
ORODHA YA WAJUMBE WA BARAZA LA WAWAKILISHI 

ZANZIBAR 

  

MHE.  ZUBEIR ALI MAULID  - SPIKA 

 

1. Mhe. Mgeni Hassan Juma  - Naibu Spika/ Nafasi za  

Wanawake 

2. Mhe. Mwanaasha  Khamis Juma                - Mwenyekiti wa Baraza/  

Jimbo la Chukwani 

3. Mhe. Shehe Hamad Mattar  - Mwenyekiti wa Baraza/  

Jimbo la Mgogoni 

4. Mhe. Balozi Seif Ali Iddi          -       MBM/Makamu wa Pili 

     wa Rais /Kiongozi wa 

     Shughuli za Serikali/ 

     Jimbo la Mahonda 

5. Mhe. Issa  Haji Ussi (Gavu)      - MBM/Waziri wa Nchi, 

      Ofisi ya Rais na  

      Mwenyekiti wa Baraza la 

      Mapinduzi/Jimbo la 

      Chwaka 

6.Mhe. Haji Omar Kheri              - MBM/Waziri wa Nchi, 

      Ofisi ya Rais Tawala za 

      Mikoa na Idara Maalum 

      za SMZ/ Jimbo la 

      Tumbatu 

7. Mhe.  Haroun Ali Suleiman      - MBM/Waziri wa Nchi, 

      Ofisi Rais, Katiba, Sheria 

      na Utumishi wa Umma 

      na Utawala Bora /Jimbo 

      la Makunduchi 

8. Mhe. Mohammed Aboud Mohammed       - MBM/Waziri wa Nchi, 

Ofisi ya Makamu wa Pili 

wa Rais wa Zanzibar/ 

Uteuzi wa Rais 

9. Mhe. Dkt.  Khalid Salum Mohamed  -     MBM/Waziri wa Fedha 

      na Mipango /Jimbo la 

      Donge 

10. Mhe.Mahmoud Thabit Kombo  - MBM/Waziri wa Afya/  

  Jimbo la Kiembesamaki 

11. Mhe. Riziki Pembe Juma - MBM/Waziri wa Elimu 

na Mafunzo ya Amali / 

Nafasi za Wanawake 

12. Mhe. Balozi Amina Salum Ali                  - MBM/Waziri wa 

Biashara, Viwanda na 

Masoko Zanzibar/ Uteuzi 

wa Rais 

13.Mhe.  Balozi Ali Abeid Karume  - MBM/Waziri wa  

Ujenzi, Mawasiliano na 

Usafirishaji/ Uteuzi wa 

Rais 

14. Mhe. Rashid  Ali Juma   - MBM/Waziri wa  Habari,  

Utalii na Michezo/Jimbo 

la Amani 

15. Mhe. Hamad Rashid Mohamed  - MBM/Waziri wa Kilimo,  

Maliasili, Mifugo  na 

Uvuvi/ Uteuzi wa Rais 

16. Mhe. Maudline Cyrus Castico  - MBM/Waziri wa  

Uwezeshaji, Wazee, 

Vijana, Wanawake na 

Watoto/ Uteuzi wa Rais 

17. Mhe. Salama Aboud Talib  - MBM/Waziri wa Ardhi, 

     Maji, Nishati na  

     Mazingira/ Nafasi za  

      Wanawake 

18. Mhe.    Juma Ali Khatib   - MBM/ Waziri Asiekuwa 

      naWizara Maalum/Uteuzi 

      wa Rais 

19. Mhe.  Said  Soud Said   - MBM/Waziri Asiekuwa 

      na  Wizara Maalum/ 

      Uteuzi wa Rais 

20. Mhe. Khamis Juma Mwalim  - Naibu Waziri, Wizara ya 

 Nchi, Ofisi ya Rais, 

Katiba, Sheria na 

Utumishi wa Umma na 

Utawala Bora/ Jimbo la 

Pangawe 

21. Mhe. Harusi Said Suleiman  -      Naibu Waziri wa Afya/ 

      Jimbo la Wete 

22. Mhe.  Mmanga Mjengo Mjawiri  - Naibu Waziri wa Elimu 

      na Mafunzo ya Amali 

      /Jimbo la Mkoani 

23. Mhe.  Mohamed Ahmada Salum  - Naibu Waziri wa Ujenzi,  

 Mawasiliano na 

 Usafirishaji / Jimbo la 

 Malindi 

24. Mhe. Chum Kombo Khamis  - Naibu Waziri wa Habari,  

 Utalii na Michezo/Nafasi 

 za Wanawake 

25. Mhe. Lulu Msham Abdalla  - Naibu Waziri wa Kilimo,  

 Maliasili, Mifugo na 

 Uvuvi/ Nafasi za 

 Wanawake 

26. Mhe. Juma Makungu Juma   -    Naibu Waziri wa Ardhi, 

     Maji, Nishati na  

     Mazingira/ Jimbo la 

     Kijini 

27. Mhe. Abdalla Ali Kombo  - Jimbo la  

      Mwanakwerekwe 

28. Mhe. Abdalla Maulid Diwani  - Jimbo la Jang‟ombe 

29. Mhe.  Ali Khamis Bakar  - Jimbo la Tumbe 

30. Mhe. Ali Salum Haji   - Jimbo la Kwahani 

31. Mhe. Ali Suleiman Ali (Shihata) - Jimbo la Kijitoupele 

32. Mhe.  Ame Haji Ali   - Jimbo la Nungwi 

33. Mhe. Amina Iddi Mabrouk  - Nafasi za Wanawake 

34. Mhe.  Asha Abdalla Mussa  -      Jimbo la Kiwengwa 

35. Mhe. Bahati Khamis Kombo  - Jimbo la Chambani 

36. Mhe. Bihindi Hamad Khamis  - Nafasi za Wanawake 

37. Mhe. Hamad Abdalla Rashid  - Jimbo la Wawi 

38. Mhe. Hamida Abdalla Issa  - Nafasi za Wanawake 

39. Mhe. Hamza Hassan Juma  - Jimbo la Shaurimoyo 

40. Mhe. Hassan Khamis Hafidh  - Jimbo la Welezo 

41. Mhe.  Hidaya Ali Makame  - Nafasi za Wanawake 

42. Mhe. Hussein Ibrahim Makungu (Bhaa) -  Jimbo la Mtoni 

43. Mhe. Jaku Hashim Ayoub  - Jimbo la Paje 

44. Mhe.  Khadija Omar Kibano  - Jimbo la Mtambwe 

45. Mhe. Machano Othman Said  - Jimbo la Mfenesini 

46. Mhe.  Dkt. Makame Ali Ussi Makoti  - Jimbo la Mtopepo 

47. Mhe. Makame Said Juma  - Jimbo la Kojani 

48. Mhe.  Maryam Thani Juma  -     Jimbo la Gando 

49 Mhe.  Masoud Abrahman Masoud - Jimbo la Bububu 

50. Mhe. Mihayo Juma N‟hunga   - Jimbo la Mwera 

51. Mhe. Miraji Khamis Mussa   - Jimbo la Chumbuni 

52. Mhe.  Moh‟d Mgaza Jecha   - Jimbo la Mtambile 

53. Mhe.  Mohamed Said Mohamed   - Jimbo la Mpendae 

54. Mhe. Mohammedraza Hassanaali Mohamedali- Jimbo la Uzini 

55. Mhe. Mtumwa  Peya Yussuf  -       Jimbo la Bumbwini 

56. Mhe.  Mtumwa Suleiman Makame  - Nafasi za Wanawake 

57. Mhe.  Mussa Ali Mussa  - Jimbo la Ole 

58. Mhe. Mussa  Foum Mussa  - Jimbo la Kiwani 

59. Mhe. Mwanaidi  Kassim Mussa  - Nafasi za Wanawake 

60. Mhe. Mwantatu  Mbaraka Khamis - Nafasi za Wanawake 

61. Mhe. Dkt  Mwinyihaji Makame Mwadini -  Jimbo la Dimani 

62. Mhe.  Nadir Abdul-latif Yussuf Al-Wardy-  Jimbo la Chaani 

63. Mhe. Nassor Salim Ali   - Jimbo la Kikwajuni 

64. Mhe. Omar Seif  Abeid  - Jimbo la Konde 

65. Mhe. Panya Ali Abdalla  - Nafasi za Wanawake 

66. Mhe.  Rashid Makame Shamsi  - Jimbo la Magomeni 

67. Mhe. Saada Ramadhan Mwendwa - Nafasi za Wanawake 

68. Mhe.  Said Omar Said   - Jimbo la Wingwi 

69. Mhe.  Said Hassan Said  - Mwanasheria Mkuu 

70. Mhe.  Salha Mohamed Mwinjuma  - Nafasi za Wanawake 

71. Mhe.  Salma Mussa Bilal  - Nafasi za Wanawake 

72. Mhe.  Shadya Mohamed Suleiman - Nafasi za Wanawake 

73. Mhe. Shaib Said Ali   - Jimbo la Chonga 

74. Mhe.  Shamata Shaame Khamis  - Jimbo la Micheweni 

75. Mhe.  Simai Mohammed Said  - Jimbo la Tunguu 

76. Mhe. Suleiman Makame Ali  - Jimbo la Ziwani  

77. Mhe. Suleiman Sarahan Said      - Jimbo la Chakechake 

78. Mhe. Tatu  Mohamed Ussi  - Nafasi za Wanawake 

79. Mhe.  Ussi  Yahya  Haji  - Jimbo la Mkwajuni 

80. Mhe. Viwe Khamis Abdalla  - Nafasi za Wanawake 

81. Mhe.  Wanu Hafidh Ameir  - Nafasi za Wanawake 

82. Mhe. Yussuf Hassan Iddi  - Jimbo la Fuoni 

83. Mhe.  Zaina Abdalla Salum  - Nafasi za Wanawake 

84. Mhe.  Zulfa Mmaka Omar  - Nafasi za Wanawake 

 

Ndugu Raya Issa Msellem  - Katibu wa Baraza la Wawakilishi 

Kikao cha Kumi na Nne -  Tarehe 08 Juni, 2016 

 

(Kikao kilianza saa 3.00 asubuhi) 

 

DUA 

 

Mhe. Spika  (Zubeir Ali Maulid) alisoma Dua 

 

HATI ZA KUWASILISHA MEZANI 

 

Mhe. Waziri wa Kilimo, Maliasili na Uvuvi: Mhe. Spika, kwa ruhusa yako 

naomba kuweka mezani Hotuba ya Makadirio ya Mapato na Matumizi ya 

Wizara ya Kilimo, Maliasili na na Mifugo na Uvuvi kwa mwaka 2016/2017, 

Mhe. Spika, naomba kuwasilisha. 

 

Mhe. Hamad Abdalla Rashid: (Kny. Mwenyekiti wa Kamati ya Fedha, 

Biashara na Kilimo: Ahsante Mhe. Spika, na mimi kwa niaba ya Mwenyekiti 

wa Kamati ya Fedha, Biashara na Kilimo, naomba kuwasilisha hati mezani ya  

Hotuba ya Maoni ya Kamati ya Fedha, Biashara na Kilimo kuhusu hotuba ya 

Makadirio ya Mapato na Matumizi ya Wizara ya Kilimo Maliasili Mifugo na 

Uvuvi kwa mwaka 2016/2017, naomba kuwasilisha. 

 

HOJA ZA SERIKALI 

 

Hotuba ya Makadirio ya Mapato na Matumizi ya Wizara ya 

Habari, Utalii na Utamaduni na Michezo kwa Mwaka wa Fedha 2016/2017 

 

(Majadiliano yanaendelea) 

 

Mhe. Spika: Ahsante waheshimiwa, nitawapa watu wawili wachangie, baada 

ya hapo nitaanza kuwaida kwenye hoja ili waweze kuwasilisha,  kwa hivyo, 

napenda kuchukua nafasi hii sasa kumwita Mhe. Naibu Waziri wa Elimu, Mhe. 

Mmanga Mjengo Mjawiri, tafadhali. 

 

Mhe.Naibu Waziri wa Elimu: Ahsante sana Mhe. Spika, na mimi kunipa 

fursa hii ili kuzungumza machache juu ya baadhi ya hoja zinazohusiana na 

michezo na utamaduni na hasa zile zinakwenda pamoja baina ya Wizara ya 

Elimu na Mafunzo ya Amali na zile za Wizara ya Habari, Utalii, Utamaduni na 

Michezo. Kwanza nimshukuru sana Mhe. Waziri, pia, ninamshukuru Naibu 

wake kwa kazi kubwa wanayoifanya katika kutekeleza majukumu yao kwa 

mnasaba kwa Ilani ya Chama cha Mapinduzi.  

Baada ya kusema hayo, sasa niingie moja kwa moja kufafanua baadhi ya hoja 

zilizotolewa na wachangiaji mbali mbali na kwanza nianze kwa kusema 

kwamba, masuala ya michezo ya utamaduni ni masuala ya MTAMBUKA 

yanagusa kila sehemu. Sisi katika Wizara ya Elimu na Mafunzo ya Amali 

tunayo Idara Maalum ambayo inaongozwa na Mkurugenzi inaitwa Idara ya 

Michezo na Utamaduni katika elimu. Azma ya kuunda Idara hii ni kwamba 

isaidie katika kuibua na kuendeleza vipaji vya michezo na sanaa katika elimu 

na hii Mhe. Spika, tunaelewa kwamba sekta ya elimu ndio yenye wanafunzi na 

ndio yenye watoto na watoto ndio chanzo cha kila fani duniani. Michezo 

msingi wake ni watoto kwa maana ya skuli, wataalam mbali mbali pia nao 

wanatokana na skuli. Kwa hivyo basi kwa kuelewa umuhimu huo ndio serikali 

katika kipindi cha miaka miwili iliyopita ikatuundia Idara hii. 

 

Sasa lengo la Idara hii kama nilivyosema ni kuibua na kuendeleza kipaji, lakini 

pia kuamsha ari ya michezo na utamaduni katika skuli na tatu kurudisha hadhi 

ya michezo na utamaduni Zanzibar. Hapa ndipo palipokuwa na kilio cha 

Waheshimiwa Wajumbe mbali mbali na ni kweli kwamba ari na hadhi ya 

michezo imepungua. Lakini katika kipindi hiki cha miaka 2 tokea kuundwa 

kwa Idara hii, katika skuli kuna vuguvugu sasa linaloonesha kwamba dalili za 

michezo na utamaduni unaanza kupata hadhi yake. Na hili ninafikiri ndugu 

Wawakilishi watakuwa mashahidi katika Wilaya zao ikiwa watakuwa 

wanafuatillia michezo inayohusiana na Tamasha la Elimu bila ya Malipo kila 

Wilaya. Mimi nafsi yangu nimekuwa nikitembelea kimya kimya kuona 

shughuli hizi zinavyokwenda na namna wananchi na wanafunzi wenyewe 

wanavyoshiriki kikamilifu katika shughuli hizi. 

 

Mhe. Spika, kutokana na juhudi hiyo, hivi sasa Wizara ya Elimu na Mafunzo 

ya Amali imeshagundua vipaji mbali mbali vya wanamichezo katika skuli na 

baadhi ya vipaji wizara itatoa tamko rasmi kwamba itaviendeleza vipaji hivyo 

mpaka mwisho wa upeo wa wanamichezo wenyewe. Ningependa kusema 

kwamba kulikuwa na suala liloulizwa kwamba labda mazingira ya viwanja 

vyetu si rafiki kwa watu wenye ulemavu, ni kweli. Lakini pamojana mazingira 

hayo wamejitokeza wanafunzi wenye ulemavu ambao wana vipaji vya aina 

yake na nitatoa mfano. 

 

Tumegundua kipaji cha mwanafunzi mmoja wa kike mwenye ulemavu wa 

macho katika kughani tenzi na mashairi, huyu ni mwanafunzi anaitwa 

Maimuna Iddi Mbarouk kwa kweli anafanya mambo makubwa sana. Lakini pia 

tumegundua kipaji cha mwanafunzi mmoja mwenye ulemavu wa kusema labda 

tuseme bubu ana kipaji cha kucheza handball kuliko mwanafunzi yeyote hapa 

Zanzibar, naye pia huyu tutam-promote kwa kweli na tayari nimeshaianza kazi 

hiyo. 

 

Mhe.Spika, vipaji vya michezo ambavyo tumevigundua katika kipindi hiki ni 

pamoja vya acrobatic ambavyo Mhe. Simai, alivitaja ni kweli hasa katika 

Wilaya ya Kusini, kwa kweli wanafunzi wana vipaji vya aina yake. Mimi nafsi 

yangu nimevitembelea na nimegundua kwa kweli. Utashangaa pengine vipaji 

vile vinatoka wapi, kwa sababu sisi wengine ambao tulipata bahati kutembelea 

Chuo Kikuu kimoja ambacho kinashughulika na habari ya michezo nikenda 

katika Idara inayohusika na acrobatic yale niliyoyaona kule ndio niliyoyaona 

katika Wilaya ya Kusini katika eneo hili la michezo ya acrobatic. 

 

Mhe. Naibu Spika, katika kuona shughuli za michezo maskulini na bila shaka 

na katika jamii ni kwamba, Wizara ya Elimu imeandaa mpango wa mkakati wa 

miaka 5 kwa kuibua vipaji vya michezo na utamaduni katika skuli. Sisi 

hatwendi kwa kubahatisha tunakwenda kwa mipango, basi tunatarajia katika 

miaka 5 inayokuja hali ya michezo Zanzibar itarudi katika hadhi yake. Hili 

linakwenda na kuanzisha mabaraza ya michezo katika Wilaya ambayo 

yanafanya kazi zake hivi sasa kwa nguvu sana. Hapa nataka nigusie tu kwamba 

tumepata msaada mkubwa wa kutoa mafunzo kutoka Wizara ya Habari, Utalii, 

Utamaduni na Michezo katika kutoa mafunzo wa Walimu wetu na Viongozi 

wetu wa Michezo namna bora ya kuweza kusimamia Michezo. Kwa hivyo, 

hapa ndio tunapohusiana baina ya Wizara hizi mbili katika kuendeleza 

michezo. 

 

Mhe. Spika, ni kwamba harakati nyengine ambazo tunazifanya Wizara ya 

Elimu katika kuibua hadhi na hamada ya michezo Zanzibar ni kwamba pia 

tunashiriki katika michezo ya UMISETA, yaani mashindano ya michezo ya 

Skuli za Sekondari Tanzania. Hivi karibuni tu tumepeleka vijana wetu kama 

117 kwenda kushiriki michezo huko Mwanza Tanzania na vijana hao 

hatukuwapeleka kwa kubahatisha, tumewapeleka kwa mujibu wa ubora wao 

katika mchezo. 

 

Katika mashindano ya UMISETA kwa bahati Zanzibar imegaiwa kanda mbili, 

kanda ya Unguja na kanda ya Pemba, kwa hivyo, tumepeleka timu za kanda 

zote mbili Unguja na Pemba huko Mwanza zaidi. Wanafunzi hawa 

wameandamana na viongozi wao, yaani walimu kama 21 ili kuona kwamba 

suala la nidhamu linaendelea. Pamoja na kusisitiza michezo lakini suala la 

nidhamu tunalisisitiza zaidi kuliko jambo jengine lolote. 

Mhe. Spika, ni kwamba katika kuthamini michezo Wizara ya Elimu inatoa wito 

kwamba kwa Skuli mpya ambazo zitajengwa kuanzia sasa zitalazimika kuwa 

na viwanja vya michezo ili kutoa fursa sawa kwa sababu sisi ambao tuko katika 

sekta ya elimu tunajua kwamba michezo inasaidia elimu na elimu inasaidia 

michezo yanakwenda sambamba masuala haya. Wachezaji wazuri pia niwana 

taaluma wazuri, wanataaluma wazuri pia ni wanamichezo wazuri kwa aina ya 

michezo mbali mbali ambayo watakusudia kusema. 

 

Jambo jengine ambalo ninafikiri waheshimiwa wawakilishi ni mashahidi juzi tu 

mashindano ya Vyuo vya Elimu ya Juu Zanzibar, vile havikutokea kwa bahati 

nasibu, vimeandaliwa kwa pamoja baina ya Wizara ya Elimu na Wizara ya 

Habari, Utalii, Utamaduni na Michezo. Mhe. Spika, ni tunasema kwamba 

Wizara ya Elimu itaendelea kushirikiana na Wizara ya Habari, Utalii na 

Michezo katika kuibua na kuendeleza vipaji vya wanamichezo Zanzibar. Hili 

Mhe. Spika, linawezekana na dalili ya kufanya hivyo tayari zinaonekana. Kwa 

hivyo, tunaomba mututathmini mwaka hadi mwaka ili kuona hatua zetu 

zinakwendaje katika michezo. Ahsante sana. (Makofi) 

 

Mhe. Waziri Asiyekuwa na Wizara Maalum (Mhe. Said Soud Said): 

Ahsante Mhe. Spika, awali ya yote napenda kumpongeza Rais wa Zanzibar na 

Mwenyekiti wa Baraza la Mapinduzi kwa hekima na busara aliyojaaliwa kwa 

kuiongoza vyema Zanzibar na watu wake. Vile vile, nachukua nafasi hii 

kumpongeza tena Mhe. Rais kwa hotuba yake aliyoitoa katika kukaribisha 

mwezi Mtukufu wa Ramadhan jambo ambalo limeleta faraja kwa Wazanzibari 

na futari nyingi zimemiminika katika masoko yetu ya Zanzibar na bei ikiwa 

nafuu. 

 

Baada ya hapo napenda kuwapongeza Wazanzibari wote kwa utulivu 

walioupata na waliokuwa nao katika kutumia nafasi yao ya kusikiliza vyombo 

vya habari. Ni ukweli usiofichika kwamba Wizara ya Habari imefanya kazi 

yake vizuri na sisi kama Serikali tunapenda kuiambia wizara hii itaendelea 

kufanya kazi yake vizuri, wananchi waondoe hofu, waondoe wasiwasi na yale 

mapungufu yote ambayo yalikuwa yanajitokeza wakati huo, basi sasa hivi 

serikali itaishughulikia chini ya wizara hii. 

 

Mhe. Spika, wizara hii imepata Mwanamapinduzi na ninaamini historia yake 

bila shaka alizaliwa na mwana wa Afro-Shirazi. Kutokana na uchugu wake 

alionao kwani mara tu baada ya uteuzi alioupata kupitia kwa Mhe. Rais, Mhe. 

Waziri, ameweza kwenda Dar-es-Salaam, amekwenda Pemba na ziara yake 

yote hiyo amekwenda kwa suala zima la habari. Hapa Unguja tunamuona 



10 

 

waziwazi hafichiki kila siku, kila wakati na kila pahala anahimiza harakati za 

habari. 

 

Ningetaka kuchukua nafasi hii kusema kwamba Waheshimiwa Wawkailishi, 

kabla sijaendelea mimi naunga mkono bajeti hii ya Wizara Habari mia kwa 

mia. Sababu yake ni kwamba wizara hii kwa mujibu wa sheria na Katiba ya 

Zanzibar, Kifungu namba 18 ya Katiba hii inasema;  

 

 "Kila mtu ana haki ya kupata habari".  

 

Kwa hivyo, Wizara hii iko wazi kutoa habari na tumeshaona kwamba Baraza 

hili wakati linafanyakazi habari zake ziko nje hazizuiliki. Takriban watu wote 

wanapata habari ya Baraza hili usiku mchana. Sasa hakuna sababu ya kusema 

kwamba tubane nguvu za wizara hii na kuleta hoja nyingi zaidi isipokuwa 

kumpa nguvu na kupitisha bajeti yake Mhe. Waziri, ili aweze kuyafanya yale 

ambayo sisi tunayategemea. 

 

Sote tunaelewa kwamba Wizara ya Habari ndio mdomo wa serikali, mdomo wa 

wananchi kwa yote yale ambayo yanatokea na kama unavyojua mimi ninaweza 

nikasema wizara mama hii kwa sababu mama akikuziba mdomo basi husikii, 

husikiki utakufa tu. Wizara hii ikitaka kumuangusha mtu anaanguka puu na 

ikitaka kumnyanyua mtu inamnyanyua mpaka watu wanaulizana. Ni kwa 

sababu gani, kwa sababu ndio wizara pekee ilio na mdomo wa kusema maneno 

ya nchi hii, yale maneno unayoyasikia pambeni si maneno, ni hadithi. Maneno 

hasa yanatolewa na Wizara ya Habari, Utalii, Utamaduni na Michezo ya 

Serikali ya Mapinduzi ya Zanzibar na ndio maana nikasema nichukue nafasi hii 

kuwaambia kwamba, tuna imani kabisa kwamba yale mapungufu yote ambayo 

yalijitokeza katika kipindi kilichopita yalifanywa kwa makusudi. 

 

Wizara hii ilikuwa inaongozwa na Mhe. Said Ali Mbarouk, Said Ali Mbarouk 

ni CUF na CUF walisema hawaitambui serikali, wao hawana serikali, wao 

hawajapata serikali. Kwa vile ikawa tayari kuendesha processes za kuifanya 

wizara hii mpaka watu wake wakawa wanakwenda katika yale mazingira ya 

uzalendo wanafanyakazi kwa uzalendo. Lakini tunaamini kwamba chini ya 

waziri aliyepo, chini ya uongozi wake na serikali hii ambayo iko mbele yenu 

tunaamini wizara hii itafanya kila inalowezekana katika mazingira ya kuondoa 

matatizo yote kama maposho, maharakati, mambo yaliyokuwa yamekwaza. 

Tuna imani kwamba lile Gazeti la Spoti ambalo limekuwa limekwama kwama 

halitoki katika kipindi hiki litakwamuka, maana nyote mnajua kama Zanzibar 

inatengeneza gazeti moja tu la Zanzibar Leo hapana. Zanzibar inatengeneza 

magazeti mawili.  

Kuna gazeti la michezo special kwa michezo tu na kuna gazeti hili la Zanzibar 

Leo ambalo linatoka kila siku. Sasa lile la michezo tuna imani kwamba chini ya 

uongozi wa Mhe. Waziri, tuna hakika kwamba mutaliona si muda mrefu na 

tunaamini serikali yenu itafanya kazi kwa niaba ya wananchi wote ili 

kuhakikisha kwamba mambo hayo yanawezekana. Ninachokuombeni hasa 

watu wa habari, nakuombeni watu wa habari wale wanaoandika habari waache 

kufanya kazi kwa mazoea, serikali hii haitaki kumuona mtu anafanya kazi kwa 

mazoea.  

 

Serikali hii inataka mtu anayefanya kazi kwa ufanisi wa kutekeleza maelekezo 

na maboresho ya wizara yake juu ya utendaji wake mzuri wa kazi. 

Waheshimiwa Wawakilishi, ninachosema ni kwamba sasa umefika wakati wa 

kuitumia nafasi yetu katika kukuza utamaduni ndani ya majimbo yetu, 

wawakilishi nyinyi mmeletwa hapa na wananchi kwa misingi ya kwamba 

mnakubalika, mnaaminika na uwezo wenu ni mkubwa. 

 

Kwa hiyo, hakuna sababu ya kuficha tamaduni za Zanzibar zisionekane kwa 

sababu tu tunajaribu kwa kiasi fulani kuigiza sera za watu. Wenzetu 

waliokuwepo waliondoka kwenye utamaduni wakabana wakaifanya nchi hii 

kuwa ni nchi ya siasa tu. Sasa sisi tusiende huko, sisi twende tuufufue 

utamaduni, wizara yetu ipo, itakuwa tayari kuhakikisha kwamba utamaduni 

unaboreshwa, watauendesha katika mazingira yote. Wizara hii ni ya Habari, 

Utalii, Utamaduni na Michezo, kwa hiyo, utamaduni upo, Zanzibar 

tumeufunika utamaduni na tukaona bora tufanye siasa tu kuliko kuendeleza 

mila zetu.  

 

Mhe. Spika, Zanzibar sasa hivi hatuchezi tena ng‟ombe ambao mchezo huu 

wenzetu wazungu kule wakicheza yule ng‟ombe wanamkamata mapembe, kwa 

sababu hawana uwezo mzuri. Sisi tunamcheza ng‟ombe kwa kutumia mkea 

mdogo au kitambaa na mtu aliyeko juu anafurahi. Kwa hiyo, ni mchezo 

utakaoweza kuboresha utamaduni katika nchi yetu kupita kiasi, na watalii 

watakuja wingi sana kuja kuangalia mchezo huu wa ng‟ombe na nani ataweza 

kuuboresha mchezo huu, ni nyinyi wawakilishi wa majimbo. Kuna mwakilishi 

wa Jimbo la Pujini na tokea nimezaliwa Pujini kunachezwa ng‟ombe, kuna 

mwakilishi wa Wawi tokea nimezaliwa Wawi kunachezwa ng‟ombe, kuna 

mwakilishi wa Msuka tokea nimezaliwa Msuka kunachezwa ng‟ombe, Wingwi 

tokea nimezaliwa kunachezwa ng‟ombe. Kwa hiyo, hakuna sababu mchezo huu 

usiwepo wakati ng‟ombe hafiki milioni 10,000,000 na atakayemfundisha 

analipwa tu, ukimlipa wewe kila siku umlipe shilingi 300,000 au 400,000 

mchezo wake utaingiza zaidi ya milioni 20,000,000, sasa kwa nini 

usimfundishe mtu huyo.  

Kwa hiyo, wawakilishi rudisheni ule utamaduni ili  ng‟ombe wachezwe, 

rudisheni utamaduni gonga lichezwe, rudisheni utamaduni beni lichezwe, 

rudisheni utamaduni wa kufanya yale yote msondo pia upigwe, sasa hivi 

hakuna msondo tena katika maharusi yetu, maharusi yetu yote yamezuiwa na 

dufu, papapa, papapa, dufu tu na rusha roho. Sasa hebu nikuulizeni nyinyi 

wazee wetu hawakuolewa kwa rusha roho, wazee wetu wameolewa kwa 

misondo, sasa nyinyi rudisheni utamaduni huo, kwani serikali ndio nyinyi, 

mwakilishi ana dhamana ana muakilisha Rais pale.  

 

Sasa kimsingi tunatakiwa sisi wenyewe tukafanye hayo mambo na sisi ndio 

wazalendo wa nchi hii, hakuna mzalendo mwengine. Wenzetu waliokuwepo 

miaka mitano wakakaa miaka 20 huko nyuma walifika hatua wakasema 

hawajapata serikali. Hili ni jambo la ajabu sana, sisi tunasema tumeshapata 

serikali na hii serikali ni yetu, chini ya uongozi wa Dkt. Ali  Mohammed Shein 

yuko tayari kutusaidia kwa mambo yote.  

 

Mhe. Spika, mimi nataka niwathibitishie Wazanzibari wenzangu, nathibitisha 

wawakilishi, sijapata kumuona Rais mwenye imani zaidi ya Dkt. Ali 

Mohammed Shein. Na nataka niwathibitishie wazi kabisa kwamba yuko tayari 

kumsikiliza mtu yeyote atakayekwenda na shida yake, msije mkasema kwamba 

labda ana utaratibu wa watu maalum, rangi maalum, itikadi maalum, hana 

itikadi, yule ni Rais wa Wazanzibari, anasikiliza hoja za watu wote wa 

Zanzibar. Kimsingi tutumieni nafasi ya kujenga nchi yetu, sisi ndio wenye 

uwezo wa kujenga nchi, sisi ndio tunaweza tukamwambia Rais leo njoo 

ufungue mchezo wa ng‟ombe, leo Rais tufungulie skuli, leo Rais tufungulie 

barabara, leo Rais tufanyie hivi, ni sisi, sio Rais apange, bali tupange sisi.  

 

Kimsingi sisi ndio tunaotakiwa tujenge nchi, tukejenga nchi hii, basi nchi hii 

itaendelea na ninawaahidi wana-CCM mkisimama na itikadi yenu ya kutetea 

chama chenu, na kutetea sera yenu Zanzibar haijapata chama mbadala, 

msidanganywe, vyama vyetu sisi bado ni vidogo havijakuwa na uwezo wa 

kuongoza nchi hii. Sisi tumekuja humu kwa imani ya Chama cha Mapinduzi, 

na kwa sababu Chama cha Mapinduzi hakijali sera na itikadi ya mtu, kinajali 

utendaji, basi kimetuchagua kwa maana ya kwamba tunaweza kutenda haki ya 

Wazanzibari.  

 

Naomba munielewe kwamba mimi kama Mwenyekiti wa Chama cha Siasa, 

Chama cha Wakulima (AFP) bado naendelea kuwaambia simameni katika 

mazingira ya kutetea chama chenu cha ASP kama kilivyoanzishwa huko 

nyuma, pamoja na kwamba kuna kava ya CCM huku juu, lakini itikadi ya 

Chama cha Mapinduzi ni lazima ifate Sera ya ASP. Na ASP ndio iliyoleta 

Mapinduzi… 

 

Mhe. Spika: Mheshimiwa, una dakika mbili. 

 

Mhe. Waziri Asiyekuwa na Wizara Maalum (Mhe. Said Soud Said): 

Ahsante sana.  

 

Mapinduzi ya Zanzibar yaliletwa na ASP, sasa leo tukidharau mambo ya ASP 

tukaanza utamaduni wa rusha roho, utamaduni wa kupiga dufu, tunakwenda 

nje. Waheshimiwa Wawakilishi, nataka niwathibitishie tena kwamba serikali 

yenu ipo makini na tuko tayari kusaidia harakati zote, mambo yote na yeyote 

yule anayefanya kazi kwa mazoea ajirekebishe. Maana mimi nimekaa tayari na 

nimekula kiapo kwamba nitamsaidia Rais, nitatumbua majipu ya mtu yeyote, 

nitamueleza Rais ubaya wa mtu yeyote pindi akifanya vibaya, sitaficha, 

nawaeleza wazi kabisa. Kwa hiyo, nawaambia wananchi wa Zanzibar watumie 

nafasi yao, wasimame na serikali yao, waipongeze serikali yao, wamsaidie Rais 

wa Zanzibar, wasaidie mawaziri, wasaidie wawakilishi wao tufanye kazi kwa 

pamoja ili kujenga nchi yetu. Mhe. Spika, naunga mkono hoja. Ahsante sana. 

(Makofi) 

 

Mhe. Naibu Waziri wa Habari, Utalii, Utamaduni na Michezo: Mhe. Spika, 

ahsante sana, kwanza nimshukuru Mwenyezi Mungu mwenye rehema ambaye 

ametuwezesha kufika hapa tukiwa na hali ya uzima na salama na afya njema. 

Nimshukuru Mwenyezi Mungu na tumefika katika Baraza lako hili tukufu. 

Lakini pia nianze kwa kumpongeza Mhe. Rais wa Zanzibar na Mwenyekiti wa 

Baraza la Mapinduzi kwa kushinda kwake kwa kura nyingi, nyingi zaidi mpaka 

kufikia asilimia 91. Hii ni dhahiri kwamba wananchi wa nchi hii wana upendo 

mkubwa sana na Mhe. Rais juu ya imani yake, na uongozi wake bora ndani ya 

miaka mitano na kuonesha kwamba yuko tayari kuendelea na miaka mitano 

mengine kupitia imani tuliyompa sisi wananchi.  

 

Mhe. Spika, pia, nikupongeze wewe binafsi kwa kuteuliwa kwako pamoja na 

wenyeviti na Katibu wa Baraza hili tukufu.  

 

Mhe. Spika, pia, nimpongeze Mhe. Waziri wangu wa Habari kwa kuwasilisha 

bajeti yetu hii nzuri sana iliyojaa hekima, iliyojaa utendaji bora, iliyojaa 

mwelekeo ambao Mhe. Rais tunamsaidia kazi na pia katika hotuba yake ya 

kufungua Baraza hili kaelezea Wizara hii ya Habari, Utalii, Utamaduni na 

Michezo na kuweza kututeua sisi tutaweza kuliendesha gurudumu hili na 

kumsaidia kazi ili tufikie malengo yaliyokusudiwa.  

Mhe. Spika, nitakuwa mwizi wa fadhila kama sitawapongeza wananchi wangu, 

wapiga kura wangu wa Mkoa wa Kaskazini Pemba walionileta hapa na 

kunisimamisha hapa hii leo na kuwepo katika Baraza lako hili tukufu. Lakini 

pia Mhe. Spika, niipongeze kamati yetu ambayo imechukua juhudi kubwa sana 

na kufanya kazi nzito sana, na kutufikisha hapa sisi leo na kuwasilisha bajeti 

yetu hii.  

 

Mhe. Spika, pia, niipongeze familia yangu kuni-support katika kipindi chote 

akiwemo mume wangu mpenzi na hadi kufikia leo hii na kunipa imani ya 

kuwepo hapa. (Makofi) 

 

Mhe. Spika, niseme kwamba niwashukuru wajumbe wote waliochangia katika 

hotuba yetu ya Wizara ya Habari na pia niwapongeze sana wajumbe wote wa 

Baraza hili wale waliochangia kwa maandishi, lakini pia wapo ambao 

hawakutuchangia lakini najua kwamba nia yao    watatu-support katika 

kutupitishia kazi iliyobakia mbele yetu. Kwa hiyo, niwaombe sana na 

niwapongeze uongozi wote wa Wizara ya Habari na watendaji wetu wote wa 

ZBC redio, TV, magazeti na kadhalika kwa kwenda na sisi sambamba na 

kukamilisha bajeti yetu hii.  

 

Niwaombe sana Waheshimiwa Wajumbe wa Baraza hili tukufu, najua kwamba 

tuna kazi kubwa punde tu hivi, kwa hiyo, niwaombe sana, sana, waangalie 

umuhimu wa wizara yetu na niwaombe kwamba watupitishie hii bajeti yetu ili 

tuwaoneshe nia ya dhati na upendo yakutaka kuwatumikia wananchi wetu 

kupitia chombo hiki.  

 

Mhe.Spika, pia, niseme kwamba katika Wizara hii ya Habari imejipangia 

kutekeleza mambo mbali mbali, lakini hii hatutoweza kutekeleza kama 

Waheshimiwa Wawakilishi wenzangu  hawatatu-support na kutupitishia hii 

bajeti yetu. Kwa hiyo, niwaombe sana kwa mara nyengine kwa heshima kubwa 

nawaomba tumalizie kazi iliyobakia. Ahsante sana Mheshimiwa. (Makofi) 

 

Mhe. Spika: Waheshimiwa Wajumbe, sasa kabla sijamwita mtoa hoja napenda 

nitoe kabisa matangazo ya wageni wetu waliotufikia na kwa bahati nzuri 

wageni karibu wote ni wa Mheshimiwa mtoa hoja. Wageni ni wa Mhe. Rashid 

Ali Juma, Waziri wa Habari, Utalii, Utamaduni na Michezo ni viongozi wa 

Jimbo la Amani pamoja na wajumbe wa Kamati ya Maendeleo ya jimbo hilo, 

jumla yao ni 10, nawaomba wasimame huko waliko. Wanaongozwa na Katibu 

wa Kamati ya Maendeleo ya Amani, Ndugu Omar Zubeir, karibuni sana, karibu 

mje muone Mwakilishi wenu jinsi anavyochapa kazi. Ahsanteni sana.  

Wageni wengine ni wageni wa Mheshimiwa kwa ajili ya mafunzo ni wanafunzi 

wa diploma mwaka wa kwanza katika Chuo cha Uandishi wa Habari Zanzibar, 

jumla yao ni 34, nakuombeni msimame popote mlipo. Ahsante, wamefuatana 

na walimu wao wa somo la lugha ya Kichina ndugu Zhu Chanjiao na wa pili ni 

ndugu Fu Nianyi, wataniwia radhi kama sikuyapatia vizuri kuyatamka majina 

yao. Ahsanteni sana.  

 

Waheshimiwa Wajumbe, sasa nachukua nafasi hii kumwita mtoa hoja ili sasa 

aje nae awasilishe hoja yake. Karibu sana Mhe. Waziri.  

 

Mhe. Waziri wa Habari, Utalii, Utamaduni na Michezo: Mhe. Spika, 

ahsante sana kwa kunipa nafasi hii ya kuweza kutoa hoja kwa kuweza kutoa 

ufafanuzi, majibu na kutoa mwelekeo kamili wa yale yote yaliyozungumzwa na 

Waheshimiwa Wawakilishi na natumai kwa ruhusa yako Mhe. Spika, wajumbe 

wote wakuwa wasikivu, watakuwa watulivu kama walivyopata bashasha hii 

kwa mwezi wa Ramadhani kuanzia jana, kwa hiyo, kwao itakuwa endelevu.  

 

Mhe. Spika, kabla ya kuanza lolote nimshukuru sana Muumba wa Mbingu na 

ardhi, mwenye uwezo wa kila jambo kwa kutujaalia na hasa kutupa uwezo 

mkubwa kuiwasilisha bajeti yetu hii ikiingia katika fungu zote mbili kuu za 

rehma jana kuwasilishwa ikiwa ni witri siku ya kwanza ya Ramadhani na leo 

hii inatolewa majibu yake na ufafanuzi ikiwa siku ya tarawekh siku ya pili.  

 

Mhe. Spika, baada ya kumshukuru Mwenyezi Mungu sasa nichukue fursa hii 

kukushukuru wewe binafsi pamoja na wajumbe wako wa Baraza hili tukufu 

kwa michango mikubwa sana, sana, sana na mwelekeo na hoja ambazo 

wametupa ili kuweza kuitekeleza vyema bajeti hii ambayo tunaiwasilisha.  

 

Mhe. Spika, nataka nichukue fursa ya pekee baada ya kukushukuru wewe Mhe. 

Spika, nipende kumshukuru Mwenyekiti wa Kamati ya Mifugo, Utalii, 

Uwezeshaji na Habari ya Baraza lako tukufu pamoja na Waheshimiwa 

Wajumbe wake wote wa kamati hiyo kwa msaada na mashirikiano makubwa 

waliyoipa wizara yangu.Napenda kuwahakikishia kamati yangu kwamba 

walionipa, waliyoyaeleza kwangu ikiwa ni ushauri au mawazo, maelekezo, 

yote tumeyapokea na tutayafanyia kazi ipasavyo. Michango yao tunaithamini 

sana na tutaifanyia kazi kwani ndio yanayotuongoza kwa dhati katika kufanya 

kazi zetu ili kufikia ufanisi na kujiamini katika utendaji wetu. 

 

Mhe. Spika, Wajumbe wote waliochangia walikuwa ni wengi sana takriban 

Baraza lako lote limechangia. Na nimepata faraja kuona kwamba Wajumbe 

karibuni kumi na tisa waliochangia moja kwa moja kupitia Baraza lako 

wakaweza kusikika moja kwa moja kwa wananchi.  Lakini kulikuwa na idadi 

ya Wajumbe wasiopunguwa kumi na nne ambao wamenipa michango yao kwa 

mandishi. Vile vile, nawashukuru sita ambao kwa nia safi kabisa walikuja 

kueleza bayana kwa mdomo wao mbele ya uongozi wetu na wao wakatoa 

mchango wao kwa njia hiyo ya kuweza kufikisha wao wenyewe. 

 

Mhe. Spika, napenda sana sasa niwatambuwe Wajumbe waliochangia, kwanza 

niwashukuru Wajumbe wa Kamati wote kwa umoja wao pamoja na kupata 

nafasi ya kuchangia mmoja mmoja, lakini kwa umoja wao napenda niwataje 

kwa majina. Kwanza kabisa ni: 

 

1. Mhe. Ali Suleiman Ali (Shihata) (Mwenyekiti) 

2. Mhe. Salha Mohammed Mwinyjuma 

3. Mhe. Asha Abdalla Mussa 

4. Mhe. Jaku Hashim Ayoub  

5. Mhe. Maryam Thani Juma 

6. Mhe. Suleiman Makame Ali 

7. Mhe. Mussa Foum Mussa 

8. Mhe. Hassan Khamis Hafidh 

9. Mhe. Zainab Abdalla Salum 

10. Mhe. Latifa Suleiman Saleh (ambaye ni Afisa wa Baraza la  

 Wawakilishi) pamoja na 

11. Mhe. Makame Salum Ali (ambaye pia ni Afisa wa Baraza la  

 Wawakilishi) wakiwa kama Makatibu. 

 

Mhe. Spika, napenda niwatambue waliochangia kupitia Baraza lako Tukufu la 

Wawakilishi. Kwanza kabisa ni: 

 

1. Mhe. Suleiman Said Sarahani 

2. Mhe. Nadir Abdulatif Yussuf Al-Wardy 

3. Mhe. Dkt. Makame Mwinyi Haji 

4. Mhe. Nassor Salim Ali 

5. Mhe. Mwanaasha Khamis Juma 

6. Mhe. Balozi Ali Abeid Amani Karume 

7. Mhe. Ussi Yahya Haji 

8. Mhe. Abdulla Maulid Diwani 

9. Mhe. Muhammedrazza Hassanaali Mohammedali 

10. Mhe. Simai Mohammed Said 

11. Mhe. Panya Ali Abdalla  

12. Mhe. Rashid Makame Shamsi Kigoma 

13. Mhe. Salma Mussa Bilali 

14. Mhe. Shamata Shaame Hamadi 

15. Mhe. Abdulla Ali Kombo 

16. Mhe. Jaku Hassan Ayoub 

17. Mhe. Zulfa Mmaka Omar 

18. Mhe. Mmanga Mjengo Mjawiri na 

19. Mhe. Said Soud Said 

 

Mhe. Spika, mwisho, natoa shukurani za kuwashukuru sana wachangiaji 

waliochangia moja kwa moja ikiwa ni Naibu Waziri wa Habari, Utalii, 

Utamaduni na Michezo kwa kusafisha njia kwenye kujibu haya masuala. 

Nakushukuru sana Mhe. Naibu Waziri. 

 

Mhe. Spika, vile vile, napenda kuwatambua waliochangia kwa maandishi. 

Nawashukuru sana wameniandikia kwa ufasaha, wameeleza hoja zao 

nimezifahamu na zimefahamika, lakini vile vile wamechangia ki-programme, 

wameweza kuchangia katika programmes ambazo wamehisi zielezwe kwa 

umuhimu wake.  Kwa kuwatambua ni: 

 

1. Mhe. Shaibu Said Ali 

2. Mhe. Saada Ramadhan Mwendwa 

3. Mhe. Masoud Abrahman Masoud 

4. Mhe. Nadir Abdulatif Juma 

5. Mhe. Muhammed Mgaza Jecha 

6. Mhe. Mwantatu Mbaraka Khamis 

7. Mhe. Nassor Salim Ali  

8. Mhe. Miraji Khamis Mussa 

9. Mhe. Ali Khamis Bakari 

10. Mhe. Omar Seif Abeid, (ana jina la umaarufu; Doholo) 

11. Mhe. Shehe Hamad Mattar, na mwisho kabisa 

12. Mhe.Zainab Abdalla Salum na  

13. Mhe. Mgeni Hassan Juma 

 

Wote kwa umoja wao inathibitisha wazi kwamba Baraza lako limeweza 

kuichangia bajeti hii kwa upeo mkubwa kabisa na sisi tunatoa shukurani zetu za 

dhati. 

 

Mhe. Spika, nataka nithamini michango ambayo imechangiwa ndani ya hotuba 

yangu. Nependa nikiri wazi kwamba Waheshimiwa Wajumbe, mmetoa 

michango katika programu zote nne, programu ya habari, programu ya utalii, 

programu ya utamaduni na programu ya michezo.  Naamini kwamba michango 

yenu haikuwa na nia ya kudumaza wala kushutumu.  Michango yetu haikuwa 

na nia ya kuharibu wala kuelekeza umahiri wa Baraza hili na kwa vile mimi si 

mjuzi sana wa kutoa majibu wala si mjuzi sana wa kujibu zile hoja, napenda 

niwashukuru na kuwambia kwamba michango yao ninaithamini, ninaikubali na 

tutaifanyia kazi ipasavyo. Hii yote Mheshimiwa, wameonyesha uwezo wao 

ndani ya Baraza lako tukufu. 

 

Mhe. Spika, michango ilichangiwa katika sekta zote nne. Hivyo, Wajumbe 

wako nawashukuru kwa kazi kubwa ambayo wameifanya ndani ya Wizara 

yangu. 

 

Mhe. Spika, sasa niende moja kwa moja kujibu hoja na kueleza ufafanuzi 

ambao umechangiwa na Waheshimiwa Wajumbe. Mhe. Spika, nataka 

nibainishe wazi kwamba kwa vile michango yote ili-base sekta hizi nne, kuna 

michango ambayo imechangiwa na Waheshimiwa Wawakilishi, Waheshimiwa 

Wajumbe wa Baraza lako mchango wa huduma moja inawezekana 

umechangiwa na Wawakilishi zaidi ya wawili au watatu. Kwa hivyo, 

nitakapotoa majibu nitaweza kutoa majibu ambayo yanafanana na hoja na pale 

ambapo waheshimiwa nimewataja basi waelewe kwamba nimewataja kwa 

kuwapa ufafanuzi wa hoja zao. Na endapo pale itakuwa nimeghafilika 

Waheshimiwa sikuweza kuwataja na mchango ule wameuchangia wanielewe 

wazi kwamba nina lengo na dhamira ya dhati kujibu michango yao na masuala 

yao waliyoyauliza. 

 

Mhe. Spika, nianze na sekta ya habari. Sekta hii ilichangiwa vizuri sana na 

Mwenyekiti wa Kamati, imechangiwa na Mhe.Suleiman Muhammed, Mhe. 

Nassor Salim Ali (Jazira), Mhe. Abdalla Diwani, Mhe. Jaku na Mhe. 

Panya.Kulikuwa kuna mada kuu ya kuchangia sekta hii kwa kutopatikana 

vizuri na kukatika kwa matangazo katika baadhi ya sehemu na hasa kule 

Pemba.   

 

Mhe. Spika, ni kweli kwamba, kukatika kwa matangazo kunatokana na uzoefu 

wa vifaa bora vya microwave ambavyo tunavitumia pale, vile vile na 

kukosekana kwa Fiber Optic Link ambavyo vinaunganisha urushaji wa 

matangazo kati ya Karume House na Rahaleo na kupitia Masingini hadi 

Pemba.Vifaa hivyo viko chini ya usimamizi wa ZMUX, watu waielewe ambao 

wameulizia sana Kampuni hii, ambao ndio wanaohusika na maudhui, yaani 

urushaji wa matangazo. 

 

Mhe. Spika, kutokana na mfumo wa digital, ZBC inahusika zaidi na uzalishaji 

wa vipindi tu lakini au tunaita contact provider, lakini sasa ZMUX kwa ujumla 

wake ni Kampuni inayohusika na urushaji wa matangazo.Kwa hivyo, 

panapokosekana link baina ya hawa wawili, mmoja lazima anapata athari 

katika kutekeleza wajibu wake na hiyo ndiyo sababu kubwa inayoonekana 

kwamba matangazo mara nyengine yanaweza kukatika.   

 

Mhe. Spika, ufumbuzi wa Wizara yetu. Ufumbuzi kwa Wizara yetu ya Habari, 

Utamaduni, Utalii na Michezo imechukuwa hatua za kina zaidi katika kutafuta 

suluhisho kwa kuunda Kamati ya ndani itakayopitia pamoja na mambo 

mengine kama ripoti ya wataalamu kutoka TBC na AZAM ripoti ambazo 

tumezipokea. Kwa hivyo, Mhe. Spika, Waheshimiwa Wajumbe, wale wote 

ambao wanahisi kuna tatizo la ukatikaji wa matangazo, muda mfupi kutokana 

na ripoti hizi ambazo tumezipokea tutazifanyia kazi na matokeo mtayaona hapo 

baadae. 

 

Mhe. Spika, ripoti ya Mwenyekiti wa Kamati, vile vile, imeeleza suala zima la 

maposho ya wafanyakazi hasa wanaoshughulikia katika Baraza hili la 

Wawakilishi katika kurusha matangazo yetu live.  Nataka nikiri kwamba hoja 

hizi vile vile zimechangiwa na Mhe. Jazira, Mhe. Abdalla Diwani, Mhe. Rashid 

Shamsi Kigoma, Mhe. Salma Bilali, Mhe. Jaku na Mhe. Zulfa. 

 

Mhe.Spika, ni kweli kwamba baadhi ya wafanyakazi wa ZBC wamekuwa 

wakikosa maposho kwa muda mrefu, wakikabiliwa na kutokulipwa posho kwa 

muda mrefu kama vile ipasavyo wanapotekeleza wajibu wao katika Baraza 

lako la Wawakilishi hali ambayo hapo mwanzo ilisababishwa na ukosefu wa 

fedha, nimepitia baadhi ya Hansard nimeona wazi kwamba kulikuwa kidogo 

kuna maombi ya kupata fedha kutoka Baraza lako lakini fedha hizo hazikuwa 

zinalipwa ndani ya ile Kampuni au Shirika la ZBC, hivyo, kulikuwa kuna 

ukosefu wa fedha. 

 

Mhe. Spika, lakini pamoja na hayo, tangu tuanza Baraza lako hili la tisa na 

kufunguliwa rasmi tarehe 18 kwa ajili ya Bajeti hii tunayoendelea nayo, Baraza 

la Wawakilishi limeweza kutulipa vizuri na ipasavyo malipo ambayo 

tunastahiki kulipwa.  (Makofi) 

 

Mhe. Spika, sasa ninataka niwajuilishe Wajumbe wote sasa, kwa hiyo, hivi sasa 

ZBC imeanza kuwalipa posho wafanyakazi wote waliopangiwa kazi katika 

Baraza la Wawakilishi na hivi sasa watendaji hao wanalipwa idadi ile ile 

iliyoombwa ya shilingi thalathini elfu kwa siku kwa kila mtendaji wa Baraza 

hili. Hivyo, jitihada zako Mhe. Muwakilishi, jitihada zenu Waheshimiwa 

Wawakilishi, maombi yenu mliyoyatoa, nguvu zenu mlizozitia juu ya kuwapa 

maslahi yao wafanyakazi hawa hivi sasa yamekaa sawa na tuko tayari kupokea 

matatizo mengine yatakayojitokeza. Maposho haya yote yatakayosaidia 

gharama zao wanazofanya kazi hapa pamoja na mavazi, chakula pamoja na 

mambo mengine, hata hivyo bado ZBC inatafuta ufumbuzi wa madeni ya 

nyumba, ambapo awali ilikuwa ZBC hailipwi na Baraza. 

 

Mhe. Spika, pia ZBC inaendelea kulipa posho ya minara pamoja na nyengine 

zikiwemo likizo na mazingira magumu ikiwemo kupanda minara, wafanyakazi 

zaidi ya thamanini wameshalipwa posho zao za likizo katika Wizara hii hivi 

sasa. Nashukuru sana Mhe. Spika, kwa kutoa taarifa hiyo na Waheshimiwa, 

nafikiri watalifunga hili suala litakuwa sasa ni suala la historia. 

 

Mhe. Spika, vile vile, ripoti ya Mwenyekiti, kwa upendeleo kabisa ilielezea 

kuhusu kuanzishwa na kuendeshwa kwa ZBC 2 na michango mingi ilitolewa 

hapa juu ya suala hili.  Lakini kubwa ilikuwa ni kuona namna gani channel ya 

ZBC inaanzishwa wakati channel ya kawaida haifanyi vizuri. Napenda kuwatoa 

khofu Waheshimiwa na napenda watulie wapitishe Bajeti hii kwa moyo wote 

na mimi nataka niwathibitishie kwamba kutokana na haja ya kuwa na 

challenges nyingi zaidi zinazoendana na mfumo wa digital kikawaida mfumo 

wa digital unatoa fursa ya kuwa na challenges nyingi zaidi ili kuweza kudumu 

mahitaji ya watazamaji ambao wanatafautiana, hivi sasa ZBC 2 ipo katika 

majaribio tu.   

Hivyo, ieleweke wazi kwamba kwa kusaidiana na AZAM TV, ZBC haigharamii 

kitu chochote ya ZBC chini ya usimamizi wa Bodi na Serikali imetakiwa kutoa 

ufumbuzi kuhusu suala hili.  Hivyo basi ZBC na AZAM TV kuendelea kutafuta 

ufumbuzi utakaokuwa na faida kwa sehemu zote mbili kwa sasa yaliyopo ni 

majaribio tu ya Television ZBC 2 ambayo Wajumbe wako wamehakikisha 

inaonekana mpaka Hungary. 

 

Mhe. Spika, Mhe. Suleiman Sarahan, Abdalla Diwani, Mhe. Jazira, Mhe. 

Salma, Mhe. Jaku, wote wameeleza uchache wa vifaa na hasa usafiri na magari. 

Hoja hii pia vile vile imelezwa kwa maandishi na Mhe. Miraji Kwanza. Ni 

kweli kuwa Pemba ZBC kuna gari moja ambayo haipo katika hali nzuri, hata 

hivyo ZBC ina vifaa vinavyokidhi haja ya Pemba kwa sasa ikiwemo Camera za 

Studio mbili pamoja na Camera za nje mbili. Kwa idadi ya wafanyakazi 

waliopo, aidha kwa upande wa Unguja ni kweli pia kuna matatizo kama hayo.   

 

Mhe. Spika, napenda kuwajulisha Baraza lako Tukufu kwamba ili kukidhi 

uwezo wa uzalishaji Pemba ZBC imehamisha baadhi ya wafanyakazi 

watakaokuwa na nafasi ya kusomesha watendaji na huko pamoja na kuwajiri 

kuimarisha ZBC Unguja na Pemba zinaendelea, hivyo basi sasa naomba 

Waheshimiwa Wawakilishi mtupe muda wa kuyatekeleza hayo baada ya 

kuipitisha bajeti hii.(Makofi) 

Mhe. Spika, Mhe. Salma na yeye aliuliza, kufanyakazi katika mazingira ya 

baridi katika baadhi ya Studio zetu na kuweza kuwalinganisha pengine baridi 

iliyokuwemo mule na uhai na uzima wa binaadamu.  Napenda kumjibu 

Mheshimiwa na faida kwa Waheshimiwa wengine wafanyakazi wataendelea 

kuvaa nguo za kuhifadhi baridi pamoja na kuchukua hatua za kulinda afya zao 

kwa wafanyakazi katika awamu hii tunayoendelea nayo hadi hapo ambapo 

awamu hii ya Baraza la tisa itakomea. 

 

Mhe. Spika, Mhe. Mwanaasha na yeye aliuliza Jengo la Studio kutokuwa na 

hadhi. Ni kweli kwa mfumo ulivyo sasa na kulinganisha na Studio zilivyo 

inaonekana kwamba Studio yetu ilikuwa na haja ndogo kabisa kukidhi mfumo 

wa Studio na uzuri wake. Lakini kwa Studio ya Pemba Mhe. Spika, ipo katika 

daraja la juu inaweza kulinganishwa na Studio nyengine yoyote. Ushahidi ni 

mimi mwenyewe kutembelea katika Studio hiyo na kujionea mazingira hayo 

yalivyo.  Urithi wa Studio zetu zilizokuwepo Rahaleo pamoja na Karume 

House ni kweli tunaziendeleza na ukarabati na muda mfupi mtaziona kwamba 

Studio hizo zimeanza kuwa katika ukarabati na zitakuwa na haiba ya kuvutia, 

Inshaallah, bajeti hii imezingatia hilo na kwa Wakurugenzi, Watendaji 

wasikivu basi mimi nina imani kwamba suala hili litakuwa limeondoka. 

 

Mhe. Spika, suala zima la Mawio kuna dibaji ambalo pia limechangiwa na 

Mhe. Mwanaasha. Ndiyo hali halisi ya mpango wa utayarishaji wa kipindi 

hichi, hivyo ilivyo Mawio inavyoonekana wanavyotayarisha vipindi vya 

Mawio, watu wamesema hawataki mipasho, lakini hivyo ndivyo hali halisi 

ilivyo na dhana ya Mawio, kueleza habari za kweli, kwa hivyo, inapotokezea 

kueleza habari za kweli inawezekana zikatafsiriwa vyengine. Lakini kila 

vipindi vinapotafautiana kutokana na uhalisi wake lugha na mtindo hufuatana 

na maudhui ya kipindi, kwa hivyo, sisi kwa sababu ni watu wa lugha 

tutalizingatia hili. 

 

Mhe. Spika, vile vile, tunahakikisha kwamba Mawio ni tafauti na taarifa ya 

habari.  Kwa hivyo, unapozungumzia Mawio unataka kutoa habari za 

kuchangamsha kwa asubuhi ile, unataka kuwajuulisha Waheshimiwa 

Wajumbe, kwamba taaluma itatolewa zaidi kuhusiana na vipindi vya Mawio, 

vitaboreshwa na baadae naamini nitaleta taarifa kwamba hivi sasa mnavipenda. 

 

Mhe. Spika, Mhe. Salma na Mhe. Jaku, walielezea kuhusu scheme of service, 

napenda kuwajibu kwamba utayarishaji wa scheme of service kwa Shirika la 

ZBC upo katika hatua ya mwisho kwa kushikiana na Kamisheni ya Utumishi 

wa Umma. Na mimi nikiwa ni Waziri wa Habari, Utalii, Utamaduni na 

Michezo, nitafuatilia nihakikishe suala hili linakamilika mapema iwezekanavyo 

na kulipeleka katika sehemu zinazofaa. 

 

Mhe. Spika, kutokana na ufinyu wa nafasi Chuo cha Uandishi wa Habari, 

napenda kuwajulisha wananchi na Waheshimiwa kwamba, kuhusu suala la 

Chuo cha Uandishi wa Habari kutokuwa na nafasi ya kutosha limezingatiwa 

ipasavyo na Serikali kwa kupitia uongozi wa Wizara suala hili sasa limeanza 

kupatiwa ufumbuzi, nyote mtakuwa shahidi mkipita pale Kilimani pana 

majengo mapya, yale ni majengo ya Chuo cha Uandishi wa Habari. 

 

Mhe. Spika, Serikali imelipa gharama za ujenzi wa jengo jipya la ghorofa moja 

Kilimani, jengo hilo limeshakamilika kwa wastani wa asilimia thamanini na 

linatarajiwa kuhamiwa hivi karibuni.  Mhe. Spika, jengo litakapokamilika 

tatizo hili litakuwa limeondoka kabisa na kama mlivyothibitisha nyinyi, sisi ni 

wafuatiliaji tunapenda mtupe imani hiyo hiyo tutafatilia, tukipita muda 

mchache tu kule tukija Barazani tutaona lile  jengo linachukuwa wanafunzi 

wetu na watoto wetu, inshallah. 

 

Mhe. Spika, kuhusu ajira kwa ZBC na Zanzibar Leo.  Mhe. Spika, ni kawaida 

kwa chombo chochote cha habari duniani si hapa petu tu hutumia waandishi wa 

kujiegemea hili Waheshimiwa Wawakilishi na Wajumbe nyote kwa ujumla 

napenda lifahamike kidogo. 

 

Mhe. Spika, ZBC inawatumia wafanyakazi wa kujitegemea ambao 

wamegawika katika makundi mawili; wanaolipwa posho maalum, yaani 

retainer hawa wanakubalika wanabakia pale wanalipwa posho maalumu. 

Katika ufuatiliaji wetu tumegunduwa kwamba kuna kundi la pili wanaolipwa 

kutokana na kazi zao, hawa ni opportunist, wakifika wakiuza kazi ZBC kama 

hela yake ndogo ataiuza kwa ITV, lakini kama ITV hakuwa na dau kuliko TBC, 

kwa hivyo, habari yake ataiuza TBC, wanapokuja wafanyakazi kama hawa 

tunapokea taarifa zao.  Lakini kipa umbele kwa ajira kwa wafanyakazi wa 

kujitegemea kinatolewa kwa wale ambao wanapata posho maalumu kama 

installation ya retainer. Wale ambao wana uhuru kufanya kazi zao za habari na 

kuweza kupeleka taarifa zao katika chombo wanachokipenda wao wenyewe 

wale ndio wanaonekana mara nyingi labda wana matatizo, lakini juu ya yote 

hayo ZBC inashirikiana kuwaendeleza wafanyakazi hao wa kujitegemea na 

kuanzia sasa itakapotokea nafasi ya ajira basi kipaumbele kitatolewa kwa 

wafanyakazi wenye ujuzi, wenye kufanya kazi kwa ustadi zaidi na wale ambao 

wana-qualify katika qualification kwa mujibu wa Sheria za utumishi.  

Mhe. Spika, nataka nikujuilishe wazi kwamba juzi tulipokea taarifa kutoka 

Ofisi ya Makamu wa Pili wa Rais, kwamba vyombo vyetu vya uchapishaji hivi 

sasa viko makini na ni wazi kwamba vitabu tunavyovitumia ndani ya Baraza 

letu tukufu vimechapwa huko, magazetu yote ya serikali sasa hivi yamepata 

suluhisho la vyombo vya kuchapishia vifaa vya serikali na taratibu zote za 

serikali. Hivyo basi, nataka kujuilisha kwamba suala kuhusu Kiwanda cha 

Uchapaji wa Magazeti baada ya miezi mitatu kwa mashirikiano yetu na wizara 

inayoshughulika ya Makamu wa Pili wa Rais mitambo hii tayari imefungwa, 

tutakuwa pamoja na uchapaji wa magazeti utafanyika hapa hapa Zanzibar 

badala ya kwenda Dar-es-Salaam. (Makofi) 

 

Mhe. Spika, sasa niingie katika suala zima la Sekta ya Utalii, naweza kujibu 

masuala haya kama vile programu zetu zilivyo. Mwenyekiti wa Kamati 

walieleza sana pamoja na kamati yao juu ya uwezeshaji mdogo wa maabara ya 

utalii. Hili ni suala mtambuka Mhe. Spika, nasema suala mtambuka kwa sababu 

linagusa sehemu nyingi za serikali, hivyo, linafanyiwa kazi kwa mashirikiano 

pamoja na sekta nyengine. Lakini upatikanaji wa fedha kidogo kwa ajili ya 

utangazaji wa utalii ndiko kulikopelekea maabara ya utalii kuona kidogo 

imedorora.  

 

Mhe. Spika, nataka kukuthibitishia tumeomba fungu tunaomba walipitishe ili 

tufanye matangazo ya utalii. Na itapowezekana nataka kutumia fursa hii, 

Waheshimiwa wako Wawakilishi ambao wanataka mafunzo ya ndani na nje 

pale inapowezekana kwa kushirikiana na ofisi yako Mhe. Spika, basi 

tutakwenda pamoja kutangaza matangazo haya ya utalii. (Makofi) 

 

Serikali itaendelea kabisa kuimarisha na kuitangaza sekta ya utalii kadri hali ya 

fedha itaporuhusu, naliomba sana Baraza lako Mhe. Spika, lichukue fursa hii 

kuona kwamba utalii ni uchumi wa nchi, nalo basi litenge fungu kuisaidia 

Wizara ya Habarai, Utalii, Utamaduni na Michezo ili kuwawezesha 

Waheshimiwa wako tufuatane nao pamoja kila panapotokea lile tamasha la 

kuweza kutangaza utalii. 

 

Mhe. Nadir Abdul-latif, aliuliza sana kuhusu usumbufu wa wageni wanaopata 

kutoka Airport pamoja na wanapokwenda katika mahoteli na kupitia tour 

operator ambako wanawachukua. Napenda kukujuilisha Mhe. Spika, pamoja 

na Wajumbe wako wa Baraza hili tukufu, serikali imo katika jitihada za 

kukamilisha jengo la uwanja wa ndege hivi sasa, sote ni mashahidi ambapo 

kukamilika kwake kutaondoa usumbufu unaofanyika pale kwa wageni. 

Tunakiri kwamba Airport yetu imekuwa nyuma kidogo hata ukanda wa 

kupitishia mizigo umekuwa ukizungumzwa sana. Mhe. Mohammedraza 

Hassanali na yeye yupo pale ataona kama mwenye kampuni, lakini kwa jitihada 

za pamoja ikiwemo upatikanaji wa mizigo yao kwa haraka pale wanaposhuka 

kwenye ndege jitihada zinaendelea kufanywa. 

 

Mhe. Spika, kuhusu wizara kuweka maafisa kuwasaidia wageni uwanja wa 

ndege, wizara inayo Ofisi ya Habari katika eneo hilo na sio hilo tu, hata 

Airport, hata Ngome Kongwe ukiingia basi wizara imeweka maafisa ambao 

wanatoa habari, vitabu vya habari vipo, magazeti yapo na yote yanapatikana. 

Hivyo, msaada mkubwa unapatikana kwa wageni katika entries zote 

wanazoingia watalii. 

 

Mhe. Spika, kumekuwa na suala vile vile kuwepo vizuizi vingi barabarani kwa 

gazi zinazosafirisha watalii. Ni kweli suala la vizuizi barabarani limelenga 

kuimarisha ulinzi na usalama, nchi yetu hii imekuwa bora kwa kujali amani, 

ulinzi na usalama. Hivyo, sio dhamiri ya kuwabughudhi wageni, lakini tunataka 

kuwajuilisha wageni kwamba nchi hii iko salama, ina amani na wao wako 

katika hali nzuri, waje tu watembee. Kama Mhe. Rais wa Awamu ya Pili 

alivyoeleza; "Zanzibar ni njema atakaye aje". Kwa hivyo, wageni wanapokuja 

tunataka tuhakikishe wako katika hali ya usalama. 

 

Mhe. Spika, pia, kulikuwa kuna suala zima la wizara kuweka kitabu cha 

muongozo wa wageni uwanja wa ndege. Nataka kuwathibitishia kwamba, pale 

pana huduma zote zinazopatikana kwa watalii, wale wanaohitaji currency 

kuzijua thamani yake hatutaweza kuweka kitabu cha moja kwa moja 

kinachoeleza currency, kwa sababu currency ni suala la kubadilika lakini 

bureau zilizokuwepo pale zina mbao ambazo zinaeleza masuala yale, vitabu 

vya kuongozea wageni vipo vinapatikana kupitia Kamisheni ya Utalii pale. 

Hivyo, ikiwa kuna mapungufu tutashirikiana na Mhe. Nadir Abdul-latif, ili 

kuyatengeneza na kuboresha vizuri zaidi mfumo mzima wa kuwapa taarifa 

watalii. (Makofi)  

 

Mheshimiwa vile vile kulikuwa kuna wazo kwamba njia zinazotumika 

kuitangaza Zanzibar katika masoko mapya. Zanzibar inatumia njia tofauti 

kuitangaza Zanzibar katika masoko mapya ikiwemo kushiriki katika maonesho 

ya utalii ya kimataifa na kitaifa, kushirikiana na ofisi za kibalozi za Tanzania 

ziliopo nje ya nchi. Vile vile, kutumia tovuti na njia za kisasa za mawasiliano 

pamoja na kuwaalika waandaaji wa misafara ya watalii kutembelea Zanzibar na 

hivi juzi tu mimi niliweza kutoa shahada kwa Afrika nzima waliopata Hoteli ya 

Neptun kwa kutembeza wageni na kuutangaza utalii duniani. Hiyo imetolewa 

na Uingereza Tour Operator, shahada ambayo inaonesha wazi jitihada 

zinazochukuliwa na Kamisheni ya Utalii. 



25 

 

Kuanzishwa kwa maabara ya utalii. Mhe. Spika, Zanzibar tayari inazo jumuiya 

za hiyari za utalii zinazoshirikiana na wizara katika kukuza na kuendeleza sekta 

ya utalii. Vile vile, naweza kukupa mfano wa jumla wa jumuiya hizo ni 

Jumuiya ya Wawekezaji wa Sekta ya Utalii (ZAT) ambayo kwa mara ya 

kwanza iliongozwa na Rais Mhe. Simai Mpakabasi, ambaye tunaye katika 

Baraza letu hili. Jumuiya ya Waongozaji Utalii ZATO ambapo zote kwa pamoja 

mimi mwenyewe nimeshakaa nazo katika ofisi yangu katika kipindi hiki kifupi 

na mikakati tayari tumeanza kuiweka. Lakini vile vile kuna Kampuni ya 

ZATOGA nazo zote zinafanya kazi hii kwa pamoja. 

 

Mhe. Spika, kutoa vipaumbele vya ajira kwa jamii hii ni kazi ambayo lengo 

kuu la Chuo chetu cha Utalii kimeanzishwa. Tunajua tuna wimbi kubwa la 

wanafunzi wetu wanaotoka Form IV, tuna wimbi kubwa la wanafunzi wetu 

wanaotoka Form II, lakini serikali inaendelea kuwashajihisha wawekezaji 

ambao wanawekeza hapa Zanzibar kutoa vipaumbele vya ajira kwa wazawa na 

inapobidi tunawabana ipasavyo. 

 

Sambamba na hilo, Chuo cha Maendeleo ya Utalii kinaendelea kutoa mafunzo 

katika ngazi mbali mbali kwa wazawa ili waweze kuajiriwa katika sekta ya 

utalii. Maposho yetu tunayoyapata Waheshimiwa, tuwafunze wanafunzi wetu 

na watoto wetu katika kile Chuo cha Utalii ili waweze ku-qualify na chuo hiki 

sasa hivi kinatambulika katika ngazi zote na kama alivyosema Mhe. Rais, hivi 

karibuni tunataka tukipandishe hadhi kukiunganisha na Chuo Kikuu cha 

Zanzibar. Kwa hiyo, ni wazi kwamba tutatoa wanafunzi bora wenye ujuzi, 

wenye uzoefu katika kupata ajira zile zinazoonekana kwamba zinachukuliwa 

na wageni katika mahoteli yetu. 

 

Ushiriki wa maonesho ya utalii. Mhe. Spika, wizara inatangaza huduma za 

utalii zilizopo Zanzibar kwa kuzingatia mpango wa utangazaji utali. Hata 

hivyo, kutokana na ukosefu wa fedha wizara imeweza kushiriki maonesho 

mawili ya utalii kwa mwaka 2015/2016. Ni wazi kwamba tayari tunashiriki 

matamasha na kwa bajeti tunayoipitisha safari hii Waheshimiwa, tunawaomba 

sana mtupitishie bajeti yetu ili tuweze kushiriki hayo matamasha. Mimi 

naamini nikirudi Ulaya nitarudi na mbinu mpya kabisa. (Makofi) 

 

Mhe. Spika, Dkt. Makame Ali Ussi, alitoa michango mingi, mchango wake 

mkubwa ulianzishwa na Healing Centre. Wazo hili tumelipokea na tuna 

matamasha mengi, lakini wawekezaji wetu kuanzisha huduma hiyo wanaweza 

kuambiwa suala hili wakaweza kufikiria namna gani inaweza ikafanyika. 

Mhe. Abdalla Ali Kombo, aliuliza idadi ya hoteli na daraja zake. Kuna hoteli 

17 za nyota tano, lakini vile vile kuna hoteli tisa za nyota nne, hoteli 43 za 

nyota tatu na hoteli sita za nyota mbili. Aidha, zipo nyumba za kulaza wageni 

zilizokuwa hazina hadhi ya nyota, nyumba zetu za guest house hatuzipi nyota 

kwa sababu hazijatimia viwango vya kupewa nyota, nyota zake ndio hizo hizo 

za kawaida tunazozijua. 

 

Kuhusu usafi katika maeneo ya utalii. Suala la usafi katika maeneo ya utalii 

halihusu wizara hii moja kwa moja, ingawaje lina uchungu kabisa kuona 

kwamba watalii watakuwa wanaathirika katika huduma wanazozipata. Hivyo 

basi, kuna taasisi nyengine zinazoshirikiana na jamii kwa ujumla. Hata hivyo, 

jambo hili limezingatiwa kwa upeo mkubwa na tumelithamini katika maabara 

yetu ya utalii ambayo imeanzishwa. Na zile nyumba ambazo ameziuliza Mhe. 

Abdalla Ali Kombo, zilizopo Makunduchi, Uroa na sehemu nyengine ambazo 

zamani zilikuwa zinatumika na Shirika la Utalii ni kwamba taarifa 

tulizokuwanazo ambazo Mhe. Waziri wa Nchi (OR) na Mwenyekiti wa Baraza 

la Mapinduzi na yeye ametaka tuzijibu sisi, kwamba nyumba zile zote wakati 

Shirika la Utalii lilipovunjwa zilikabidhiwa Wizara ya Fedha na Uchumi, baada 

ya Shirika la Utalii kuvunjwa hatua hiyo ndio iliyofanyika.  

 

Hii ni kawaida kwa taasisi ya serikali inapovunjwa mali, assets zote 

hukabidhiwa Wizara ya Fedha. Kwa zile zinazotakiwa kupelekwa Uhakiki Mali 

zitafanyiwa uhakiki mali na zinazoweza kupelekwa idara nyengine basi mali 

hizo huwekwa katika idara zinazopaswa kuwekwa. 

 

Hivyo, naomba hoja yake Mheshimiwa, aiwasilishe tena vizuri kwa umakini 

wakati wa bajeti ya Wizara ya Fedha ili kujua baadhi ya zile nyumba ambazo 

zinajengwa na zinaweza zikafanya kazi vizuri. (Makofi) 

 

Mhe. Spika, naomba kumjuilisha Mjumbe kwamba, alizuwia asilimia mbili, 

nilikuwa makini katika kusikiliza michango kwa ajili ya nyumba hizi. Naomba 

asilimia zake mbili niziondoe katika kuchangia bajeti hii na buti lake la jeshi 

alivue abakishe kanda mbili. 

 

Mhe. Spika, Mhe. Zulfa Mmaka Omar, utaratibu wa mavazi kwa wageni. 

Tunakubaliana sana na utaratibu huu katika Mwezi huu Mtukufu wa 

Ramadhani ili kuhakikisha kuwa mila, silka na utamaduni wetu unazingatiwa, 

wizara hutoa vipeperushi vyenye kutoa muongozo wa maelekezo ya mambo 

yanayokubaliana na yasiokubaliana katika jamii yetu. Lakini na sisi tuwe 

makini sana katika kuwafundisha na kuzitunza jamii zetu, tuzipe code of 

conduct jamii zetu. Jamii zetu hazi-copy kwa watalii tu, lakini hata mazingira 

yetu yanasababisha kuwaharibu watoto. Hivyo, kwa watalii tunajitahidi kutoa 

taarifa Mhe. Zulfa, na taarifa zile zinawafika watalii mara tu wanapoingia. 

Wazo la kuwavisha khanga na kuwafanyia mammbo mengine kwa wanawake 

tutafikiria hivyo, lakini watalii wanaume tutawaendeleza zile zile fulana na 

kaptura. 

 

Mhe. Shamata Shaame, katika utalii alieleza namna gani kuwa haujafahamika 

vizuri katika Kisiwa cha Pemba. Mheshimiwa tunakubaliana na hilo tumefanya 

ziara ya kutosha Pemba, tumekubaliana na sehemu ya kazi zetu kule utalii 

Pemba na wizara inaendelea kutoa elimu kuhusu umuhimu wa utalii kwa jamii 

kupitia njia tofauti ikiwemo vyombo vya redio na televisheni ambavyo 

tunavimiliki sisi wenyewe. 

 

Mhe. Spika, suala hili tutalichukulia juhudi na uzito wa aina yake ili yeye 

pamoja na wale waliochangia kwa maandishi kuhusu visiwa ambavyo tayari 

vinatakiwa kuingia kwenye utalii lakini havina elimu na huduma za kutosha 

katika kueneza utalii, hivyo vyote tutavifanyia kazi Mhe. Spika. 

 

Mhe. Simai Mohammed Said, kwa kirefu alisema kwamba kukiendeleza Chuo 

cha Hoteli ya Utalii na maendeleo ya utalii. Suala hili tumelitolea ufafanuzi 

kidogo, lakini tunamshukuru sana Mhe. Simai, kwa ushauri wake aliotupa, 

kuhusu kukiendeleza Chuo cha Maendeleo ya Utalii pamoja na pendekezo la 

kuanzishwa kwa chuo cha utalii cha taifa, hata Zanzibar kupitia Serikali ya 

Muungano. 

 

Hata hivyo, napenda kuwajuilisha Waheshimiwa Wajumbe kwamba, chuo 

chetu kimeshapata usajili kamili kutoka Baraza la Ithibati na Elimu ya Vyuo 

vya Amali Tanzania (NECTA). Kwa vile kimepata ithibati hii tutakitumia chuo 

vizuri ili kuweza kuwapa mafunzo ya amali watu wetu, jamii yetu, vijana wetu 

waweze kutumia vizuri chuo hicho na wapate ajira za kujiajiri wao wenyewe 

pamoja na zile ajira zitazotoka katika sekta ya utalii. 

 

Mhe. Spika, kuangalia kuwa na uwezekano wa kuwa na hoteli kubwa kwenye 

jimbo la Tunguu. Waheshimiwa, waliochangia zaidi Mhe. Simai na 

Waheshimiwa wengine, vile vile, kuwa na public beach, kujenga chuo kikubwa 

cha utalii kwa kushirikiana na Serikali ya Jamhuri ya Muungano wa Tanzania. 

Tutashajihisha iwezekanavyo ili wawekezaji na watu binafsi wahamasike 

katika kuwekeza kwenye jimbo la Tunguu, Mhe. Simai. Fursa alizozitoa 

inawezekana zilikuwa hazijaonekana lakini ni vyema kwa kuzifunua hapa na 

tunashukuru sana kwa maoni yake aliyotupa na wizara itafanya jitihada kujua 

namna gani tunaweza kutumia fursa hizo kwa jamii na watalii pamoja na 

wawekezaji. 

 

Mhe. Jaku Hashim Ayoub, Chuo cha Maendeleo ya Utalii nacho kidahili 

wahitimu wa darasa la kumi na nne. Chuo kinafanya hivyo Mheshimiwa, 

kinatoa programu ya utalii katika ngazi za cheti na diploma. Vile vile, Mhe. 

Jaku Hashim, napenda kumjuilisha kwamba chuo chetu kinapokea maombi ya 

wahitimu wa darasa la kumi na nne wanaojiunga na diploma ya utalii na 

ukarimu (hospitality). Kwa hivyo, asiwe na wasiwasi na hilo wanafunzi 

tunawapokea, naomba tu katika jimbo lake awawezeshe kuna mahoteli mengi 

kule, wengi wanataka kwenda hapo chuoni lakini inategemea Mfuko wa 

Maendeleo wapo waliokuwanao na kwa yeye Mhe. Jaku, naamini kabisa 

ataweza, namuomba atuletee wanafunzi kwa wingi. Kwetu sisi ni faraja ya 

mapato ambayo tutaingiza katika Mfuko wa serikali.  

 

Mhe. Rashid Makame, ameeleza mengi lakini zaidi alitaka kujua takwimu za 

kujiajiri wahitimu ni kidogo kutokana na umuhimu wa hizo tafiti. Naomba 

nimjuilishe Mheshimiwa kwamba, takwimu zinazotolewa katika kitabu cha 

bajeti ni za mwaka 2015. Hata hivyo, wizara imeshafanya utafiti wa kufahamu 

idadi ya wahitimu wa chuo waliojiajiri wenyewe ambapo jumla ya wanafunzi 

14 wameweza kujiajiri wenyewe. Ripoti ya utalii hii ipo na inaoneshwa kwa 

kirefu. 

 

Mhe. Spika, sasa niende moja kwa moja kwenye suala zima la utamaduni 

katika programu yetu ya utamaduni. Sekta ya Utamaduni na Michezo, lakini 

nitawajibu kwa zile hoja walizoeleza kwanza kwenye utamaduni kisha 

nitawajibu kwenye michezo. 

 

Mhe. Spika, Mhe. Suleiman Sarahan Said wa Jimbo la Chake Chake ambaye 

ameuliza idadi ya maeneo ya kihistoria yalioko Pemba. Ni kweli idadi ya 

maeneo ya kihistoria yalioko Pemba kama tulivyoyaeleza ni 48 na 20 

tumeyapitia na kuyatambua vizuri kwa research, ambayo yametangazwa 

kisheria yamewekwa katika orodha maalum, jitihada inafanyika kutafuta 

maeneo mapya ili yafanyiwe utafiti na kuwekwa katika orodha ya maeneo hayo 

yanayohifadhiwa kisheria, maeneo 42. 

 

Mhe. Suleiman Sarahan, natumai yule ni kaka yangu, ni ndugu yangu, baba 

changana, zidi kuchangana pedal tutatembea mimi na wewe Pemba tuhakikishe 

kwamba haya maeneo tunayavumbua, pengine yale uliyonayo wewe sisi 

hatujayaona tutafuatana pamoja twende ukatuoneshe magofu yaliyokuweko 

huko. 

Mhe. Spika, kulikuwa na hoja ya Mhe. Ussi Yahya Haji, hoja ambazo zilikuwa 

zinatutoa machozi sote kuhusiana na utamaduni wetu wa Mzanzibari, uhalisia 

wa Uzanzibari na nani Mzanzibari na mashirikiano yaliyokuwepo baina ya 

Wazanzibari na mahitaji ya watu wengine. 

 

Mhe. Ussi Yahya wa Jimbo la Mkwajuni, alitaka uwepo utaratibu wa 

kuyatunza kisheria majengo ya kihistoria kama vile Victoria Garden. Nataka 

kuwajuilisha Waheshimiwa Mhe. Rais wa Awamu iliyopita Mhe. Amani Abeid 

Karume alikuwa analitumia jengo la Victoria kila pale panapofanyika shughuli 

za graduation. Graduation ya mwanzo ya Chuo Kikuu cha SUZA ilifanyika 

pale na Mhe. Rais ana chumba maalum cha kulitunza jengo lile. Kwa hivyo, 

nakubaliana na Mheshimiwa, kuendeleza kuyatunza majengo haya. 

 

Vile vile, alitaka tulitunze jengo la Living Stone pamoja na masuala 

aliyoyasikia Tip Tip House na jengo la Baraza la Wawakilishi la mwanzo baada 

ya Mapinduzi. Vile vile, alitaka na jengo letu tunalokaa sisi Wizara ya Habari, 

Utalii, Utamaduni na Michezo nalo ikiwezekana liingie katika hifadhi. Nataka 

kumjuilisha Mheshimiwa na kuwajuilisha wajumbe wote kwamba, kwanza 

kabisa nimpongeze sana Mhe. Ussi Yahya, kwa mchango wake alioutoa, 

mchango wake umeingia kwa jamii kubwa, si Zanzibar tu bali hata Bara. 

Nimepata salamu nyingi kutoka Bara kwa uzalendo wake na imani yake na U-

Afro Shirazy ambao ameonesha ndani ya Baraza lako tukufu, Mhe. Spika. 

 

Nataka kumjuilisha Mhe. Ussi Yahya kwamba, kutupa historia ya elimu nzuri 

kabisa aliyotupa kwetu sisi ilikuwa ni elimu tosha na tumeithamini, kupitia 

kwake tumejifunza nini maana ya Unguja na nini maana ya "ungo umejaa". 

Ingawaje Baraza la Kiswahili pengine lingetoa taarifa yake kwamba; "Ungu 

umekuja hapa" na ndio maana neema hizi haziondoki, wala hakuna Wapinzani 

watakaoziondoa na hakuna chama chengine ambacho kitakuja kuzileta neema 

zaidi ya kuja kwa "Ungu" hapa Unguja.  

Mhe. Spika, aidha, Wizara ya Habari, Utalii, Utamaduni na Michezo imeanza 

kuangalia jinsi gani jengo la Living Stone litaweza kurudi katika matumizi ya 

hifadhi ya historia ya nchi. Hili halitaki mjadala wala halina mbadala, jengo lile 

lina historia kubwa ni lazima tutafute mbinu na uwezo wa kulirudisha katika 

hadhi yake iliyokusudiwa.(Makofi) 

 

Kwa hivyo, tutafanya jitihada za wazi na sisi uongozi ambao tunasimamia 

wizara hii tutafuatilia kwa karibu ili Baraza linalokuja tutakapokuja kuomba 

bajeti ambayo itakuwa kubwa kuliko hii tunayoiomba sasa tuhakikishe kwamba 

tunaipitisha bila ya kizuizi.  

Mhe. Ussi Yahya Haji wa Jimbo la Mkwajuni, alitoa ushauri kuhusu suala la 

tafiti za asili ya watu wa Zanzibar kama vilivyo Pemba. Nakubaliana na wewe 

Mhe. Mwakilishi na suala hili kwa vile tunacho kitengo kinachofanya utafiti 

tunaweza tukaifanya kazi hii kwa uzuri zaidi. Lakini ki msingi tafiti hizo 

zinaendelea na tayari baadhi ya taarifa zake zimewekwa katika Makumbusho 

ya kumbi kule Jambiani. Waheshimiwa Wawakilihsi, ni vyema tukatumia fursa 

hii tukenda tukatembea yale Makumbusho kule Jambiani. 

 

Hoja ya Mhe. Simai Mohamed Said (Mpakabasi) wa jimbo la Tunguu, 

anashauri ujenzi wa Modern museum iwe na modern arts. Hili ni ombi zuri, 

Mheshimiwa, najua uko hapo kwa kuleta mawazo mazuri, huna lengo hata 

moja baya la kuweza kuleta lengo ambalo litakuwa linapeleka nyuma jitihada 

za wizara. Kwa hiyo, Mhe. spika, ushauri wake tumeupokea kwa vizuri sana na 

tunaufanyia kazi na sio tutaufanyia kazi tunaufanyia kazi. 

 

Mhe. Shamata Shaame wa Jimbo la Micheweni, anashauri idadi ya 

Makumbusho Pemba kuendeleza programu mbali mbali za kuhusisha historia. 

Mheshimiwa Mwakilishi, ushauri wako tumeupokea kwa dhati na wote 

waliachangia katika masuala wakatoa ushauri, ushauri wao tunaupokea kwa 

dhati. 

 

Mhe. Ussi Yahya Haji, vile vile, umeeleza kuwaenzi wasanii wote wa fani 

mbali mbali ambao ikiwemo fani za tarabu, ufinyanzi, filamu na wote wengine. 

Nataka kukujuilisha wazi kwamba Mheshimiwa, tumefanya jitihada ya kuanza 

kuwatembea wasanii wa zamani wenye uchungu na sanaa za aina hii. Hivi sasa 

tumeshawatembelea wasanii ambao wengine hawajiwezi, wasanii ambao hali 

zao zina maradhi, lakini wote wamefarajika na jitihada zinazochukuliwa na 

wizara hii na tutaendelea kuwatembelea wale wote wenye fani hizi ili kuweza 

kutekeleza hii sanaa ya filamu na ile ya asili isipotee. 

 

Mhe. Shamata Shaame Khamis, vile vile, ameeleza kwamba kumefanywa 

vikao viwili kwa Masheha na Wasanii. Je, ni Masheha wepi hao waliopota 

elimu hiyo na wapi? Mhe. Spika, kwa faraja kabisa nilivyoeleza katika hotuba 

yangu kwamba tumekuwa na mabadiliko ya sheria iliyotokana na 

kuunganishwa kwa lililokuwa Baraza la Sanaa na Bodi ya Sensa na Filamu na 

Utamaduni hii sasa inaitwa BASFU ambayo inaongozwa na Sheria Namba. 7 

ya mwaka 2015. Ili kuondoa tatizo la kiutendaji kwa sheria hiyo mpya, wizara 

yangu imetoa mafunzo kwa Masheha wote Unguja na Pemba tumewapa elimu 

hiyo kupitia vikao vyao vya wilaya zao chini ya usimamizi wa Waheshimiwa 

Wakuu wa Wilaya hizio. Kwa hivyo, mafunzo yamepatikana kwa Wakuu wa 

Wilaya pamoja na Waheshimiwa Masheha wote wa Unguja na Pemba. 

Mhe. Spika, hoja iliyotolewa na Mhe. Mwanaasha Khami Juma kwamba, 

wizara yetu ina mpango wa kuwaweze wasanii wetu. Mpango uliokuwepo kwa 

wizara yangu kwamba imejiandaa wakati maalum wa kuwaunganisha wasanii 

wetu kupitia fani zao ili waweze kuunda jumuiya yao kwani kutoa huduma kwa 

msanii mmoja mmoja itakuwa ni vigumu. Kutoka na wingi wao na mahitaji yao 

lakini kupita jumuiya hiyo tutaweza kuwa karibu nao pamoja na kuwasaidia.  

 

Nataka niwathibitishie kwamba jumuiya tayari imeundwa na hivi sasa 

tumeshirikisha wasanii wote. Mhe. Spika, wameimba wimbo wa pamoja wa 

kukataza uchafu na mazingira mabaya na watatoa wimbo wa kujilingania na 

maradhi ya Kipindukipindu na wimbo huo utakuwa ni wa mwanzo wenye sifa 

kama ule uliimbwa Marekani na wanamuziki maarufu na mwanamuzi wetu 

wasanii wa kizazi kipya tayari nao wamefikia hatua hiyo. 

 

Mhe. Spika, suala kwamba kuna utaratibu gani wa kuwapatia mafunzo wasanii 

wetu wa fani ya filamu ili kuinua wingo wao. Mhe. Spika, wasanii wetu hivi 

sasa tuko karibu na tunaamini wao ni elimu tosha kwa jamii kupeleka ujumbe 

na kupeleka na kupeleka elimu ya kutosha. Hivyo basi, wizara yangu imekuwa 

ikichukuwa hatua mbali mbali za kawaida kufuatia wataalamu wasanii wetu 

hawa, kwa wiki moja hivi sasa tayari wasanii hawa wamepata mafunzo juu ya 

fani hiyo kutoka kwa mtaalamu wa filamu kutoka Nepal India. Ambayo jumla 

ya wasanii 35 wamenufaika na huu ni muendelezo wa hatua tuliyojiwekea. 

Kwa hivyo, wasanii wetu wapata mafunzo ya kutosha. 

 

Mwisho kabisa suala zima la BAKIZA, Kiswahili na lugha yetu na lugha yetu 

ya asili, Mhe. Shamata Shaame Khamis, nae alieleza na Mhe. Panya Ali 

Abdalla, nae alieleza uchungu wake wa lugha ya Kiswahili kutokuwa na 

uhalisia wa Bajeti ya Mapato ya Baraza la Kiswahili ambayo inapelekea 

kukusanya asilimia ndogo ambayo ni asilimia 4 tu. 

 

Mhe. Spika, taasisi husika inatoa mapendekezo ya bajeti halisi ya ukusanyaji 

wa mapato, lakini makisio Ceiling ya Bajeti ya Mapato hupangwa na Wizara ya 

Fedha. Kwa hivyo, inawezekana mara nyengine Wizara ya Fedha hutupangia 

dari ambayo hatuifikii hata tukachechemea. Mhe. Spika, tuataendelea jitihada 

za kukusanya mapato katika Baraza la Kiswahili na tunaamini kwamba mwaka 

huu jitihada hizo kubwa kabisa. (Makofi) 

 

Mwisho kabisa niweze kutoa ufafunuzi unaohusiana na masuala mazima ya 

michezo ambayo ilikuwa ni hoja iliyochangiwa na Wajumbe wengi sana na 

imechangiwa kwa nguvu zote,  Mhe. Suleimana Sarahan Said,  Mhe. Nassor 

Salum Ali (Jazira) Mhe. Salma Mussa Bilai, Mhe. Jaku Hashim  Ayoub, Mhe. 

Abdalla Maulid Diwani, Mhe. Rashid Makame Shamsi, Mhe. Zulfa Mmaka 

Omar, wote wamejaribu kuchangia hoja hii. 

 

Katika suala zima la viwanja limetakiwa kujulikana idadi, ni viwanja vingapi 

ambavyo vimeshapimwa na Wizara ya Habari, Utalii, Utamaduni na Michezo. 

Nataka nikupe takwimu kamili kwamba jumla ya viwanda 9 zimeshapimwa na 

Wizara ya Habari, Utalii, Utamaduni na Michezo. Viwanja hivyo ni; 

Matumbaku, Nungwi, viwanja viwili vya basketball na viwanja viwili vya 

squash na viwili vya table tennis na kiwanja kimoja cha netball.  

 

Kwa upande wa Pemba jumla ya viwanja 4 vimeshapimwa; viwanja vyenyewe 

ni Gombani, Tibirinzi, Ndugukitu pamoja na Teniscot. Mhe. Spika, kulikuwa 

na suala zima la Pemba haina kiwanja cha michenzo ya ndani, Mhe. Suleimani 

Sarahan Said, alilipigia kelele sana suala hili. Hali ya fedha itakaporuhusu 

ndani ya serikali yetu hii Mapinduzi Zanzibar, Serikali tulivu, serikali sikivu 

basi nataka nimuhakikishie wizara ina malengo hayo na inaweza kujenga 

viwanja vya ndani pale fedha zitakaporuhusu. 

 

Mhe. Spika, kuna  suala zima la Uwanja wa Mao Tse-Tung Stadium kujegwa 

rasmi mwezi wa Desemba 2016. Hivyo, hatukuharakisha kubomua mapema au 

kuwekwa zile huduma zinazopaswa mapema. Hiyo ilikuwa ni kuridhia baadhi 

ya makubaliano yaliopo na tunataka kuwathibitia Wajumbe endapo mipango 

itakwenda kama ilivyopangwa kwa wafadhili wetu na sisi kupatiwa fedha 

ambazo serikali yetu itachangia kiwanja hichi hakitakuwa tena na 

maziungumzo, lakini kuanzia Disemba 2016 sote tutakuwa mashahidi kuanza 

kuona ujenzi. 

 

Mhe. Spika, vile vile, kulikuwa na Uwanja ya Mao Tse-Tung kufanyiwa utafiti 

wa kutosha ili tusije kujenga uwanja baadae hapo tunakujasakata kabumbu 

tunakuja kuona maji yamefika mafupitini. Mheshimiwa, tunakubaliana utafiti 

ni muhimu, lakini utafiti wa awali umeshafanywa na tunaishukuru sana Wizara 

ya (OR) ya Mhe. Haji Omar Kheri, inayoshughulikia mambo ya ZUSP. Ni wazi 

kwamba sasa mitaro yetu haitakuwa na maji ya kutuwama. Sote tunaona Mnazi 

Mmoja jitihada inayofanyika, kwa hivyo, kutoka pale maji hayataganda uwanja 

wa   Mao Tse-Tung, njia ipo moja kwa moja na kiwanja hicho kitegemee kuwa 

ni kiwanja cha kimataifa hapo baadae. 

 

Mhe. Spika, viwanja vya vinatumika kwa shughuli nyengine, mfano kiwanja 

cha basktball Malindi na kiwanja cha Kibanda Maiti vinaekewa magari 

vinafanyiwa magereji.Waheshimiwa Wawakilishi, napenda kuwajuilisha 

kwamba wiki tatu zilizopita mimi mwenyewe nimefanya kipindi live saa tisa 

Alaasiri katika kipindi cha ZBC. Nawashukuru sana ZBC kuanzisha kipindi 

hiki. Kipindi hiki tumekianzisha viongozi twende pale tukajieleze yale ambayo 

tunayafanya na wale ambayo wananchi wako tayari kutuuliza. Kipindi hile 

kilikuwa kinahoji namna gani viwanja vyetu vya public vinavyoweza 

kutumika.  

 

Nataka nimuhakikishie kwamba hili ni suala Mtambuka, viwanja vya wazi, 

viwanja vya michezo zinahusisha taasisi mbali mbali. Lakini taasisi kuu 

narudia ile ile Taasisi ya Tawala za Mikoa na Serikali za Mitaa pamoja na Kazi 

Maalum inayoongozwa na Mhe. Haji Omar Kheri. Kwa mujibu wa Sheria ya 

Mabaraza na Halmashauri viwanja vyote viliko katika maeneo ya wazi 

vinaumiliki chini ya Mabaraza ya Mji pamoja na Halmashauri za Miji.  

 

Hivyo, kuvizuia zile hasara zinazofanywa pale kama watu kujenga majumba 

chini ya magoli, kuvamia viwanja kwa kifanya biashara, natumaini muarubaini 

wake upo. Lakini kwa kushirikiana na taasisi zote zinazohusika pamoja na 

taasisi ya kutoa vibali ardhi sote kwa pamoja natumai suala hili tutalifanyia 

kazi na litaondoka. Ujengaji wa ukuta nalo linakuwa ni suala muhimu, lakini 

suala la gharama nalo pia tumelipa kipaumbele, tumelisikia ombi lako na shauri 

lako.  

 

Mhe. Abdalla Maulidi Diwani, kuvunjwa kwa uwanja wa Mao Tse-Tung 

nakupelekea ligi ya Zanzibar kuchezwa nje kama Ndijani. Mimi kwanza 

nimefurahi kuona na watu wa Ndijani wanapata mechi kutoka kwa watu wa 

Mjini. Kama vile ilivyokuwa watu wanatoka na muziki hapa kupeleka Shamba. 

Ni moja ya burudani na starehe na Mheshimiwa, inawezekana kwamba kuna 

machungu kwa sababu timu za mjini zikifika shamba kwa taarifa nilizonazo 

siku zote zinachapwa mabao kama nilivyochapwa mimi juzi Uwanja wa 

Amani. 

 

Mhe. Spika, napenda kumjibu Mheshimiwa kwamba, nia ya serikali si 

kuzikomo timu kwenda kucheza kule mbali mpira ya miguu. Bali ni kuboresha 

miundombinu ambayo itakuwa na hadhi ya kitaifa na kimataifa.  Naamini 

atakuwa shahidi baada ya muda mchache kufurahia kiwanja cha kimataofa cha 

Mao Tse-Tung. Kuacha kuwa nacho kiwanja kile tuchukuwe mifano nizuri ya 

Hoteli ya Hayari ilivyo hivi sasa na hali ilivyokuwa zamani na mahoteli 

mengine. Lakini na viwanja navyo ikifika hadhi kama hizi na uzuri kama huu 

itakuwa ni faraja kwetu. 

Mhe. Rashid Shamsi, nae pamoja na Mhe. Suleiman Sarahani, walionesha 

uzoefu unaonesha mpira wa miguu. Nataka niwajibu kwamba. ni kweli kuwa 

michezo ya mpira wa miguu unapewa kupaumbele sana hapa kwetu Zanzibar. 

Napenda kumjulisha Mheshimiwa. kuwa serikali ina lengo la kukuza michezo 

yote katika kiwango cha Kitaifa na kimaitaifa. Hivyo, juhudi zimeanza 

kuchukuwa kuanda project na eneo limeshatengwa kwa ajili ya ujenzi wa 

viwanja vya ndani. 

 

Vile vile, katika ujenzi wa kiwanja cha Mao Tse-Tung limetengwa eneo kwa 

ajili ya ujenzi wa Kiwanja cha Badminton mule ndani kitakuwemo kama 

ulivyouliza na napenda kukueleza kwamba na table tennis  itakuwepo. Hii 

nasema wazi kwa sababu uliweka asilimia tano ya kuweza kupitisha bajeti hii 

ambapo uliweka asilimia 95 kuunga mkono. Hivyo, nakuomba Mheshimiwa, 

Indoor Stadium zitakuwepo. 

 

Vile vile, ametaka kujuwa viwanja vitatu vilivyotajwa ndani ya bajeti ni vya 

michezo ya aina gani, maeneo gani, vigezo gani vinatumika, pia kuchagua 

maeneo na zimegharimu kiasi gani kila kimoja. 

 

Napenda kumjibu Mheshimiwa pamoja na faida kwa Waheshimiwa wengine, 

viwanja vilivyotaka kujengwa katika wilaya ni vya michezo michanganyiko. 

Maeneo yaliyochaguliwa kwa mwaka  wa fedha 2016/17 ni Nungwi Wilaya ya 

Kaskazini "A", Maisara Wilaya ya Mjini kwa upande wa Unguja na Pemba 

Wilaya ya Chake Chake kwa upande wa Pemba. Kigezo kilichotumika katika 

kujenga viwanja hivyo ni kila wilaya kuwa na kiwanja cha michezo katika 

wilaya zote za Unguja na Pemba. Kila kiwanja kitagharimu Tanzania shilingi  

milioni arubaini ambazo tumeziomba ndani ya hiyo bajeti. Tunakuomba wewe 

uzipitishe tu sisi tukasimamie kazi. 

 

Mhe. Salma Mussa Bilal, amemuomba sana sana Mhe. Waziri, nakushukuru 

sana kwa kuniomba mimi binafsi lakini nakuomba uiombe wizara kwa mara 

nyengine kwa sababu sisi ni wasimamizi tu. Lakini nakushukuru sana kwa 

maoni yako ulitaka tusimamie ujenzi wa Mao Tse-Tung, pia, ulitaka upate 

maelezo ya kina hadi kufikia mwezi wa  Machi fedha za ujenzi huo 

hazijaingizwa, je, hali ya ujenzi wa uwanja itakuwa vile vile. 

 

Ujenzi wa uwanja huo utaanza mara tu hali ya fedha itakarohusiwa na kwa 

umahiri wetu kama fedha zitawekwa Oktoba uwanja utaanza Oktoba na kama 

fedha zitawekwa Desemba uwanja utaanza Disemba. Kwa hiyo, asiwe na wasi 

wasi wakati wa fedha utakapopatikana. 

Lakini vile vile kwa hotuba aliyoitoa Mhe. Rais wa Zanzibar na Mwenyekiti 

wa Baraza la Mapinduzi mbele yetu siku ya kulifungua Baraza hili ametoa 

kipaumbele. Hivyo, naamini ataweza kuendelea  kusisitiza msisitizo wake 

kuipatia fedha wizara hii ili tuanze ujenzi wa Uwanja wa Mao Tse-Tung. 

 

Mhe. Nassor Salum Ali (Jazira), Mhe. Abdalla Maulid Diwani, Mhe. Rashid 

Makame Shamsi, wote kwa pamoja walieleza kuandaa mpango maalum wa 

kuibua na kuendeleza vipaji vya wanamichezo. Ushauri huu ni mzuri na katika 

ushauri wote ambao wameutoa Wawakilishi, ushauri ambao nimeunga mkono 

namba moja ni ushauri huu tumeupokea kwa faraja na mimi nitakuwa na faraja 

kubwa zaidi ikiwa kipaji cha mwanzo kitatoka Uroa bila ya kimeme. (Makofi)  

 

Mhe. Mwanaasha Khamis Juma, amezungumza mengi ya Wizara ya Habari, 

Utalii, Utamaduni na Michezo, Mheshimiwa, kagusia kila sehemu; kagusia 

Utalii, Utamaduni pamoja na Michezo. Lakini ushauri wake kwa pamoja 

tumeupokea. Vile vile, nataka  kumjulisha kwamba kamati imeshaundwa kati 

ya Wizara ya Habari, Utalii, Utamaduni na Michezo na Wizara ya Elimu na 

Mafunzo ya Amali kama ilivyoelezwa na Mhe. Naibu Waziri, aliieleza vizuri 

sana na kuna baadhi ya kazi baina ya Wizara ya Bahari na Wizara ya Elimu  

tayari tumezionesha. Katibu wangu makini mwenyewe keshafungua mafunzo 

mawili juu ya haya. Kwa hivyo, Mheshimiwa, juu  ya hili naona halina 

wasiwasi kwenye mashirikiano. 

 

Mhe. Suleiman Said Sarahani,  uligonga sana inaonekana Mheshimiwa 

Mwakilishi na Mhe. Nassor Ali na Mhe. Abdalla Maulid Diwani, mlitaka kujua 

kabisa viwanja vya vijijini vihifadhiwe. Kwa sababu ni kweli viwanja vya mjini 

vingi vimepotea, kwa hivyo, mlikuwa na wasi wasi kwamba na viwanja vya 

vijijini huko navyo vitapotea. Ushauri tumeupokea na tutakwenda kwa nguvu 

zote, hatutakwenda kudai viwanja, hatuna haja ya viwanja vya kujenga 

nyumba, lakini tutakwenda kwa ajili ya kuvihifadhi na tutafanya mashirikiano 

kama tunavyofanya kazi zetu, tutafanya pamoja na wizara husika ya Ardhi 

pamoja na Halmashauri ili kuhakikisha kwamba sekta zote zinazohusiana na 

viwanja vya mashamba basi viwanja tunavihifadhi. 

 

Migogoro ya ZFA ilikuwa wengi mnaisubiri, ni kweli kwamba migogoro ipo na 

ilikuwepo. Lakini nataka niwajuilishe tangu tuingie kwenye uongozi huu tuko 

makini, migogoro imeshatatuliwa. Hapa sina wasi wasi wa kusema hili na hali 

hii ni shuwani na shughuli za mpira nyote mnajionea hivi sasa Wawakilishi 

mlikuwa shahidi juzi katika mechi ya final ya ZAHILFE sote tuliona kabumbu 

safi na tumethibitisha kwamba Zanzibar vipaji tunavyo. (Makofi) 

Kwa hivyo, migogoro yetu hii tuiweka sawa, hii hali ya kugombania madara 

tutaisimamia na hatutaweza kuikubali. Hivi sasa ni "kazi tu" tutaendelea na 

kazi, tutafanya kazi kadri tuwezavyo tuhakikishe kwamba vipaji tunaviibua na 

migogoro ZFA imekufa. Ni wazi kwamba uongozi ulikuwa na kesi 

zinajulikana, lakini kuna barua za wazi waliopeleka kesi wamesamehe kila kitu, 

Mwanasheria alishiriki sana katika kuhakikisha kwamba hizi zinapata 

ufumbuzi na hivi sasa kumekuwa shuwari, subiri tuendeleze kuzisimamia ZFA 

na vyama vyengine vya michezo ili michezo yetu hapa iweze kufanya kazi 

vizuri. 

 

Hii yote itakuwa pamoja na yale aliyouliza Mhe. Suleiman Said Sarahan, 

kuhusiana na michezo ngombe, karata, ubwawe. Mimi amenikumbusha sana 

kule kwetu kulikuwa na mchezo mpiga zumari analala chali mpaka miguu 

ananyanyua juu, shida ulikuwa umpelekee tu embe mbichi tatizo ndio mziki 

unamalizika hapo. 

 

Kwa hivyo, Mhe. Spika, vyama vyetu hivi lengo letu na lengo la Mhe. Rais wa 

Zanzibar na Mwenyekiti wa Baraza la Mapinduzi kufufua utamaduni wetu. 

Kwa hivyo, sisi tutasimamia, tunachokuomba wewe bajeti iko mbele yako na 

nakaribia kumaliza hizi karatasi, nakusubiri tu upitishe kwa muda mfupi ili sisi 

utupe ruhusa tukaanze kufanya kazi. 

 

Mhe. Mwanaasha Khamis Juma, Mhe. Salma Mussa Bilal, walitaka serikali 

ishughulikie timu ya taifa. Vile vile, wakataka kujua kwamba hakuna kipa 

umbele kinachohusu watu wenye ulemavu. Mpira ni wa Chama cha ZFA, Mhe. 

Spika. Ninataka niwajuulishe wote ambao wameuliza suala hili. Mpira ni wa 

Chama cha ZFA, yaani Zanzibar Footbal Association. Hivyo, Zanzibar 

Football Association inahusika kwa upande mmoja na serikali tuna jukumu 

kwa upande mwengine.  

 

Serikali kwa upande wake.Timu za taifa zina wajibu mkubwa kushughulikiwa 

na tumeona Mhe. Rais, amenunua vifaa vingi sana na timu nyingi tayari 

zimeweza kupata hivyo vifaa. Kazi tuliyonayo na tutaiendeleza kuifanya, pale 

tunapotaka kugawa vifaa na serikali inapoamua kugawa vifaa na kuwasaidia 

wanamichezo katika kupata vipaji bora, hatutawapa viongozi. Viongozi 

wamezoea kuuza vifaa. (Makofi) 

 

Mhe. Spika, tutakachokifanya sisi ni kuwapa wana michezo wenyewe mkononi 

mmoja badala ya mwengine. Kama nilivyofanya hivi karibuni katika 

kuwazawadia wale wanafunzi wetu walioshiriki UMISETA. (Makofi) 

Mhe. Spika, vile vile, ninataka kujuulisha kwamba katika bajeti hii ya Baraza la 

Michezo kimo kipengele kinachohusu kusaidia michezo ya watu wenye 

ulemavu. Mheshimiwa, iangalie vizuri na ninamuomba yule muandishi wetu 

wa habari, anayefanya judo na nini, awafahamishe watu wetu walemavu. Moja 

katika jitihada televisheni yetu haioneshi bila ya wao kuwapa elimu. Lakini 

tumejali sana katika bajeti hii kuwa watu walemavu limo fungu lao. 

Inawezekana kuna ugumu programu kuzifahamu. Mhe. Spika, Mheshimiwa, 

tutakapokuja kukaa kwenye Kamati hapa atazieleza wazi na fungu hilo watu 

walemavu sasa hivi kaeni tayari, sisi wengine tushakuwa watu wazima lakini 

kwa mbio tunaweza tukashindana. (Makofi) 

 

Mhe. Jaku Hashim Ayoub, kwa nini wafadhili wameondoka kwenye michezo 

kama ZANTEL na Grand Malt. Ni kweli mizozo inaweza ikamuondoa mtu 

yeyote. Unakuja na furaha. Unakuja kutaka kufanya mambo ambayo yatawapa 

watu starehe, mambo ambayo watu yatawatuliza akili na nyoyo zao. Suala la 

ufadhili mara nyingi lipo kibiashara zaidi ninapenda lifahamike hivyo.  

 

Mhe. Spika, na Mhe. Jaku, kwa sababu wewe ni mmoja katika wafanyabiashara 

utalifahamu vizuri zaidi. Ili biashara itekeleze lazima suala la faida liwepo. 

Kwa hivyo, michezo yetu hapo nyuma ilikuwa inaonekana kwamba haina tija, 

ina migogoro kama tulivyoeleza hapo nyuma. Kwa hivyo, mwekezaji na yule 

mfadhili hatukubali kukaa sehemu ambayo nyinyi wenyewe munalumbana. 

Kutokana na wingi wa timu na kupungua msongamano wa ligi kuu ya Zanzibar 

pamoja na kupungua kwa ushindani kama wa Kikwajuni Sport Club, Small 

Simba imepelekea kupunguza mapato ya msisimko.(Makofi) 

 

Mhe. Spika, lazima tukubali kwamba duniani kote timu za mpira zipo timu 

maarufu. Kuna timu maarufu. Dar-es-Salaam tu imetuathiri mpaka sisi, kuna 

Yanga na Simba. Kwa hivyo, tupo wapenzi wa Simba bila ya kimeme, bila ya 

kificho. Wapo wapenzi wa Yanga ambao mwendo wao sasa hivi unasua, hauna 

mwenendo mzuri. Lakini katika taifa lazima kuwe na timu mashuhuri. Timu ya 

Small Simba, timu ya Kikwajuni, timu za Miembeni, timu za Malindi, timu za 

Mlandege, timu za Mafunzo ilikuwa ni vivutio katika taifa letu hili la nchi yetu 

hii ya Zanzibar. (Makofi) 

 

Lakini kupungua kwa timu hizi nako kumepelekea kupunguza mapato ya 

msisimko ndani ya viwanja vyetu. Hivi sasa si rahisi kwa wafadhili kubali 

wasipate tija lakini watoe ufadhili wao. Tunachokisema kwamba tutafuatilia 

ufadhili wa michezo, tutakuwa bega kwa bega na wafadhili, tutawashawishi 

kwa vile tuna nia ya kuinua soko letu hapa Zanzibar. Na itabidi tubadilishe 

mfumo na tuweze kuongeza ushindani ndiyo wafadhili hawa watukubali. 

Lakini nina imani kwa uongozi wetu tuliokuwa nao wafadhili watatukubali na 

wafadhili watarudi tena kuzifadhili hizi zetu za Zanzibar.(Makofi) 

 

Mhe. Spika, nimejaribu kueleza mengi. Kulikuwa na masuala mazito mawili, 

matatu yalijaribu kuelezwa kuhusu suala la Gombani ambalo tumelitoa majibu 

kwa kirefu sana. Vile vile, kulikuwa kuna suala zima kwenye habari, suala la 

AGAPE. Imetajwa tu AGAPE tupe taarifa, tupe maelekezo. 

 

Lakini Mhe. Spika, ninapenda sana kuwashawishi Wajumbe wako na 

ninapenda sana kuwashauri Wajumbe wako wawe makini kwamba tupo 

Barazani. Na ndani ya Baraza hili sehemu nzuri ya kupata si kwa watu binafsi. 

Unaweza ukapotoshwa, unaweza ukapewa taarifa ambazo hapa hazitajenga. 

Jana Mhe. Balozi Ali Abeid Karume ametueleza wazi katika chombo kizito ni 

habari. Information ukazi-distort, kwa hivyo, wewe unaharibiwa mzima 

mzima. Information ukaziongoza zinavyotakiwa wewe utatengenekewa mzima 

mzima.  

 

Mhe. Spika, yeye jana alitoa mfano wa Iraq na mimi leo ninataka niwape tena 

mfano wa Iraq. Saddam Hussein alimwambia Mmarekani nishakuona unaingia 

ndani ya nchi yangu na sasa hivi ninakuona unakaribia kuufika uwanja wa 

ndege. Lakini ninataka nikuthibitishie na ninafurahi kuutangazia umma 

kwamba Mmarekani leo ameteketea kwa wingi kwenye bwawa la mamba. Na 

Mmarekani akaondosha majeshi yake, halafu Saddam Hussein hajamuona. 

Kwa hivyo, hii ni tatizo za proganda unapozipokea.Sasa ninapenda 

kumjuulisha kwamba nimekuwa na taarifa nyingi kama alivyozitaka. Alizitaka 

kwa kina taarifa hizi.  

 

Mhe. Spika, ninapenda wewe unipe ruhusa hii pamoja na Baraza lako Tukufu, 

ninataka nimjuulishe kwamba hizi zote ni taarifa. Kwa hivyo, taarifa hizi yako 

maelezo ya kina ambazo zimepatikana kwenye Hansard tulizokuwa nazo hapa. 

Mhe. Spika, wewe mwenyewe umesisitiza ili katika kupata taarifa vizuri, 

tuzitoa habari zetu vizuri basi tutumie vizuri sana Hansard zetu ambazo zipo 

juu. Hii itatuepusha mgogoro wa kuja kuliona Baraza letu leo limesema hiki, 

kesho limesema kingine.  

 

Kwa hivyo, mimi ningeomba sana Baraza lako Tukufu kunipa muda ili 

kufuatilia suala hili kwa kina na mimi nije niwape utando na ukoko kwa kina 

na uzito uliopo. Na kwamba nitawasilisha taarifa kamili katika vikao vyetu 

vinavyokuja vya Kamati baada ya kukamilisha taarifa zinazohusika. Hili ni 

suala zima la AGAPE, lakini kwa manufaa ya aliyeuliza.Mara tu nikimaliza 

hapa kikao nitampa hizi taarifa zilizokuwepo hapa pengine anaweza 



39 

 

akatoshelezeka. Mhe. Spika, kwa hivyo, kutokana na hayo tuliyoyasema, 

naomba kuwasilisha hoja.  

 

Mhe. Spika, ahsante sana. (Makofi) 

 

Mhe. Spika: Ahsante sana Mhe. Waziri wa Habari, Utalii, Utamaduni na 

Michezo kwa uwasilishaji wako.  

 

Waheshimiwa Wajumbe, ninapenda kukumbusheni kwamba tuliwahi kupewa 

taarifa hapa na ndugu zetu watu wenye ulemavu kwamba mara zote 

tutakapokuwa tunawataja, tusiwataje kwa kuwaita walemvu. Wenyewe 

wanapenda sana waitwe 'watu wenye ulemavu'. Yaani utu mwanzo, halafu ile 

hali tena ije baadae. Ni watu wenye ulemavu. Kwa hivyo, ninakukumbusheni 

kwa sababu mara nyingi katika kuzungumza huwa tunajisahau na kuwaita 

kwamba ni 'walemavu'.  

 

Halafu labda na Mhe. Waziri, katika orodha yako uliyotaja kuna watu 

wamechangia lakini umesahau kuwataja kwa bahati tu naona. Hivyo, kuna 

Mhe. Mohammed Said Mohammed, amechangia kwa maandishi.  

 

Baada ya hapo Waheshimiwa hoja imetolewa na Mhe. Waziri na imeungwa 

mkono. Sasa tunaomba hoja iliamuliwe.  

 

Wale wote wanayoiunga mkono hiyo hoja wanyanyue mikono yao, 

wanaokataa. Waliokubali wameshinda. (Makofi) 

 

Mhe. Waziri wa Ujenzi, Mawasiliano na Usafirishaji: Mhe. Spika, naafiki. 

 

(Hoja ilitolewa iamuliwe) 

(Hoja iliamuliwa na kuafikiwa) 

 

Mhe. Waziri wa Habari, Utalii, Utamaduni na Michezo: Mhe. Spika, kwa 

kuwa Baraza lako limejadili na kukubali Hotuba ya bajeti ya Wizara yangu ya 

Habari, Utalii, Utamaduni na Michezo, sasa naomba Baraza lako Tukufu likae 

kama Kamati ya Matumizi ili kuvipitisha vifungu vya matumizi vya wizara 

yangu. 

 

Mhe. Spika, naomba kuwasilisha. 

KAMATI YA MATUMIZI 

 

FUNGU J01 -  WIZARA YA HABARI, UTALII,  

   UTAMADUNI NA MICHEZO 

 

Kifungu J0105  Idara ya Habari Maelezo   Shs.55,000,000/- 

Kifungu J0107 Tume ya Utangazaji Zanzibar  Shs.100,000,000/- 

Kifungu J0110 Idara ya Makumbusho na Mambo ya Kale    

 

Mhe. Simai Mohammed Said: Ahsante Mhe. Mwenyekiti, wakati ninachangia 

nilizungumzia suala la Makumbusho na katika maeneo ambayo yatakuwa wana 

mpango nao pia katika kuyaendeleza. Lakini nilitaja kujua katika suala la 

Living Stone House ambalo tayari limeshafutwa likiitwa 'Zanzibar Tourism 

Cooperation', alikuwa na mpango wa kuanzisha Living Stone Museum ya 

David Living Stone. 

 

Sasa nilitaka kujua ule mpango bado upo wa Living Stone Museum na kama 

haupo unaelekea wapi, kwa sababu hivi sasa tayari ile nyumba ishatolewa. 

Ahsante. 

 

Mhe. Waziri wa Habari, Utalii, Utamaduni na Michezo: Mhe. Mwenyekiti, 

naomba nimjibu Mhe. Simai Mohammed Said. 

 

Katika kutoa majibu yangu nimejaribu kutoa ufafanuzi sana juu ya zile nyumba 

ambazo kwa wakati ule zilikuwa kwenye Shirika la Utalii. Lakini pamoja na 

kuvunjwa lile Shirika la Utalii kwamba majengo yake na assets zake nyingi 

zilirejeshwa Wizara ya Fedha.  

 

Nimesema pamoja na jitihada zetu, Wizara ya Habari, Utalii, Utamaduni na 

Michezo tunafanya jitihada za kina kwa kushirikiana na taasisi nyengine 

ambazo zinahusiana na sehemu ile, ili kuliona usahihi na ufumbuzi wa jengo 

lile la Living Stone na mengine ambayo yapo. 

 

Hivyo, Mhe. Simai, nimemtaka tu katika masuala yale mazima awe na subira 

na atupe fursa na nafasi ya kuweza kufuatilia kwa kina, ili hapo baadae tuweze 

kumpa majibu yake kama vile ambavyo ameyaulia. Ni mapema sana kutoa 

taarifa ambazo hazina utafiti. Taarifa ambazo kwa muda mfupi inawezekana 

kwamba zinaweza zikaja zikawa si sahihi. Na si vyema Baraza lako Tukufu, 

Mhe. Mwenyekiti, kulipa taarifa ambazo siyo sahihi. Kwa hivyo, ninamuomba 

Mhe. Simai, kwa uvumilivu wake na kwa uhodari wake, mimi na yeye 

tumeahidiana kufuatilia baadhi ya mambo. Suala hili atupe muda tulifuatilie 

pamoja. 

 

Ahsante Mhe. Mwenyekiti. (Makofi) 

 

Mhe. Simai Mohammed Said: Ahsante sana Mhe. Mwenyekiti, na majibu ya 

Mhe. Waziri, lakini suala langu pia ningetaka kujua, suala la Living Stone 

Museum (Makumbusho ya Living Stone Museum) ambayo tayari 

yameshaenziwa pamoja na Kamisheni ya Utalii na mwanamke yule mama yule 

pia alikuwa mkurugenzi pale ambaye anaitwa Mhe. Sabahi. Hilo la kwanza. 

 

Lakini pia katika vitu ambavyo linavyoendana katika hilo wazo la Living Stone 

Museum, palikuwa pana medicine chest, ambayo ni kipochi cha Marehemu 

David Living Stone pamoja na kiti chake kilichokuwepo katika Living Stone 

House. 

 

Sasa naomba Mhe. Mwenyekiti, kwa sababu hili wazo lote kalipokea kwa nia 

njema kabisa. Naomba katika mpango mzima wa huu Living Stone Museum 

pamoja na hivyo viti viwili. Kwa sababu nimepata hofu kuwa nyaraka 

zinapotea, kwa hivyo, na viti viwili; hichi alichokalia  Living Stone pamoja na 

kile kipochi cha dawa kifuatiliwe kipo wapi.  

 

Kwa sababu kile kipochi kina fedha na gharama zake ni nyingi sana, 

watakwenda kuuza hasa katika British Museum na kiliopo pale katika museum. 

Kwa hivyo, naomba hivi viti... 

 

Mhe. Mwenyekiti: Mheshimiwa, usituhutubie.  

 

Mhe. Simai Mohammed Said: Naam! 

 

Mhe. Mwenyekiti: Tupo kwenye kupitisha vifungu. Mimi ningeomba uliza 

swali. 

Mhe. Simai Mohammed Said: Sawa basi ningeomba katika suala la 

makumbusho na haya yote kwa jumla achukue kwa pamoja. Naomba tuendelee 

halafu. 

 

Kifungu J0110  Idara ya Makumbusho na Mambo 

   ya Kale                Shs.250,000,000/- 

Kifungu J0111 Baraza la Kiswahili Zanzibar             Shs.  22,268,000/- 

Kifungu J0112 Baraza la Sanaa 

Mhe. Panya Ali Abdalla: Ahsante Mhe.Mwenyekiti, na mimi kunipa nafasi 

hii. Kwanza nichukue fursa hii kumpongeza sana Mhe. Waziri, kwa hoja zake 

alivyoweza kuzijibu vizuri, kwa kweli tumefarijika. 

 

Lakini tu nilikuwa ninataka tu kukazia katika hili Baraza la Sanaa, Sensa ya 

Filamu na Utamaduni. Wakati nilipokuwa nikichangia niliomba sana 

kuangaliwa sanaa zetu hizi wasanii wetu wanapofanya kwamba ziendane na 

mila na utamaduni wa nchi yetu ili kujenga hadhi kabisa ya nchi yetu.  

 

Sasa kulikuwa kuna Sheria ya Mavazi ambayo tuliiomba muda mwingi hapa 

Baraza iweze kuletwa na tuifanyie marekebisho, kwa sababu ipo lakini 

inaonekana imepwaya. Sasa namuomba Mhe. Waziri je, ataweza kutuletea hiyo 

sheria tuweze kuipitisha katika Baraza hili na tuifanyie marekebisho, na tuweze 

sasa kutumia mavazi ambayo yanaendana na utamaduni na mila zetu. 

 

Mhe. Waziri wa Habari, Utalii, Utamaduni na Michezo: Mhe. Mwenyekiti, 

nichukue fursa hii kumshukuru sana kwa umahiri Mhe. Bi. Panya. Ni mtu 

kweli anayeumwa na Baraza la Kiswahili. Ni mtu anayeumwa na Baraza la 

Sanaa, Filamu, Sensa na Utamaduni.  

 

Ni kweli kwamba utamaduni wetu mwingi umeonekana kidogo umedumaa 

tofauti na tulivyo. Ombi lake la sheria. Tumekubaliana kuziunganisha na kuwa 

na sheria mpya na tumekuwa tukiifundisha sheria ambayo imepitishwa hapa 

hapa Baraza la Wawakilishi. Lakini ikiwa sheria hiyo ipo tofauti na hii sheria 

anayoisema, basi ninataka nimuahidi Mhe. Mwakilishi, sheria hiyo sisi 

tutaipitisha katika mkumbo huu ambao tunakubaliana na Wizara ya Katiba, 

Sheria, Utumishi wa Umma na Utawala Bora na mambo mengine, kuzipitia 

sheria zote chini ya Mwanasheria Mkuu, basi na sheria hiyo nayo tutaijumuisha 

tuifanyie kazi ili ikidhi mahitaji yetu hapa na utamaduni wetu wa Mzanzibari. 

(Makofi) 

 

Ahsante sana na suala lake tumelichukua. 

 

Mhe. Zaina Abdalla Salum: Ahsante sana na mimi ninaridhika sana na 

majibu ya Mhe.Waziri na ninajua ni mfuatiliaji na anaipenda nchi yake ili 

iendelee na utamaduni, ninaamini atatuletea tutaweza kuifanyia kazi. 

Tuendelee.  

 

Kifungu J0112 

 

Mhe. Mwenyekiti: Mhe. Jaku Hashim Ayoub. 

Mhe. Jaku Hashim Ayoub: Ahsante sana Mhe. Mwenyekiti, nizungumze kwa 

lugha nyepesi kidogo ukizingatia na mwezi wenyewe tuliokuwa nao.  

 

Nichukue fursa hii kwa dhati na kwa niaba ya kamati na alivyonituma Mhe. 

Mwenyekiti wangu nimshukuru Waziri kwa umakini wake wa hali ya juu 

aliouonesha katika kujibu hoja za Wajumbe. Niwaombe na Waheshimiwa 

Mawaziri wafuate mfano wake, ana muda mfupi Mhe. Waziri, lakini 

katuonesha uwezo mkubwa wa hali ya juu.  

 

Vile vile, ukizingatia mwezi huu mtukufu wa Ramadhani kuzungumza maneno 

mazuri vile vile  ni sadaka, hiyo ni sadaka moja aliyoianza. 

 

Mhe. Mwenyekiti, hoja yangu na nilikuwa sitaki nizuie fungu nimwambie, 

lakini jana wakati nilipokuwa nikichangia nilimwambia ni mtumishi wa 

wananchi wa Jimbo la Paje, na hii kadhia iko muda mrefu katika ofisi  yake, 

nilisema hapa nikamshukuru Mhe. Waziri aliyepita Mhe. Said Ali Mbarouk 

alikwenda saa 9:00 za usiku Paje kuona kadhia ya kule, watoto hawasomi, 

nyumbani kwao watu hawalali, mziki unaopigwa ni mkubwa na watu kutoka 

mjini.  

 

Nataka ufafanuzi Mhe. Waziri suala langu hilo, wananchi wangu wa Paje na 

jimbo linaitwa Paje na mimi ni mtumishi wao, ngoma zinapigwa pale wananchi 

hawapati haki kwa mujibu wa Katiba ya nchi hii. 

 

Mhe. Waziri wa Habari, Utalii, Utamaduni na Michezo: Ahsante sana Mhe. 

Mwenyekiti. Kwanza niombe samahani kwa muda mrefu wakati najibu 

nimezoea mazoea yale yale ya kukuita Mhe. Spika. Mhe. Mwenyekiti, kwa kiti 

ulichokikalia sasa. 

 

Mhe. Mwenyekiti, naomba kumjibu Mhe. Jaku Hashim Ayoub ombi lake na 

wazo lake alilolitoa. Wakati najibu swali la msingi la mambo ya michezo na 

tulipojibu swali lile la msingi kuhamia kwa wachezaji kutoka Uwanja wa Mau 

baada ya kutengenezwa, na kuhamia katika kiwanja cha vijana.  

 

Nilimjibu Mhe. Jaku Hashim kwamba moja katika utamaduni wa kupatia 

sehemu inawezekana interest, lakini inawezekana kuwa ni biashara ya kupata 

kukuza lile jambo lako. Nataka nikubaliane naye Mhe. Jaku Hashim, 

ukubaliane na mihimili mitatu, na kama nilivyoeleza mwanzo, suala zima hili 

ni suala mtambuka, wanamuziki kutoka mjini kwenda kupiga muziki Paje, 

linahusu Halmashauri itoe vibali, inahusu Wizara ya Habari, Utalii, Utamaduni 

na Michezo nayo itoe vibali, linahusu Serikali za Mitaa Masheha nao waridhie.  

Kwa hivyo, nataka nimuhakikishie, mimi nitafanya jitihada za wazi nifuatane 

na yeye Mhe. Mjumbe, kama alivyokubali kufuatana na Mhe. Said Ali 

Mbarouk kwenda kuona kadhia wanayoipata wananchi wake wa Jimbo la Paje, 

na kwa vile lugha zetu ni moja tunafahamiana, basi naamini tutazungumza 

lugha ya kutatua tatizo la wananchi wake. Kwa hivyo, Mhe. Mjumbe nitakuwa 

pamoja na yeye katika kushirikiana kulitatua tatizo lake, nachukua suala hili, 

ahsante. 

 

Mhe. Jaku Hashim Ayoub: Mhe. Mwenyekiti, huu ni mwezi Mtukufu wa 

Ramadhani, na mimi ninamuheshimu wacha kwa kauli yake tu, pia ni mwalimu 

wangu nikiri hivyo. Lakini namuomba anifanyie haraka kidogo ili kibarua 

kisije kikaingia mchanga. 

 

Mhe. Mwenyekiti: Ahsante Mhe. Jaku Hashim Ayoub, ningekuomba na hizo 

siku za baada ya Ramadhani utumie style hii hii ya kuhoji imekaa vizuri sana. 

Kikawaida unakuwa mkali sana. (Makofi) 

 

Mhe. Jaku Hashim Ayoub: Ahsante Mhe. Mwenyekiti, Mwezi Mtukufu huu. 

Nitoe hadithi ndogo tu "Man swaama Ramadhaana iimanan wahtisaaban 

ghufiralahuu maa taqaddama min dham-mbihi" Maana yake nini 

Waheshimiwa Wajumbe? 

 

Maana  yake; mwenye kufunga Ramadhani kwa moyo mkamilifu na mkunjufu 

na imani ndani ya nafsi yake na akasubiri malipo kwa Mwenyezi Mungu, basi 

husamehewa dhambi zake zilizopita, ahsante. 

 

Mhe. Mwenyekiti: Kila la kheri Mhe. Jaku Hashim. Endelea. 

 

Kifungu J0112 Baraza la Sanaa na Sensa ya 

   Filamu na Utamaduni   120,000,000 

   Jumla Kuu   547,268,000 

 

(Vifungu vilivyotajwa hapo juu vimepitishwa na Kamati ya 

Matumizi bila ya mabadiliko yoyote) 

 

FUNGU J01- WIZARA YA HABARI, UTALII, UTAMADUNI NA 

MICHEZO 

 

Kifungu PJ0101  

Mhe. Mwenyekiti: Waheshimiwa Wajumbe, nitawapa wajumbe watatu. 

Nitampa kwanza Mhe. Mohammed Said Mohammed, halafu atafuatia Mhe. 

Mwantatu Mbarak Khamis, halafu tutamalizia na Mhe. Bi Panya Ali Abdalla. 

 

Mhe. Mohammed Said Mohammed: Mhe. Mwenyekiti, nikushukuru sana 

kwa imani yako, lakini nimpongeze Mhe. Waziri sana kwa kutujibu maswali 

mengi na mengi tumeridhika nayo, lakini mengine tungeomba ufafanuzi mdogo 

atupatie. 

 

Mhe. Mwenyekiti, wakati nilipokuwa nikiuliza swali wiki iliyopita nilikuwa 

nikikasirishwa sana na vipindi vinavyotokea au vinavyorushwa na ZBC TV 

kuwa vichafu hasa wakati wa mvua na TV nyingi zilionesha vizuri. Lakini Mhe. 

Waziri alinijibu kwamba TV yangu labda haiko vizuri. Nakubaliana na hilo. 

Kwa hivyo, naomba ufafanuzi zaidi ni kitu gani hasa kinachosababisha vile? 

 

Mhe. Waziri wa Habari, Utalii, Utamaduni na Michezo: Ahsante sana Mhe. 

Mwenyekiti, kwanza na mimi niombe radhi kabisa kwa Mhe. Mohammed Said 

Mohammed (Dimwa), Mwakilishi wa Jimbo la Mpendae kwa 

kutomuorodhesha katika Waheshimiwa Wajumbe waliochangia. Mhe. Mjumbe 

naomba hili utuwie radhi sana. 

 

Mhe. Mwenyekiti, nimjibu Mhe. Dimwa swali lake la TV ya ZBC1, sio 2 

kwamba inaonesha katika hali ya chenga, mawimbi na vitu kama hivi, hususan 

wakati wa mvua. Nilimwambia wazi kwamba TV yetu sasa hivi inarusha 

matangazo kwa kupitia njia ya analogy huo ndio ukweli. 

 

Mhe. Mwenyekiti, tunarusha vile vile kwa kusaidiana na AZAM TV kuweza 

kuchukua zile picha kuziingiza ndani ya king'amuzi na tukarusha kupitia digital 

kwa njia ya king'amuzi. Kwa hivyo, naamini kwamba Mhe. Mjumbe yake, 

sikukusudia kwamba anatumia TV ya zamani, lakini nina imani kwamba TV 

yake ina uwezo mkubwa na ndipo niliposema kwamba wale wote ambao 

wanatumia TV ndani yake zimekuwa built in digital, kwa hivyo wao hawana 

sababu ya kuona televisheni iliyokuwa chafu.  

 

Mhe. Mwenyekiti, kweli tulikuwa tuna matatizo ya transmission microwaves 

na vifaa vyengine. Lakini vifaa hivi vyote tumevirekebisha na sasa hivi TV 

yoyote ambayo ina mfumo wa digital ndani yake basi inapata picha safi, lakini 

kwa wale wenye kutumia televisheni ambazo zina mfumo wa analogy bado 

wataendelea kuchukua picha zenye machenga na picha ambazo hazina rangi 

vizuri hadi pale watakaponunua ving'amuzi.  

Kwa hivyo, ningemuomba kwa jitihada tunazozichukua katika kuisafisha sasa 

televisheni Zanzibar ZBC TV, basi jitihada maalum zinachukuliwa kuhakikisha 

TV zetu zinarushwa kwa kupitia ving'amuzi. Kwa mashirikiano yetu 

tuliyoyafanya na Wizara ya Fedha na Mipango na jitihada kubwa aliyoifanya 

Mhe. Waziri wa Fedha na Mipango kuweza kutusaidia kwa kipindi hiki ili 

tuweze kuzitimiza hizi TV zetu ziweze kufanya kazi vizuri, basi namuomba 

Mhe. Mjumbe awe tayari kupata king'amuzi ambacho kina ubora na king'amuzi 

hicho kitampa picha safi kabisa. Nilimjibu siku ile ukipeleka kidole kwenye 

kioo utafikiri pale hapana kioo utamtoboa Mhe. Rashid Ali Juma. Ahsante sana 

Mhe. Mwenyekiti. (Makofi) 

 

Mhe. Mohammed Said Mohammed: Mhe. Mwenyekiti, nimemfahamu sana 

Mhe. Waziri na nimpongeze sana kwa kunijibu vizuri. Lakini Mhe. 

Mwenyekiti, analogy tayari imezimwa duniani na ikiwemo Afrika ya 

Mashariki. Lakini bado Zanzibar tunatumia mfumo ule ule tunaokwenda nao, 

mimi nafikiri hii ndio sababu ya kuanza kukosa picha nzuri kwa kipindi hiki. 

Lakini kwa maana hiyo hiyo nataka commitment ya serikali, ni lini tutaweza 

kuzima basi hiyo analogy tukaingia kwenye digital na sisi tukaingia katika 

karne ya 21 ambayo hatujaifikia kwa ZBC? 

 

Mhe. Waziri wa Habari, Utalii, Utamaduni na Michezo: Mhe. Mwenyekiti, 

nashukuru sana kwa ufahamu mkubwa wa Mhe. Dimwa.  

 

Mhe. Mwenyekiti, napenda kumjibu Mhe. Dimwa kwamba ni kweli, nchi 

nyingi ikiwemo Tanzania Bara zimezima analogy, lakini ndani ya dunia nchi 

nyingi sana hazijazima kabisa mfumo wa analogy kitakwimu na kiutafiti. 

Ingawaje atakapotaka research ya data basi nitampa kwa maandishi baadae, 

ikiwa atahitaji. Lakini nchi nyingi bado hazijazima mfumo wa analogy.  

 

Kwa hivyo, kwa upande wetu Zanzibar tunaendelea kuchukua jitihada kama 

tulivyolijibu lile suala la Agape ukubwa wake, kwa hivyo jitihada zetu 

zitakapokamilika tutatoka katika mfumo wa analogy na tutaingia kwenye 

mfumo wa digital. Alitaka nimpe ahadi ni lini kazi hii itakamilika. Nafikiri 

Mhe. Dimwa anaelewa vizuri hali ya nchi yetu hivi sasa ilivyo na suala la 

mfumo huu linahitaji fedha nyingi.  

 

Kwa hivyo, naomba Mhe. Mjumbe, awe mvumilivu na atusaidie katika zile njia 

za kukusanya mapato, atusaidie kuliboresha hili shirika, kwa sababu ni shirika 

lenye kutegemea, tupate mapato kwa wingi na wananchi wake watumie 

ving'amuzi vyetu ili tupate mapato vizuri na twende haraka kwenye mfumo huo 

wa digital. Kwa hivyo, hapo tutakapofikia kwenye lengo hilo tutamjulisha 

rasmi humu, na tutakuja kuona furaha ya hiyo kazi tuliyoifanya. 

 

Mhe. Mohammed Said Mohammed: Mhe. Mwenyekiti, namfahamu sana 

Mhe. Waziri na maelezo yake ya kina sana, na sasa naomba tuendelee. 

(Makofi) 

 

Mhe. Mwantatu Mbaraka Khamis: Ahsante Mhe. Mwenyekiti, na mimi 

nianze kwa kuunga na wajumbe wenzangu kumpongeza sana Mhe. Waziri kwa 

namna alivyowasilisha hoja pamoja na za wajumbe. Lakini vile vile kwa 

ufasaha mkubwa ambao ameutumia na umakini.  

 

Mhe. Mwenyekiti, mimi niko hapa kuwawakilisha watu wenye ulemavu. 

Tukirudia kwenye hotuba ya Mhe. Rais kuna kifungu maalum ambacho 

alieleza kuwa watu wenye ulemavu wana haki kwa mujibu wa Katiba ya 

Zanzibar ya mwaka 1984, juu ya kutambuliwa utu wao, kuendelezwa, 

kuheshimiwa, kushirikishwa na kulindwa dhidi ya vitendo vinavyowabagua. 

 

Mhe. Mwenyekiti, katika hoja yangu nilimuomba Mhe. Waziri, kwa sababu 

watu wenye ulemavu kuna makundi tofauti. Kuna kundi la watu wenye 

ulemavu wa uziwi hawawezi kupata taarifa pasipo na ukalimani wa lugha ya 

alama. Kwa hivyo, hoja yangu ilikuwa ni kwamba watu wenye ulemavu wa 

uziwi wana kilio kikubwa cha kukosa mawasiliano, wanakosa habari mbali 

mbali na habari nyengine ni za muhimu. Ikiwemo tahadhari na matangazo 

mbali mbali.  

 

Kwa hivyo, namuomba Mhe. Waziri aje anieleze, je wizara ina mpango gani 

wa kuwawezesha watu wenye ulemavu wa uziwi ili waweze kupata haki yao 

hiyo ya kupata habari, ingawa katika majibu yake alieleza kuwa kuna kifungu 

kimetajwa kimewekwa maalum kwa ajili ya watu wenye ulemavu. Vile vile 

ningemuomba atufafanulie kifungu hiki kitawawezesha watu wenye ulemavu 

kwa namna gani? 

 

Mhe. Waziri wa Habari, Utalii, Utamaduni na Michezo: Mhe. Mwenyekiti, 

naomba kumjibu Mhe. Mwantatu Mbaraka, pia naomba nimpongeze sana kwa 

kuwa mahiri na muelewa juu ya watu aliokuja kuwawakilisha humu ndani ya 

Baraza. (Makofi) 

 

Mhe. Mwenyekiti, nataka nimthibitishie Mhe. Mwantatu Mbaraka kwamba 

unafanyakazi yako ipasavyo na unawatetea watu ipasavyo, na mimi nakuomba 

uendelee na moyo huo kabisa. Lakini kwa kuwa suala la watu wenye ulemavu, 

hususan hili suala la watu wenye ulemavu wa kutokusikia wanakuwa mara 

nyingi pia wana matatizo hata ya kusema.  

 

Kwa vile tayari kama alivyoeleza Mhe. Rais kwamba hampaswi kubughudhiwa 

katika suala jengine lolote, kwa sababu nyinyi ni jamii miongoni mwa jamii, na 

wizara nayo inataka kuchukua jitihada za wazi na itachukua jitihada za wazi ili 

kuhakikisha kwamba tunakaa na chama chenu cha watu wenye  ulemavu 

kutizama matatizo yao, mipango yao ambayo wameipanga na sisi tuweze 

kukupa vipaumbele. Ikiwezekana katika fungu tulilokua nalo tutalifanyia hili, 

lakini ikiwa katika fungu tulilonalo haiwezekani kufanya hivyo, basi nataka 

kumuhakikishia kwamba bajeti hii kwa Baraza hili tutakwenda nayo kwa miaka 

mitatu, hivyo kwa bajeti ijayo suala lake tutalipa kipaumbele cha mwanzo 

katika kuhakikisha kwamba watu wenye ulemavu, hususan hawa ambao 

amewaeleza na wao tunawapa kipaumbele katika hili.  

 

Pia nimuhakikishie Mhe. Mjumbe kwamba tutashirikiana na Ofisi ya Makamu 

wa Pili wa Rais ambayo kwa upande mkubwa nayo inashughulika na masuala 

haya, kwa hivyo bega kwa bega tutasimama kutizama uwezekano wa namna 

gani tutaweza kuwashughulikia.  

 

Nakubali kwamba ni haki yao kupata taarifa zote, kupata ajira na wao 

wakajisikia na hata sisi tutakapokwenda kwa watu kama hawa, tunajua wenzao 

watakapokwenda watawahudumikia vizuri zaidi kuliko wanavyokuja kwetu 

sisi.  

 

Sio rahisi Mhe. Mwenyekiti, mtu asiyesikia na asiyesema vizuri anieleze mimi 

jambo hili na hili na mimi kuweza kulifahamu kwa upesi. Lakini akimkuta 

mwenziwe yupo ndio watafahamiana. Kwa hivyo, na yeye tutampa 

kipaumbele. 

 

Mhe. Mwenyekiti, nataka niseme kweli Serikali hii ya Mapinduzi ya Zanzibar 

ina nia thabiti na ina nia ya dhati kabisa kuwatumikia wananchi wake wote bila 

ya kuwabagua, bila ya kuwapa upendeleo na bila ya kuwapa fursa wengine na 

kuwanyima wengine. Kwa hivyo, kwa kutumia azma hiyo ya serikali na sisi 

tutalipa kipaumbele suala lake na ninamuahidi Mhe. Mjumbe, yeye awe karibu 

na sisi, aje kwenye uongozi wetu, tutakaa naye pamoja ili atuongoze njia na 

tuweze kufikia hatua nzuri. Ahsante. (Makofi) 

 

Mhe. Mwantatu Mbaraka Khamis: Mhe. Mwenyekiti, kwanza nimpongeze 

sana Mhe. Waziri kwa majibu yake mazuri na ambayo yanatia moyo, na kwa 

ninavyomuelewa kwa kipindi kifupi tu, kwamba ni mtu mfuatiliaji na hususan 

huu mwezi wa Ramadhani anachokisema kitakuwa kweli. 

 

Mhe. Mwenyekiti, lakini ningemsawazisha kitu kimoja tu, hawa hawaitwi 

wasiosikia, hawa wanaitwa viziwi, asiyesikia ni yule mtu mtukutu. (Makofi) 

 

Mhe. Mwenyekiti, pamoja na majibu hayo ambayo yameniridhisha, nataka 

nimuulize Mhe. Waziri kwa kipindi hiki kifupi cha mwaka mmoja sio kidogo. 

Je, ana mpango gani wa dharura wa kuhakikisha anawawezesha hawa 

wakalimani wa lugha ya alama wakaweza kufanya kazi zao ipasavyo. 

 

Mhe. Waziri wa Habari, Utalii, Utamaduni na Michezo: Ahsante sana Mhe. 

Mwenyekiti, kwanza mimi namshukuru hakunielimisha mimi tu, katuelimisha 

wengi na kutufahamisha. Kwa hivyo, nazidi kumuomba kwamba hata majina 

mengine kwa tulivyoyazowea na utamaduni wetu tunaweza tukayakosea. Kwa 

hivyo, na yeye angetusaidia na hao wengine tusije tukamwita bubu na majina 

mengine, tukajakuwa na wao tumewakosea. Achukue fursa hii kuzidi 

kutuelimisha, kutupa elimu kwa lile ambalo hawalipendi tusije tukalitumia 

ikawa ni njia moja ya kuwabagua au kunyima zile fursa zao. 

 

Baada ya hayo Mhe. Mwenyekiti, nafahamu wazi kwamba hiki ni kipindi 

kifupi na bajeti tayari imepangwa na hii leo tunaipitisha.  

 

Mimi nataka nimuhakikishie ndani ya kipindi hiki kifupi ataona ufuatiliaji 

wangu wa kweli, nitamfuata kwanza yeye na nitamuelekeza nitizame zaidi, 

pamoja na yale mahitaji yao yalivyo. Inawezekana katika ufinyu wetu 

tukaweza kuyashughulikia, inawezekana katika ufinyu wetu yakachelewa ndani 

ya huu mwaka mmoja lakini yakapata quarter hii na quarter hii, pengine na sisi 

tukafanya mambo ya kuhaulisha inawezekana hivyo. Kwa hapo 

patakapowezekana kufanya njia yoyote ambayo tutalithibitishia Baraza 

kwamba na wao tunawajali kama anavyowajali Mhe. Rais wa Zanzibar. Basi 

katika mazungumzo yetu mimi na yeye, nafikiria kwa niaba ya wizara yangu na 

serikali pamoja suala lake tunaweza tukalipatia ufumbuzi katika muda mfupi. 

 

Mhe. Mwantatu Mbaraka Khamis: Mhe. Mwenyekiti, nimeridhika na 

majibu ya Mhe. Waziri naomba tuendelee. 

 

Mhe. Panya Ali Abdalla: Ahsante sana Mhe. Mwenyekiti, na mimi naendelea 

kumpongeza Mhe. Waziri, kwa kweli Mhe. Rais tunampongeza sana 

alipomteua hakupoteza. Kweli ni mtu mfasaha ambaye anaweza kujibu 

maswali kwa vizuri tu ambayo yanaturidhisha Wajumbe. 

Mhe. Mwenyekiti, mimi nilipokuwa nikichangia kwenye kifungu hiki nilisema 

kwamba kuna habari zinajirejea rejea, na pengine zinajirejea kutokana na 

kwamba hawapati vipindi, inakuwa kwa kuona tu TV isikae bure bure 

wanakirejesha kile kipindi, lakini haya yanatokana pengine na ukosefu wa vifaa 

ikiwemo gari ndio utaweza kwenda kuzipata habari kwa kuzifuatilia, lakini pia 

vifaa vya ofisi kama Kompyuta na mambo mengine ambayo yanaweza 

kukamilisha zile kazi zao vizuri.  

 

Jengine pia vipindi vinajirudia rudia kwamba vipo vipindi vizuri ambavyo vya 

maana, vinatuelimisha hasa sisi kina mama pale tulipokuwa na kipindi kinaitwa 

familia kilikuwa ni kipindi kizuri kabisa, kinaweza kuongoza familia katika 

maadili mazuri, na hasa ukizingatia kipindi hichi cha Mwezi wa Ramadhani ni 

kipindi kizuri. Je, Mhe. Waziri una mpango gani wa kuturejeshea kipindi kile 

ambacho kinamama ile dhana nzima ya elimu kwa Televisheni ilikuwa 

tunaipata pale, una mpango gani wa kuturejeshea kipindi hichi lakini pia 

ukizingatia suala la habari ni muhimu, na sisi ni wadau wa ZBC kwamba 

tunataka tuone TV yetu endelevu inaendelea na vipindi vizuri visivyotuchosha 

kuangalia.  

 

Una mpango gani wa kuwapatia vifaa hivi ambavyo inaonekana vinakosekana 

na ndio maana habari zinakosekana. 

 

Mhe. Waziri wa Habari, Utalii, Utamaduni na Michezo: Mhe. Mwenyekiti, 

kweli katika kupanga vipindi kuna upendeleo ambao huwa unafanyika na 

upendeleo huu sio kwa sababu ya kumridhisha mtu, lakini inawezekana suala 

zima la kujirejea vipindi vikawa vinafanywa kwa kusudio fulani au 

inawezekana kujirejea vipindi kwamba pale kipindi kilichowekwa pale kipindi 

ambacho kilikusudiwa kinaweza kuwa kipindi chenyewe kikawa kimeleta 

problem ya kuruka, kwa hivyo kinawekwa kile kipindi kwa dharura. 

 

Vile vile, napenda afahamu kwamba kuna vipindi ambavyo ni live, na kuna 

vipindi ambavyo ni record vipindi vyetu vingi inakuwa ni record, kwa mujibu 

wa gharama ya kuendesha vipindi live gharama hii ni kubwa uwezo wa chombo 

chetu bado haujaweza kufikia kuwa na program za live kila baada ya muda 

mfupi, kwa hivyo hii ndio inayopelekea kuona kwamba vipindi vyetu mara 

nyengine vinajirejea jirejea vipindi vile kwa vile.  

 

Nataka nimhakikishie Mhe. Panya kwamba mara nyingi tunapojirejesha 

kwenye vipindi tukavirejea vile kwa vile huwa tunaweka kwa manufaa 

maalum, mfano katika kipindi hichi cha kipindupindu katuni yetu ya maradhi 

ya kipindupindu inayomuonesha mtoto ambaye hajapandia baiskeli kwenda 

mbio isipokuwa siku ile ya kwenda kum-save baba yake inaweza ikawekwa 

katuni ile kila baada ya nusu saa. 

 

Kwa hivyo, inaonekana kile kipindi kinajirejea hakiingizwi kama tangazo 

maalum pale, lakini vile vile kwa wakati huu katika kutangaza utalii wetu 

anaweza kuona kwamba kuna vipindi vinaeleza utamaduni unaoweza kumvutia 

mtalii ndani ya Zanzibar, kwa hivyo vipindi vile vinarudishwa mara kwa mara 

ili na sisi tuhamasishe utamaduni wetu wa ndani kila pale panapotokea nafasi, 

lakini kwa mwezi wa Ramadhani aelewe wazi kwamba atakuta vipindi vya 

kasida vinarejea mara kwa mara, kama alivyoungana hapa Mhe. Jaku, wakati 

huu si rahisi sasa kuvipangilia vipindi vyote; miziki, ndombolo vitu kama hivi.  

 

Sasa hivi utaona Qur-an inaletwa mara kwa mara, kasida zinaletwa mara kwa 

mara, lakini ushauri wako hata mimi naukubali na sisi tutakuwa mashahidi sote 

ameanza kuona tunarudisha vipindi vya akina bwana Bakari Abeid na Mhe. 

Abdalla Mwinyi vinatoka kwa kuwaonesha watu utamaduni wetu wa 

Mzanzibari. Mila kipindi cha 'hivi ndivyo tulivyo' wanaoneshwa watu Zanzibar 

namna gani walivyo Wazanzibari, pale atakapomuonesha namna ya kuvaa 

kofia, utamaduni wetu wa kuvaa makoti na kanzu sio kama sasa tunavyojiendea 

tu, vipindi hivi vinalazimika wakati mwengine kurejeshwa mara kwa mara ili 

kuwapa taaluma na kwenda na jina la Televisheni yetu, hii ni elimu kwa umma, 

elimu kwa wananchi. 

 

Sasa kwa vile kipindi chake cha familia kina umuhimu. Mimi nataka nichukue 

sambamba na wazo lake kwa kwenda kulifanyia kazi pamoja na kipindi cha 

kutaka kufanya record kwa Baraza lako Mhe. Mwenyekiti la Wawakilishi.  

 

Katika hali hii ya sasa tunataka tuoneshe wazi record ya Baraza la Wawakilishi 

itakapofika saa 4.00 watu wameshaswali Tarawehe, watu wameshapumzika 

futari zao waone Baraza la Wawakilishi record, maneno yenye usahihi na 

ufasaha wa nchi yetu. Kwa hivyo kujirejea vipindi kama hivi haitakuwa tatizo 

na kipindi chake hichi kuanzia leo nataka nikipe upendeleo maalum aanze 

kukiona kimerejea. 

 

Mhe. Panya Ali Abdalla: Ahsante sana Mhe. Mwenyekiti, nashukuru na 

nampongeza sana Waziri, sisi tunaelewa na tunaelewa uchumi wetu ulivyo 

wala hatutaki kuikwaza Serikali kwa sababu tunayaelewa haya mambo.  

 

Vipindi vile vile vya record tunavyosema basi sisi tunavipenda lakini watu 

wavipangilie tu kisirejee kile kwa kile hapo kwa hapo. Maana yake tunasema 

old is gold, kwa sababu kipindi pengine kimeoneshwa muda mrefu hakijaletwa, 

na ukikileta tena na kipindi kizuri kinaonekana kama kipya kwa hivyo haina 

tabu ni utaratibu tu wa kupangilia. 

 

Hata vile vipindi ambavyo Mheshimiwa amevisema vinavyohusu ujumbe 

maalum wallahi havitukeri kwa sababu vinatuhamasisha jinsi gani tuendane na 

mazingira yetu, kama hicho cha kipundupindu ni kitu muhimu kabisa 

havitukeri, lakini tunachotaka wapangilie na vile vipindi ambavyo vya maana 

sana, hasa vinavyotuelimisha katika dini, kwa sababu sisi tunatizama hichi 

chombo TV na Redio kwa maana hasa ya kupata elimu ndani yake.  

 

Kwa hivyo ni muhimu kwetu kwa hivyo vile vipindi ambavyo vinatujenga 

kimaadili, bora tunavipendelea kwa hivyo vipangilieni tu, maana hata kama 

kile kile cha dini kama kinaoneshwa hicho kwa hicho kama labda tuna ukosefu 

wa mashehe kinaonekana pia kinachosha, lakini basi kilitolewa kipindi fulani 

unakileta pale kinakuwa kama kipya.  

 

Mhe. Waziri nakushukuru na naamini atatutekelezea, hasa mimi nimefarijika 

zaidi uliponambia kipindi changu cha familia kitapatikana kuanzia leo 

utakifikiria Mhe. Waziri nakupongeza na nakutakia kila la kheri na mwezi huu. 

 

Kifungu PG 0101  Programu kuu ya Maendeleo 

    ya Habari na Utangazaji  

Kifungu SG010101 Programu ndogo ya upatikanaji 

    na usambazaji wa habari   3,441,651,000  

Kifungu SG010102 

  

Mhe. Jaku Hashim Ayoub: Ahsante sana Mhe. Mwenyekiti, na mimi 

niendelee kumuarifu tena Mhe. Waziri ni miongoni mwa Waziri bora wa Dkt. 

Ali Mohamed Shein sina nia ya kutaka kuwadharau wengine nasema wako 

wengi bora, lakini miongoni katika watu waliokuwa bora.  

 

Mhe. Mwenyekiti, nimshukuru Waziri anayeongoza Wizara hii kwa muda 

mfupi, na naamini kuna mwelekeo mzuri kwa inavyoonekana huko mbele. 

 

Mhe. Mwenyekiti, hoja yangu kakiri Mhe. Waziri wafadhili wameondoka hivi 

sasa kutokana na vurugu la michezo, nilimwambia mimi jana duniani kote 

sijawahi kuona ligi kuchezwa asubuhi wakati wa kutafuta rizki, na mchana 

kutafuta ligi hiyo, na ligi hiyo kuchezwa ugenini kwao kama Unguja inachezwa 

kwao tu hakuna ugenini na nyumbani, kitu cha ajabu sana.  

Hebu akubaliane nami lini atafanya ufafanuzi wa kulivunja Baraza la Michezo 

baada ya kushindwa majukumu yake kwa kipindi kirefu, na vile vile afanye 

jitihada za kuurudisha uwanja wa Mao hivi sasa kwa haraka, vyenginevyo 

itakuwa ni mtihani, na kimoja kilichochangia mpira kutokuzwa ule uwanja wa 

Mao miaka miwili tunakokwenda na utafika wa tatu kuna dalili hizo, 

nilimuuliza mchoro na ramani kipi kinakuja mwanzo. 

 

Mhe. Waziri mimi nataka ufafanuzi wako lini kwanza uwanja wa Mao 

utarejeshwa katika hali yake ambapo na thamani yake milioni hamsini hazifiki, 

ili kurudisha mchezo wa ligi kuchezwa jioni baada ya Asubuhi na mchana 

wakati huo watu wanatafuta rizki, ni kitu cha kichekesho, dunia nzima hakuna 

kitu kama hicho, ni kitu cha ajabu. Nafikiri Mhe. Waziri kasikia Kiswahili 

nilichozungumza ni chepesi na kifupi sana. 

 

Mhe. Waziri wa Habari, Utalii, Utamaduni na Michezo: Mhe. Mwenyekiti 

na mimi namshukuru Mhe. Jaku Hashim Ayoub Mwakilishi mwenye uwezo wa 

kuchangia fani katika nyanja zote, nataka nikiri kweli ligi inachezwa mpaka 

asubuhi, lakini hii aelewe kwanza ilitokana na matatizo yaliyojitokeza hapo 

nyuma kwa kuchelewa kipindi kirefu hivi kuicheza ile ligi, na kwa vile ni 

lazima tumpate mshindi katika kipindi kifupi.  

 

Na mshindi wetu wa ligi naye anashiriki katika mechi tofauti za kimataifa, 

maana ya kushindwa kwa wakati kumpata mshindi ni kushindwa kupeleka 

mwakilishi wetu katika mechi za kimataifa. 

 

Kwa hivyo ili kuweza kufanikisha na ZFA baada ya kumaliza uchaguzi wake 

tulonao kuweza kupata nafasi hiyo ni kuharakisha kukamilisha ratiba ya ligi 

kadri inavyowezekana, kwa hivyo kama tutataka tustarehe tucheze mpira jioni 

kwa sababu ya wakati ligi hiyo haitafikia kikomo kutoa mshindi ambaye 

atatukosesha kushiriki kwenye mashindano ya kimataifa.  

 

Hivyo hii aichukulie kama ni transition programme ni programme ambayo 

imejitokeza kutokana na hali halisi ya kutaka kuufidia muda wa kucheza ule 

mpira, tunataka tutoe mshindi kama watakavyotoa mshindi Tanzania Bara, 

kama watakavyotoa mshindi Uganda, watavyotoa mshindi Tanzania Bara, 

wenzetu wote tayari wamemaliza ligi zao za taifa. 

 

Nchi iliyobakia kwa mashindano yetu hapa ya Afrika, CECAFA na CAF ni yetu 

tu, kwa hivyo tunaharakisha ili na sisi wakati utakapofikia tuweze kutoa yule 

mshindi, hii ndiyo imetulazimisha tuweze kucheza mechi asubuhi, jioni ili 

kukamilisha ratiba kufikia fainali. 

Lakini hoja yake ya kulivunja Baraza la BTMZ kwa kushindwa kufanya 

majukumu yake, nataka nimhakikishie tu kwamba Mhe. Rais ameamua 

kuchagua viongozi kwa kusimamia taasisi zake, kwa hivyo kama taasisi ina 

udhaifu amechagua kiongozi kuisimamia na sisi tuko tayari kulisimamia 

Baraza la Michezo la Zanzibar liweze kufanya kazi zake kama ipasavyo.  

 

Kwa hivyo kwa mujibu wa sheria, kanuni, taratibu Baraza hili lipo kisheria 

ukitaka kulivunja inabidi kwanza ukavunje zile sheria acha tufuate taratibu 

tuisimamie ipasavyo, ili tukiona kwamba hapa sasa hapaelekei tutatumia sheria 

ya kuvunja Baraza hili, ni mapema mno kusema tulivunje, na ni mapema mno 

kusema Serikali itoe jibu lini tutalivunja. Lakini nataka nimhakikishie Baraza la 

Michezo la Taifa la Zanzibar litabakia jina hilo hilo Baraza la Taifa la Michezo, 

watakaobadilika ni watendaji tu, na kwa amamu hii ya kutumbua majipu 

asiyefaa atatupisha lakini Baraza litaendelea kuwepo na tutaendelea kusimamia 

hali yake ya kawaida. 

 

Hoja ya pili ilikuwa ni Uwanja wa Mao lini utarudi katika hadhi yake ili 

wananchi wafanye michezo. Nashukuru sana katika kipindi ambacho tulikuwa 

tunajitayarisha kucheza mechi na Wabunge wengi tulikuwa tunahudhuria 

mazoezi, na uwanja mmoja tuliokuwa tukitumia uwanja wa Mao upo katika 

hali ile ile, kwa hivyo kuna taratibu nyengine zinaweza kutumiwa kama 

kawaida, ingawaje Mhe. Jaku ilikuwa naye ni mmoja anayehudhuria na uwanja 

uko katika hali ile ile. 

 

Lakini kwa vile tunataka kujenga uwanja mpya wa kisasa na tumemhakikishia 

Mhe. Jaku Hashim kwamba kwa taratibu zetu na bajeti hii wakiipitisha uwanja 

mpya unatarajiwa kujengwa kuanzia Disemba mwaka huu, hayo ndio matarajio 

ya Wizara ya Habari, Utalii, Utamaduni na Michezo na tunafanya jitihada zetu 

zote, kwa sababu nyote mmekuwa mashahidi, tumemuona Katibu Mkuu wa 

Wizara ya Habari, Utalii, Utamaduni na Michezo akisaini mkataba na wale 

ambao watatusaidia kuujenga uwanja huu.  

 

Kwa hivyo kutokana na hatua hizo zilizofikiwa uwanja huu utatengenea na 

utakuwa vizuri kutengenezwa kuanzia mwaka 2018 ambapo uwanja 

utakamilika. Uwanja huu tusubiri tuwe na kiwanja cha kimataifa ili tucheze 

mpira katika sehemu ambayo itatoa vipaji vinavyokubalika. 

 

Mhe. Jaku Hashim Ayoub: Mhe. Waziri nimemsikia lakini na mimi 

nimwambie kidogo nilikuwa na fani ya michezo hasa kuongoza kadi ya 

Kikwajuni SC ambayo timu ilikuwa inatoa wanamichezo wa taifa na wakiuzwa 

mpaka nje ya nchi, wachezaji wa Taifa walikuwa lazima wapitie Kikwajuni 

wagongewe muhuri ili acheze timu ya taifa.  

 

Uzoefu unanionesha karibu miaka mitatu hii ligi inachezwa asubuhi na jioni, 

Mhe. Waziri naomba usikilize kwa makini kidogo. Ligi hii inaonesha katibu 

miaka mitatu asubuhi na mchana sio jioni nifute kauli yangu kweli tunakwenda 

mbele tunarudi nyuma, hatuwezi kwenda hali kama hii mtu wakati wa asubuhi 

anatafuta rizki au mchana ndio watakuwa wale wafadhili hawalipi ulikiri, Mhe. 

Waziri hapa ulikiri sana na vile vile kuna matatizo ya ZFA mbili, Unguja wana 

yao na Pemba wana yao, huu ni mgogoro. 

 

Mimi nikuombe hili la mwanzo halina tatizo, mimi nafikiri uwanja wa Mao 

hata apo atakapokuwa mfadhili tayari Disemba si mbali hapana gharama kubwa 

tuurejeshe ule uwanja kwanza na ule ukuta uko hatari kuja kupoteza mtu 

maisha.  

 

Mimi nikuombe Mheshimiwa najua mtu msikivu na mwezi huu mtukufu wa 

Ramadhani nafikiri pale hapahitaji hata milioni kumi na tano, hazizidi, kwa 

kazi ya kurejesha ule ukuta mpaka watakapokuwa tayari au tutie makuti, kwa 

hali kama hii hatuinui michezo ila tunaua michezo, hatuwezi kwenda mbele na 

mpira wa miguu ni ajira, ni afya vile vile. 

 

Mhe. Waziri nikuombe sana kwanza turejeshe ule uwanja wa Mao 

atakapokuwa tayari miaka miwili tunasubiri, na kile ndio kitovu cha  kiwanja 

kinachotumika kwa wachezaji, muna karibu viwanja vitatu mule ndani.  

 

Mimi nikuombe sana Waziri kwa heshima kabisa ule uwanja turudishe, ili 

tupunguze huu msongamano wa kucheza ligi asubuhi na mchana, nikuombe 

sana. 

 

Mhe. Waziri wa Habari, Utalii, Utamaduni na Michezo: Mimi nafikiria 

ombi lake alilolitoa Mhe. Mwakilishi wa Jimbo la Paje ni ombi zuri, na ombi 

ambalo linapaswa kuzingatiwa na sisi tunalichukua ombi hilo kulifanyia kazi.  

Pia nataka nimjulishe kwamba katika viwanja vya Mnazi Mmoja niliathirika 

muda mrefu sana zaidi ya miaka miwili, vimeathirika kwa kuingiliwa na maji 

kutoka bahari yakaingia kwenye ardhi, lakini vile vile vimeathirika kwa njia ya 

maji kutotema maji kule upande wa pwani mvua zinapokuwa kubwa viwanja 

vile vilikuwa vinaathirika si kwa mipira tu bali na michezo mingine, hata na 

sherehe za sikukuu.  

Kwa kipindi chote hicho cha uvumilivu wananchi wetu na wapenda mipira, 

wapenda michezo wote walikuwa wanajali uvumilivu kwa kadhia iliyopo pale 

ni muda mchache tu Mhe. Jaku wananchi wa mjini watakuwa na viwanja 

ambavyo haviingii maji baada ya kumalizika mradi wa ZUSP  ni muda 

mchache tu. 

 

Kwa hivyo viwanja na msongamano hususan viwanja kama hivi vya kuchezea 

hizi ligi kabla ya kufikia ligi kuu basi vitakuwepo kwa wingi, maana vilikuwa 

viwanja vingi vimeathirika, lakini pamoja na yote hayo nataka nikujulishe 

kwamba ombi lako tumelichukua tutalifanyia kazi na tunatazama uwezekano 

namna gani tutalitekeleza haraka iwezekanavyo hilo ombi lako. Ahsante sana. 

 

Mhe. Jaku Hashim Ayoub: Mhe. Mwenyekiti, niendelee tena kumshukuru 

Mhe. Waziri, lakini yeye ni mgeni humu ndani kidogo na uzoefu, Mawaziri 

kusema Serikali imo mbioni matunda yake ya muda mfupi tumejipanga, 

ukimuuliza Waziri Serikali iko mbioni, na ukiuliza hizo mbio zimemalizikia 

wapi hawana jawabu. 

 

Kwa hivyo, nimuombe tena kuna msemo na kanuni zetu hazitukatazi, mgema 

akisiwa tembo hulitia maji.  

 

Mhe. Waziri mimi nikuombe sana tuendelee na utaratibu wako muda mfupi ule 

uwanja ufanye jitihada zako na uoneshe uwezo wako kuwa wewe Waziri 

makini tusiwe tunakusifu tu humu ndani Mhe. Waziri, mimi baada ya maelezo 

hayo naomba tuendelee. 

 

Mhe. Mohamed Said Mohamed (Dimwa): Mhe. Mwenyekiti, niendelee 

kukushukuru sana, lakini niendelee kumpongeza Mhe. Waziri kwa majibu yake 

mazuri sana, nilipochangia nilikuwa nimesikitishwa sana na baadhi ya vyombo 

vya habari ambavyo vinapotosha sheria yake.  

 

Moja kulikuwa na gazeti la Majira kipindi kilichopita Baraza lako tukufu 

lilisemwa vibaya hata kuhatarisha mambo ambayo yametoka humu na gazeti 

lile likafungiwa, lakini sasa kuna baadhi ya magazeti yameanza kumponda Rais 

wetu ambaye amechaguliwa kwa asilimia 91.4% kuwa Rais huyu dikteta, Rais 

huyu hivi ataondoka. 

 

Nilikuwa nataka nijue tu magazeti yale yanachukuliwa hatua gani za kinidhamu 

au za kisheria. 

Mhe. Waziri wa Habari, Utalii, Utamaduni na Michezo: Ahsante sana Mhe. 

Dimwa suala lake ambalo ameliuliza makini na wengi huwa hatupendi kuona 

kwamba vyombo vya magazeti kama hivi vinaandika habari ambazo 

hazikufanyiwa utafiti wala haziku-balance.  

 

Kwenye uandishi Mhe. Mwenyekiti, napenda aelewe Mhe. Dimwa kwamba 

kuna ku-balance story, huwezi kuandika story upande mmoja tu halafu 

ukairusha story kama ilivyo wakati unagusa upande wake. Kutokana na hilo 

basi, ni kweli tumeona baadhi ya magazeti ambayo hayakusajiliwa hapa 

Zanzibar vimesajiliwa upande wa pili wa muungano wetu, lakini kutokana na 

uandishi tunajua wazi muandishi katoa taarifa na mhariri kahariri na production 

akatoa hilo gazeti.  

 

Tumeyaona magazeti hayo mojawapo likiwa ni Tanzania na papo hapo baada 

ya kuziona taarifa kama hizi taasisi yangu Wizara ya Habari, Utalii kupitia 

Shirika la Utangazaji chini ya Sheria ya kuundwa kwa Shirika la Utangazaji 

tumeweza kutumia vifungu vyote vinavyoweza kukemea na kukataza na 

kusimamisha masuala kama haya. 

 

Kwa hivyo suala hilo kweli lilitokea na sisi tayari tumemuandikia mhariri 

aombe radhi kwenye hilo gazeti ndani ya siku tulizompa, na endapo hatafanya 

kazi hiyo sisi tutasimamia sheria zetu tutafanya kazi zetu, gazeti hilo halitaingia 

copy zake hapa Zanzibar, na tayari tumezungumza na Waziri husika wa upande 

wa Tanzania Bara. 

 

Kwa hivyo hatua tulizochukua, na kwa jitihada tulizochukua, nataka 

nimhakikishie kwamba wizara yangu inachukua jitihada za dhati kuhakikisha 

kwamba taarifa kama hizo zinavyopotosha serikali yetu zinapojitokeza sisi 

tunakuwa wa mwanzo kuweza kuzishughulikia. Lakini vile vile na taarifa nzuri 

nazo ilikuwa aziseme. Zinapotokea taarifa nzuri, kwa mfano mchango wake 

aliouchangia katika hotuba moja hapa iliyokuwepo katika Baraza letu Tukufu 

la Wawakilishi basi nayo tunaipiga kila mara ndani ya TVZ ili kuonesha umma 

namna gani mambo mazuri nayo yanafanyika. 

 

Mhe. Mohammed Said Mohammed: Mhe. Mwenyekiti, ninamuelewa sana 

Mhe. Waziri anavyozungumza mambo haya, lakini Mhe. Jaku ameanza 

kuzungumza kuwa tumezoea sana kusikia hatua zinaendelea, hatua 

zinachukuliwa na jambo hili limepita zaidi ya wiki tatu. Sasa ningeomba tu 

aniambie wamempa muda gani huyu mhariri ili kuomba radhi. Halafu yuko 

tayari Mhe. Waziri kutuletea kama ameomba radhi au laa, kwa sababu 

tumezoea sana kuwa tunaambiwa lakini hakuna hatua ambazo 

zinazochukuliwa, kitu hiki kinatuudhi sana. 

 

Mhe. Waziri wa Habari, Utalii, Utamaduni na Michezo: Ahsante sana Mhe. 

Mwenyekiti, napenda kumhakikishia Mhe. Dimwa wa Jimbo la Mpendae 

kwamba tunapokaa kuzungumza hapa kama sehemu ya Serikali hatufanyi 

utani, tunafanya kazi kwa mujibu wa majukumu yetu tuliyopewa.  

 

Kwa vile tumeapa, nimekula kiapo cha Baraza na kiapo cha nafasi tulizopewa 

tunajitahidi kufanya kazi katika hali ya uadilifu na hali ambayo tunaelewa 

kesho kama ulivyo mwezi wa Ramadhani kwamba tunataka mengi, na hizi kazi 

zetu kesho tutalipwa na tutaulizwa kwa tunavyozifanya.  

 

Kwa hivyo nataka nimhakikishie Mhe. Dimwa kwamba barua nimemuandikia, 

na kwa mujibu wa sheria zetu anatakiwa apewe notice ya mwezi mzima, kwa 

hivyo sisi tumempa uchache wiki tatu. Hizo wiki tatu ataeleza namna gani 

alivyokubali au alivyokataa, halafu tuendeleze sehemu nyengine ya utekelezaji 

wa sheria hii. 

 

Nataka kumhakikishia barua ipo, na nitamuonesha hii hii Ramadhani pili kabla 

ya Ramadhani tatu, watu wangu wanasikia wanaijua pale watamletea. 

 

Mhe. Mohammed Said Mohammed: Mhe. Mwenyekiti, nataka niseme au 

nimwambie Mhe. Waziri hapa kila mtu anafanya kweli, hakuna utani hata 

mmoja anaoufanya, na kwa sababu hiyo basi chombo chako hiki ni chombo cha 

wananchi, na tukikaa hapa tunakaa kwa niaba ya wananchi, na tukilisema hili 

tunakaa na wananchi. Akubali hivyo alivyosema na tutaendelea ili tuone basi 

jinsi gani hatua zinachukuliwa. 

 

Kifungu kidogo SJ 010102   Programu ndogo ya usimamizi  

        wa vyombo  vya na Utangazaji        219,144,000 

 

  Jumla         3,660,795,000 

 

Kifungu PJ 0102  Programu Kuu ya Maendeleo ya  

  Utamaduni Utalii na Michezo 

Kifungu kidogo SJ010201 Programu ndogo ya Uimarishaji 

   ya Utamaduni na maeneo ya    

   kihistoria                     1,508,943,000 

Kifungu kidogo SJ010202 

Mhe. Abdalla Maulid Diwani: Ahsante sana Mhe. Mwenyekiti kunipa nafasi 

hii.  

 

Pili napenda kutoa pongezi sana kwa Mhe. Waziri wa Habari, Utalii, 

Utamaduni na Michezo kwa umahiri wake, ujasiri wa kujibu maswali, kufanya 

lile vurumai kidogo lipungue katika Baraza letu hili.  

 

Nikiendelea Mheshimiwa katika hotuba yako umezungumza habari nzima juu 

ya mzozo wa ZFA na mpaka dakika hii tayari ZFA wameshaunda kamati ya 

kutengeneza Katiba mimi nitakuwa na maongezi mawili nieleze, ni lini 

itapatikana ile Katiba mpya at least iwe dira kwa wana michezo kuona kweli 

sasa hivi mchezo wa mpira wa miguu unatoka pale ulipo na kwenda sehemu 

nyengine. 

 

Vile vile, kuna malalamiko mengine zaidi ya kwamba hata hawa watendaji 

wako baadhi wanashindwa kufika hata Ofisini kwa uhaba au kutokuwa na 

uwezo wa kutumia teknolojia, imefika time sasa hivi anatoka mtu wa nje 

ambaye si nafasi yake anamfanyia kazi yule mtendaji aliyekuwepo pale. Sijui 

katika hilo unaelezaje Mhe. Waziri. 

 

Mhe. Waziri wa Habari, Utalii, Utamaduni na Michezo: Ahsante sana Mhe. 

Mwenyekiti, napenda kumjibu Mhe. Abdalla Diwani Mwakilishi wa Jimbo la 

Jan'gombe.  

 

Kama nilivyoeleza jibu mama nilijaribu kumueleza kwamba tuna michezo ya 

aina nyingi sana na michezo hii yote ina vyama. Sote tunastarehe katika ile 

sehemu ambayo tunahisi mtu mchezo anapenda kuchagua hiyo anachagua. 

Katika jibu lile nikamueleza kwamba ZFA ni moja tu katika vyama vya 

michezo hapa petu Zanzibar, lakini hiki kinashughulikia mchezo unaopendwa 

zaidi hapa petu Zanzibar na nchini duniani kote. ZFA maana yake Zanzibar 

Football Association, kwa hivyo ni chama kilichoundwa kwa ajili ya 

kuendeleza suala zima la mchezo wa mpira wa miguu.  

 

Hivyo basi katika suala mama nilimueleza kwamba ZFA ni chombo ambacho si 

cha serikali, ni ambacho kinashughulikia mpira wa miguu lakini serikali ina 

majukumu yake katika kushughulikia chombo hiki.  

 

Naelewa wazi kwamba chombo chetu hiki cha Zanzibar bado hakina uwezo 

mkubwa sana wa kujiendesha kama vilivyo vyombo vyengine. 

Tunapoizungumzia TFF ina uwezo wa kujiendesha. Tunapoizungumzia kama 

UFA ya Uganda, Uganda Football Association ina uwezo kujiendesha. Chama 

kama hiki kipo Zimbabwe, Zimbabwe Football Association lakini kina uwezo 

wa kujiendesha. Hivyo ni kweli wizara yetu imechukua jukumu kubwa sana 

kuhakikisha kwamba iko karibu na chombo hiki katika kuhakikisha 

kinafanikisha vyema majukumu ya michezo hapa petu Zanzibar. 

 

Swali lake ni kwamba hivi sasa watu tayari wameunda timu ya kutengeneza 

Katiba, haya ni matakwa ya makubaliano yao waliokubaliana mahkamani, 

kulikuwa kuna kazi wametakiwa kufanya, kazi hizo miongoni mwao 

kutengeneza Katiba ambayo itakuwa imeondoa mizozo na migogoro katika 

tasnia yetu hii ya mpira wa miguu. Hivyo basi napenda kumjibu Mhe. Diwani 

kwamba Katiba itakuwa tayari lini? Natumai hili ni suala la kuafikiana na ZFA, 

kwa sababu hiki ni chombo cha binafsi, halafu hiki chombo sisi tunahusika kwa 

upande mwengine tutakuwa karibu kuhakikisha kwamba tunawasimamia 

Katiba ipatikane haraka iwezekanavyo. Kwa hivyo yeye aelewe wazi kwamba 

hata sisi tuna hamu Katiba itengenee na ikubalike haraka iwezekanavyo ili 

mambo mengine nayo yaweze kuendelea. 

 

Halafu Mheshimiwa ameuliza swali lake la pili, lakini kwa bahati mbaya kwa 

microphone alivyoizungumza sikuweza kulifahamu vizuri. Kwa hivyo anaweza 

kuuliza tena. 

 

Mhe. Adalla Maulid Diwani: Ahsante Mwenyekiti ya mwanzo nimeridhika 

kidogo kama unavyosema kwamba hana nguvu lakini hata ZFA inao mwamvuli 

kwa sababu katika wizara yake iko kwenye Baraza la Michezo ambayo inaunda 

vyama vidogo vidogo, ina nafasi ya kuizungumzia.  

 

Nilizungumza kwamba suala la pili kuna malalamiko ya baadhi ya watendaji 

kwa taasisi hiyo hiyo ambayo unaisema haiko chini yake, kwamba kushindwa 

kufanya wajibu wake ndani ya taasisi ile kupelekea watu wa nje kumfanyia zile 

kazi wakati yeye ni mtendaji wa shughuli nzima. Lakini ninasikitika Mhe. 

Waziri kwamba hili suala yeye hawezi kulizungumza kwa sababu ni tatizo 

linajitegemea. Pamoja na hayo kina Chama chake BTMZ ambayo ni mtoto 

wake ZFA. Kwa nini tuzungumze BTMZ tushindwe kuzungumza ZFA. 

 

Mhe. Mwenyekiti: Mheshimiwa naona kama swali jipya hilo kuhusu BTMZ 

na ZFA kwa nini umezungumza na BTMZ usiweze kuzungumza kuhusu... 

 

Mhe. Abdalla Maulid Diwani: Kwa mujibu wa maelezo yake Mhe. Waziri 

alisema kwamba hawezi kulizungumzia ZFA kwa sababu haiko chini yake, na 

ni chama chenye kujitegemea. Lakini ikumbukwe hii ZFA ni mtoto wa Baraza 

la Michezo (BTMZ) ambalo lina vyama vidogo vidogo; vyama vya Judo na 

chama cha mpira wa miguu. Kwa nini tuizungumze BTMZ, tuizungumze ZFA 

ndipo ilipo question yangu. 

 

Mhe. Waziri wa Habari, Utalii, Utamaduni na Michezo: Mhe. Mwenyekiti, 

napenda kumfafanulia Mhe. Abdalla Diwani swali lake. Lalamiko la watendaji 

katika taasisi bado linafikia katika kujadiliwa na Katiba ya ZFA. ZFA ndio 

chombo cha mwisho cha kujadili watendaji wa ZFA, isipokuwa nilivyosema 

mwanzo kwamba serikali nayo ina sehemu yake katika kusimamia suala hili. 

Sehemu yake ndio hiki chombo cha BTMZ ambacho kinashughulikia vyombo 

vyote. Lakini BTMZ ni taasisi ya Wizara ya Habari, Utalii, Utamaduni na 

Michezo, kwa hivyo inapaswa kuzungumziwa kwa kila hali, kwa kila njia kwa 

mujibu wa sheria ya Baraza hili, ili iweze kusimamia vyema vyama vyake.  

 

Nataka kumjulisha wazi kwamba duniani kote hivi vyama hivi vinakuwa 

haviwekwi chini ya serikali. Kwa sababu vyama vya michezo ni sehemu ya 

kwenda kuziburudisha nyonyo zetu, sehemu za kwenda kutafuta amani na 

utulivu, ni sehemu ambazo sisi tunajenga hobby na ni sehemu za ku-stabilize 

hata ugomvi, kuleta mahusiano mema baina ya jamii, makabila na vitu 

vyengine. 

 

Kwa hivyo kitu hiki kitapofanyika kuwa cha serikali moja kwa moja ile azma 

nzima ya kuizungumzia ZFA kubanwa na nguvu za serikali itakosekana. Lakini 

inaachiwa jamii ndio kama vilivyo vyama vya Uingereza anajua kuna Football 

Association (FA), lakini zenyewe za binafsi. Hata FIFA, Sepp Blatter haiko 

chini ya Serikali fulani haipo kile ni chombo kinachojitegemea. Na ndio maana 

vyama hivi vinakuwa na Rais, tunaye Rais wa ZFA hana madaraka kama alivyo 

Rais wetu Dkt. Ali Mohamed Shein mwenye madaraka yote ya nchi. Lakini 

anapewa mamlaka haya kwa sababu yeye ndiye muamuzi wa kile chombo 

chake.  

 

Kwa hivyo sisi tutakachokifanya kwa sababu tunahusika njia moja au nyengine 

tupo karibu sana na kuisimamia ZFA lakini sasa itasimamiwa kwa mujibu wa 

sheria za BTMZ. Kwa hivyo tutaisimamia vizuri BTMZ kuhakikisha kwamba 

hawa ZFA wanapata taratibu na sheria kama zinavyotakiwa ndani ya nchi yetu 

ya Zanzibar katika kuinua michezo. 

 

Mhe. Abdalla Maulid Diwani: Mhe. Mwenyekiti, ahsante ni kweli Mhe. 

Waziri lakini pale pale turudi nyuma kwamba hata huyu mtendaji ambaye 

tunayemlalamikia hapa ni anayeteuliwa na waziri husika wa wizara. Sasa sijui 

kuna ukaribu gani kuweza kufinyana au kuogopana kiasi kwamba kuna 

mtendaji ambaye hawezi kufanya kazi katika ile taasisi ambaye anachaguliwa 

na waziri husika wa wizara ile.  

 

Nathubutu kusema kwamba waziri aliyepita ndiye aliyemchagua huyu mtendaji 

wa pale ambaye hana uwezo. Je, kupitia hiyo nafasi yako utatueleza nini. 

 

Mhe. Waziri wa Habari, Utalii, Utamaduni na Michezo: Mhe. Mwenyekiti, 

nataka nikubaliane na yeye kwamba hilo suala lipo kwa chombo hiki cha ZFA 

kinatakiwa kijitosheleze kila kitu. Lakini ni wazi atakuwa shahidi yeye 

tukiachia ZFA kujitosheleza kila kitu kama vilivyo vyama vyengine duniani 

hata huo mpira uwanjani watu hawatakwenda. Kwa hivyo ili kuyakamilisha 

mambo mengine yaendelee serikali ndio huweza kusaidia pale ambapo 

panatakiwa msaada. Kwa ushirikiano pengine wa BTMZ na udhaifu 

uliokuwepo ZFA ndio maana imefikia hali ya kutaka kuazimwa huyo 

mfanyakazi, na mfanyakazi huyu ameazimwa kwa sababu anataka mtu mwenye 

kujua sheria, mtu mwenye kuelewa habari zote zile ambazo zinahusiana na hiki 

chama.  

 

Kwa hivyo kweli mfanyakazi kama kachaguliwa na waziri kipindi kijacho 

tutazama sheria ilivyo, sheria kama inamtaka waziri kuchagua, kutakuwa na 

mfumo ambao yeye anaupenda, tusubiri muda wake umalizike, lakini kama 

hachaguliwi na waziri basi tutashauri vyengine inavyopasa. 

 

Mhe. Abdalla Maulid Diwani: Ahsante, ninafikiri Mwenyekiti, waziri aridhie 

ni kweli kwamba huyu mtendaji aliyechaguliwa na waziri na kupitia nafasi hii 

pengine atakuwa malalamiko kusema kwamba ataangalia taratibu za kuchagua 

mtendaji mwengine ili tuone mpira unachezwa. Baada ya hapo mimi nitaridhia 

tuendelee, ninamheshimu sana Maalim Rashid kwa utendaji wake. 

 

Mhe. Waziri wa Habari, Utalii, Utamaduni na Michezo: Mhe. Mwenyekiti, 

napenda kuzidi kumuelekeza hii ni kazi yetu kutoa taaluma hakuna tatizo na 

tupo hapa kuwasaidia nyinyi.  

 

Mhe. Mwenyekiti, anayosema yeye ni kweli lakini aelewe kwamba BTMZ 

kama amefuatilia ile hotuba yangu ya mwanzo wakati ninazitaja taasisi 

zilizokuwemo kwenye wizara yangu, nimeeleza kwamba hili ni Baraza la Taifa 

la Michezo la Zanzibar. Kwa vile ni Baraza la Taifa la Michezo linafuata zile 

kanuni zake, taratibu zake na hata uchaguliaji wa mtu mpaka kama inabidi 

kufika mapendekezo apelekewe waziri, kwa hivyo kutakuwa kuna Bodi 

ambayo inafanya hiyo kazi. Kwa hivyo tutatizama zile sheria kama 

alivyotueleza, tunakubali kuchukua ule ushauri wake na ombi, lakini ninafikiri 

tutalifanyia ili tupate watu bora. 

 

Kifungu kidogo SJ 010202 Programu Ndogo ya Uendelezaji 

    wa Raslimali Watu katika utalii 

    na ukuzaji wa Michezo   6,653,694,000 

  Jumla     8,162,637,000 

 

Kifungu PJ 0103 

 

Mhe. Jaku Hashim Ayoub: Mhe. Mwenyekiti, niendelee kukushukuru tena 

wewe pamoja na watendaji wako wote. Ama niendelee na fursa hii kumshukuru 

Mwenyezi Mungu katika suala hili la kipindi cha mwaka kilichopita ambapo 

Mhe. Spika, ulikuwa mgeni na Waziri alikuwa mgeni katika suala hili.  

 

Suala Mhe. Mwenyekiti, limenikosesha usingizi kipindi kirefu, na nakaribia 

wakati mwengine kutafuta dawa za usingizi kulala kwa suala hili.  

 

Vile vile waziri niendelee tena kukushukuru kwa dhati kabisa, tena kwa dhati 

nimepunguza munkari wangu au ghadhabu zangu kwa suala hili umepunguza 

hilo, nikiri kama umepunguza ghadhabu zangu kwa suala hili. Suala hili mimi 

lilikuwa nikininyima usingizi sana. 

 

Kipindi kilichopita serikali ilijikubalisha humu ndani na Mhe. Waziri umefanya 

jitihada ya kupunguza hujalipa na kwa kweli nishukuru, mtoto akazaliwa 

haendi mbio, hutambaa, akakweta, akapata mguu mmoja akapata kiambaza 

mpaka akachanganya akaenda mbio ndio tulivyozaliwa sisi. Mhe. hapa 

umepunguza nikushukuru sana na ni miongoni mwa waziri bora katika wizara 

hii kwa mawaziri wa Dkt. Ali Mohamed Shein. 

 

Mhe. Mwenyekiti: Mheshimiwa nenda kwenye hoja usiwasifu waheshimiwa 

kwa sababu muda hatunao mwingi sana.  

 

Mhe. Jaku Hashim Ayoub: Hoja bado hawa watu kilio chao bado 

kimepunguzwa tu, aniambie lini atawamalizia haki zao na Mhe. Rais 

alizungumza katika hotuba yake alipokuja hapa kiongozi wetu suala la ubaguzi 

naomba kunukuu; 

 "Mhe. Mwenyekiti, Waheshimiwa Wawakilishi na wananchi wote ni 

 kuwa twende kwa umoja wetu, mshikamano, maslahi ya wananchi 

 wote bila ya ubaguzi wa aina yoyote kwani sote ni wamoja". 

Si maneno yangu. 

 

Mhe. Mwenyekiti: Uliza swali lako Mheshimiwa. 

 

Mhe. Jaku Hashim Ayoub: Kuna baadhi ya wafanyakazi wa ZBC, wengine 

wanaletwa wakifika kule siku ya pili wanakatwa hawaletwi tena hapa, ubaguzi 

unakwenda wapi? Hiyo hoja ya kwanza. 

 

La pili, lakini kabla ya yote hawa waliobaki Mhe. Waziri umefanya jitihada 

kubwa sana niendelee kushukuru, Mwenyezi Mungu akupe afya njema, umri 

mrefu na uzidi kututumikia. Lini utawamalizia haki yao ukizingatia huu ni 

mwezi mtukufu wa Ramadhani. 

 

Mhe. Waziri wa Habari, Utalii, Utamaduni na Michezo: Mhe. Mwenyekiti, 

nashukuru sana kwa suala alilouliza Mhe. Jaku, Mwakilishi makini wa Jimbo la 

Paje. Nataka nimueleze tu kwamba kila linaloanza huwa lina mwisho, na sisi 

tumeanza kufanya hiyo jitihada, Baraza limeanza kulipa na sisi wizara 

tumeanza kulipa.  

 

Kwa hivyo, masuala ya kuyaweka sawa aelewe tu kwamba ndio yanafanyiwa 

kazi na yatalipwa, suala lipo na linaendelezwa na litakaa sawa. Lakini suala 

zima la kwamba wafanyakazi kuwa wanabadilishwa, huu ni utaratibu wa kazi, 

hata mimi nina mipaka katika kusimamia, siwezi kufanya kazi wanazozifanya 

wao, lakini ingelikuwa kubadilishwa tu kuna starehe hiyo na mimi siku moja 

ningekaa pale kwenye camera na mimi nikaifanya ile kazi, lakini kuna mipaka 

ya kufanya zile kazi.  

 

Kwa hivyo, kutokana na mipaka ya utendaji kazi inawezekana kwamba leo kazi 

hii ukapangiwa hapa, kesho kazi hii ukapangiwa pale, cha muhimu yule 

anayekuja ndio afanyiwe hivyo.  

 

Na suala hili Mhe. Jaku napenda nimfahamishe vizuri sana kwamba hatutaweza 

kuwaweka wafanyakazi wao kwa wao kila siku, ile wizara itabadilika mpaka 

jina linaweza likabadilika. Watu wanaweza kufanya kazi, wengine wakaacha 

kazi, kwa sababu tu wao hawakuwekwa sehemu fulani. Kwa hivyo, ili kuweka 

usawa wa kazi tendo la kumuweka mfanyakazi leo hapa, kesho kachukue 

habari hii hapa, kesho kachukue pale ni utaratibu wa kazi.  

 

Nataka nimuhakikishie Mhe. Jaku pengine mimi kama kesho kutwa nina safari 

kuondoka hapa nataka nichukue muandishi humu humu hata kama Baraza 

linaendelea. Kwa hivyo, haitawezekana nafasi yake isikaliwe na mtu mwengine 

kwa sababu yeye kaondoka kenda sehemu nyengine ya kazi. Kwa hivyo, huo ni 

utaratibu na wale ambao wamefanya kazi muda huo mrefu tumesema 

tutawafanyia vitu vyao kwa ule ule utaratibu ambao leo yupo kesho hayupo. 

Ahsante sana Mhe. Mwenyekiti.  

 

Mhe. Jaku Hashim Ayoub: Mhe. Mwenyekiti, ahsante sana mimi ni-declare 

interest ni Mjumbe wa Kamati, hili la mwanzo tutakutana kwa wakati wetu 

mimi na yeye sitaki kulimaliza hapa, na siku zote binadamu anatakiwa mengine 

aweke akiba asije akamaliza yote utakuja kufeli. Hili Mhe. Waziri nitakufuata 

nikueleze harufu iliyokuwepo pale sitaki kumwaga mtama kwenye kuku wengi.  

 

Mhe. Mwenyekiti, hili la pili nilikwambia kwamba limenikosesha usingizi 

muda mrefu, umesema utalichukua lakini wenyewe wamo humu ndani naomba 

nizungumze kwa lugha nyengine nyepesi kidogo kidogo, kwamba wenyewe 

wamo ndani wameteseka kwa muda mrefu; mvua, jua wanahangaika 

kutufanyia kazi sisi hivyo hiki kitu hakiridhishi.  

 

Ni kwamba umechukua jitihada kubwa nilikwambia sana Mhe. Waziri na 

umenipunguza kasi yangu, lakini ilikuwa kuna mwelekeo wa kupiga kura humu 

leo. Nataka uniambie lini watamalizia, ni watu kidogo sana tu hawa wa TV 

karibu 23, redio ni 12 umewalipa nafikiri nusu na wanastahiki kupewa 150,000 

wamepewa shilingi 25,000.  

 

Mhe. Waziri wa Habari, Utalii, Utamaduni na Michezo: Mhe. Mwenyekiti, 

kwanza nataka nimshukuru tena Mhe. Jaku kwa ufuatiliaji wake na kuweza 

kuwasaidia watu katika kuwatafutia maslahi yao, huku ndio kuwakilisha watu. 

Nakiri kwamba Mhe. Jaku unawawakilisha watu.  

 

Lakini nataka nimuhakikishie tu Mhe. Jaku kwamba tumemwambia suala hili 

tunaliendeleza, atuamini kwamba tumelianza na kulianza kwake 

tumelifanikisha vizuri, naamini kwa kipindi hiki kifupi hata hao watu ambao 

pengine wapo anawasikiliza nao watampa taarifa kwamba suala hili 

linashughulikiwa. Sasa kama wao watahisi kwamba ushughulikiaji wao bado 

aupigie kelele, kelele nyengine zinaweza zikaja zikawaharibu wao.  

 

Kwa hivyo, namuomba Mhe. Jaku angeridhia suala hili akatuamini kwamba 

tumelianza na tunalitekeleza na litafanikiwa katika kutekelezwa kwake. Kwa 

hivyo, sisi tunaendelea kulitekeleza suala hili. Ahsante sana Mhe. Mwenyekiti.  

 

Mhe. Jaku Hashim Ayoub:  Mhe. Mwenyekiti, Kiswahili kina maana nyingi 

kushughulika nilisema mapema hapa serikali imo mbioni matunda yake Mhe. 

Mohammed Said (Dimwa) alikiri suala mimi ni backbencher muda mrefu, 

kushughulikia kuna muda wake anipe mimi. Ni lini atamaliza, ameshaanza 

vizuri sana na mwelekeo wake ni mzuri sana na anajali wananchi, na uzuri 

wenyewe ni miongoni mwa waziri aliyekuwa na jimbo anaujua uchungu wa 

mtoto… 

 

Mhe. Mwenyekiti: Mheshimiwa lini utamaliza ndio swali. 

 

Mhe. Waziri wa Habari, Utalii, Utamaduni na Michezo: Mhe. Mwenyekiti, 

nataka nimueleze wazi kwamba serikali katika taratibu zake inapoweza 

kushughulikia jambo hushughulikia kwa mujibu wa zile taratibu zake, si rahisi 

kwa kila jambo kusema hili kesho nalifanya wakati hii ni taratibu ya serikali. 

Ingelikuwa suala hili linafanywa hapa ndani ya Baraza la Wawakilishi, na 

ingelikuwa taratibu zinaruhusu lifanywe hapa ndani ya Baraza la Wawakilishi, 

kwa hivyo ningemwambia Mhe. Mjumbe ana haki ya yeye hata kunichagulia 

siku lini tulifanye hilo.  

 

Lakini kuna taratibu zake na kuna mambo mengine kama alivyosema mimi 

sitaki kulitia ila Baraza hapa, sitaki kusema namna gani kimekuwa hivi na 

namna gani kimekuwa hivi, lakini inawezekana tu kwamba hata hicho 

anachokitaka yeye kukifanya pengine bado kasoro ziko upande wetu, na ndio 

maana nikamwambia tunalishughulikia, atuamini tunalishughulikia as soon as 

possible. Mimi nataka wale wafanyakazi wote wafutari na tende mwezi mzima 

huu wa Ramadhani kama walivyo wenzao. Lakini aelewe kwamba 

tunalishughulikia na nawashukuru sana wafanyakazi kwa hapo walipofika 

wana umoja, wamefanya kazi hiyo kwa umoja, wanashirikiana kwa umoja na 

hata litapomalizwa suala hilo watakuwa wamoja, na masuala yao yatakuwa 

vizuri. Ahsante sana.  

 

Mhe. Jaku Hashim Ayoub: Mhe. Mwenyekiti, niendelee tena kumpongeza 

tena Mhe. Waziri lakini hii serikali imejibu swali moja humu ndani, haijali 

hasara kwa ajili ya wananchi wake, na nasema mawaziri na manaibu waziri ni 

team work, hansard tunazo hapa, haijali hasara kwa wananchi wake. Sasa 

nguruwe haramu leo mchuzi wake tunaunywa, hatuwezi kwenda hivi, hili suala 

ni muda mrefu Mheshimiwa tena kwa lugha nyepesi kabisa mimi aniambie tu 

lini atakuwa tayari kuwalipa, mwezi huu ni muda tu kutaja kitu kidogo tu… 

 

Mhe. Mwenyekiti: Mheshimiwa nadhani ameshaeleza kwamba taratibu 

zitafuatwa katika kulitekeleza hili, yapo mambo mengi ambayo yamejificha 

ambayo hatumtaki Mheshimiwa aanze kuyaweka wazi hapa, kuna mambo tele 

maana yake Mhe. Waziri labda malizia umfahamishe Mheshimiwa.  

Mhe. Waziri wa Habari, Utalii, Utamaduni na Michezo: Mhe. Jaku mimi 

napenda nikutoe wasi wasi kazi kubwa umefanya kuwasimamia hawa watu, 

nimeingia katika hansard, nimetizama katika utafiti wangu juu ya masuala 

haya, nimeona kweli suala hili lilikuwa linakukereketa moyoni, linakuumiza, 

hupati usingizi, lakini nakuomba ulale usingizi mzuri hivi sasa usiwe na wasi 

wasi juu ya suala hili, amini umeliweka katika mikono salama na litafanyiwa 

kazi na wewe tulia roho. Ahsante sana.   

 

Mhe. Jaku Hashim Ayoub: Mhe. Mwenyekiti, waziri ni kipindi chake cha 

mwanzo, na uzuri mimi nimo kwenye hii kamati nimechukua nasaha uzuri kwa 

Mwenyekiti wangu hapa na makamu wangu wakinishauri.  

 

Unajua mtu akitaka kufanya biashara mpaka umwambie faida yake ndio 

anapoijua biashara hiyo afanye au muislamu ukitaka kumuingiza kwenye 

ukristo mpaka ajue nini faida ya ukiristo au mkiristo ukitaka kumtia kwenye 

Dini ya Kiislamu mpaka ajue nini faida ya Uislamu ili apate kusilimu. 

Nimechukua nasaha za wakubwa wangu lakini ajue mimi ni Mjumbe wa 

Kamati.  

 

Mhe. Mwenyekiti: Waheshimiwa, Mhe. Jaku aliposimama alihoji mambo 

mawili, kwa hiyo tuna nafasi moja tu na nitampa Mhe. Suleiman Sarahan Said, 

hoja moja. 

 

Mhe. Suleiman Sarahan Said: Ahsante sana Mhe. Mwenyekiti… 

 

Mhe. Mwenyekiti: Samahani Mheshimiwa usituhutubie, nenda kwenye hoja 

yako tu moja kwa moja.  

 

Mhe. Suleiman Sarahan Said: Sihutubii Mheshimiwa lakini kidogo kwa 

sababu tunajenga nyumba moja, mheshimiwa napenda nimsaidie tu kidogo. 

Kwa sababu alinijibu masuala yangu vizuri na kuna moja hili ambalo lilikuwa 

la viwanja, mheshimiwa hili naliongezea tu kidogo, kwamba ningeshukuru 

kuwa kuna viwanja nafikiri zaidi ya hivyo ambavyo alivitaja Mhe. Waziri 

ningeomba atakapokuja Pemba au ataponiambia nikampe baadhi ya maelekezo 

kwani kuna mambo ambayo yasiwe hivyo.  

 

Pia nimshauri tu kwamba kupoteza kwa viwanja vingi ndio kupoteza kwa 

michezo na vipaji kwa hapa kwetu.  

 

Mhe. Mwenyekiti, wakati nachangia nilimwambia kama alinijibu sikusikia 

lakini nilimpa utaratibu mzima wa uwanja wa Gombani, kwamba sijui 

amepaangaliaje kuhusu uzalishaji wake wa uwanja wa Gombani hasa kwa vile 

uwanja umegharimu pesa nyingi na umekaa na hautumiki kilivyo, hivyo 

unaweza ukapoteza hadhi yake, na kama sasa hivi nauhisi hasa mipaka yake 

naona kama inaanza kuvamiwa na watu sijui kama wanailinda laa. 

 

Pia nilimuuliza zile hoteli za Chake-Chake… 

 

Mhe. Mwenyekiti: Mheshimiwa ni hoja ya kiwanja tu atakayojibu 

Mheshimiwa huko kwengine usiende kwa sababu zinakuwa tatu tu. 

 

Mhe. Suleiman Sarahan Said: Mheshimiwa naomba samahani moja tu zile 

hoteli za Mkoani na Wete zinatukera na hali mbaya, nilitoa ushauri 

Mheshimiwa naomba hilo tu. Ahsante.  

 

Mhe. Mwenyekiti: Mhe. Waziri jibu hoja moja tu. 

 

Mhe. Waziri wa Habari, Utalii, Utamaduni na Michezo: Mhe. Mwenyekiti, 

wakati najibu suala lake mama tulimueleza wazi kwamba Uwanja wa 

Gombani, najua wazi kwamba sasa hivi uko katika matengenezo, na Uwanja 

wa Gombani kweli umekuwa na gharama kubwa, na Uwanja wa Gombani 

kweli unahitaji kutangazwa pamoja na ile michezo ambayo ameieleza.  

 

Kwa hivyo, nafikiri tulimueleza wazi kwamba Uwanja wa Gombani 

tutaendelea kuutangaza katika zile shughuli ambazo zinahitajika kutangazwa, 

na Uwanja wa Gombani utafanyiwa jitihada zote tuone namna gani 

unawezekana ukatumika kibiashara katika yale maeneo mengine.  

 

Nataka nimuhakikishie tu katika Uwanja wa Gombani katika ufuatiliaji wetu 

wakati tumefanya ziara ya Pemba tulifika sehemu ambayo uwanja ule kwa nia 

nzuri tu Mhe. Waziri wa Elimu wakati ule, na kwa sababu paliombwa msikiti 

watu wakaenda kwenye mpira waweze na kusali ilikuwa moja katika amali 

nzuri. Lakini msikiti ule umetolewa kwa nia nzuri na Mhe. Waziri wa Elimu 

wakati ule Mhe. Haroun Ali Suleiman, hivi sasa kumetokea uvamizi wa watu 

wengine kuweka biashara za mbao. Biashara hizo hatutozivumilia, tuambie 

kabisa katika sauti hii ya serikali kwamba pale tutaendelea kuwepo na shughuli 

zitakazotangaza uwanja, sio shughuli za watu binafsi.  

 

Kwa hivyo, shughuli za binafsi pale tutaziondoa, na tumepata maombi ya 

msikiti kuujenga wa ghorofa, msikiti huo maombi yake tunayazingatia na hizo 

ndio shughuli ambazo anaziona Mhe. Suleiman Sarahan.  

Mhe. Suleiman Sarahan Said: Mhe. Mwenyekiti, hili nalikubali nilikuwa 

naelezea tu kwamba kuna watu hujipenyeza penyeza, na hilo la msikiti najua na 

mimi nakubali lakini nilikuwa natoa tahadhari kwa sababu naona watu 

wananyemelea. Lakini Mheshimiwa hili la pili ningekuomba sana la mahoteli.  

 

Mhe. Mwenyekiti: Na mimi nakuhurumia lakini sasa kanuni zetu haziruhusu 

Mheshimiwa.  

 

Mhe. Suleiman Sarahan Said: Mheshimiwa tunajenga, na kwa kweli zinakera 

zile hoteli niliomba tu jana, sasa naona haziwezi… 

 

Mhe. Mwenyekiti: Mpishe Mhe. Waziri labda tumsikie.  

 

Mhe. Waziri wa Habari, Utalii, Utamaduni na Michezo: Mhe. Mwenyekiti, 

nafikiri wakati tunajibu suala hili ulikuwa umeondoka kidogo, miongoni mwa 

nyumba zile zimejumuisha hata nyumba zilizokuwepo katika sehemu nyingi za 

fukwe hapa petu Unguja. Makunduchi zilikuwepo, Paje zilikuwepo, Jambiani 

zilikuwepo, Nungwi zilikuwepo zile za kule zimebaki, lakini nyumba zile 

zilikuwa chini ya Kamisheni ya Utalii, wakati linavunjwa Shirika la Utalii 

katika awamu iliyopita nyumba zile na assets zake za Shirika la Utalii zote 

zilikabidhiwa Wizara ya Fedha na Uchumi. Kwa hivyo, si pahali pazuri Shekhe 

Suleiman kusema kwamba tumjibie Mhe. Waziri wa Fedha, pamoja na kwamba 

tuna mashirikiano ya kufanyiana kazi hizo kwa pamoja.  

 

Suala hili pia aliulizwa Mhe. Issa Gavu, Mhe. Issa Gavu alipoulizwa yeye 

akasema anatumaini kwamba mimi ningekuwa mjibuji mzuri, nakubali 

kwamba nyumba zile kwa hali yoyote zilivyo lakini ufafanuzi mzuri zaidi 

utakujatolewa wakati itapokuja hotuba ya Wizara ya Fedha na Mipango. 

Ahsante sana.  

 

Mhe. Mwenyekiti: Ah! Mhe. Suleiman Sarahan. 

 

Mhe. Suleiman Sarahan Said: Ndio nilikuwa nakubali au… 

 

Mhe. Mwenyekiti: Aah! Hoja yako ilikuwa ile ya tatu ile, kwa sababu yako 

wewe ile moja ilikuwa ndio hoja ya tatu, hii nimemruhusu waziri tu akupe 

ufafanuzi, lakini huwezi kuendelea kuzuia hiki kifungu kwa sababu sio hoja 

halali. Ahsante sana tunaendelea.  

 

Kifungu PJ 0103 Programu ya Uendeshaji na Mipango katika Sekta 

ya Habari, Utamaduni, Utalii na Michezo  

Kifungu SJ 010301 Programu ndogo ya Kuratibu na 

  Kusimamia Mipango Mikuu 

  ya Wizara         736,505,000 

Kifungu SJ 010302 Programu ndogo ya Utawala na  

   Uendeshaji katika Sekta ya  

   Habari, Utamaduni, Utalii na   

   Michezo       1,645,735,000 

Kifungu SJ 010303 

 

Mhe. Mwenyekiti: Haya nitawapa watu watatu. Nitaanza na Mhe. Maulid 

Diwani, Mhe. Nadir na Mhe. Simai lakini naomba yaani muende kwenye 

maswali moja kwa moja musianze kutoa tena hotuba mpya, halafu kwa sababu 

nimekutajeni watu watatu, please hoja moja tu, ili uwape na wenzako nafasi ya 

hoja zao na wao kuweza kusikilizwa. Ahsante.  

 

Mhe. Abdalla Maulid Diwani: Mhe. Mwenyekiti, unajua katika masuala 

yaliyokuwa tumeyaulizia juu ya Kampuni ya Nore Investment Company 

imeiingiza serikali hasara ya milioni mia mbili na tano. Je, ile kama wizara au 

serikali imechukua hatua gani kwa kampuni ile ambayo imeiingizia hasara 

serikali katika ujenzi mzima wa tartan katika Uwanja wa Gombani Pemba.  

 

Mhe. Mwenyekiti: Halafu Mhe. Waziri zungumza na kiti usimjibu Mjumbe. 

 

Mhe. Waziri wa Habari, Utalii, Utamaduni na Michezo: Mhe. Mwenyekiti, 

wakati namjibu lile swali mama nilimwambia kwamba na taarifa ndefu kabisa, 

na wakati nilipojibu swali hili kwa maandishi nilieleza wazi kabisa, kwa sababu 

swali hili nilitakiwa kulijibu kwa maandishi.  

 

Na hatua ilikuwa tayari zinachukuliwa pia zote tumezieleza mule kwenye 

maandishi. Kwa mfano, kama ile hatua tuliyoieleza ya kuweza kusimama 

mkataba wetu baina ya sisi, Nore Investment na Uwanja ule wa Gombani. 

Lakini pia nilimfahamisha kwamba gharama iliyokuwepo pale kwa wakati ule 

ilikuwa iko namna gani, nimempa kwa maandishi Mheshimiwa. Na katika 

gharama hiyo ipi ambayo hawakuingia. Kwa hivyo, mimi nilikuwa nataka 

nimjibu kwa ufupi tu Wizara ya Habari, Utalii, Utamaduni na Michezo iliingia 

mkataba na Kampuni ya Nore Investment Limited mwaka 2014, gharama 

ilikuwa ni milioni 286,504,000 sio kwamba zote hizi imekuwa ni hasara ya 

serikali. Kampuni ya Novel imefanya sehemu kubwa ya kazi yake sahihi, 

isipokuwa kuna sehemu ndogo ya Area D tuliieleza upande wa magoli na 

jukwaa kubwa pale la VIP kulikuwa kuna sehemu ambayo bado haikukaa 

vizuri na iliathirika lami yake kutokana na mvua wakati inatengenezwa hiyo.  

Mhe. Mwenyekiti, hadi sasa mkandarasi alikuwa amekwishalipwa jumla ya 

shilingi milioni 222,000,000. Kwa hivyo, kwa mujibu wa kazi yake panatakiwa 

kufanyika utafiti wa hali ya juu, na sisi tunakiri kwamba kazi aliyoifanya kwa 

sehemu kubwa imekuwa sahihi na sehemu ndogo aliyoibakisha ndio itatoa 

sehemu ndogo ya gharama ambayo ilikuwa ifanywe kazi ile yote. Pia alikuwa 

anadai jumla ya shilingi 64,000,000, 64,000,000 hizi baada ya kuona ile 

sehemu haikufanywa kazi vizuri zimesimamishwa hakupewa.  

 

Kwa hivyo, sehemu ya hasara niliieleza wazi kwamba sio kubwa kama kiasi 

alichoikisia. Hasara iliyopatikana ni jumla ya shilingi U$ 46 na shilingi za 

Kitanzania 96,600,000 iliyotokana na kuharibika kwa baadhi ya vifaa vya raba 

ambavyo vilikuwa tayari vimeshanunuliwa kutoka China na kufikishwa 

Zanzibar. Lakini vikatokezea kuharibika baada ya kuchelewa kufanyiwa kazi. 

Hivi sasa wizara imefanya mazungumzo na Kampuni ya UUB, miongoni mwa 

hatua ili kukamilisha kazi hiyo, na kwamba Kampuni ya UUB imekubali 

kuifanya kazi hiyo kwa shilingi milioni 46,500,000. Hivyo basi, fedha hizo 

zitalipwa kutokana na bakaa ambayo haikuwahi kulipwa kwa Kampuni ya 

Nore, hiyo ndio hali halisi naomba kuwasilisha Mhe. Mwenyekiti.  

 

Mhe. Abdalla Maulid Diwani: Mhe. Mwenyekiti, ni kweli alivyosema, kwa 

sababu kanijibu katika barua ambayo haina hata mashiko, hatukufahamu hata 

barua ile nani aliisaini ndio maana likaja hilo suala. Lakini sasa ametwambia 

kwamba amekula hasara milioni 96 zile pesa ni za wakulima na wakwezi katika 

nchi hii, nafikiri kampuni yoyote inapoingia na kuja mpaka mnakubaliana kuna 

mikataba inafungwa. Je, hii gharama ambayo ya milioni 96 ni mali ya serikali 

imeshakubali kwamba ndio imekwisha au kuna hatua gani nyengine 

zilizochukuliwa.  

 

Mhe. Waziri wa Habari, Utalii, Utamaduni na Michezo:  Mhe. Mwenyekiti, 

ni kweli kuweza kubaini ni hatua moja na kuweza kuendelea na kazi hatua ya 

pili, na hatua za kuchukua ni utaratibu wa tatu kwa mujibu wa kuchukua 

taratibu.  

 

Kwa hivyo, tunafanya zile taratibu na lazima tuwe makini, kwa sababu 

unapoingia mkataba kuna pande mbili, inawezekana kabisa kwamba kazi 

imefanyika wewe hukuridhika yakakubadilikia, mkataba ukakulalia wewe zaidi 

kuliko wewe uliyekuwa hukuvunja kazi.  

 

Kwa hiyo, taratibu za kufanya juu ya hii milioni 96 ambazo zinaonekana ni 

hasara hizo zinazidi kufanyiwa kazi namna gani zitaweza kuendelezwa. Na 

hapo litakapopatikana jibu katika vikao vijavyo Mheshimiwa atapata ufafanuzi 

wake.  

 

Mhe. Abdalla Maulid Diwani: Mhe. Mwenyekiti, sawa tushazoea 

zinafanyiwa kazi, tumepata taarifa na tuendelee Mheshimiwa.  

 

Mhe. Nadir Abdul-latif Yussuf Al-Wardy: Mhe. Mwenyekiti, ahsante sana. 

Katika hoja niliyotoa kuna swali langu moja Mheshimiwa alilisahau naomba 

kumkumbusha kidogo.   Nilichangia kuhusiana na suala la viwanja vya mpira 

kuweka taa za usiku kwa sababu vijana wengi hasa wanafunzi  wanakwenda 

kucheza mpira mchana.  

 

Mhe. Mwenyekiti: Mhe. twende kwenye swali. 

 

Mhe. Nadir Abdul-latif Yussuf Al-Wardy: Wizara yake imejipanga vipi kuja 

kuhakikisha viwanja vya Zanzibar na Pemba hasa vya Mnazi mmoja na sehemu 

za Pemba zinatiwa taa za usiku, badala yake wanafunzi wasicheze time za 

mchana wakasome na watu wengine wapate wacheze usiku. 

 

Mhe. Waziri wa Habari, Utalii, Utamaduni na Michezo:  Ni kweli sote tuna 

hamu kuona kwamba viwanja vyetu vinatumika mchana na usiku, na sote 

tunafarijika kuona kwamba mchana tunafanya kazi, tunazalisha kazi katika 

taifa letu na usiku wakati wa kupumzika tukatizame zile burdani ambazo 

zitakuwa zinapendezesha jamii yetu.  Lakini kama ninavyoelewa suala la 

gharama ya uwanja si suala dogo, kwa hivyo hata hili fungu alilolipigia hapa 

kama lingeambiwa lote lipelekwe huko basi nafikiria hata robo au nusu ya ile 

kazi isingekamilika.   

 

Kwa hivyo, ni vyema kwamba tutizame katika hatua zijazo, tutizame 

uwezekano wa bajeti na hali ya uchumi wa nchi yetu, pale hali inapokuwa 

inaruhusu viwanja tumevipanga kuvijenga, kwa hiyo tutafanya hiyo kazi ya 

kuwafurahisha watu kuvitia taa usiku na vitumike wakati wa usiku, tunaamini 

na pato litaongezeka. 

 

Mhe. Nadir Abdul-latif Yussuf Al-Wardy:  Mhe. Mwenyekiti, mimi sitaki 

kumpinga Mhe. Waziri, sijazungumzia kiwanja lakini nimezungumza taa tupu 

na hazi-cost, lakini naomba tuendelee. 

 

Mhe. Simai Mohamed Said:  Ahsante Mhe. Mwenyekiti, na mimi ilikuwa 

kuna eneo ambalo nimelizungumzia suala la kuanzishwa mfuko wa utamaduni, 

na nilikuwa nashauri tu katika masuala yote na taasisi zote ambazo nina historia 



73 

 

ya Pemba kuwa na Tamasha kama alivyozungumza Mhe. Suleiman kuhusu ma-

bull fighting, endapo Wizara itakuwa tayari basi wafanye utafiti wa kutosha 

pamoja na Pemba waingizwe katika hayo. 

 

Mhe. Mwenyekiti: Mheshimiwa nenda kwenye swali lako. 

 

Mhe. Simai Mohamed Said:  Nakwenda hilo moja.  La pili pia ni katika suala 

la public beach 

 

Mhe. Mwenyekiti: Mheshimiwa hoja yako moja tu, haya tupe swali. 

 

Mhe. Simai Mohamed Said:  Basi public beach, mikoko pamoja na mfuko wa 

utamaduni naomba Mhe. Waziri abebe yote kwa pamoja, sihitaji majibu leo 

lakini nayatilia mkazo, leo nipo katika gear ya pili tu Mhe. Mwenyekiti.  

 

kifungu FJ010303 Programu Ndogo ya Kuratibu  

   na Kusimamia Utawala, Uendeshaji 

    na Mipango ya Afisi Kuu Pemba         963,328,000 

   Jumla         3,345,568,000 

   Jumla Kuu         15,169,000.000 

 

(Vifungu vilivyotajwa hapa juu vimepitishwa na 

Kamati ya Matumizi bila ya mabadiliko yoyote) 

 

FUNGU J02  KAMISHENI YA UTALII 

 

Kifungu  J0201 Administration Unguja       1,918,720,000 

 

Kifungu J0202 Head Office Pemba           81,280,000 

 

Mhe. Omar Seif Abeid:  Mhe. Mwenyekiti, na mimi nashukuru kwa kunipa 

nafasi hii kuweza kumuuliza Waziri baadhi ya masuali katika kipindi hichi cha 

uendelezaji wa programu ya utalii hasa kwa kisiwa cha Pemba.   

 

Mhe. Mwenyekiti, kwanza na mimi nampongeza...  

 

Mhe. Mwenyekiti: Mheshimiwa mtatusaidia sana msipotoa pongezi, kwa 

sababu mtatusaidia kuokoa wakati. 

Mhe. Omar Seif Abeid:  Kwa hiyo naenda katika swali langu moja kwa moja. 

Mheshimiwa kwa kuwa katika kisiwa cha Pemba eneo la utalii hususan limo 

katika jimbo langu kwenye eneo la Makangale.  

 

Eneo hili lilitengwa special kwa kazi hiyo, lakini toka mwaka 1992 mpaka leo 

ni hoteli tano tu ambazo zimejengwa, wananchi wa eneo lile maeneo yao yako 

kwenye mikono ya watu wanajiita wawekezaji ambao mpaka leo 

hawajayaendeleza. Ikiwa kwa ruhusa yako naweza kuzitaja hizo hoteli naweza 

kuzitaja Mheshimiwa ili zikaeleweka na zile ambazo hazikuwekezwa. 

 

Mhe. Mwenyekiti, mimi nataka Waziri anithibitishie yeye pamoja na Wizara ya 

Fedha kwa pamoja kupitia Idara yake ya Uwekezaji Vitega Uchumi na Wizara 

ya Ardhi kwamba wale watu ambao wamepewa maeneo kwa ajili ya utalii eneo 

la Makangale ambao hawajaweza kuyaendeleza mpaka leo hatua gani ambazo 

zitachukuliwa kisheria, hilo la kwanza. 

 

La pili, Mheshimiwa kuna msitu mkubwa wa Ngezi ambao ni kivutio kikubwa 

pia kwa wataliii, msitu ule si kwamba tu ni kwa ajili ya maslahi yetu lakini ni 

kivutio kikubwa kwa watalii ambapo mbele kuna public beach kama 

anavyosema Mhe. Simai ya Vuma Wimbi, lakini mchango wake kwa utalii kwa 

wageni kwa sasa hivi ni mdogo sana. 

 

Mhe. Mwenyekiti, sasa suali langu lipo hivyo hivyo kwa Kamisheni kwa 

upande wa Pemba ina mpango gani wa kuitunza beach ile ya Vuma Wimbi na 

msitu ule wa Ngezi ili kuzidi kuwe na kivutio kwa wawekezaji hasa watalii 

kwa ajili ya pato la taifa letu?  Ahsante sana Mheshimiwa. 

 

Mhe. Waziri wa Habari, Utalii, Utamaduni na Michezo:  Mhe. Mwenyekiti, 

napenda nimjibu Mhe. Omar Seif Abeid swali lake lenye sehemu mbili.  Lakini 

kwanza nimshukuru kwa kuchangia michango mizuri sana kwa maandishi, na 

ametupa mchango mzuri sana wa kuweza kuzifanyia kazi sehemu zile ambazo 

anaziona zina fursa ya utalii na unaweza ukatumika utalii ukakua ndani ya nchi 

yetu tukaongeza uchumi na tukazidi kuongeza pato la kitaifa. 

 

Mhe. Mwenyekiti, kuhusu suala la Makangale kama alivyosema Mhe. 

Mwenyekiti, tutashirikiana, na huu ni utaratibu ambayo Serikali hivi sasa 

inatumia kufanya kazi kwa mashirikiano ya pamoja baina ya Wizara na Wizara, 

na hususan zile Wizara zenye kugusa katika sehemu fulani kwa taasisi zote kwa 

pamoja.  Kwa hiyo katika maeneo ambayo hayajaendelezwa natumaini 

tunaweza tukafanya kazi moja nzuri sana kwa kushirikiana na Wizara ya Fedha 

na Wizara ya Ardhi tutashirikiana naye yeye, hii ni kazi ambayo inapaswa na 

yeye mwenyewe kushirikishwa ili kutupa taarifa zaidi. Lakini sisi tutaifanyia 

kazi kama kawaida tunavyosema kwa mashirikiano kwa pamoja na Wizara 

mbili kuu ambazo nazo zinagusa. 

 

Mhe. Mwenyekiti, kuhusu Msitu wa Ngezi, ushauri wake nimeuchukua vizuri 

sana, natumaini tutapofanya ziara ya kwenda Pemba tutakwenda ili tuyaone 

yale mambo dhahiri yalivyo. Lakini ninataka nimjuilishe kwamba 

tutakapokwishakuyaona hayo taaluma inayopaswa itatolewa na haki 

tutahakikisha kwamba inafanyika kwa wale wanaopasa kufanyiwa wajibu wao. 

 

Mhe. Omar Seif Abeid: Tuendelee. 

 

Kifungu J0202  Head Office Pemba        81,280,000 

   Jumla Kuu     2,000,000,000 

 

(Vifungu vilivyotajwa hapo juu vimepitishwa na  

Kamati ya Matumizi bila ya mabadiliko yoyote) 

 

FUNGU J02  KAMISHENI YA UTALII 

Kifungu PJ0201 Programu Kuu ya Utangazaji na Uhamasishaji wa Utalii 

Kifungu FJ020101 Programu Ndogo ya Tourism,  

   Marketing and Promotion   208,505,000 

   Jumla     208,505,000 

 

(Vifungu vilivyotajwa hapa juu vimepitishwa na 

Kamati ya Matumizi bila ya mabadiliko yoyote) 

 

Kifungu PJ0202 Programu Kuu ya Kuratibu na Kusimamia Maendeleo ya 

Utalii  

 

Kifungu FJ020201  

 

Mhe. Miraji Khamis Mussa: Mhe. Mwenyekiti, katika kuchangia nilimuuliza 

swali Mhe. Waziri, swali linalohusiana na kukutana kwa Makamishna na mara 

ya mwisho nilimwambia kuwa wamekutana mwezi wa Juni 2015 na kawaida 

hukutana mara nne kwa mwaka.  Mimi nilitaka kujua ni changamoto gani 

zilizopelekea mpaka sasa wadau hawa kutokutana katika kuendeleza sekta hii 

ya utalii. 

Mhe. Waziri wa Habari, Utalii, Utamaduni na Michezo: Mhe. Mwenyekiti, 

kwanza na yeye ninampongeza sana kwa mchango wake aliotuletea ametupa 

mwongozo, ametuelekeza na ametushtua kwa yale ambayo hayajafanyiwa kazi.    

 

Napenda nimjuulishe kwamba pamoja na mambo mengi ambayo 

yamesababisha Bodi hii kuchukua muda mrefu kukutana, lakini pia kuna 

Wajumbe ambao wamesusa kuanzia bajeti iliyopita, wamesusa hata uchaguzi, 

wamesusa mpaka kufanya hii kazi ya kuja kushiriki vikao vya Bodi.  Sisi 

tunaendelea mwendeleo ule ule, chama kinaendelea na kazi, taratibu 

zinafanywa na waliokuwepo Mheshimiwa wanakutana. 

 

Mhe. Miraji Khamis Mussa:  Mhe. Mwenyekiti, nashukuru sana na majibu ya 

Mhe. Waziri.  Lengo langu ilikuwa ni kukutana kwa Bodi hii na utaratibu upo 

na wakichelewa kukutana kwa sababu ya mambo mengine ile azma ya Serikali 

katika kuboresha suala hili la utalii inapotea.  Labda niendelee kumuuliza Mhe. 

Waziri, nini hasa baada ya kuonekana hawa wengine kususa na utaratibu, najua 

utakuwa upo utaratibu wa kuwatafuta wengine au kuendelea kwa wale ambao 

wanakubali, nini hasa utaratibu ambao Wizara yake inauchukua hivi sasa. 

 

Mhe. Waziri wa Habari, Utalii, Utamaduni, na Michezo: Ahsante sana 

Mhe. Mwenyekiti, nataka nimjuilishe tu kwamba ukweli kwa sababu hata mimi 

mwenyewe nina mpango wa kuzitembelea hizo Bodi zote, niweze kukaa nazo, 

nijitambulishe, wanielewe na tuelewe taratibu na mipaka ya kazi ilivyo.   

 

Kwa hiyo basi, tayari na mimi nimeshachukua jitihada ili kujua Wajumbe 

waliokuwepo, tukae pamoja, tujue kuna mapungufu gani na sheria inaturuhusu 

vipi na kipi tukitekeleze, tufuate matakwa ya sheria ili kuweza kuikamilisha 

hiyo Bodi kuendelea kutangaza hizi shughuli za utalii. Lakini ni muda mchache 

tutaanza utaratibu mimi na Naibu Waziri kuonana na Taasisi zote zenye Bodi 

ili tujue yale mapungufu.  Na Taasisi zilizokuwa tayari tumemaliza muda wake 

tayari nazo tushakuwa na utaratibu wa kujua namna gani bodi hizo zitaundwa.  

Mheshimiwa asiwe na wasi wasi sana juu ya malengo yake. 

 

Mhe. Miraji Khamis Mussa:  Mhe. Mwenyekiti, tuendelee. 

 

Kifungu FJ020201 Programu Ndogo ya Kuratibu 

    na Kusimamia Maendeleo 

    ya Utalii   783,590,000 

Kifungu FJ020202 Programu Ndogo ya Kuratibu 

    na Kusimamia Maendeleo ya 

    Utalii, Pemba   120,806,000 

Mhe. Omar Seif Abeid:  Mhe. Mwenyekiti,. nashukuru, bado niko kwenye 

kuendeleza habari ya utalii Pemba. Kwa kuwa kwenye hotuba ya Mhe. Waziri 

wa Fedha na yeye mwenyewe Waziri wa Utalii alivizungumza visiwa vya 

Fundo, kisiwa cha Kokota na alikisahau kisiwa muhimu cha Uvinje ambacho 

watalii ndio wameanza kujenga hoteli ya Five Star, je, na kwamba lengo la 

Serikali pale itapeleka huduma za umeme kwenye visiwa walivyovitaja vya 

Fundo, Njau na Kokota, lakini kile kisiwa halisi ambacho watalii wenyewe 

wameanza kujenga hakikutajwa.  Je, Mhe. Waziri, anasemaje juu ya suala hili 

la kupeleka umeme na huduma zote kwa ajili ya wawekezaji wanaoweka 

kwenye kisiwa cha Uvinje. Ahsante sana. 

 

Mhe. Waziri wa Habari, Utalii, Utamaduni na Michezo:  Ahsante sana 

Mhe. Mwenyekiti, nashukuru sana kwa mara nyengine kumjibu Mhe. Omar 

Seif Abeid ya kukerwa kwake na huduma ambazo zinatakiwa kupatikana katika 

kisiwa cha Fundo, Kokota na Njau au na Uvinje pamoja.   

 

Nataka nimuhakikishie Mhe. Spika, kwamba amegusa tayari kwenye Wizara 

ambayo inahusika na kufanya hii kazi.  Kwa hivyo mimi naona ni busara 

itakapofika ile Wizara husika ambayo inapeleka umeme, inapeleka maji, 

inapeleka na mambo mengine, kwa hivyo ni wakati mzuri wa kuja kutusaidia 

sisi Wizara yetu namna gani utalii utakuwa.  Kwa hivyo Mheshimiwa naomba 

suala hili bado niliache katika upande wa fedha na upande wa Wizara ya Ardhi. 

Ahsante sana. 

 

Mhe. Omar Seif Abeid: Tuendelee. 

 

Kifungu FJ020202 Programu Ndogo ya Kuratibu 

    na Kusimamia Maendeleo ya 

    Utalii Pemba       120,806,000 

   Jumla           904,395,000 

   Jumla Kuu       1,112,900,000 
 

(Vifungu vilivyotajwa hapa juu vimepitishwa na 

Kamati ya Matumizi bila ya mabadiliko yoyote) 

 

(Baraza lilirudia) 

 

Mhe. Waziri wa Habari, Utalii, Utamaduni na Michezo:  Mhe. Spika, nina 

furaha na bashasha, na kwa kuwashukuru Wajumbe wote wa Baraza la 

Wawakilishi katika Baraza hili la Tisa.   

Ilivyokuwa Kamati yako ya Matumizi imejadili na kupitisha makadirio ya 

fedha ya Wizara yangu ya Habari, Utalii, Utamaduni na Michezo, bila ya 

mabadiliko sasa naomba kutoa hoja kwamba Baraza liyakubali makadirio hayo.  

Naomba kutoa hoja. 

 

Mhe. Spika:  Hoja imetolewa naomba sasa iamuliwe, ninaomba niwahoji wale 

wote wanaokubaliana na hoja ya Mhe. Waziri wanyanue mikono, wanaokataa, 

waliokubali wameshinda (Makofi) 

 

Mhe. Waziri wa Afya:  Mhe. Spika, naafiki. 

 

(Hoja ilitolewa iamuliwe) 

(Hoja iliamuliwa na kuafikiwa) 

 

Mhe. Spika:  Waheshimiwa Wajumbe, nichukue nafasi hii kumpongeza sana 

Mhe. Waziri wa Habari kwa hoja aliyoiwasilisha na namna ilivyochangiwa pia 

na Wajumbe lakini na namna tulivyoihitimisha.  (Makofi) 

 

Nichukue nafasi hii pia Waheshimiwa kukupongezeni kwa namna 

mulivyoichangia hoja yenyewe na hata namna mlivyokuwa mkihoji kwenye 

vifungu, nadhani tumekwenda vizuri na muda tumeweza kuuokoa kwa kiasi 

kikubwa sana.  (Makofi) 

 

Baada ya maelezo hayo machache, sasa naomba nimwite Katibu kwa ajili ya 

hoja inayoendelea. 

 

HOJA ZA SERIKALI 

 

MAKADIRIO YA MAPATO NA MATUMIZI YA 

 WIZARA YA  KILIMO, MALI ASILI, MIFUGO NA 

 UVUVI KWA MWAKA 2016/2017 

 

Mhe. Waziri wa Kilimo, Maliasili, Mifugo na Uvuvi: Mhe. Spika, kwa 

ruhusa yako naomba kutoa hoja kwamba Baraza lako tukufu likae kama 

Kamati kwa ajili ya kupokea, kujadili na kupitisha akadirio ya Mapato na 

Matumizi ya fedha ya Wizara ya Kilimo, Maliasili, Mifugo na Uvuvi kwa kazi 

za Kawaida na kazi za Maendeleo kwa mwaka wa fedha 2016/2017 ambayo 

yanawasilishwa katika mfumo wa Programu (PBB).  

 

Aidha, napenda kuliarifu Baraza lako tukufu kwamba kufuatia muundo mpya 

wa Wizara za Serikali ya Mapinduzi ya Zanzibar kwa awamu ya saba kipindi 

cha pili, iliyokuwa Wizara ya Kilimo na Maliasili imechanganywa na 

iliyokuwa Wizara ya Mifugo na Uvuvi na kuwa Wizara ya Kilimo, Maliasili, 

Mifugo na Uvuvi. 

 

Mhe. Spika,awali ya yote naomba kuchukua fursa hii kumshukuru Mwenyezi 

Mungu kwa kuibariki nchi yetu kuwa na amani, utulivu na kutuwezesha kufikia 

siku ya leo tukiwa wazima na wenye afya njema ili tuweze kujadili bajeti hii 

kwa ajili ya maendeleo ya wananchi wa Zanzibar ambao wengi wao ni 

wavunaji wa maliasili, wakulima,wafugaji na wavuvi.  

 

Mhe. Spika, kwa niaba ya wafanyakazi wa Wizara ya Kilimo, Maliasili, 

Mifugo na Uvuvi, napenda kuchukua fursa hii kwa mara nyengine tena 

kumpongeza kwa dhati Mhe. Dkt. Ali Mohamed Shein Rais wa Zanzibar na 

Mwenyekiti wa Baraza la Mapinduzi  kwa kuchaguliwa tena na wananchi wa 

Zanzibar kuiongoza nchi yetu kwa kipindi cha pili cha  awamu hii ya saba, 

baada ya kutushinda na sisi kukubali kushindwa, wale wote waliogombea 

nafasi ya Urais kupitia vyama vyetu vya ADC,TADEA Chama Cha Wakulima 

na kadhalika tumekubali kushindwa na tunampongeza. Sisi kura zetu mara hii  

hazikutosha tutakutana 2020. 

 

Aidha, nampongeza Mhe. Dkt. Ali Mohamed Shein Rais wa Zanzibar na 

Mwenyekiti wa Baraza la Mapinduzi kwa kusimamia vyema utekelezaji wa 

ILANI ya Uchaguzi ya CCM ya mwaka 2010 – 2015 iliotekelewa chini ya  

Serikali ya Umoja wa Kitaifa ya CCM na CUF; katika kuendeleza kwa vitendo 

Mapinduzi ya Kilimo, Maliasili, Mifugo na Uvuvi yenye dhamira ya 

kuwaendeleza wakulima, wefugaji na wavuvi kwa lengo la kuongeza tija na 

kukuza uchumi wa nchi yetu.  

 

Mhe. Spika, naomba kuchukuwa fursa hii kumpongeza Mhe.himiwa Balozi 

Seif Ali Iddi kwa kuchaguliwa kwake kuwa Mwakilishi wa Jimbo la Mahonda 

na kuteuliwa kwa mara ya pili kuwa Makamu wa Pili wa Rais wa Zanzibar. Pia 

tunamshukuru kwa kutupa miongozo, maelekezo na michango yake katika 

kuimarisha sekta hii ya kilimo.   

 

Mhe. Spika, napenda kuchukua fursa hii kukupongeza wewe binafsi, Naibu 

Spika na Wenyeviti  wanao kusaidia  kwa kuchaguliwa kuliongoza Baraza la 

Wawakilishi katika awamu hii ya saba. Aidha, nawapongeza Wajumbe wa 

Baraza la Wawakilishi waliochaguliwa na walioteuliwa, tunaomba dua kwa 

Mwenyezi Mungu sote atujaalie hekima na burasa na atupe wepesi 

kuliendelesha Baraza lako tukufu pamoja na Wajumbe wote wa Baraza hili. 

Amin.  

Mhe. Spika, napenda kuchukua fursa hii kuwashukuru Wajumbe wa Kamati ya 

Kudumu ya Baraza la Wawakilishi ya Fedha, Biashara na Kilimo pamoja na 

Kamati ya Mifugo, Utalii, Uwezeshaji na Habari kwa miongozo na ushauri 

waliyoipa ilizokuwa Wizara ya Kilimo na Maliasili na Wizara ya Mifugo na 

Uvuvi, katika kufanikisha utekelezaji wa bajeti za wizara hizo kwa mwaka 

2015/2016. Vile vile tunaishukuru Kamati  mpya inayoongozwa na Mhe. 

Yussuf Hassan, Mwenyekiti wake kwa maelekezo yao waliyotupa katika 

maandalizi ya bajeti ya wizara ya mwaka 2016/2017. Napenda kulihakikishia 

Baraza lako tukufu kwamba, maoni, ushauri na mapendekezo ya kamati 

yamezingatiwa katika bajeti hii ninayoiwasilisha.  

 

Mhe. Spika, mwisho nachukua fursa hii kumshukuru Mhe. Rais kwa kuniteua 

kuwa Mjumbe wa Baraza la Wawakili sambamba na kuniteua kuwa Waziri wa 

Kilimo, Maliasili, Mifugo na Uvuvi katika Serikali hii ya Awamu ya Saba. 

Namuahidi na nawaahidi Wazanzibari wote kwamba nitafanyakazi kwa juhudi 

zangu zote, weledi na hekima  ili tulete maendeleo katika Sekta ya Kilimo, 

Maliasili, Mifugo na Uvuvi na nchi kwa ujumla. 

 

UKUAJI NA MCHANGO WA SEKTA YA KILIMO KATIKA PATO LA 

TAIFA 

 

Mhe. Spika, Sekta ya Kilimo bado inaendelea kuwa ni tegemeo kwa uchumi wa 

Zanzibar, ambapo inatoa mchango mkubwa katika kujikimu kimaisha na 

kupatikana kwa chakula na lishe bora. Mchango wa sekta hii katika Pato la 

Taifa kwa mwaka 2015  umeshuka kutoka asilimia 27.9 ya mwaka 2014 hadi 

kufikia asilimia 19.2 mwaka 2015. Hali hii imesababishwa na kuimarika kwa 

sekta ya viwanda ambayo mchango wake umekua kutoka asilimia 16.8 ya 

mwaka 2014 hadi kufikia asilimia 19.8 ya mwaka 2015 na sekta ya huduma 

ambayo mchango wake umekua kutoka asilimia 44.7 ya mwaka 2014 hadi 

kufikia asilimia 49.1 ya mwaka 2015. Aidha,  sekta ya kilimo imeendelea 

kukua kwa wastani wa asilimia 2.7 kwa mwaka 2015 kutoka asilimia -0.4 kwa 

mwaka 2014.  

 

HALI YA UZALISHAJI  

 

Mhe. Spika, takwimu zinaonesha kuongezeka kwa mavuno kwa baadhi ya 

mazao ya kilimo kwa mwaka 2015 ikilinganishwa na mwaka 2014. Zao la viazi 

vikuu limeongezeka kutoka tani 2,115.85 mwaka 2014 hadi kufikia tani 2,408.5 

mwaka 2015, Mahindi kutoka tani 1,598.58 mwaka 2014 hadi tani 2,826.8 

mwaka 2015 na Mtama umeongezeka kutoka tani 231.4 mwaka 2014 hadi 

kufikia tani 541.72 mwaka 2015. Aidha, kumekuwepo na ushukaji wa 

uzalishaji kwa baadhi ya mazao ya biashara na chakula yakiwemo Karafuu 

kutoka tani 4,153 mwaka 2014 hadi tani 3,322 mwaka 2015, Mpunga kutoka 

tani 29,564 mwaka 2014 hadi tani 29,082.7 mwaka 2015, Muhogo kutoka tani 

158,703.55 hadi tani 132,641.32, Ndizi kutoka tani 57,437.42 mwaka 2014 

hadi tani 47,494.7 mwaka 2015 na Viazi Vitamu kutoka tani 65,136.6 mwaka 

2014 hadi tani 55,765.1 mwaka 2015. (Kiambatisho Nam. 1). 

 

Mhe. Spika, kwa upande wa Mifugo na Uvuvi takwimu zinaonesha kuongezeka 

kwa mavuno ya mifugo na mazao ya baharini ikiwemo nyama ya ng`ombe 

kutoka tani 5,135 mwaka 2014 hadi kufikia tani 5,315 mwaka 2015, nyama ya 

mbuzi kutoka tani 40.9 mwaka 2014 hadi tani 43 mwaka 2015 na maziwa 

kutoka lita 29,912,421 mwaka 2014 hadi kufikia lita 34,983,043 mwaka 2015. 

Aidha, kumekuwepo na ongezeko la mazao ya baharini ikiwemo Samaki 

kutoka tani 32,974 mwaka 2014 hadi tani 34,104 mwaka 2015 na Mwani 

kutoka tani 13,302 mwaka 2014 hadi tani 16,724 mwaka 2015.  

 

Mhe. Spika; Wajumbe wako watapata fursa ya kuona mwani unavyozalishwa 

hapa nchini na vile vile bidhaa zinazotokana na mwani ambazo wataziona 

ikiwemo keki, vileja, sabuni, dawa ya misuli na kadhalika. Mtapata hizo 

bahasha kwa ruhusa yako Mhe. Spika, ili waone kwa kiasi gani mwani sasa 

hivi unavyochangia katika pato la taifa. Mwani ni zao la tatu katika dunia, 

tukiwa tunatanguliwa na Indonesia ambao wanatoa tani 800,000 hivi sasa, ya 

pili Philippines tani 600,000 na sisi tani 16,000 tunatemea kupiga hatua zaidi ili 

tuwe na mazao zaidi. 

 

Mhe. Spika, miongoni mwa sababu zilizochangia ushukaji kwa mazao ya 

kilimo ni pamoja na kupungua kwa eneo lililolimwa mazao muhimu ya chakula 

ikiwemo Muhogo kutoka ekari 27,036 mwaka 2014 hadi ekari 22,596.48 

mwaka 2015, Mpunga ekari 30,535 mwaka 2014 hadi ekari 24,969.8 mwaka 

2015 na Viazi Vidogo kutoka ekari 9,305 mwaka 2014 hadi ekari 7,966.46 

mwaka 2015. Hii ilisababishwa na  kurejeshwa eneo la mashamba ya miwa 

ambalo likitumika kwa kilimo cha mpunga kwa kiwanda cha sukari cha 

Mahonda pamoja na  kuhama kwa wakulima walio wengi kutoka kilimo cha 

mazao ya asili ya chakula na kulima mazao ya mboga na matunda ambayo ni 

ya muda mfupi na yenye tija kubwa. 

 

Mhe. Spika; Wizara ya Kilimo, Maliasili, Mifugo na Uvuvi inaendelea na suala 

la usimamizi na uhifadhi wa misitu na maliasili zisizorejesheka, kutokana na 

mahitaji ya matumizi ya mazao ya misitu na maliasili zisizorejesheka kwa ajili 

ya maendeleo, takwimu zinaonesha kumekuwa na ongezeko kubwa la 

matumizi ya nishati ya kuni pamoja na uchimbaji wa mchanga jambo ambalo 

sio zuri. Tunatumia kuni kwa asilimia 90 na mkaa, asilima 10 tu tunatumia 

umeme, tunahitaji kukaa kitako kutafakari kwa sababu nchi yetu itakuwa 

jangwa baadae. (Kiambatisho Nam. 2). 

 

UTEKELEZAJI WA MALENGO YA WIZARA MWAKA WA FEDHA 

2015/2016  

 

Mhe. Spika,kwa mwaka wa fedha 2015/2016, Wizara ya Kilimo, Maliasili, 

Mifugo na Uvuvi imeendelea kusimamia na kutekeleza malengo ya Dira ya 

2020, ILANI ya Uchaguzi ya CCM 2010 – 2015, Mkakati wa Kukuza Uchumi 

na Kupunguza Umaskini (MKUZA II), Malengo ya Milenia (MDGs), Mipango 

na Mikakati ya Kisekta pamoja na Mpango wa Mageuzi ya Sekta ya Kilimo 

(ATI). 

 

MAPATO NA MATUMIZI YA FEDHA KWA MWAKA 2015/2016 
Mhe. Spika,Wizara ya Kilimo, Maliasili, Mifugo na Uvuvi kwa mwaka wa 

fedha 2015/2016 ilikadiriwa kukusanya mapato ya Tsh. 1,922,755,000, kati ya 

hizo Tsh. 966,393,000, kwa iliyokuwa Wizara ya Kilimo na Maliasili na Tsh. 

956,362,000 kwa liyokuwa Wizara ya Mifugo na Uvuvi. Hadi kufikia Aprili, 

2016 wizara kwa ujumla imekusanya mapato ya Tsh. 1,680,790,836 Tsh. 

1,006,261,020 kutoka Kilimo na Tsh. 674,529,816 kutoka  Mifugo sawa na 

asilimia 87.4 ya malengo ya ukusanyaji. (Kiambatisho Nam. 3 na 4). 

 

Mhe. Spika, kwa mwaka wa fedha 2015/2016 iliyokuwa Wizara ya Kilimo na 

Maliasili imeidhinishiwa jumla ya TSh.48,174,300,000 kati ya hizo 

TSh.13,191,100,000 kwa matumizi ya kawaida, TSh. 8,721,400,000 Mishahara 

na TSh.4,469,700,000 kwa matumizi mengineyo, kati ya fedha hizi 

zinajumuisha fedha za ruzuku kwa Chuo cha Kilimo cha Kizimbani Tsh. 

9995,600,000. Hadi kufikia mwezi wa Mei, 2016 wizara imepata jumla ya TSh. 

10,235,117,765 za mshahara TSh. 8,014,390,665 na kazi za kawaida 

TSh.2,220,727,100) sawa na asilimia 50. (Kiambatisho Nam. 5).  

 

Kwa upande wa fedha za maendeleo wizara ilikadiriwa kutumia jumla ya Tsh. 

34,983,200,000, Tsh.33,323,200,000 kutoka kwa washirika wa maendeleo na 

Tsh 1,660,000,000 kutoka SMZ. Hadi kufikia Mei, 2016 fedha zilizopatikana 

ni Tsh. 11,641,070,476 kutoka kwa washirika wa maendeleo na 

Tsh.100,000,000 kutoka SMZ. (Kiambatisho Nam. 6). 

 

Mhe. Spika, kwa iliyokuwa Wizara ya Mifugo na Uvuvi kwa mwaka wa fedha 

wa 2015/16 imeidhinishiwa jumla ya TSh. 4,217,400,000 kati ya hizo 

mishahara TSh. 3,107,300,000 na matumizi mengineyo ilikuwa TSh. 

1,110,100,000. Hadi kufikia mwezi wa Mei, 2016 wizara imepata jumla ya 

TSh. 3,381,397,436 sawa na asilimia 80.2. Mishahara ilikuwa TSh. 

2,979,592,436 na matumizi mengineyo ni TSh. 401,475,000 sawa na asilimia 

36 (Kiambatisho Nam. 7).  

 

Kwa upande wa fedha za maendeleo wizara ilikadiriwa kutumia jumla ya Tsh. 

12,910,100,000; Tsh. 11,920,100,000 kutoka kwa washirika wa maendeleo na 

Tsh 990,00,000 kutoka SMZ. Hadi kufikia Mei, 2016 fedha zilizopatikana ni 

Tsh. 2,391,242,764 ambapo Tsh. 2,281,242,764 kutoka kwa washirika wa 

maendeleo na Tsh.110,000,000 kutoka SMZ. Sawa na asilimia 19. 

(Kiambatisho Nam. 8). 

 

MAFANIKIO YALIYOPATIKANA KATIKA MWAKA 2015/2016 

 

Mhe. Spika,Wizara ya Kilimo, Maliasili, Mifugo na Uvuvi kwa mwaka wa 

fedha 2015/2016 imepata mafanikio yafuatayo: 

 Kuongezeka kwa uzalishaji wa Matikiti kutoka tani 8,293 

hadi kufikia tani 9,267.2, Asali kutoka tani 5 hadi kufikia tani 11.6 

pamoja kuongezeka kwa uzalishaji wa Alizeti Mafuta lita 297.3 

hadi kufikia 718.1 

 Kuongezeka idadi ya wafugaji wa ng‟ombe, mbuzi na kuku 

wa kisasa kutoka 47,058 hadi 48,093. 

 Kupungua kwa maradhi yasiyo na mipaka pamoja na maradhi 

ya kichaa cha mbwa kutokana na kuimarika kwa utoaji wa huduma 

za chanjo. 

 Kuongezeka kwa uzalishaji wa samaki kutoka tani 32,974 

zenye thamani ya Tshs. 126,923173 mwaka 2014 hadi tani 34,104 

zenye thamani ya Tsh. 135,885,958,030 mwaka 2015. 

 Kuongezeka uzalishaji wa mwani kutoka tani 13,302 zenye 

thamani ya Tsh. 6,088,282 mwaka 2014 hadi kufikia tani 16,724 

zenye thamani ya Tsh. 9,468,528 mwaka 2015. 

 Wananchi wengi wameshajiika kwa kuendeleza ufugaji wa 

samaki na mazao mengine ya baharini kwenye maeneo yao. Jumla 

ya vikundi 144 (51 Unguja na 93 Pemba) vya  ufugaji wa samaki 

na mazao mengine ya baharini  vimeanzishwa. 

 Wizara imetiliana saini na Shirika la Chakula na Kilimo la 

Umoja wa Mataifa (FAO) kwa ajili ya kuanza kwa ujenzi wa Kituo 

cha Kuzalisha vifaranga vya samaki huko Beit el Ras 

unaofadhiliwa na (KOICA).  

 Jumla ya Vikundi vinne vya ushirika wa wakulima wa mwani 

vimeanzishwa na kupewa taaluma kwa kushirikiana na Idara ya 



84 

 

vyama vya Ushirika na Jumuiya ya Wakulima wa mwani Zanzibar 

(JUWAMWAZA). 

 Hekta 40 zimerejeshewa kwa kupandwa miti maeneo 

yaliyochimbwa mchanga - Zingwezingwe, Bumbwini na 

Kidanzini, pamoja na maeneo ya barabarani na mashamba ya 

Serikali.  

 Ugawaji wa Mizinga 250 (125 Unguja na 125 Pemba) kwa 

wafugaji wa asali pamoja na kuwapatia mafunzo ya ufugaji nyuki 

wafugaji 50 (25 Unguja na 25 Pemba) ili kukuza kipato cha 

wananchi. 

 Ununuzi wa tani 228 za mbegu ya mpunga, 128 

zimezalishwa Zanzibar na tani 100 zimenunuliwa kutoka Tanzania 

Bara.  

 Ununuzi wa mbolea tani 700 (100 TSP na 600 UREA) na 

kusambazwa (Unguja 350 na Pemba 350) na ununuzi wa dawa ya 

kuulia magugu lita 15,000 (Unguja 10,000 na Pemba 5,000). 

 Uzinduzi wa Mbegu 2 mpya za Muhogo kati ya aina 7 mpya 

zina uwezo mkubwa wa uzalishaji na ustahamilivu wa maradhi ya 

michirizi (CBSD). 

 Utoaji wa mafunzo kwa wanafunzi 116 katika ngazi ya Cheti 

na 96 ngazi ya Diploma; 

 Ukamilishaji wa kituo cha usarifu wa mazao kilichopo 

Kizimbani pamoja na ukarabati na ujenzi wa barabara za 

mashambani kilomita 148.5 Unguja na Pemba. 

 

UTEKELEZAJI WA PROGRAMU ZA WIZARA YA KILIMO, 

MALIASILI, MIFUGO NA UVUVI 

Mhe. Spika, utekelezaji wa shabaha za iliyokuwa Wizara ya Kilimo na 

Maliasili kupitia Programu zake kuu tatu na ndogo nane ulikuwa kama 

ifuatavyo: 

 

(I)  PROGRAMU KUU YA MAENDELEO YA KILIMO 

 

Mhe. Spika,Programu kuu ya Maendelo ya Kilimo inayojumuisha programu 

ndogo nne: Programu ndogo ya maendeleo ya  umwagiliaji maji, programu ya 

utafiti na mafunzo ya kilimo, programu ya maendeleo ya huduma za kilimo na 

Programu ndogo ya Uhakika wa Chakula na Lishe (UCL) ambazo 

zinatekelezwa kwa pamoja na Idara za Umwagiliaji Maji, Kilimo, Uhakika wa 

Chakula na Lishe, Taasisi ya Utafiti wa Kilimo na Chuo cha Kilimo Kizimbani. 

a) Programu ndogo ya maendeleo ya umwagiliaji maji 

 

Mhe. Spika, programu hii inatekelezwa kupitia Idara ya Umwagiliaji Maji na 

inajukumu la kuendeleza na kuimarisha kilimo cha umwagiliaji maji nchini. 

Katika kutekeleza kazi hiyo idara inatoa taaluma za uzalishaji za kiufundi juu 

ya ujenzi na ukarabati wa miundombinu, kushajiisha na kusimamia jumuiya za 

wakulima kwenye mabonde ya umwagiliaji maji. Aidha, kwa mwaka 

2015/2016 idara iliendelea kusimamia utekelezaji wa mradi wa ujenzi wa 

miundombinu na umwagiliaji maji katika kutoka mkopo wa Exim Bank ya 

Korea. 

 

Shabaha kwa mwaka 2015/2016 

 Kuongeza maeneo kwa kutumia teknolojia ya umwagiliaji 

maji, matokeo ya muda mfupi yaliyotarajiwa ni pamoja na kuwepo 

kwa miundombinu ya umwagiliaji maji, jumuiya imara za 

watumiaji maji na kuongezeka kwa uzalishaji.  

 Kuongeza eneo la umwagiliaji, kuchimba visima na kuweka 

pampu za umwagiliaji maji na kuongeza mavuno kwa hekta. na 

 Kuweka miundombinu ya umwagiliaji maji kwa Unguja na 

Pemba. 

 

Utekelezaji wa shabaha kwa mwaka 2015/2016 

 Kukamilika kwa awamu ya kwanza ya mradi wa umwagiliaji 

maji kupitia mkopo wa Exim Bank ya Korea kwa kukamilisha 

michoro ya umwagiliaji maji wa andiko la Zabuni ya kumtafuta 

mkandarasi wa ujenzi wa miundombuni ya umwagiliaji wa eneo la 

hekta 1,621. 

 Zabuni ya mradi wa „Expansion of Rice Production Project‟ 

(ERPP) wa kumtafuta mshauri muelekezi wa usanifu na usimamizi 

wa miundombinu ya umwagiliaji maji wa eneo la hekta 193.3 

unaendelea. 

 

Mhe. Spika,kwa mwaka 2015/2016 Idara iliendelea kusimamia utekelezaji wa 

Mradi wa ujenzi wa miundombinu ya umwagiliaji maji. 

 

Mhe. Spika,kwa mwaka wa fedha 2015/2016 programu hii ndogo iliombewa 

jumla ya Tsh. 27,944,606,666, Tsh. 26,763,946,666 kutoka kwa washirika wa 

maendeleo na Tsh. 500,000,000 kutoka SMZ na Tsh. 680,660,000 kwa kazi za 

kawaida. Hadi kufikia Mei, 2016 programu imepatiwa Tsh.672,678,500, 

Mishahara Tsh. 661,628,500 na matumizi ya kawaida Tsh. 11,050,000 sawa na 

asilimia 14. Kwa upande wa washirika wa maendeleo programu hii hadi kufikia 

Mei, 2016 imepata jumla ya Tsh.2,200,500,000. Hakuna fedha kutoka SMZ 

iliyopatikana hadi sasa. (Angalia Kiambatisho 11 na 12). 

 

Mhe. Spika: Mhe. Waziri samahani kidogo, naomba kumpisha Mwenyekiti ili 

tuweze kuendelea. 

 

(Hapa Mwenyekiti, Mhe. Shehe Hamad Mattar, alikalia kiti) 

 

Mhe. Mwenyekiti: Mheshimiwa endelea. 

 

Mhe. Waziri wa Kilimo, Maliasili, Mifugo na Uvuvi: Mhe. Mwenyekiti, 

ahsante sana. 

b) Programu ndogo ya utafiti na mafunzo ya kilimo  

Mhe. Mwenyekiti, programu hii inatekelezwa na Taasisi ya Utafiti wa Kilimo 

na Chuo cha Kilimo Kizimbani, lengo ni kuimarisha na kuendeleza tafiti za 

Kilimo na Maliasili pamoja na kuimarisha uwezo wa Chuo cha Kilimo 

Kizimbani na kuongeza wataalamu katika fani ya Kilimo na Mifugo.  

 

Mhe. Mwenyekiti: Kwa upande wa Utafiti programu ililenga kutekeleza 

yafuatayo: 

 Kuanzisha na kuendeleza tafiti 15 za mbinu za uzalishaji wa mazao makuu 

ya chakula na biashara yakiwemo mpunga, muhogo, viazi vitamu, mboga 

mboga, nazi na karafuu; 

 Kukarabati maabara moja ya utafiti wa mazao ya Matangatuani, jengo la 

uchunguzi wa mimea (screen house), kujenga uzio katika maabara mpya ya 

Utafiti Kizimbani na ununuzi wa madawa na vifaa vya mabara za Utafiti kwa 

lengo la kuongeza ufanisi wa utafiti wa mazao; 

 Kujenga uwezo wa Rasilimali Watu kwa kufundisha wafanyakazi 3 katika 

shahada ya kwanza, ya pili na ya tatu ifikapo Juni 2016; 

 Kusambaza matokeo ya utafiti kupitia vishamba darasa 15, vipindi vya TV 

5, Redio 5 na Vipeperushi 1500; 

 Kuandaa na kuzitekeleza kanuni za sheria ya Taasisi ya Utafiti na 

kuimarisha mashirikiano na Taasisi za Utafiti za ndani na nje ya nchi na; 

 Kukamilisha Mpango Mkakati wa miaka kumi (2015-2025) na utayarishaji 

wa Kanuni za Sheria ya Taasisi ya Utafiti wa Kilimo ili kuweka mazingira 

mazuri katika utekelezaji wa kazi za utafiti. 

 

Utekelzaji wa Shabaha kwa Mwaka 2015/2016 

 

Mhe. Mwenyekiti: Kwa mwaka wa fedha wa 2015/2016, programu imetekeleza 

shabaha zake kama ifuatavyo: 

 Utunzaji na uhifadhi wa mbegu za mazao ya chakula yakiwemo mpunga 

(45) viazi vitamu (34), mihogo (56) na migomba (33) ulifanyika; 

 Kuendelea kwa hatua ya pili ya jaribio la mbegu (15) mpya za mpunga 

kwa ajili ya kutafuta mbegu zenye uzalishaji mzuri. Matokeo ya awali 

yameshatolewa na mapendekezo ni kuendelea na hatua nyengine ya utafiti wa 

mbegu (10) kati ya hizo;  

 Kufanya uchunguzi wa udongo katika maeneo 40 ya vishamba vya 

mafunzo chini ya mradi wa NAFAKA. Matokeo katika maeneo hayo 

yanaonesha kwamba kuna upungufu mkubwa wa virutubisho muhimu 

vikiwemo vya nitrogeni, phospharasi na potash katika viwango tofauti; 

 Wakulima 2,000 wamepatiwa mafunzo juu ya mbinu bora za uzalishaji wa 

zao la mpunga (1,000 Pemba na 1,000 Unguja) chini ya mradi wa NAFAKA; 

 Uchambuzi wa takwimu za majaribio mawili ya mazao ya mizizi 

umefanyika na yanaonesha kwamba mbegu (2) kati ya (7) zina uwezo mkubwa 

wa uzalishaji na ustahamilivu wa maradhi ya virusi (CBSD). Utafiti unaendelea 

kwa awamu ya tatu; 

 Uendelezaji wa jaribio la uoteshaji wa miche ya mikarafuu katika kituo cha 

Utafiti -Matangatuani upo katika hatua ya tatu na matokeo yanaonesha kwamba 

miche iliyooteshwa katika mchanganyiko wa udongo mweusi kutoka Chanjaani 

na umwagiliaji wa maji kwa mara nne kwa wiki umetoa kiwango kikubwa zaidi 

cha ukuaji ukilinganisha na michanganyo mengine na; 

 Mpango Mkakati wa Taasisi ya Utafiti umekamilika na kanuni za taasisi 

zipo katika hatua ya mwisho kukamilika.    

Mhe. Mwenyekiti, Kwa mwaka wa fedha 2015/16, programu hii iliombewa 

jumla ya Tsh. 1,295,826,000 kwa kazi za kawaida na jumla ya Tsh. 

300,000,000 kwa kazi za maendeleo. Hadi kufikia mwezi wa Mei, 2016 

imepata Tsh. 1,248,438,615 (Mishahara Tsh. 1,237,288,615 na matumizi 

mengineyo Tsh. 11,150,000) sawa na asilimia 7. kwa kazi za maendeleo 

hakuna fedha zilizopatikana.  

Mhe. Mwenyekiti, Kwa upande wa Chuo cha Kilimo Kizimbani programu ina 

jukumu la kutoa mafunzo katika fani za kilimo, malasili na mifugo katika ngazi 

tofauti. Aidha, kwa mwaka wa fedha 2015/2016, program imelenga kutekeleza 

shabaha zifuatazo: 

 Kutoa mafuzo ya kilimo na mifugo ngazi ya Cheti kwa wanafunzi 150 na 

ngazi ya Diploma wanafunzi 50; 

 Kuimarisha miundo mbinu ya Chuo cha Kilimo Kizimbani kwa kujenga 

dakhalia yenye uwezo wa kuchukua wanafunzi 56 na kukarabati majengo ya 

Chuo; 

 Kutayarisha mpango wa matumizi ya shamba la RAZABA na;  

 Kuandaa mazingira mazuri ya kazi kwa walimu na wafanyakazi wa Chuo. 

  



88 

 

Utekelezaji wa Shabaha kwa Mwaka 2015/2016 

 Mafunzo yalitolewa  kwa wanafunzi 116 katika ngazi ya Cheti na 96 ngazi 

ya Diploma; 

 Kazi ya kujenga dakhalia yenye uwezo wa kuchukua Wanafunzi 56 

imekamilika; 

 Mpango wa matumizi mbadala ya shamba la RAZABA umeshakamilika. 

Idhini ya kuendelea na utekelezaji wa hatua za kuandaa michoro ya viwanja 

ambavyo vitawekezwa na/au kukodishwa zimeshaanza kwa kutafuta kampuni 

itakayoweza kufanya kazi hiyo kwa mujibu wa matakwa ya Chuo/Serikali;  

 Muundo wa Utumishi wa Chuo umeshapitishwa na kuanza kutumika kwa 

walimu na wafanyakazi wote wa Chuo;  

 Kwa kushirikiana na mradi wa TANRICE2 Chuo kimeendesha mafunzo ya 

kilimo bora cha mpunga wa umwagliaji maji na kutegemea mvua kwa 

wakulima 272 na mabwana/bibi shamba 10. Mafunzo hayo yalifanyika katika 

skimu za Makombeni na Kinyakuzi – Pemba na Mwera – Unguja. Shehia za 

Mkwajuni, Chutama, Gamba na Chaani Kubwa katika Wlaya ya Kaskazini 

“A”; Mafunzo haya yanaendelea hadi mwisho wa msimu (baada ya mavuno) 

ambapo tathmini juu ya matokeo ya mafunzo itakapofanyika. 

 Ziara za kimasomo kwa wafanyakazi wa Chuo cha Kilimo Kizimbani 

zimefanyika baina ya Chuo cha Kilimo - Sokoine, pamoja na vyuo vyengine 

vya Kilimo na Mifugo vya Tanzania Bara na ; 

 Walimu wanne (4) wanaendelea na masomo yao ya shahada ya pili 

(Masters) na Mwalimu mmoja (1) anaendelea na shahada ya tatu (PhD) katika 

Chuo Kikuu cha Kilimo Sokoine. Aidha, mwalimu mmoja ameanza mafunzo 

ya Udaktari wa Mifugo nchini China. 

 

Mhe. Mwenyekiti: kwa mwaka wa fedha 2015/2016, Chuo kiliombewa Tsh. 

995,600,000 ikiwa ni ruzuku kwa kazi za kawaida. Hadi kufikia Mei, 2016, 

Chuo kimepatiwa ruzuku ya Tshs. 578,840,050 (mishahara Tsh. 380,318,050 

na matumizi ya kawaida Tsh. 198,522,000) sawa na asilimia 64. 

 

Programu Ndogo ya Maendeleo ya Huduma za Kilimo na Uhakika wa 

Chakula.  

 

Mhe. Mwenyekiti, Programu hii inatekelezwa kupitia Idara ya Kilimo na Idara 

ya Uhakika wa Chakula na Lishe ina majukumu ya kusimamia maendeleo ya 

uzalishaji wa mazao ya chakula na biashara, kutoa elimu ya uzalishaji na 

ushauri wa kitaalam pamoja na kuratibu upatikanaji wa uhakika wa chakula na 

lishe katika kaya. 

Mhe. Mwenyekiti, kwa upande wa Maendeleo ya Huduma za Kilimo programu 

ililenga kutekeleza yafuatayo: 

 Kutoa huduma za kilimo cha matrekta kwa kuchimba na kuburuga ekari 

33,590; 

 Kuimarisha na kutoa huduma za pembejeo kwa Ununuzi wa mbolea tani 

700, mbegu tani 350 na dawa ya magugu  lita 15,000 ifikapo Juni, 2016; 

 Kutoa ushauri wa kitaalamu wa kilimo bora; 

 Kuimarisha na kutoa huduma za utibabu wa mimea, karantini na ukaguzi 

wa mazao na; 

 Uimarishaji wa mazingira bora ya watendaji. 

 

Utekelezaji wa Shabaha kwa Mwaka 2015/2016 

 

Mhe. Mwenyekiti, kwa mwaka wa fedha 2015/2016, program kupitia Idara 

imetekeleza yafuatayo: 

 Jumla ya matrekta 23 (15 Unguja na 8 Pemba) yalitumika katika mabonde 

ya mpunga kwa kuchimbua na kulima, ekari 29,430 (Unguja ekari 11,294 na 

Pemba ekari 18,136) kati ya ekari 33,590 zilizolengwa; Aidha, matrekta 31 

yalitarajiwa kutumika kwa msimu wa mwaka huu kati ya 48 yaliyopo (Unguja 

29 na Pemba 19). Hata hivyo, Ili kukidhi mahitaji yaliyopo matrekata 80 

yanahitajika kwa kufanikisha kilimo hicho; 

 Tani 228 za mbegu ya mpunga zimenunuliwa na kusambazwa kwa 

wakulima Unguja na Pemba; 

 Tani 700 za mbolea (100 TSP na 600 UREA) zimenunuliwa na 

kusambazwa kwa wakulima wa mpunga Unguja na Pemba (Unguja tani 350 na 

Pemba tani 350); Lita 15,000 za dawa ya kuulia magugu zimenunuliwa na 

kusambazwa (lita 10,000 Unguja na lita 5,000 Pemba); 

 Elimu ya udhibiti wa nzi waharibifu wa matunda imetolewa kwa wakulima 

72 wa Wilaya ya Kusini na Wilaya ya Kati pamoja na mitego 3,188 

imebadilishwa dawa. Aidha, Kila wilaya inahitaji mitego 20,000 ili kuweza 

kudhibiti uharibifu unaotokana na nzi wa matunda. 

 Tani 6,470.52 za mazao ya (mboga, matunda na nafaka) kutoka Tanzania 

Bara na tani 11,761.32 za nafaka kutoka nje ya nchi zimekaguliwa na 

kuingizwa nchini. Aidha, tani 4,070.23 za karafuu na tani 5,340.85 (mwani na 

mimea ya madawa asili) zimekaguliwa na kusafirishwa nje ya nchi; 

 TSh.376,500,000 zimelipwa kwa wazabuni wa pembejeo pamoja na 

Wazalishaji wa mbegu wa Zanzibar na; 

 Matayarisho ya Mpango Mkakati wa Idara ya Kilimo yameanza kwa hatua 

za awali za kuandaa rasimu ya mwanzo. 

Mhe. Mwenyekiti, kwa mwaka wa fedha 2015/2016 programu hii iliombewa 

Tsh. 3,939,472,000 kutoka SMZ hadi kufikia Mei, 2016 programu ilipatiwa 

Tsh. 3,232,821,993 kutoka SMZ (Mishahara Tsh. 1,688,701,143  na matumizi 

mengineyo ni Tsh. 1,544,120,850 sawa na asilimia 72). 

 

Mhe. Mwenyekiti, kwa upande wa Uhakika wa Chakula na Lishe programu 

ililenga kutekeleza yafuatayo: 

 Kuandaa mikutano mitatu ya wadau juu ya utekelezaji wa masuala ya 

usalama wa chakula na lishe bora nchini; 

 Kuanzishwa kamati za uhakika wa chakula na lishe katika Shehia 46 mpya 

na kuzipatia mafunzo juu ya masuala na lishe;  

 Kutoa ripoti nne juu ya hali ya uhakika wa chakula na lishe nchini; 

 Kukarabati ghala moja la hifadhi ya Taifa ya chakula na; 

 Kutayarisha muongozo wa viwango vya ubora wa mchele kwa ajili ya 

Hifadhi ya Taifa. 

 

Utekelezaji wa Shabaha kwa Mwaka 2015/2016 

 

 Mkutano wa kujadili mfumo wa ufuatiliaji wa hali ya lishe nchini 

ulifanyika kwa kuwashirikisha wadau tofauti; 

 Kamati 71 (27 Unguja na 44 Pemba) za uhakika wa chakula na lishe 

zimeanzishwa katika ngazi ya Shehia pamoja na kupatiwa mafunzo ya lishe 

kwa wanajamii 1,065. Kila kamati ina wajumbe 15; 

 Ukarabati wa ghala moja kati ya mawili umefanyika kwa asilimia sitini na 

matengenezo yanaendelea na; 

 Muongozo wa viwango vya ubora wa mchele kwa ajili ya Hifadhi ya Taifa 

unaoendana na viwango vilivyowekwa na Jumuiya ya Afrika Mashariki 

umekamilika. 

 

Mhe. Mwenyekiti, kwa mwaka wa fedha 2015/2016 programu iliombewa 

jumla ya Tsh. 277,854,000 kutoka SMZ hadi kufikia Mei, 2016 programu 

ilipatiwa Tsh. 173,793,607  kutoka SMZ (Mishahara Tsh. 163,793,607  na kazi 

za kawaida Tsh. 10,000,000) sawa na asilimia 9. Kwa upande wa fedha za 

maendeleo program ya uhakika wa chakula na lishe imetengewa Tsh. 

61,888,000 ambapo hadi kufikia Mei imepata fedha hizo zote. 

 

PROGRAMU KUU YA MAENDELEO YA RASILIMALI ZA MISITU 

NA MALIASILI ZISIZOREJESHEKA(2002) 

 

Mhe. Mwenyekiti, Programu hii inasimamiwa na Idara ya Misitu na Maliasili 

Zisizorejesheka na ina jukumu la kuwashirikisha wanachi kutunza na 

kuendeleza raslimali za misitu na wanyama pori pamoja na kusimamia uhifadhi 

wa misitu, mashamba ya Serikali, viumbe hai pamoja na mazingira yao 

sambamba kuimarisha mahitaji ya soko na matumizi endelevu ya rasilimali za 

misitu. Idara inaratibu kazi zake kupitia programu ndogo za Maendeleo ya 

uhifadhi wa Rasilimali za Misitu (200201) na Uhifadhi na Usimamizi wa 

Maliasili Zisizorejesheka (200202). 

 

Programu Ndogo ya Maendeleo ya Uhifadhi wa Rasilimali za Misitu  
 

Mhe. Mwenyekiti, kwa upande wa Maendeleo ya uhifadhi wa Rasilimali 

programu ililenga kutekeleza yafuatayo: 

 

 Shabaha kwa mwaka 2015/2016 

 

 Kuotesha miche 1,000,000 ya misitu na miche 500,000 ya matunda na 

viungo katika vitalu vya serikali na kuzalisha miche 1,000,000 ya mikarafuu; 

 Kukamilisha taratibu za kisheria za upandishaji wa hadhi wa maeneo ya 

Dole-Masingini, Jambiani- Muyuni yenye ukubwa wa hekta 4,780; 

 Kutoa mafunzo ya kujikinga na moto kupitia vipindi 8 vya radio na T.V, 

makala 6 magazetini na semina za mafunzo kwa Wilaya 10 sambamba na 

Kuwapatia mafunzo wafanyakazi 5; 

 Kutoa ramani na kuainisha maeneo muhimu (barabara, visima, maeneo 

hatari kwa moto) katika Hifadhi 3; 

 Kutoa mafunzo ya vitendo kwa watembezaji watalii katika Misitu ya 

Masingini na Kiwengwa; 

 Kuendeleza njia za ndani na kuimarisha duka la kitalii Jozani; 

 Kujitangaza kwa njia ya majarida ya kitalii, warsha na maonyesho ya 

ndani na nje ya Zanzibar ili kufikia Watalii 30,000; 

 Kutoa vipindi 8 vya radio na T.V, makala 6 magazetini, vijarida 100 na 

mikutano ya mafunzo  katika Wilaya 10. 

 Kufanya utafiti wa kujua idadi ya wanyamapori waliohatarini kutoweka 

pamoja na kuhamasisha ufugaji wa wanyamapori waliohatarini kutoweka 

(mfano; Paa-nunga, Chesi); 

 Kuelimisha jamii madhara ya uwindaji haramu (mikutano 10 ngazi ya 

Wilaya) ikiwemo na ukusanyaji wa takwimu za kesi za uwindaji zilizoripotiwa 

vituo vya Polisi; 

 Kufanya mkutano wa kujadili idadi ya wanyama wa kuwindwa kitalii (set 

wild animals hunting quota) na Kuzielimisha Kamati za Uhifadhi juu ya 

matumizi ya daftari la usajili wa wawindaji wanyama kitalii; 

 Kuyatambua mazizi na wanyamapori waliopo Unguja na Pemba 

sambamba na Kujenga zizi moja katika Hifadhi ya Dole-Masingini; 

 Kuangamiza Kunguru 500,000; 

 Kupanda mikoko hekta 40; 

 Kukamilisha taratibu za kisheria za makubaliano ya usimamizi  wa 

mikataba mipya 12; 

 Kutoa mafunzo juu ya usimamizi wa misitu ya jamii kwa shehia 45; 

 Kushajiisha jamii Kupanda miti ya misitu Hekta 275; 

 Kufanya mikutano  10 ya kushajiisha jamii kutumia majiko sanifu; 

 Kuwapatia mafunzo ya muda mfupi juu ya utatuzi wa migogoro 

wafanyakazi 4 na wanajamii 6; 

 Kuimarisha mfumo wa ukusanyaji wa takwimu; 

 Kugawa mizinga ya nyuki 300 na vifaa vya ufugaji; 

 Kutoa  mafunzo ya ufugaji na uzalishaji bora wa asali wa nyuki katika 

Wilaya za Magharibi na Kaskazini 'A' na 'B' kwa Unguja na Wilaya za Wete, 

Mkoani na Chakechake; 

 Kuhamasisha uanzishwaji wa vituo vya kusarifu asali pamoja na kuwapatia 

mafunzo ya muda mfupi wafanyakazi watatu; 

 Kupanda miti Hekta 120 katika Mashamba ya Chaani, Kibele, Dunga na 

Unguja Ukuu kwa Unguja na Maziwang'ombe Pemba sambamba na Kufanya 

tathmini hekta 120 za miti iliyo hai na iliyokufa baada ya kupandwa; 

 Kukusanya takwimu za maeneo yaliyoathirika na moto, kununua vifaa vya 

kuzimia moto pamoja na Kuelimisha jamii kuhusu  kujikinga na matukio ya 

moto kwa njia ya radio, T.V, Mikutano; 

 Kuvuna miti m
3
 2,500 katika Mashamba ya Serikali; 

 Kuotesha miche 2,5000,000. (Mikarafuu 1,000,000, misitu 1,000,000, 

minazi, 100,000 na matunda na viungo 400,000); 

 Kuwapatia mafunzo ya muda mfupi kwa wahudumu wa vitalu 50; 

 Kuimarisha miundombinu ya nasari ikiwemo kuchimba visima 4, ujenzi 

wa mahodhi 10, mabanda ya kuoteshea miche pamoja na ujenzi wa ofisi katika 

nasari na; 

 Kutoa matangazo ya uhamasishaji wa upandaji miti kitaifa sambamba na 

ushiriki wa wafanyakazi na viungozi Pemba na Unguja. 

 

Utekelezaji wa shabaha kwa mwaka 2015/2016 
Mhe. Mwenyekiti, utekelezaji wa programu kwa mwaka wa fedha 2015/2016 

ni kama ifuatavyo: 

 Miche 1,488,224 imeoteshwa katika vitalu vya Serikali, mikarafuu 

347,650 (Unguja 106,350 na Pemba 241,300), miche ya Misitu 897,786 

(Unguja 841,876  na Pemba 55,910) na miche ya matunda na viungo ni 

242,788 (Unguja 211,029  na Pemba 31,759); 

 Hekta 165 zimepandwa miti kipindi cha mvua za vuli na Masika 2016 

katika mashamba ya Serikali, vyanzo vya maji na maeneo ya misitu ya hifadhi 

za Jamii. Aidha, wastani wa kilometa 55 za barabara zimepandwa miti; 

 Hekta 25.6 ziliathiriwa na moto kwa kipindi cha Agosti hadi Oktoba 2015. 

Maeneo yalioathirika yakiwemo Kijibani, Kidazi na Kitogani katika msitu wa 

Jozani, ambapo hasara iliyokadiriwa kufikia Shilingi 21,107,600 

imesababishwa na moto huo; 

 Mikataba mipya 12 ya makubaliano ya usimamizi wa misitu ya hifadhi ya 

Jamii imetayarishwa na kukamilika katika ngazi ya Wizara. Aidha, ongezeko 

hili linapelekea kukamilika kwa jumla ya mikataba ya jamii 62 kwa Unguja na 

Pemba. Hatua hii inawapa uwezo wananchi kupanga mipango ya matumizi 

endelevu ya misitu ya wanajamii wenyewe chini ya muongozo wa wataalam; 

 Mikutano 11 ya kushajiisha jamii imefanyika ambapo washiriki 129 wa 

Shehia 11 za Unguja wameshajiika na kuanzisha  vikundi 11  vya uzalishaji wa 

majiko sanifu. Aidha, majiko sanifu makubwa manane (8) yametengenezwa 

kwa vyuo vya mafunzo (2) Vikosi vya SMZ (2) KMKM (1), JKU (2) Vyuo vya 

amali (1); 

 Mizinga 250 (125 Unguja na 125 Pemba) imegaiwa kwa wafugaji ikiwa na 

lengo la kuongeza uzalishaji wa asali na kukuza kipato cha wananchi; 

 Mafunzo ya ufugaji nyuki kwa walimu wa walimu yamefanyika ambapo 

wafugaji 50 (25 Unguja na 25 Pemba) walishiriki; 

 Mita za ujazo 2,081 za miti aina ya Pines zimevunwa katika shamba la 

Serikali la Masingini, sawa na asilimia 83.24 ya lengo la uvunaji miti katika 

mashamba ya Serikali; 

 Kufanikisha hifadhi ya Taifa ya Jozani na Ghuba ya Chwaka kuwa katika 

mtandao wa Kimataifa wa UNESCO wa hifadhi Hai MAN AND BIOSPHERE 

RESERVE, kutokana na mashirikiano baina ya Idara ya Misitu na Idara ya 

Mazingira na;  

 Kuanzisha shamba la spices lenye mchanganyiko wa Vanila, Hiliki, 

Mdalasini, Tambuu na Michaichai katika hifadhi ya Msitu wa Masingini kwa 

lengo la kuongeza vivutio vya Utalii. 

Mhe. Mwenyekiti, kwa mwaka 2015/2016 Idara iliendelea kusimamia  

utekelezaji wa Mradi wa kuimarisha zao la Karafuu (Kiambatisho Nam. 9).  

 

Programu ndogo ya Uhifadhi  na Usimamizi wa Maliasili Zisizorejesheka  

Mhe. Mwenyekiti, kwa upande wa uhifadhi na usimamizi wa Maliasili 

Zisizorejesheka programu ililenga kutekeleza yafuatayo: 

 Kuyakagua na kuyapima maeneo yanayoombewa kuchimbwa 

mchanga  na rasilimali nyengine; 

 Kufanya tathmini katika maeneo ya uchimbaji wa mawe, kifusi na 

matofali ya kuchonga; 

 Kupanda miti hekta 30 katika maeneo yaliyochimbwa; 

 Kutoa vibali vya usafirishaji wa mawe, mchanga na kifusi na; 

 Kufanya doria 50 katika maeneo ya uchimbaji na usafirishaji. 

 

Utekelezaji wa shabaha kwa mwaka 2015/2016 
Mhe. Mwenyekiti, utekelezaji wa programu kwa mwaka wa fedha 2015/2016 

ni kama ifuatavyo: 

 Doria 36 zimefanyika katika maeneo ya uchimbaji na Usafirishaji wa 

maliasili zisizorejesheka ambapo magari 30 yamekamtwa kwa makosa ya 

usafirishaji wa maliasili bila ruhusa. Misumeno ya moto 35 imekamatwa (22 

imetekezwa kwa moto, 7 imehifadhiwa ghalani na 6 imewekwa vituoni kwa 

ajili ya uokozi pindi dharura itakapotokea);  

 Maeneo 31 yalioombewa kuchimbwa mchanga yenye ukubwa wa 

hekta 217.48 yamekaguliwa na kupimwa, kati ya hayo 3 yenye ukubwa wa 

hekta 20 yameruhusiwa kuchimbwa huko Bumbwini, Pangatupu na Kidanzini; 

 Kazi ya usimamizi wa uzalishaji wa maliasili imekuwa ikifanyika 

ikiwemo kutoa vibali vya usafirishaji wa mawe ndani ya nchi, mchanga na 

kokoto. Takwimu zinaonesha wastani wa tani 39,000 za mchanga na tani 4,320 

za kifusi huzalishwa kwa mwezi  kwa ajili ya matumizi tofauti;  

 Hekta 30 katika maeneo yaliochimbwa mchanga, barabarani na 

mashamba ya Serikali zimerejeshewa kwa kupandwa miti na; 

Mhe. Mwenyekiti, kwa mwaka wa fedha 2015/2016 programu hizi ziliombewa 

jumla ya Tsh. 1,658,236,000 kutoka SMZ hadi kufikia Mei, 2016 programu 

imepatiwa Tsh.1,248,311,750 kati ya hizo (mishahara Tsh. 1,231,331,750 na 

matumiz mengineyo Tsh. 16,980,000) sawa na asilimia 7. Kwa upande wa 

fedha za maendeleo program imetengewa Tsh. 360,000,000 kwa Mradi wa 

Mpango wa Taifa wa Uimarishaji Mikarafuu ambapo hadi kufikia Mei imepata 

jumla ya Tsh 10,000,000 sawa na asilimia 3. 

 

PROGRAMU YA UTAWALA, MIPANGO NA USIMAMIZI WA KAZI 

ZA KILIMO NA MALIASILI. 

 

Mhe. Mwenyekiti, Programu hii inayojumuisha programu ndogo tatu ambazo 

zinasimamiwa na Idara ya Mipango Sera na Utafiti, Idara ya Uendeshaji na 

Utumishi na Ofisi kuu Pemba.  

 

Programu ndogo ya mipango na usimamizi wa kazi za Kilimo na Maliasili  

 

Mhe. Mwenyekiti, dhumuni la Programu hii ni kusimamia na kuratibu Sera, 

Sheria, Mikakati, Mipango ya Maendeleo na Utafiti. Idara pia  inaratibu 

mashirikiano ya Wizara na taasisi za ndani na nje ya nchi ikiwemo Washirika 

wa Maendeleo na Sekta Binafsi. 

 

Mhe. Mwenyekiti, kwa mwaka wa fedha wa 2016/2016 Programu imelenga 

kutekeleza yafuatayo: 

 Kukamilisha utaratibu wa mapitio ya Sera ya Kilimo na Sheria ya Uhifadhi 

na Utibabu wa Mimea pamoja na kutayarisha Sheria ya pembejeo; 

 Kuandaa utaratibu wa utekelezaji wa Sheria ya Hakimiliki ya Wagunduzi 

wa Mbegu mpya za mimea; 

 Kutoa elimu kwa jamii kupitia Tovuti, Jarida la Mkulima (nakala 2,000) na 

vipeperushi 1,000 na kuvisambaza kwa wadau wote; 

 Kufanya tafiti mbili za kijamii na kiuchumi ili kukabiliana na changamoto 

zinazojitokeza katika jamii kwa uzalishaji na tija; 

 Kukusanya takwimu muhimu za mazao ya kilimo na maliasili pamoja na 

uchambuzi na utoaji wa taarifa juu ya matukio muhimu ya Wizara; 

 Kuendeleza mashirikiano baina ya Wizara, taasisi za ndani na nje ya nchi 

pamoja na kushiriki katika mikutano na makongamano na; 

 Kusimamia utekelezaji wa mfumo wa ufuatiliaji na tathmini wa Wizara. 

 

 Utekelezaji wa shabaha kwa mwaka 2015/2016 

 

Mhe. Mwenyekiti, mwaka wa fedha 2015/2016 Programu hii kupitia idara ya 

Mipango, Sera na Utafiti imetekeleza/imetoa huduma  zilizoainishwa kama 

ifuatavyo: 

 Utayarishaji wa Sheria ya pembejeo inayojumuisha Sheria ya mbegu, 

mbolea na viuatilifu unaendelea. Aidha, kwa kushirikiana na Wizara ya Kilimo 

ya Tanzania Bara na Chuo kikuu cha Kilimo cha Sokoine Wizara ipo katika 

hatua za mwisho za utayarishaji wa Sheria ya mbegu; 

 Kuandaa utaratibu wa utekelezaji wa Sheria ya Hakimiliki ya Wagunduzi 

wa Aina Mpya za Mbegu za Mimea kwa kuteua Mrajis, Msaidizi Mrajis na 

Kamati ya Rajis; 

 Kazi ya mapitio na kuhariri Jarida la Mkulima imekamilika hatua 

inayofuata ni kuchapisha jarida na kulisambaza kwa wadau na wakulima; 

 Tafiti ya kupata maoni ya wakulima juu ya mfumo wa ruzuku 

wanaoupendelea katika uzalishaji wa zao la Mpunga nchini imefanyika na 

matokeo ya awali yameonesha ya kwamba, wakulima walio wengi bado 

wanapendekeza ruzuku iendelee kutolewa na Serikali; 

 Ukusanyaji wa takwimu muhimu za mazao ya kilimo na maliasili kuanzia 

ngazi ya Shehia pamoja na uchambuzi na utoaji wa taarifa juu ya matukio 

muhimu ya Wizara umefanyika. Aidha, kazi za utafiti wa takwimu za mazao ya 

kilimo kwa lengo la kupata takwimu sahihi kwa ajili ya matumizi ya mipango 

ya nchi zinaendelea kwa kushirikiana na Ofisi ya Mtakwimu Mkuu Tanzania 

na Mtakwimu Mkuu Zanzibar (OCGS). Idara imepata ufadhili wa utafiti wa 

takwimu za mazao kwa njia ya “Small Area Estímate” (SAE) kutoka FAO; 

 Idara imeendeleza mashirikiano baina ya Wizara, taasisi za ndani na nje ya 

nchi kwa kushiriki katika mikutano na makongamano nchini Re-Union, 

Burundi, Rwanda, Kenya, Ujerumani na T.Bara;  

 Wizara kwa kushirikiana na FAO imetayarisha Mpango wa Nchi wa 

Kilimo “Country Program Framework” – Zanzibar (CPF), kwa upande wa 

IFAD tumeshirikiana kutayarisha mipango ya maendeleo ya Zanzibar katika 

sekta ya kilimo na;  

 Kuendelea kusimamia utekelezaji wa mfumo wa ufuatiliaji na tathmini wa 

Wizara. 

 

Mhe. Mwenyekiti, kwa mwaka 2015/2016 Idara iliendelea kusimamia 

utekelezaji wa programu tatu na mradi mmoja kama ifuatavyo: 

 Programu ya Kuimarisha Miundombinu ya Masoko ya Kilimo na 

kuongeza Thamani ya Mazao MIVARF (Kiambatisho Nam. 10); 

 Programu ya Kuimarisha Huduma za Kilimo–ASDP-L, (Kiambatisho 

Nam.11); 

 Mradi wa Kuimarisha Uzalishai wa Mpunga –ERPP (Kiambatisho Nam. 

12) na; 

 Mradi wa Strengthen Rice Value Chain In Zanzibar  ZANRICE 

(Kiambatisho Nam. 13). 

 

Mhe. Mwenyekiti, Kwa mwaka wa fedha 2015/2016 Programu iliombewa 

jumla ya Tsh. 381,010,000 kutoka Serikalini, hadi kufikia Mei, 2016 Programu 

imepatiwa jumla ya Tsh. 185,529,500 (Mishahara Tsh. 154,072,500 na 

matumizi mengineyo Tsh. 31,457,000 sawa na asilimia 16). Kwa upande wa 

fedha za maendeleo program iliombewa Tsh. 8,984,458,000 (Tsh. 500,000,000 

SMZ na Tsh. 8,484,458,000 kutoka kwa washirika wa maendeleo). Hadi 

kufikia Mei program imepata Tsh. 9,468,682,476 (Tsh. 9,378,682,476 kutoka 

kwa washirika wa maendeleo na Tsh. 90,000,000 kutoka SMZ).sawa na 

asilimia 105. 

 

Programu ndogo ya utawala (200302)  

 

Mhe. Mwenyekiti, dhumuni la programu hii ni  kusimamia rasilimali watu na 

kutoa huduma za utawala katika Wizara, ikiwa ni pamoja na  masuala ya ajira, 

mafunzo, maslahi ya wafanyakazi na uwekaji wa kumbukumbu.  Aidha, 

programu inaratibu masuala mtambuka kama Ukimwi, jinsia, kusimamia 

utunzaji na uhifadhi wa mali za Serikali, utoaji wa huduma za manunuzi na 

uhifadhi wa vifaa.  

 

Shabaha za programu kwa mwaka 2015/2016  
 

Mhe. Mwenyekiti:, Kwa mwaka wa 2015/2016 Programu kupitia Idara ya 

Utumishi na Uendeshaji ilipanga kutekeleza yafuatayo:  

 Kuendelea na uhakiki wa mali za Serikali zilizo katika Wizara Kilimo 

na kuzipatia hati miliki;  

 Kuwajengea uwezo wa kitaaluma wafanyakazi 37 Unguja na Pemba. 

Kusimamia maslahi ya wafanyakazi na kuwawekea mazingira mazuri ya kazi 

na;  

 Kuratibu ukusanyaji wa mapato ambayo yanakadiriwa kuwa ni Tsh 

845,000,000. Kusimamia na kuratibu manunuzi kwa mujibu wa Sheria no 9 ya 

mwaka 2005. 

Utekelezaji wa shabaha mwaka 2015/2016 

Mhe. Mwenyekiti, kwa mwaka wa fedha wa 2015/2016 Idara imetekeleza 

malengo yake kama ifuatavyo: 

 Kuendelea kuwalipia wanafunzi 39 kwa viwango tofauti wanaoendelea na 

masomo PhD 1, MSc 5, BSc 11, DIPLOMA  21 na CERTIFICATE 1; 

 Kuendelea kufanya mapitio ya uchoraji wa mipaka kwa mashamba mawili 

Mwera na Mahonda; 

 Wafanyakazi 41 waliotimiza umri wamestaafu kwa hiari, 20  wamekwenda 

likizo bila ya malipo na Wafanyakazi 428 likizo ya kawaida na wamepatiwa 

stahiki zao. Aidha, wafanyakazi wapya 18  kwa kada tofauti wameajiriwa kwa 

mwaka wa fedha 2015/2016 na; 

 Wizara imekusanya mapato ya Tsh.1,006,261,020 sawa na asilimia 104 

kutoka vyanzo vya mapato hadi kufikia Aprili, 2016. 

Mhe. Mwenyekiti, kwa mwaka wa fedha 2015/2016 programu iliombewa Tsh. 

1,561,042,000 hadi kufikia mwezi wa Mei, 2016 program imepatiwa jumla ya  

Tsh 1,003,848,500 (Mishahara Tsh. 715,356,250 na matumizi mengineyo Tsh. 

288,492,250 ) sawa na asilimia 39. 

 

Programu ndogo ya uratibu wa kazi za Wizara Pemba 
Mhe. Mwenyekiti, Programu hii inatekelezwa na Ofisi Kuu Pemba, lengo lake 

ni kuratibu na kusimamia kazi na rasilimali za Wizara kwa kufuata misingi ya 

Sheria. Programu hii ndogo inatoa huduma za utumishi za Wizara, kuwajengea 

uwezo wa kitaaluma watumishi na kuratibu kazi za mipango za Wizara ya 

Kilimo na Maliasili. 

Mhe. Mwenyekiti, kwa mwaka wa fedha 2015/2016 programu iliombewa Tsh. 

2,401,400,000 hadi kufikia mwezi wa Mei, 2016 program imepatiwa jumla ya 

Tsh 1,890,900,250 (Mishahara Tsh. 1,781,900,250 na matumizi mengineyo 

Tsh. 109,000,000) sawa na asilimia 21.  

 

PROGRAMU ZA MIFUGO NA UVUVI  

 

Mhe. Mwenyekiti, Wizara ya Mifugo na Uvuvi kwa mwaka wa fedha 

2015/2016 ilitekeleza malengo yake kupitia programu zake kuu tatu ambazo ni: 

i. Programu ya Maendeleo ya Mifugo;  

ii. Programu ya Maendeleo ya Uvuvi; na  

iii. Programu ya Utawala wa Maendeleo ya Mifugo na Uvuvi.  

 

PROGRAMU YA MAENDELEO YA MIFUGO 

 

Mhe. Mwenyekiti,  Programu ya Maendeleo ya Mifugo jukumu lake kubwa ni 

kuendeleza sekta ya mifugo na kuongeza uzalishaji na ubora wa mifugo na 

mazao yake. Pragramu hii imegawika katika program ndogo mbili ambazo ni: 

i. Programu Ndogo ya Uzalishaji Mifugo na; 

ii. Programu Ndogo ya Utabibu wa Mifugo. 

  

Programu Ndogo ya Uzalishaji Mifugo 
Mhe. Mwenyekiti, Programu hii ina lengo la kuongeza uzalishaji na ubora wa 

mifugo na mazao yake.  

 

Shabaha Zilizotolewa na Programu ndogo ya Uzalishaji Mifugo kwa 

Mwaka 2015/2016 

 

Mhe. Mwenyekiti, kwa mwaka wa fedha 2015/2016 programu ililenga 

kutekeleza shabaha zifuatazo: 

 Kuimarisha utoaji wa huduma za elimu kwa wafugaji katika nyanja 

zote za utunzaji na uzalishaji wa mifugo kwa wafugaji 20,000; 

 Kufanya ziara 5 za kimasomo kwa wafugaji; 

 Kuendeleza ujuzi na utaalamu wa watumishi 10 wa Idara katika 

nyanja tofauti;  

 Kuimarisha kazi za utafiti wa mifugo kwa huduma za kinga na tiba 

kwa wanyama 74 walioko mashamba ya Mifugo ya Pangeni, Kitumba na 

Chamanangwe na upandaji wa malisho eka 7 katika Kituo cha Mbegu za 

Majani Kizimbani; 

 Kuimarisha utoaji huduma za mifugo kwa jamii kwa kuimarisha 

mazingira ya utendaji kazi na; 

 Kuimarisha mahusiano na mashirikiano ya kitaalamu na taasisi na 

mashirika ya kimataifa, kikanda na ndani ya nchi katika masuala ya mifugo 

kwa kuhudhuria vikao 10 vya kikazi.  

 

Utekelezaji wa Shabaha kwa Mwaka 2015/2016 

Kwa mwaka 2015/2016 programu imetekeleza shabaha zake kama ifuatavyo; 

 Tafiti tatu zimefanyika ambazo ni; uchunguzi wa awali wa utumiaji 

wa mwani kama kirutubisho katika utengenezaji wa chakula cha kuku; 

uangaliaji wa ulishaji wa vyakula vinavyopatikana nchini katika unenepeshaji 

wa kondoo na uwezekano wa kuanzisha ufugaji wa mbuzi katika kijiji cha 

Kiuyu-Mbuyuni wilaya ya Micheweni Kisiwani Pemba; 

 Wafugaji 15,975 wametembelewa na kupatiwa ushauri wa kitaalamu 

juu ya ufugaji bora wa ng‟ombe, mbuzi, kuku na mifugo mengineyo. Aidha, 

ziara 12 za tathmini ya utendaji kazi kwa mabwana/mabibi mifugo zilifanyika;  

 Uhamasishaji wa uanzishaji na uimarishaji wa vikundi/jumuiya za 

wafugaji unaendelea katika Wilaya sita za Uguja na Pemba; 

 Huduma za upandishaji wa ng`ombe kwa sindano (AI) zimetolewa 

ambapo ng‟ombe 2,122 wamepandisha ikiwa ni asilimia 53 ya lengo 

lililowekwa, kati yao 903 wameangaliwa mimba na 528 (58%) waligundulika 

wana mimba baada ya kupandishiwa mara ya mwanzo. Aidha, uzalishaji wa 

gesi ya kuhifadhi mbegu umefanyika ambapo jumla ya lita 1,965 za gesi 

zilizalishwa na kusambazwa katika vituo vya upandishaji mawilayani; 

 Mitambo 2 ya Biogesi imejengwa katika azma ya kuongeza matumizi 

mazuri ya samadi kama nishati mbadala na; 

 Kituo cha majani cha Kizimbani kiliendelea kutoa huduma za mbegu 

kwa wafugaji ambapo matayarisho ya upandaji wa majani yameanza kwa 

ununuzi wa mbegu tofauti za majani na mikundekunde, pia uburugaji na 

utifuaji wa eneo la eka 3 umekamilika. Aidha, miundombinu ya maji kituoni 

umeimarishwa. Huduma za uendeshaji katika vituo vya Pangeni, Kitumba na 

Chamanangwe zimetolewa kwa kutoa huduma za kinga na matibabu kwa 

wanyama 95 walioko kituoni.  

 

Mhe. Mwenyekiti, kwa mwaka wa  fedha 2015/2016 programu ilisimamia 

utekelezaji wa Mradi wa uzalishaji wa maziwa (Kiambatanisho Nam 14).  

Mhe. Mwenyekiti, kwa mwaka wa fedha 2015/2016 programu ndogo hii  

iliombewa jumla ya Tsh. 620,259,000 kutoka Serikalini. Hadi kufikia Mei, 

2016 programu hii imepatiwa Tsh. 581,997,802 kati ya hizo (mishahara Tsh. 

536,389,802 na kwa matumizi mengineyo Tsh. 45,608,000) sawa na asilimia 

46.  Fedha za maendeleo ilitarajiwa kupata Tsh. 430,000,000 kutoka Serikalini. 

Hadi kufikia Mei program imepata Tsh, 15,000,000 SMZ sawa na asilimia 3.  

 

Programu Ndogo maendeleo ya Huduma za Utabibu wa Mifugo 

Mhe. Mwenyekiti, Programu ndogo hii imetekelezwa kupitia Idara ya Huduma 

za Maendeleo ya Mifugo na ina lengo la kuimarisha huduma za utabibu wa 

mifugo.   

 

Shabaha ya Programu kwa Mwaka 2015/2016 
Mhe. Mwenyekiti, kwa mwaka wa fedha 2015/2016, programu ililenga 

kutekeleza yafuatayo: 

 Kuimarisha uchunguzi juu ya ubora wa maziwa yanayozalishwa na 

wafugaji kwa kuchunguza idadi ya sampuli  za maziwa 128. 

 Kuimarisha huduma ya ugani kwa jamii kwa kuwapatia mafunzo watendaji 

kumi; 

 Kudhibiti maradhi yanayoambukizwa na kupe: 

 Kukusanya sampuli  328; na 

 Kuwapatia kinga wanyama 19,820 dhidi ya  kupe; 

 Kudhibiti magonjwa ya kuku na jamii ya ndege; 

 Kudhibiti maradhi ya minyoo;   

 Kuimarisha huduma na kupunguza maradhi na; 

 Kudhibiti maradhi ya kichaa cha mbwa. 

 

Utekelezaji wa Shabaha kwa Mwaka 2015/2016 

Mhe. Mwenyekiti, kwa mwaka wa fedha 2015/2016, program kupitia Idara 

imetekeleza yafuatayo: 

 Sampuli 720 za maziwa zilichunguzwa kwa lengo la kuimarisha ubora wa 

maziwa, kati ya hizo 102 sawa na asilimia 28.6 zilionekana na vimelea vya 

maradhi ya kiwele;  

 Wanyama 38,713 walikogeshwa kwa kuwakinga magonjwa ya kupe na 

wadudu wengine. Kati ya hao ng‟ombe 21,100, mbuzi na kondoo 4,517, punda 

144, mbwa 2,068, paka 574 na kuku wa kienyeji ni 10,310; 

 Sampuli 190 za kuku  zilichunguzwa magonjwa ya kuku. Kuku 71 

walionekana na  ugonjwa wa kuharisha na kuku 73  walichunguzwa ugonjwa 

wa mafua;  

 Kuku 94,759 walitibiwa magonjwa ya aina tofauti ikiwemo koksidia. 

Jumla ya wanyama 101,559  walitibiwa magonjwa ya minyoo. Kati ya hao 

ng‟ombe ni 3,110, mbuzi na kondoo 3,192, punda 10, mbwa 1,014, paka 549 na 

kuku ni 93,684; 

 Kuku 42,924  walikingwa dhidi ya ugonjwa wa mahepe; 

 Wanyama 15,890 walikingwa dhidi ya magonjwa ya minyoo. Kati ya hao 

ng‟ombe ni 2,998, mbuzi na kondoo 1,907, punda 119, mbwa 879, paka 277 na 

kuku ni 9,710; 

 Ng‟ombe 2,738  na mbuzi 60 walikingwa dhidi ya ugonjwa wa ngozi na; 

 Ng‟ombe 2,898  walikingwa ugonjwa wa kimeta na chambavu. 

 

Mhe. Mwenyekiti, kwamwaka wa  fedha 2015/2016 programu ilisimamia 

utekelezaji wa mradi mmoja: 

 

 Mradi wa kudhibiti Kichaa cha Mbwa (Kiambatanisho Nam 15). 

 

Mhe. Mwenyekiti,  kwa mwaka wa fedha 2015/2016 programu iliombewa 

jumla ya Tsh. 736,077,000 kutoka Serikalini. Hadi kufikia Mei, 2016 programu 

imepatiwa jumla ya Tsh.609,850,448  (Mishahara Tsh. 585,350,448 na 

matumizi mengineyo Tsh. 24,500,000). Kwa upande wa fedha za maendeleo 

ilitarajiwa kupata Tsh. 147,284,000 (Tsh. 40,000,000 kutoka SMZ na Tsh. 

107,284,000 kutoka kwa washirika wa maendeleo. Hadi kufikia Mei program 

imepata Tsh. 7,000,000 kutoka SMZ sawa na asilimia 18 na jumla ya Tsh 

63,900,000 kutoka kwa washirika wa maendeleo sawa na asilimia 60.   

 

PROGRAMU YA MAENDELEO YA UVUVI 

 

Mhe. Mwenyekiti, Programu ya Maendeleo ya Uvuvi dhumuni lake kubwa ni 

kuendeleza uvuvi na kuongeza uzalishaji wa samaki na mazao ya baharini kwa 

njia ya ufugaji.  

Pragramu hii imegawika katika program ndogo mbili nazo ni: 

i. Programu Ndogo ya Maendeleo ya Uvuvi na Uhifadhi wa Bahari na; 

ii. Programu Ndogo ya Ufugaji wa Mazao ya Baharini. 

 

Programu Ndogo maendeleo ya Uvuvi na uhifadhi 

 

Shabaha ya Programu kwa Mwaka 2015/2016 

 

Mhe. Mwenyekiti, kwa mwaka wa fedha wa 2015/2016 Programu Ndogo ya 

Maendeleo ya Uvuvi na Uhifadhi imelenga kutekeleza shabaha zifuatazo: 

 Kuendeleza kazi za doria katika maeneo ya hifadhi kwa kufanya doria 

174 kwa kushirikiana na jamii ili kudhibiti uvuvi haramu;                                                                                                                                                              

 Kufanya utafiti juu ya kiwango cha samaki katika maeneo ya maji ya 

ndani; 

 Kufanya ufuatiliaji na tathmini ya matumbawe yaliyowekwa Chwaka 

na Marumbi; 

 Kuongeza matumbawe ya kienyeji katika maeneo mapya ya hifadhi ili 

kuongeza mazalio na maficho ya samaki; 

 Kuainisha maeneo maalum yenye umuhimu kwa uhifadhi wa 

rasilimali za bahari; 

 Kuwashajiisha wavuvi vijana kuwacha kuvua katika maeneo ya 

hifadhi na badala yake kwenda kuvua katika kina kirefu; 

 Kushirikiana na Washirika wa Maendeleo ndani na nje ya nchi katika 

kukuza sekta ya Uvuvi; 

 Kuweka matumbawe ya kienyeji katika maeneo ya hifadhi ili 

kuongeza mazalio na maficho ya samaki; 

 Kusimamia maeneo mapya ya hifadhi; 

 Kuainisha maeneo maalum yenye umuhimu kwa uhifadhi wa 

rasilimali za baharini na; 

 Kushirikiana na washirika wa maendeleo katika kukuza /kuendeleza 

sekta ya uvuvi. 

 

Utekelezaji kwa Mwaka 2015/2016 

 

Mhe. Mwenyekiti, mwaka wa fedha 2015/2016 Programu ndogo ya Maendeleo 

ya Uvuvi na Uhifadhi hii kupitia Idara ya Maendeleo ya Uvuvi imetekeleza 

shabaha kama ifuatavyo: 

 Taaluma ya uhifadhi ilitolewa kwa kufanya mikutano 12 Unguja na 

mitano kwa Pemba kwa kamati za wavuvi juu ya kuimarisha hifadhi za bahari 

juu ya athari za uvuvi haramu ili kupunguza wimbi la utumiaji mbaya wa 

nyavu ambao hupelekea kuwepo kwa migogoro katika maeneo ya ukanda wa 

pwani; 

 Ufuatiliaji na ukusanyaji wa Takwimu za samaki ulifanyika ambapo 

tani 34,104 za samaki zenye thamani ya Tsh. 135,885,958 zilirekodiwa kwa 

mwaka 2015; 

 Kuimarishwa na kusimamia maeneo ya hifadhi kwa kuwashirikisha 

wanajamii kushiriki kivitendo katika kazi za uhifadhi kwa kufanya mikutano na 

doria kwa maeneo ya Hifadhi za MBCA, MIMCA na PECCA;  

 Zaidi ya doria 130 zilifanyika maeneo ya hifadhi, 75 ni za kuangalia 

leseni za vyombo na za uvuvi.  Doria 45 za ukaguzi wa tiketi katika maeneo ya 

kisiwani cha Mnemba, Kizimkazi Mkunguni na Dimbani na Fumba, maeneo 

ambayo hutembelewa zaidi na watalii baharini; 

Mhe. Mwenyekiti, kwamwaka wa  fedha 2015/2016 programu ilisimamia 

utekelezaji wa miradi miwili: 

 Mradi wa kuimarisha uvuvi wa kina kirefu cha maji (Kiambatanisho 

Nam 16) na; 

 Mradi wa SWIOFish (Kiambatanisho Nam 17). 

 

Mhe. Mwenyekiti, kwa mwaka wa fedha 2015/2016 programu  iliombewa Tsh. 
452,921,000 kutoka Serikalini. Hadi kufikia Mei, 2016 imepatiwa 

Tsh.396,374,050 (mishahara Tsh. 375,494,050 na Tsh. 20,880,000 matumizi 

mengineyo) sawa na asilimia 34. Kwa upande wa fedha za maendeleo 

ilitarajiwa kupata Tsh. 11,500,717,000 (Tsh. 200,000,000 kutoka Serikalini na 

Tsh. 11,300,717,000 kutoka kwa washirika wa maendeleo. Hadi kufikia Mei 

program imepatiwa Tsh.78,000,000 kutoka SMZ sawa na asilimia 39 na Tsh. 

2,168,921,865 kutoka kwa Washirika wa maendeleo sawa na asilimia 19. 

 

Programu Ndogo Mazao ya Baharini  

 

 Shabaha ya Programu kwa Mwaka 2015/2016 

 

Mhe. Mwenyekiti, Programu ndogo ya mazao ya Baharini inalenga kuongeza 

uzalishaji wa samaki na mazao mengine ya baharini. Programu ndogo hii 

inapanga kuimarisha huduma za ugani kwa wafugaji samaki; kuimarisha 

upatikanaji wa vifaranga vya samaki; kuimarisha ufugaji wa mazao ya baharini; 

kuimarisha kilimo cha mwani; kuimarisha usarifu na uongezaji thamani wa zao 

la mwani; na kuimarisha fursa za uekezaji katika ufugaji wa samaki na mazao 

ya baharini. 

 

Mhe. Mwenyekiti, kwa mwaka wa fedha wa 2015/2016 Programu ndogo ya 

Kuimarsha ufugaji wa mazao ya baharini imelenga kutekeleza yafuatayo: 

 Kuimarisha huduma za ugani kwa wafugaji; 

 Kuimarisha upatikanaji wa vifaranga vya samaki; 

 Kuimarisha ufugaji wa samaki na mazao mengine ya baharini 

 Kuimarisha kazi za kilimo cha mwani Zanzibar; 

 Kuimarisha usarifu na uongezaji thamani wa zao la mwani na; 

 Kuimarisha fursa za uekezaji katika sekta ya ufugaji wa samaki na mazao 

mengine ya baharini; 

 

Utekelezaji wa Huduma kwa Mwaka 2015/2016 

 

Mhe. Mwenyekiti, mwaka wa fedha 2015/2016 Programu ndogo hii kupitia 

Idara ya Mazao ya Baharini imetekeleza shabaha kama ifuatavyo: 

 Huduma za ugani kwa wafugaji wa samaki, kaa, chaza, majongoo na 

mazao mengine ya baharini pamoja na samaki wa maji baridi zimeimarika 

ambapo vikundi 144 vya ufugaji wa viumbe vya baharini vimepatiwa taaluma  

Unguja na Pemba;  

 Jumla ya vifaranga 18,237 vya samaki wamepatiwa wafugaji wa 

samaki (17,057 Pemba na 1,180 Unguja) ili kuinua uzalishaji wa samaki na 

kuongeza kipato cha wafugaji; 

 Wafugaji 64 wamepatiwa mafunzo ya ufugaji wa samaki na 

utengenezaji wa chakula cha samaki; 

 Wakulima wa mwani vijiji 70 wametembelewa na kupatiwa elimu ya 

kilimo bora cha mwani, uhifadhi, pamoja na kushajiishwa juu ya matumizi ya 

mwani; 

 Wizara kwa kushirikiana na Kampuni ya C-weed Coorporation LTD 

iliwasaidia vifaa vya kulimia mwani wakulima (kamba roli 624, boti ndogo za 

fibre 160, fibre glass boti moja na mashine yake) kwa ajili ya kufuatilia na 

uangalizi wa mashamba kwa wakulima wake. Mahitaji ya vihori ni 6,000 kwa 

nchi nzima; 

 Kikundi kimoja kimepatiwa vifaa na taaluma ya usarifu wa zao la 

mwani (kutengeneza sabuni na mafuta ya mgando) kwa lengo la kuongeza 

thamani na kuinua kipato. Wizara inalenga kuwasaidia zaidi wakulima hao ili 

waweze kuzalisha bidhaa nyengine zinazotokana na mwani na;  

 Idara ya Mazao ya Baharini imeendelea na juhudi za kuwahamasisha 

wawekezaji kutoka katika sekta binafsi ndani na nje ya nchi kuwekeza katika 

sekta ya ufugaji wa samaki na viumbe vyengine vya baharini na viwanda vya 

kusindika samaki.  

 

Mhe. Mwenyekiri, kwa  mwaka wa  fedha 2015/2016 programu ilisimamia 

utekelezaji wa mradii mmoja wa ufugaji wa mazao ya baharini (Kiambatanisho 

Nam 18). 

 

Mhe. Mwenyekiti, kwa mwaka wa fedha 2015/2016 programu  iliombewa Tsh. 

220,611,000 kutoka Serikalini. Hadi kufikia Mei, 2016 imepatiwa 

Tsh.176,443,648 kati ya hizo (mishahara Tsh. 153,443,648 na matumizi 

mengineyo Tsh. 23,000,000) sawa na asilimia 31. Kwa upande wa fedha za 

maendeleo ilitarajiwa kupata Tsh. 662,099,000 (Tsh. 150,000,000 kutoka SMZ 

na Tsh. 512,099000 kutoka kwa washirika wa maendeleo. Hadi kufikia Mei 

program haijapatiwa fedha kutoka SMZ na imepatiwa Tsh, 48,420,899 kutoka 

kwa washirika wa maendeleo sawa na asilimia 9. 

PROGRAMU YA UTAWALA WA MAENDELEO YA MIFUGO NA 

UVUVI 

Mhe. Mwenyekiti, Programu ya Utawala wa Maendeleo ya Mifugo na Uvuvi 

dhumuni lake kubwa ni kutoa huduma za kiofisi kwa ufanisi kwa ustawi wa 

sekta za mifugo na uvuvi. Pragramu hii imegawika katika program ndogo tatu 

nazo ni: 

i. Programu Ndogo ya Uratibu wa Mipango Sera na Utafiti. 

ii. Programu Ndogo ya Utawala na Mafunzo. 

iii.  Programu ndogo ya Uratibu wa Afisi Kuu Pemba. 

  

Shabaha za Programu Ndogo ya Mipango Sera na Utafiti kwa Mwaka 

2015/2016  

 

Mhe. Mwenyekiti, Programu ndogo ya uratibu wa Mipango Sera na Utafiti ina 

lengo la kuratibu kazi za mipango sera na utafiti kwa maendeleo ya sekta za 

mifugo na uvuvi. Programu ndogo hii inatoa huduma ya kuandaa na kuratibu 

mipango na ufuatiliaji na tathmini ya malengo ya Wizara, kuratibu kazi za 

utafiti za mifugo na Uvuvi pamoja na kuendeleza miundombinu ya mifugo.   

 

Mhe. Mwenyekiti, Idara ya Mipango Sera na Utafiti kwa mwaka wa fedha 

2015/16 imepanga kutekeleza malengo yafuatayo: 

 Kuandaaa na kuratibu Mipango ya Wizara; 

 Kufanya ufuatiliaji na Tathimni ya malengo ya Wizara pamoja na 

miradi ya maendeleo kuratibu kazi za utafiti wa sekta ya mifugo na uvuvi; 

 Kuimarisha upatikanaji wa takwimu sahihi za mifugo na uvuvi; 

 Kusambaza taarifa za Wizara kupitia Jarida la Mvuvi na Mfugaji na; 

 Kuendeleza miundombinu ya mifugo. 

 

Utekelezaji wa Shabaha Mwaka 2015/2016 

 

 Programu imekamilisha Mpango Kazi wa Wizara wa mwaka 2015/16 

na kutayarisha ripoti za utekelezaji wa malengo ya robo mwaka na mwaka; 

 Kazi za utafiti wa mifugo na uvuvi zimeratibiwa; 

 Rasimu ya Jarida la 5 la Mvuvi na mfugaji imetayarishwa hatua 

zilizosalia ni kulichapisha na kulisambaza kwa wadau; 

 Ukusanyaji wa takwimu za mifugo na uvuvi umeendelea kufanyika. 

Aidha, Wizara ilishiriki kikamilifu katika zoezi la utafiti wa takwimu za kilimo 

na mifugo (Annual Agricultural Sample Survey) mwaka 2015/16 ambalo 

liliendeshwa Tanzania kote kwa kushirikiana na NBS na OCGS; 

 Ufuatiliaji wa miradi ya maendeleo ulifanyika pamoja na kutayarisha 

ripoti zake na; 

 Idara imeendeleza mashirikiano baina ya Wizara, taasisi za ndani na 

nje ya nchi kwa kushiriki katika mikutano ya ndani ya nchi, T.Bara, Kenya, 

Uganda, Rwanda Msumbiji, Srilanka, China, Geneva na Austria. 

 

Mhe. Mwenyekiti, kwa mwaka wa fedha 2015/2016 proramu ndogo hii  

iliombewa jumla ya Tsh. 206,961,000 kutoka Serikalini. Hadi kufikia Mei, 

2016 programu hii imepatiwa jumla ya Tsh. 141,647,088 (Mishahara Tsh. 

113,647,088 na matumizi mengineyo Tsh. 28,000,000) sawa na asilimia 41.  

Kwa upande wa fedha za maendeleo program ilitengewa Tsh. 170,000,000 hadi 

kufika mwezi wa Mei 2016 imepatiwa Tsh. 10,000,000 sawa na asilimia 6.  

 

Mhe. Mwenyekiti, Programu hii inasimamia utekelezaji wa Mradi mmoja wa 

kuimarisha Miundombinu ya mifugo (Kiambatanisho Nam 19). 

 

Shabaha za Programu Ndogo ya Utawala na Mafunzo kwa Mwaka 

2015/2016  

 

Mhe. Mwenyekiti, Programu ndogo ya utawala na mafunzo ina lengo la 

kuimarisha mazingira bora ya utendaji kazi kwa ufanisi na maendeleo ya sekta 

za mifugo na uvuvi. Programu ndogo hii inapanga kutoa huduma za utumishi 

za Wizara na kuwajengea uwezo wa kitaaluma wafanyakazi. 

 

Mhe. Mwenyekiti, kwa mwaka wa fedha 2015/2016, Idara ya Uendeshaji na 

Utumishi ilikusudia kutekeleza yafuatayo: Kuendelea na uimarishwaji wa 

mazingira ya utendaji kazi kwa kuwapatia watumishi nyenzo 

zitakazowawezesha kufanya kazi kwa ufanisi. Kuendelea kusimamia udhibiti 

wa mali za Serikali na kuyapatia hatimiliki maeneo yaliyobaki ya Wizara: 

 Kuratibu ukusanyaji wa mapato yanayotokana na sekta za Mifugo 

na Uvuvi; 

 Kusimamia uratibu wa mashirikiano baina ya Wizara na Taasisi za 

ndani na nje ya nchi; 

 Kuendelea kufanya ukaguzi wa hesabu za mapato na matumizi ya 

fedha na zana za Serikali; 

 Kuendelea kusimamia haki na wajibu wa watumishi; 

 Kuwaendeleza watumishi 9 kitaaluma kwa kuwapatia mafunzo ya 

muda mrefu katika fani pamoja na mambo mtambuka. na kuwapatia watumishi 

mafunzo ya muda mfupi; 

 Kuendelea kusimamia program ya kuwasomesha vijana 15 fani ya 

udaktari wa wanyama (Veterinary medicine);  

 Kupunguza deni la matrekta kwa asilimia 20; 

 Kushiriki katika maadhimisho na sherehe za Kiserikali na za taasisi 

za Kitaifa na; 

 Kuendeleza programu ya kuwasomesha vijana wenye sifa kwa kada 

ya udaktari wa mifugo ili kupunguza tatizo la wataalam wa kada hiyo. 

 

Utekelezaji wa Shabaha Mwaka 2015/2016 

 

Mhe. Mwenyekiti, Kwa mwaka wa fedha wa 2015/2016 Idara imetekeleza 

malengo yake kama ifuatavyo: 

 Idara imewapatia watumishi  nyenzo za kufanyia kazi kwa ufanisi 

zaidi, pia imefanyia matengenezo madogo ya Ofisi na baadhi ya vyombo vya 

usafiri kulipia gharama za umeme na mawasiliano;  

 Idara imesimamia na kulipia baadhi ya gharama za mafunzo ya muda 

mfupi watumishi 124 ndani na nje ya nchi katika fani za mifugo na uvuvi; 

 Vijana 10 wanasomeshwa udaktari wa mifugo nchini China kupitia 

program maalumu ya kuongeza madaktari wa mifugo. 

 

Mhe. Mwenyekiti, kwa mwaka wa fedha 2015/2016 proramu ndogo hii  

iliombewa jumla ya Tsh. 1,010,377,000 kutoka Serikalini. Hadi kufikia Mei, 

2016 programu hii imepatiwa jumla ya Tsh.678,462,350  (Mishahara Tsh. 

501,475,350 na matumizi mengineyo Tsh. 176,987,000 sawa na asilimia 41.  

 

URATIBU AFISI KUU PEMBA 

 

Mhe. Mwenyekiti, Programu hii inatekelezwa na Ofisi Kuu Pemba, lengo lake 

ni kuratibu na kusimamia kazi na rasilimali za Wizara kwa kufuata misingi ya 

Sheria. Programu hii ndogo inatoa huduma za utumishi za Wizara, kuwajengea 

uwezo wa kitaaluma watumishi na kuratibu kazi za mipango za Wizara ya 

Kilimo, Mifugo na Uvuvi.  

 

Mhe. Mwenyekiti, kwa mwaka wa fedha 2015/2016 proramu ndogo Pemba 

iliombewa jumla ya Tsh. 970,201,000 kutoka Serikalini. Hadi kufikia Mei, 

2016 programu hii imepatiwa jumla ya Tsh. 796,292,050 (Mishahara Tsh. 

713,792,050 na matumizi mengineyo Tsh. 82,500,000 sawa na asilimia 32.  

 

 

Mhe.Mwenyekiti, Wizara ya Kilimo, Maliasili, Mifugo na Uvuvi kwa mwaka 

wa fedha 2015/2016 imepata mafanikio yafuatayo: 

 Kuongezeka kwa uzalishaji wa Matikiti kutoka tani 8,293 

hadi kufikia tani 9,267.2, Asali kutoka tani 5 hadi kufikia tani 11.6 

pamoja kuongezeka kwa uzalishaji wa Alizeti (Mafuta lita 297.3 

hadi kufikia 718.1); 

 Kuongezeka idadi ya wafugaji wa ng‟ombe, mbuzi na kuku 

wa kisasa kutoka 47,058 hadi 48,093; 

 Kupungua kwa maradhi yasiyo na mipaka pamoja na maradhi 

ya kichaa cha mbwa kutokana na kuimarika kwa utoaji wa huduma 

za chanjo; 

 Kuongezeka kwa uzalishaji wa samaki kutoka tani 32,974 

zenye thamani ya Tshs. 126,923,173 mwaka 2014 hadi tani 34,104 

zenye thamani ya Tsh. 135,885,958,030 mwaka 2015. 

 Kuongezeka uzalishaji wa mwani kutoka tani 13,302 zenye 

thamani ya Tsh. 6,088,282 mwaka 2014 hadi kufikia tani 16,724 

zenye thamani ya Tsh. 9,468,528 mwaka 2015; 

 Wananchi wengi wameshajiika kwa kuendeleza ufugaji wa 

samaki na mazao mengine ya baharini kwenye maeneo yao. Jumla 

ya vikundi 144 (51 Unguja na 93 Pemba) vya  ufugaji wa samaki 

na mazao mengine ya baharini  vimeanzishwa; 

 Wizara imetiliana saini na Shirika la Chakula na Kilimo la 

Umoja wa Mataifa (FAO) kwa ajili ya kuanza kwa ujenzi wa Kituo 

cha Kuzalisha vifaranga vya samaki huko Beit el Ras 

unaofadhiliwa na (KOICA); 

 Jumla ya Vikundi vinne vya ushirika wa wakulima wa mwani 

vimeanzishwa na kupewa taaluma kwa kushirikiana na Idara ya 

vyama vya Ushirika na Jumuiya ya Wakulima wa mwani Zanzibar 

(JUWAMWAZA); 

 Hekta 40 zimerejeshewa kwa kupandwa miti maeneo 

yaliyochimbwa mchanga - Zingwezingwe, Bumbwini na 

Kidanzini, pamoja na maeneo ya barabarani na mashamba ya 

Serikali;  

 Ugawaji wa Mizinga 250 (125 Unguja na 125 Pemba) kwa 

wafugaji wa asali pamoja na kuwapatia mafunzo ya ufugaji nyuki 

wafugaji 50 (25 Unguja na 25 Pemba) ili kukuza kipato cha 

wananchi; 

 Ununuzi wa tani 228 za mbegu ya mpunga, 128 

zimezalishwa Zanzibar na tani 100 zimenunuliwa kutoka Tanzania 

Bara;  

 Ununuzi wa mbolea tani 700 (100 TSP na 600 UREA) na 

kusambazwa (Unguja 350 na Pemba 350) na ununuzi wa dawa ya 

kuulia magugu lita 15,000 (Unguja 10,000 na Pemba 5,000); 

 Uzinduzi wa Mbegu 2 mpya za Muhogo kati ya aina 7 mpya 

zina uwezo mkubwa wa uzalishaji na ustahamilivu wa maradhi ya 

michirizi (CBSD). 

 Utoaji wa mafunzo kwa wanafunzi 116 katika ngazi ya Cheti 

na 96 ngazi ya Diploma na; 

 Ukamilishaji wa kituo cha usarifu wa mazao kilichopo 

Kizimbani pamoja na ukarabati na ujenzi wa barabara za 

mashambani kilomita 148.5 Unguja na Pemba. 

 

UTEKELEZAJI WA PROGRAMU ZA WIZARA YA KILIMO, 

MALIASILI, MIFUGO NA UVUVI 

 

Mhe. Mwenyekiti, utekelezaji wa shabaha za iliyokuwa Wizara ya Kilimo na 

Maliasili kupitia Programu zake kuu tatu na ndogo nane ulikuwa kama 

ifuatavyo: 

 

(I) PROGRAMU KUU YA MAENDELEO YA KILIMO 
Mhe. Mwenyekiti, Programu kuu ya Maendelo ya Kilimo inayojumuisha 

programu ndogo nne; Programu ndogo ya maendeleo ya  umwagiliaji maji, 

program ya utafiti na mafunzo ya kilimo, program ya maendeleo ya huduma za 

kilimo na Programu Ndogo ya Uhakika wa Chakula na Lishe (UCL) ambazo  

zinatekelezwa kwa pamoja na Idara za Umwagiliaji Maji, Kilimo, Uhakika wa 

Chakula na Lishe, Taasisi ya Utafiti wa Kilimo na Chuo cha Kilimo Kizimbani. 

 

a) Programu Ndogo ya Maendeleo ya  Umwagiliaji Maji 

Mhe. Mwenyekiti, Programu hii inatekelezwa kupitia Idara ya Umwagiliaji 

Maji na inajukumu la kuendeleza na kuimarisha kilimo cha umwagiliaji maji 

nchini. Katika kutekeleza kazi hiyo Idara inatoa taaluma za uzalishaji na 

kiufundi juu ya ujenzi na ukarabati wa miundombinu, kushajiisha na 

kusimamia jumuiya za wakulima kwenye mabonde ya umwagiliaji maji. 

 

Shabaha kwa Mwaka 2015/2016 

 Kuongeza maeneo kwa kutumia teknolojia ya umwagiliaji 

maji, matokeo ya muda mfupi yaliyotarajiwa ni pamoja na kuwepo 

kwa miundombinu ya umwagiliaji maji, jumuiya imara za 

watumiaji maji na kuongezeka kwa uzalishaji;  

 Kuongeza eneo la umwagiliaji, kuchimba visima na kuweka 

pampu za umwagiliaji maji na kuongeza mavuno kwa hekta na; 

 Kuweka miundombinu ya umwagiliaji maji kwa Unguja na 

Pemba. 

Utekelezaji wa Shabaha kwa Mwaka 2015/2016 

 Kukamilika kwa awamu ya kwanza ya mradi wa umwagiliaji 

maji kupitia mkopo wa Exim Bank ya Korea kwa kukamilisha 

michoro ya umwagiliaji maji wa andiko la Zabuni ya kumtafuta 

mkandarasi wa ujenzi wa miundombuni ya umwagiliaji wa eneo la 

hekta 1,621 na; 

 Zabuni ya mradi wa „Expansion of Rice Production Project‟ 

(ERPP) wa kumtafuta mshauri muelekezi wa usanifu na usimamizi 

wa miundombinu ya umwagiliaji maji wa eneo la hekta 193.3 

unaendelea. 

Mhe. Mwenyekiti, kwa mwaka 2015/2016 Idara iliendelea kusimamia 

utekelezaji wa Mradi wa ujenzi wa miundombinu ya umwagiliaji maji. 

Mhe. Mwenyekiti, kwa mwaka wa fedha 2015/2016 programu hii ndogo 

iliombewa jumla ya Tsh. 27,944,606,666 (Tsh. 26,763,946,666 kutoka kwa 

washirika wa maendeleo na Tsh. 500,000,000 kutoka SMZ na Tsh. 

680,660,000 kwa kazi za kawaida. Hadi kufikia Mei, 2016 programu imepatiwa 

Tsh.672,678,500 (Mishahara Tsh. 661,628,500 na matumizi ya kawaida Tsh. 

11,050,000 sawa na asilimia 14. Kwa upande wa washirika wa maendeleo 

program Hadi kufikia Mei 2016 imepata Tsh.2,200,500,000. Hakuna fedha 

iliyopatikana kwa SMZ. 

 

b) Programu Ndogo ya Utafiti na Mafunzo ya Kilimo  

Mhe. Mwenyekiti, Programu hii inatekelezwa na Taasisi ya Utafiti wa Kilimo 

na Chuo cha Kilimo Kizimbani, lengo ni kuimarisha na kuendeleza Tafiti za 

Kilimo na Maliasili pamoja na kuimarisha uwezo wa Chuo cha Kilimo 

Kizimbani  na kuongeza wataalamu katika fani ya Kilimo na Mifugo.  

Mhe. Mwenyekiti, Kwa upande wa Utafiti programu ililenga kutekeleza 

yafuatayo: 

 Kuanzisha na kuendeleza tafiti 15 za mbinu za uzalishaji wa 

mazao makuu ya chakula na biashara yakiwemo mpunga, muhogo, 

viazi vitamu, mboga mboga, nazi na karafuu; 

 Kukarabati maabara moja ya utafiti wa mazao ya 

Matangatuani, jengo la uchunguzi wa mimea (screen house), 

kujenga uzio katika maabara mpya ya Utafiti Kizimbani na 

ununuzi wa madawa na vifaa vya mabara za Utafiti kwa lengo la 

kuongeza ufanisi wa utafiti wa mazao; 

 Kujenga uwezo wa Rasilimali Watu kwa kufundisha 

wafanyakazi 3 katika shahada ya kwanza, ya pili na ya tatu ifikapo 

Juni 2016; 

 Kusambaza matokeo ya utafiti kupitia vishamba darasa 15, 

vipindi vya TV 5, Redio 5 na Vipeperushi 1500; 

 Kuandaa na kuzitekeleza kanuni za sheria ya Taasisi ya Utafiti 

na kuimarisha mashirikiano na Taasisi za Utafiti za ndani na nje ya 

nchi na; 

 Kukamilisha Mpango Mkakati wa miaka kumi (2015-2025) 

na utayarishaji wa Kanuni za Sheria ya Taasisi ya Utafiti wa 

Kilimo ili kuweka mazingira mazuri katika utekelezaji wa kazi za 

utafiti. 

 

Utekelzaji wa Shabaha kwa Mwaka 2015/2016 

Mhe. Mwenyekiti, Kwa mwaka wa fedha wa 2015/2016, programu imetekeleza 

shabaha zake kama ifuatavyo: 

 Utunzaji na uhifadhi wa mbegu za mazao ya chakula yakiwemo 

mpunga (45) viazi vitamu (34), mihogo (56) na migomba (33) 

ulifanyika; 

 Kuendelea kwa hatua ya pili ya jaribio la mbegu (15) mpya za 

mpunga kwa ajili ya kutafuta mbegu zenye uzalishaji mzuri. 

Matokeo ya awali yameshatolewa na mapendekezo ni kuendelea na 

hatua nyengine ya utafiti wa mbegu (10) kati ya hizo;  

 Kufanya uchunguzi wa udongo katika maeneo 40 ya vishamba 

vya mafunzo chini ya mradi wa NAFAKA. Matokeo katika 

maeneo hayo yanaonesha kwamba kuna upungufu mkubwa wa 

virutubisho muhimu vikiwemo vya nitrogeni, phospharasi na 

potash katika viwango tofauti; 

 Wakulima 2,000 wamepatiwa mafunzo juu ya mbinu bora za 

uzalishaji wa zao la mpunga (1,000 Pemba na 1,000 Unguja) chini 

ya mradi wa NAFAKA; 

 Uchambuzi wa takwimu za majaribio mawili ya mazao ya 

mizizi umefanyika na yanaonesha kwamba mbegu (2) kati ya (7) 

zina uwezo mkubwa wa uzalishaji na ustahamilivu wa maradhi ya 

virusi (CBSD). Utafiti unaendelea kwa awamu ya tatu; 

 Uendelezaji wa jaribio la uoteshaji wa miche ya mikarafuu 

katika kituo cha Utafiti -Matangatuani upo katika hatua ya tatu na 

matokeo yanaonesha kwamba miche iliyooteshwa katika 

mchanganyiko wa udongo mweusi kutoka Chanjaani na 

umwagiliaji wa maji kwa mara nne kwa wiki umetoa kiwango 

kikubwa zaidi cha ukuaji ukilinganisha na michanganyo mengine 

na; 

 Mpango Mkakati wa Taasisi ya Utafiti umekamilika na 

kanuni za taasisi zipo katika hatua ya mwisho kukamilika.    

Mhe. Mwenyekiti, Kwa mwaka wa fedha 2015/16, programu hii iliombewa 

jumla ya Tsh. 1,295,826,000 kwa kazi za kawaida na jumla ya Tsh. 

300,000,000 kwa kazi za maendeleo. Hadi kufikia mwezi wa Mei, 2016 

imepata Tsh. 1,248,438,615 (Mishahara Tsh. 1,237,288,615 na matumizi 

mengineyo Tsh. 11,150,000) sawa na asilimia 7. kwa kazi za maendeleo 

hakuna fedha zilizopatikana.  

Mhe. Mwenyekiti, Kwa upande wa Chuo cha Kilimo Kizimbani programu ina 

jukumu la kutoa mafunzo katika fani za kilimo, malasili na mifugo katika ngazi 

tofauti. Aidha, kwa mwaka wa fedha 2015/2016, program imelenga kutekeleza 

shabaha zifuatazo: 

 Kutoa mafuzo ya kilimo na mifugo ngazi ya Cheti kwa 

wanafunzi 150 na ngazi ya Diploma wanafunzi 50; 

 Kuimarisha miundo mbinu ya Chuo cha Kilimo Kizimbani 

kwa kujenga dakhalia yenye uwezo wa kuchukua wanafunzi 56 na 

kukarabati majengo ya Chuo; 

 Kutayarisha mpango wa matumizi ya shamba la RAZABA 

na;  

 Kuandaa mazingira mazuri ya kazi kwa walimu na 

wafanyakazi wa Chuo. 

 

 Utekelezaji wa Shabaha kwa Mwaka 2015/2016 

 Mafunzo yalitolewa  kwa wanafunzi 116 katika ngazi ya Cheti 

na 96 ngazi ya Diploma; 

 Kazi ya kujenga dakhalia yenye uwezo wa kuchukua 

Wanafunzi 56 imekamilika; 

 Mpango wa matumizi mbadala ya shamba la RAZABA 

umeshakamilika. Idhini ya kuendelea na utekelezaji wa hatua za 

kuandaa michoro ya viwanja ambavyo vitawekezwa na/au 

kukodishwa zimeshaanza kwa kutafuta kampuni itakayoweza 

kufanya kazi hiyo kwa mujibu wa matakwa ya Chuo/Serikali; 

 Muundo wa Utumishi wa Chuo umeshapitishwa na kuanza 

kutumika kwa walimu na wafanyakazi wote wa Chuo;  

 Kwa kushirikiana na mradi wa TANRICE2 Chuo kimeendesha 

 mafunzo ya kilimo bora cha mpunga wa umwagliaji maji na 

 kutegemea mvua kwa wakulima 272 na mabwana/bibi shamba 10. 

 Mafunzo hayo yalifanyika katika skimu za Makombeni na 

 Kinyakuzi – Pemba na  Mwera – Unguja. Shehia za Mkwajuni, 

 Chutama, Gamba  na Chaani Kubwa katika Wlaya ya Kaskazini 

 “A”.  Mafunzo haya yanaendelea hadi mwisho wa msimu (baada 

 ya  mavuno) ambapo tathmini juu ya matokeo ya mafunzo 

 itakapofanyika; 

 Ziara za kimasomo kwa wafanyakazi wa Chuo cha Kilimo 

Kizimbani zimefanyika baina ya Chuo cha Kilimo - Sokoine, 

pamoja na vyuo vyengine vya Kilimo na Mifugo vya Tanzania 

Bara na; 

 Walimu wanne (4) wanaendelea na masomo yao ya shahada ya 

pili (Masters) na Mwalimu mmoja (1) anaendelea na shahada ya 

tatu (PhD) katika Chuo Kikuu cha Kilimo Sokoine. Aidha, 

mwalimu mmoja ameanza mafunzo ya Udaktari wa Mifugo nchini 

China. 

Mhe. Mwenyekiti, kwa mwaka wa fedha 2015/2016, Chuo kiliombewa Tsh. 

995,600,000 ikiwa ni ruzuku kwa kazi za kawaida. Hadi kufikia Mei, 2016, 

Chuo kimepatiwa ruzuku ya Tshs. 578,840,050 (mishahara Tsh. 380,318,050 

na matumizi ya kawaida Tsh. 198,522,000) sawa na asilimia 64. 

 

c) Programu Ndogo ya Maendeleo ya Huduma za Kilimo na Uhakika wa 

Chakula.  

Mhe. Mwenyekiti, Programu hii inatekelezwa kupitia Idara ya Kilimo na Idara 

ya Uhakika wa Chakula na Lishe ina majukumu ya kusimamia maendeleo ya 

uzalishaji wa mazao ya chakula na biashara, kutoa elimu ya uzalishaji na 

ushauri wa kitaalam pamoja na kuratibu upatikanaji wa uhakika wa chakula na 

lishe katika kaya. 

 

Mheshimiwa Spika, kwa upande wa Maendeleo ya Huduma za Kilimo 

programu ililenga kutekeleza yafuatayo: 

 Kutoa huduma za kilimo cha matrekta kwa kuchimba na 

kuburuga ekari 33,590; 

 Kuimarisha na kutoa huduma za pembejeo kwa Ununuzi wa 

mbolea tani 700, mbegu tani 350 na dawa ya magugu  lita 15,000 

ifikapo Juni, 2016; 

 Kutoa ushauri wa kitaalamu wa kilimo bora; 

 Kuimarisha na kutoa huduma za utibabu wa mimea, karantini 

na ukaguzi wa mazao na; 

 Uimarishaji wa mazingira bora ya watendaji. 

 

Utekelezaji wa Shabaha kwa Mwaka 2015/2016 

Mhe. Mwenyekiti, kwa mwaka wa fedha 2015/2016, program kupitia Idara 

imetekeleza yafuatayo: 

 Jumla ya matrekta 23 (15 Unguja na 8 Pemba) yalitumika 

katika mabonde ya mpunga kwa kuchimbua na kulima, ekari 

29,430 (Unguja ekari 11,294 na Pemba ekari 18,136) kati ya ekari 

33,590 zilizolengwa; Aidha, matrekta 31 yalitarajiwa kutumika 

kwa msimu wa mwaka huu kati ya 48 yaliyopo (Unguja 29 na 

Pemba 19). Hata hivyo, Ili kukidhi mahitaji yaliyopo matrekata 80 

yanahitajika kwa kufanikisha kilimo hicho; 

 Tani 228 za mbegu ya mpunga zimenunuliwa na 

kusambazwa kwa wakulima Unguja na Pemba; 

 Tani 700 za mbolea (100 TSP na 600 UREA) zimenunuliwa 

na kusambazwa kwa wakulima wa mpunga Unguja na Pemba 

(Unguja tani 350 na Pemba tani 350); Lita 15,000 za dawa ya 

kuulia magugu zimenunuliwa na kusambazwa (lita 10,000 Unguja 

na lita 5,000 Pemba); 

 Elimu ya udhibiti wa nzi waharibifu wa matunda imetolewa 

kwa wakulima 72 wa Wilaya ya Kusini na Wilaya ya Kati pamoja 

na mitego 3,188 imebadilishwa dawa. Aidha, Kila wilaya inahitaji 

mitego 20,000 ili kuweza kudhibiti uharibifu unaotokana na nzi wa 

matunda; 

 Tani 6,470.52 za mazao ya (mboga, matunda na nafaka) 

kutoka Tanzania Bara na tani 11,761.32 za nafaka kutoka nje ya 

nchi zimekaguliwa na kuingizwa nchini. Aidha, tani 4,070.23 za 

karafuu na tani 5,340.85 (mwani na mimea ya madawa asili) 

zimekaguliwa na kusafirishwa nje ya nchi; 

 TSh.376,500,000 zimelipwa kwa wazabuni wa pembejeo 

pamoja na Wazalishaji wa mbegu wa Zanzibar na;  

 Matayarisho ya Mpango Mkakati wa Idara ya Kilimo 

yameanza kwa hatua za awali za kuandaa rasimu ya mwanzo. 

 

Mhe. Mwenyekiti, kwa mwaka wa fedha 2015/2016 programu hii iliombewa 

Tsh. 3,939,472,000 kutoka SMZ hadi kufikia Mei, 2016 programu ilipatiwa 

Tsh. 3,232,821,993 kutoka SMZ (Mishahara Tsh. 1,688,701,143  na matumizi 

mengineyo ni Tsh. 1,544,120,850 sawa na asilimia 72). 

Mhe. Mwenyekiti, kwa upande wa Uhakika wa Chakula na Lishe programu 

ililenga kutekeleza yafuatayo: 

 Kuandaa mikutano mitatu ya wadau juu ya utekelezaji wa 

masuala ya usalama wa chakula na lishe bora nchini; 

 Kuanzishwa kamati za uhakika wa chakula na lishe katika 

Shehia 46 mpya na kuzipatia mafunzo juu ya masuala na lishe;  

 Kutoa ripoti nne juu ya hali ya uhakika wa chakula na lishe 

nchini; 

 Kukarabati ghala moja la hifadhi ya Taifa ya chakula. 

 Kutayarisha muongozo wa viwango vya ubora wa mchele 

kwa ajili ya Hifadhi ya Taifa. 

Utekelezaji wa Shabaha kwa Mwaka 2015/2016 

 Mkutano wa kujadili mfumo wa ufuatiliaji wa hali ya lishe 

nchini ulifanyika kwa kuwashirikisha wadau tofauti; 

 Kamati 71 (27 Unguja na 44 Pemba) za uhakika wa chakula 

na lishe zimeanzishwa katika ngazi ya Shehia pamoja na kupatiwa 

mafunzo ya lishe kwa wanajamii 1,065. Kila kamati ina wajumbe 

15; 

 Ukarabati wa ghala moja kati ya mawili umefanyika kwa 

asilimia sitini na matengenezo yanaendelea na; 

 Muongozo wa viwango vya ubora wa mchele kwa ajili ya 

Hifadhi ya Taifa unaoendana na viwango vilivyowekwa na 

Jumuiya ya Afrika Mashariki umekamilika. 

 

Mhe. Mwenyekiti, kwa mwaka wa fedha 2015/2016 programu iliombewa 

jumla ya Tsh. 277,854,000 kutoka SMZ hadi kufikia Mei, 2016 programu 

ilipatiwa Tsh. 173,793,607  kutoka SMZ (Mishahara Tsh. 163,793,607  na kazi 

za kawaida Tsh. 10,000,000) sawa na asilimia 9. Kwa upande wa fedha za 

maendeleo program ya uhakika wa chakula na lishe imetengewa Tsh. 

61,888,000 ambapo hadi kufikia Mei imepata fedha hizo zote. 

 

(II) PROGRAMU KUU YA MAENDELEO YA RASILIMALI ZA 

MISITU NA MALIASILI ZISIZOREJESHEKA(2002) 

 

Mhe. Mwenyekiti, Programu hii inasimamiwa na Idara ya Misitu na Maliasili 

Zisizorejesheka na ina jukumu la kuwashirikisha wanachi kutunza na 

kuendeleza raslimali za misitu na wanyama pori pamoja na kusimamia uhifadhi 

wa misitu, mashamba ya Serikali, viumbe hai pamoja na mazingira yao 

sambamba kuimarisha mahitaji ya soko na matumizi endelevu ya rasilimali za 

misitu. Idara inaratibu kazi zake kupitia programu ndogo za Maendeleo ya 

uhifadhi wa Rasilimali za Misitu (200201) na Uhifadhi na Usimamizi wa 

Maliasili Zisizorejesheka (200202). 

 

a) Programu Ndogo ya Maendeleo ya Uhifadhi wa Rasilimali za Misitu  
Mhe. Mwenyekiti, kwa upande wa Maendeleo ya uhifadhi wa Rasilimali 

programu ililenga kutekeleza yafuatayo: 

 

Shabaha kwa Mwaka 2015/2016 

 Kuotesha miche 1,000,000 ya misitu na miche 500,000 ya 

matunda na viungo katika vitalu vya serikali na kuzalisha miche 

1,000,000 ya mikarafuu; 

 Kukamilisha taratibu za kisheria za upandishaji wa hadhi wa 

maeneo ya Dole-Masingini, Jambiani- Muyuni yenye ukubwa wa 

hekta 4,780; 

 Kutoa mafunzo ya kujikinga na moto kupitia vipindi 8 vya 

radio na T.V, makala 6 magazetini na semina za mafunzo kwa 

Wilaya 10 sambamba na Kuwapatia mafunzo wafanyakazi 5; 

 Kutoa ramani na kuainisha maeneo muhimu (barabara, 

visima, maeneo hatari kwa moto) katika Hifadhi 3; 

 Kutoa mafunzo ya vitendo kwa watembezaji watalii katika 

Misitu ya Masingini na Kiwengwa; 

 Kuendeleza njia za ndani na kuimarisha duka la kitalii Jozani; 

 Kujitangaza kwa njia ya majarida ya kitalii, warsha na 

maonyesho ya ndani na nje ya Zanzibar ili kufikia Watalii 30,000; 

 Kutoa vipindi 8 vya radio na T.V, makala 6 magazetini, 

vijarida 100 na mikutano ya mafunzo  katika Wilaya 10; 

 Kufanya utafiti wa kujua idadi ya wanyamapori waliohatarini 

kutoweka pamoja na kuhamasisha ufugaji wa wanyamapori 

waliohatarini kutoweka (mfano; Paa-nunga, Chesi); 

 Kuelimisha jamii madhara ya uwindaji haramu (mikutano 10 

ngazi ya Wilaya) ikiwemo na ukusanyaji wa takwimu za kesi za 

uwindaji zilizoripotiwa vituo vya Polisi; 

 Kufanya mkutano wa kujadili idadi ya wanyama wa 

kuwindwa kitalii (set wild animals hunting quota) na Kuzielimisha 

Kamati za Uhifadhi juu ya matumizi ya daftari la usajili wa 

wawindaji wanyama kitalii; 

 Kuyatambua mazizi na wanyamapori waliopo Unguja na 

Pemba sambamba na Kujenga zizi moja katika Hifadhi ya Dole-

Masingini; 

 Kuangamiza Kunguru 500,000; 

 Kupanda mikoko hekta 40; 

 Kukamilisha taratibu za kisheria za makubaliano ya 

usimamizi  wa mikataba mipya 12; 

 Kutoa mafunzo juu ya usimamizi wa misitu ya jamii kwa 

shehia 45; 

 Kushajiisha jamii Kupanda miti ya misitu Hekta 275; 

 Kufanya mikutano  10 ya kushajiisha jamii kutumia majiko 

sanifu; 

 Kuwapatia mafunzo ya muda mfupi juu ya utatuzi wa 

migogoro wafanyakazi 4 na wanajamii 6; 

 Kuimarisha mfumo wa ukusanyaji wa takwimu; 

 Kugawa mizinga ya nyuki 300 na vifaa vya ufugaji; 

 Kutoa  mafunzo ya ufugaji na uzalishaji bora wa asali wa 

nyuki katika Wilaya za Magharibi na Kaskazini 'A' na 'B' kwa 

Unguja na Wilaya za Wete, Mkoani na Chakechake; 

 Kuhamasisha uanzishwaji wa vituo vya kusarifu asali pamoja 

na kuwapatia mafunzo ya muda mfupi wafanyakazi watatu; 

 Kupanda miti Hekta 120 katika Mashamba ya Chaani, 

Kibele, Dunga na Unguja Ukuu kwa Unguja na Maziwang'ombe 

Pemba sambamba na Kufanya tathmini hekta 120 za miti iliyo hai 

na iliyokufa baada ya kupandwa; 

 Kukusanya takwimu za maeneo yaliyoathirika na moto, 

kununua vifaa vya kuzimia moto pamoja na Kuelimisha jamii 

kuhusu  kujikinga na matukio ya moto kwa njia ya radio, T.V, 

Mikutano; 

 Kuvuna miti m
3
 2,500 katika Mashamba ya Serikali; 

 Kuotesha miche 2,5000,000. (Mikarafuu 1,000,000, misitu 

1,000,000, minazi, 100,000 na matunda na viungo 400,000); 

 Kuwapatia mafunzo ya muda mfupi kwa wahudumu wa 

vitalu 50; 

 Kuimarisha miundombinu ya nasari ikiwemo kuchimba 

visima 4, ujenzi wa mahodhi 10, mabanda ya kuoteshea miche 

pamoja na ujenzi wa ofisi katika nasari na; 

 Kutoa matangazo ya uhamasishaji wa upandaji miti kitaifa 

sambamba na ushiriki wa wafanyakazi na viungozi Pemba na 

Unguja. 

 

Utekelezaji wa Shabaha kwa Mwaka 2015/2016 
Mhe. Mwenyekiti, utekelezaji wa programu kwa mwaka wa fedha 2015/2016 

ni kama ifuatavyo: 

 Miche 1,488,224 imeoteshwa katika vitalu vya Serikali, 

mikarafuu 347,650 (Unguja 106,350 na Pemba 241,300), miche ya 

Misitu 897,786 (Unguja 841,876  na Pemba 55,910) na miche ya 

matunda na viungo ni 242,788 (Unguja 211,029  na Pemba 

31,759); 

 Hekta 165 zimepandwa miti kipindi cha mvua za vuli na 

Masika 2016 katika mashamba ya Serikali, vyanzo vya maji na 

maeneo ya misitu ya hifadhi za Jamii. Aidha, wastani wa kilometa 

55 za barabara zimepandwa miti; 

 Hekta 25.6 ziliathiriwa na moto kwa kipindi cha Agosti hadi 

Oktoba 2015. Maeneo yalioathirika yakiwemo Kijibani, Kidazi na 

Kitogani katika msitu wa Jozani, ambapo hasara iliyokadiriwa 

kufikia Shilingi 21,107,600 imesababishwa na moto huo; 

 Mikataba mipya 12 ya makubaliano ya usimamizi wa misitu 

ya hifadhi ya Jamii imetayarishwa na kukamilika katika ngazi ya 

Wizara. Aidha, ongezeko hili linapelekea kukamilika kwa jumla ya 

mikataba ya jamii 62 kwa Unguja na Pemba. Hatua hii inawapa 

uwezo wananchi kupanga mipango ya matumizi endelevu ya 

misitu ya wanajamii wenyewe chini ya muongozo wa wataalam;  

 Mikutano 11 ya kushajiisha jamii imefanyika ambapo 

washiriki 129 wa Shehia 11 za Unguja wameshajiika na kuanzisha  

vikundi 11  vya uzalishaji wa majiko sanifu. Aidha, majiko sanifu 

makubwa manane (8) yametengenezwa kwa vyuo vya mafunzo (2) 

Vikosi vya SMZ (2) KMKM (1), JKU (2) Vyuo vya amali (1); 

 Mizinga 250 (125 Unguja na 125 Pemba) imegaiwa kwa 

wafugaji ikiwa na lengo la kuongeza uzalishaji wa asali na kukuza 

kipato cha wananchi; 

 Mafunzo ya ufugaji nyuki kwa walimu wa walimu 

yamefanyika ambapo wafugaji 50 (25 Unguja na 25 Pemba) 

walishiriki;  

 Mita za ujazo 2,081 za miti aina ya Pines zimevunwa katika 

shamba la Serikali la Masingini, sawa na asilimia 83.24 ya lengo la 

uvunaji miti katika mashamba ya Serikali; 

 Kufanikisha hifadhi ya Taifa ya Jozani na Ghuba ya Chwaka 

kuwa katika mtandao wa Kimataifa wa UNESCO wa hifadhi Hai 

(MAN AND BIOSPHERE RESERVE), kutokana na mashirikiano 

baina ya Idara ya Misitu na Idara ya Mazingira na; 

 Kuanzisha shamba la spices lenye mchanganyiko wa Vanila, 

Hiliki, Mdalasini, Tambuu na Michaichai katika hifadhi ya Msitu 

wa Masingini kwa lengo la kuongeza vivutio vya Utalii. 

 

Mhe. Mwenyekiti, kwa mwaka 2015/2016 Idara iliendelea kusimamia 

utekelezaji wa Mradi wa kuimarisha zao la Karafuu (Kiambatisho Nam. 9).  

 

b) Programu Ndogo ya Uhifadhi  na Usimamizi wa Maliasili 

Zisizorejesheka  

Mhe. Mwenyekiti, kwa upande wa uhifadhi na usimamizi wa Maliasili 

Zisizorejesheka programu ililenga kutekeleza yafuatayo: 

 Kuyakagua na kuyapima maeneo yanayoombewa kuchimbwa 

mchanga  na rasilimali nyengine; 

 Kufanya tathmini katika maeneo ya uchimbaji wa mawe, 

kifusi na matofali ya kuchonga; 

 Kupanda miti hekta 30 katika maeneo yaliyochimbwa; 

 Kutoa vibali vya usafirishaji wa mawe, mchanga na kifusi na; 

 Kufanya doria 50 katika maeneo ya uchimbaji na usafirishaji. 

 

Utekelezaji wa Shabaha kwa Mwaka 2015/2016 
 

Mhe. Mwenyekiti, utekelezaji wa programu kwa mwaka wa fedha 2015/2016 

ni kama ifuatavyo: 

 Doria 36 zimefanyika katika maeneo ya uchimbaji na 

Usafirishaji wa maliasili zisizorejesheka ambapo magari 30 

yamekamtwa kwa makosa ya usafirishaji wa maliasili bila ruhusa. 

Misumeno ya moto 35 imekamatwa (22 imetekezwa kwa moto, 7 

imehifadhiwa ghalani na 6 imewekwa vituoni kwa ajili ya uokozi 

pindi dharura itakapotokea);  

 Maeneo 31 yalioombewa kuchimbwa mchanga yenye 

ukubwa wa hekta 217.48 yamekaguliwa na kupimwa, kati ya hayo 3 

yenye ukubwa wa hekta 20 yameruhusiwa kuchimbwa huko 

Bumbwini, Pangatupu na Kidanzini; 

 Kazi ya usimamizi wa uzalishaji wa maliasili imekuwa 

ikifanyika ikiwemo kutoa vibali vya usafirishaji wa mawe ndani ya 

nchi, mchanga na kokoto. Takwimu zinaonesha wastani wa tani 

39,000 za mchanga na tani 4,320 za kifusi huzalishwa kwa mwezi  

kwa ajili ya matumizi tofauti na;  

 Hekta 30 katika maeneo yaliochimbwa mchanga, barabarani 

na mashamba ya Serikali zimerejeshewa kwa kupandwa miti. 

  

Mhe. Mwenyekiti, kwa mwaka wa fedha 2015/2016 programu hizi ziliombewa 

jumla ya Tsh. 1,658,236,000 kutoka SMZ hadi kufikia Mei, 2016 programu 

imepatiwa Tsh.1,248,311,750 kati ya hizo (mishahara Tsh. 1,231,331,750 na 

matumizi mengineyo Tsh. 16,980,000) sawa na asilimia 7. Kwa upande wa 

fedha za maendeleo program imetengewa Tsh. 360,000,000 kwa Mradi wa 

Mpango wa Taifa wa Uimarishaji Mikarafuu ambapo hadi kufikia Mei imepata 

jumla ya Tsh 10,000,000 sawa na asilimia 3. 

 

 (III) PROGRAMU YA UTAWALA, MIPANGO NA USIMAMIZI WA 

KAZI ZA KILIMO NA MALIASILI. 

 

Mhe. Mwenyekiti, Programu hii inayojumuisha programu ndogo tatu ambazo 

zinasimamiwa na Idara ya Mipango Sera na Utafiti, Idara ya Uendeshaji na 

Utumishi na Ofisi kuu Pemba.  

a) Programu ndogo ya Mipango na Usimamizi wa Kazi za Kilimo na 

Maliasili  

Mhe. Mwenyekiti, dhumuni la Programu hii ni kusimamia na kuratibu Sera, 

Sheria, Mikakati, Mipango ya Maendeleo na Utafiti. Idara pia  inaratibu 

mashirikiano ya Wizara na taasisi za ndani na nje ya nchi ikiwemo Washirika 

wa Maendeleo na Sekta Binafsi. 

Mhe. Mwenyekiti, kwa mwaka wa fedha wa 2016/2016 Programu imelenga 

kutekeleza yafuatayo: 

 Kukamilisha utaratibu wa mapitio ya Sera ya Kilimo na 

Sheria ya Uhifadhi na Utibabu wa Mimea pamoja na kutayarisha 

Sheria ya pembejeo; 

 Kuandaa utaratibu wa utekelezaji wa Sheria ya Hakimiliki ya 

Wagunduzi wa Mbegu mpya za mimea; 

 Kutoa elimu kwa jamii kupitia Tovuti, Jarida la Mkulima 

(nakala 2,000) na vipeperushi 1,000 na kuvisambaza kwa wadau 

wote; 

 Kufanya tafiti mbili za kijamii na kiuchumi ili kukabiliana na 

changamoto zinazojitokeza katika jamii kwa uzalishaji na tija; 

 Kukusanya takwimu muhimu za mazao ya kilimo na maliasili 

pamoja na uchambuzi na utoaji wa taarifa juu ya matukio muhimu 

ya Wizara; 

 Kuendeleza mashirikiano baina ya Wizara, taasisi za ndani na 

nje ya nchi pamoja na kushiriki katika mikutano na makongamano 

na; 

 Kusimamia utekelezaji wa mfumo wa ufuatiliaji na tathmini 

wa Wizara. 

 

 Utekelezaji wa Shabaha kwa Mwaka 2015/2016 

Mhe. Mwenyekiti, mwaka wa fedha 2015/2016 Programu hii kupitia idara ya 

Mipango, Sera na Utafiti imetekeleza/imetoa huduma  zilizoainishwa kama 

ifuatavyo: 

 Utayarishaji wa Sheria ya pembejeo inayojumuisha Sheria ya 

mbegu, mbolea na viuatilifu unaendelea. Aidha, kwa kushirikiana 

na Wizara ya Kilimo ya Tanzania Bara na Chuo kikuu cha Kilimo 

cha Sokoine Wizara ipo katika hatua za mwisho za utayarishaji wa 

Sheria ya mbegu; 

 Kuandaa utaratibu wa utekelezaji wa Sheria ya Hakimiliki ya 

Wagunduzi wa Aina Mpya za Mbegu za Mimea kwa kuteua 

Mrajis, Msaidizi Mrajis na Kamati ya Rajis; 

 Kazi ya mapitio na kuhariri Jarida la Mkulima imekamilika 

hatua inayofuata ni kuchapisha jarida na kulisambaza kwa wadau 

na wakulima; 

 Tafiti ya kupata maoni ya wakulima juu ya mfumo wa ruzuku 

wanaoupendelea katika uzalishaji wa zao la Mpunga nchini 

imefanyika na matokeo ya awali yameonesha ya kwamba, 

wakulima walio wengi bado wanapendekeza ruzuku iendelee 

kutolewa na Serikali; 

 Ukusanyaji wa takwimu muhimu za mazao ya kilimo na 

maliasili kuanzia ngazi ya Shehia pamoja na uchambuzi na utoaji 

wa taarifa juu ya matukio muhimu ya Wizara umefanyika. Aidha, 

kazi za utafiti wa takwimu za mazao ya kilimo kwa lengo la kupata 

takwimu sahihi kwa ajili ya matumizi ya mipango ya nchi 

zinaendelea kwa kushirikiana na Ofisi ya Mtakwimu Mkuu 

Tanzania na Mtakwimu Mkuu Zanzibar (OCGS). Idara imepata 

ufadhili wa utafiti wa takwimu za mazao kwa njia ya “Small Area 

Estímate” (SAE) kutoka FAO; 

 Idara imeendeleza mashirikiano baina ya Wizara, taasisi za 

ndani na nje ya nchi kwa kushiriki katika mikutano na 

makongamano nchini Re-Union, Burundi, Rwanda, Kenya, 

Ujerumani na T.Bara;  

 Wizara kwa kushirikiana na FAO imetayarisha Mpango wa 

Nchi wa Kilimo “Country Program Framework” – Zanzibar 

(CPF), kwa upande wa IFAD tumeshirikiana kutayarisha mipango 

ya maendeleo ya Zanzibar katika sekta ya kilimo na;  

 Kuendelea kusimamia utekelezaji wa mfumo wa ufuatiliaji na 

tathmini wa Wizara. 

Mhe. Mwenyekiti, kwa mwaka 2015/2016 Idara iliendelea kusimamia 

utekelezaji wa programu tatu na mradi mmoja kama ifuatavyo: 

 Programu ya Kuimarisha Miundombinu ya Masoko ya 

Kilimo na kuongeza Thamani ya Mazao (MIVARF) (Kiambatisho 

Nam. 10);  

 Programu ya Kuimarisha Huduma za Kilimo–ASDP-L, 

(Kiambatisho Nam.11); 

 Mradi wa Kuimarisha Uzalishai wa Mpunga –ERPP 

(Kiambatisho Nam. 12) na; 

 Mradi wa Strengthen Rice Value Chain In Zanzibar  

(ZANRICE).  

 

Mhe. Mwenyekiti, Kwa mwaka wa fedha 2015/2016 Programu iliombewa 

jumla ya Tsh. 381,010,000 kutoka Serikalini, hadi kufikia Mei, 2016 Programu 

imepatiwa jumla ya Tsh. 185,529,500 (Mishahara Tsh. 154,072,500 na 

matumizi mengineyo Tsh. 31,457,000 sawa na asilimia 16). Kwa upande wa 

fedha za maendeleo program iliombewa Tsh. 8,984,458,000 (Tsh. 500,000,000 

SMZ na Tsh. 8,484,458,000 kutoka kwa washirika wa maendeleo). Hadi 

kufikia Mei program imepata Tsh. 9,468,682,476 (Tsh. 9,378,682,476 kutoka 

kwa washirika wa maendeleo na Tsh. 90,000,000 kutoka SMZ).sawa na 

asilimia 105. 

 

b) Programu ndogo ya utawala (200302)  

Mhe. Mwenyekiti, dhumuni la programu hii ni  kusimamia rasilimali watu na 

kutoa huduma za utawala katika Wizara, ikiwa ni pamoja na  masuala ya ajira, 

mafunzo, maslahi ya wafanyakazi na uwekaji wa kumbukumbu. Aidha, 

programu inaratibu masuala mtambuka kama Ukimwi, jinsia, kusimamia 

utunzaji na uhifadhi wa mali za Serikali, utoaji wa huduma za manunuzi na 

uhifadhi wa vifaa.  

 

Shabaha za Programu kwa Mwaka 2015/2016  

 

Mhe. Mwenyekiti, Kwa mwaka wa 2015/2016 Programu kupitia Idara ya 

Utumishi na Uendeshaji ilipanga kutekeleza yafuatayo:  

 Kuendelea na uhakiki wa mali za Serikali zilizo katika Wizara Kilimo 

na kuzipatia hati miliki;  

 Kuwajengea uwezo wa kitaaluma wafanyakazi 37 Unguja na 

Pemba. Kusimamia maslahi ya wafanyakazi na kuwawekea mazingira 

mazuri ya kazi na;  

 Kuratibu ukusanyaji wa mapato ambayo yanakadiriwa kuwa 

ni Tsh 845,000,000. Kusimamia na kuratibu manunuzi kwa mujibu wa 

Sheria No. 9 ya mwaka 2005 

 

Utekelezaji wa Shabaha Mwaka 2015/2016 

 

Mhe. Mwenyekiti, kwa mwaka wa fedha wa 2015/2016 Idara imetekeleza 

malengo yake kama ifuatavyo: 

 

 Kuendelea kuwalipia wanafunzi 39 kwa viwango tofauti 

wanaoendelea na masomo PhD 1, MSc 5, BSc 11, DIPLOMA  21 na 

CERTIFICATE 1; 

 Kuendelea kufanya mapitio ya uchoraji wa mipaka kwa mashamba 

mawili Mwera na Mahonda; 

 Wafanyakazi 41 waliotimiza umri wamestaafu kwa hiari, 20  

wamekwenda likizo bila ya malipo na Wafanyakazi 428 likizo ya 

kawaida na wamepatiwa stahiki zao. Aidha, wafanyakazi wapya 18  

kwa kada tofauti wameajiriwa kwa mwaka wa fedha 2015/2016 na; 

 Wizara imekusanya mapato ya Tsh.1,006,261,020 sawa na 

asilimia 104 kutoka vyanzo vya mapato hadi kufikia Aprili, 2016. 

 

Mhe. Mwenyekiti, kwa mwaka wa fedha 2015/2016 programu iliombewa Tsh. 

1,561,042,000 hadi kufikia mwezi wa Mei, 2016 program imepatiwa jumla ya 

Tsh 1,003,848,500 (Mishahara Tsh. 715,356,250 na matumizi mengineyo Tsh. 

288,492,250 ) sawa na asilimia 39. 

 

c) Programu Ndogo ya Uratibu wa Kazi za Wizara Pemba 
Mhe. Mwenyekiti, Programu hii inatekelezwa na Ofisi Kuu Pemba, lengo lake 

ni kuratibu na kusimamia kazi na rasilimali za Wizara kwa kufuata misingi ya 

Sheria. Programu hii ndogo inatoa huduma za utumishi za Wizara, kuwajengea 

uwezo wa kitaaluma watumishi na kuratibu kazi za mipango za Wizara ya 

Kilimo na Maliasili. 

Mhe. Mwenyekiti, kwa mwaka wa fedha 2015/2016 programu iliombewa Tsh. 

2,401,400,000 hadi kufikia mwezi wa Mei, 2016 program imepatiwa jumla ya 

Tsh 1,890,900,250 (Mishahara Tsh. 1,781,900,250 na matumizi mengineyo 

Tsh. 109,000,000) sawa na asilimia 21.  

 

PROGRAMU ZA MIFUGO NA UVUVI  

 

Mhe. Mwenyekiti, Wizara ya Mifugo na Uvuvi kwa mwaka wa fedha 

2015/2016 ilitekeleza malengo yake kupitia programu zake kuu tatu ambazo ni: 

iv. Programu ya Maendeleo ya Mifugo;  

v. Programu ya Maendeleo ya Uvuvi; na  

vi. Programu ya Utawala wa Maendeleo ya Mifugo na Uvuvi.  

 

(III) PROGRAMU YA MAENDELEO YA MIFUGO 

Mhe. Mwenyekiti, Programu ya Maendeleo ya Mifugo jukumu lake kubwa ni 

kuendeleza sekta ya mifugo na kuongeza uzalishaji na ubora wa mifugo na 

mazao yake. Pragramu hii imegawika katika program ndogo mbili ambazo ni: 

iii. Programu Ndogo ya Uzalishaji Mifugo na; 

iv. Programu Ndogo ya Utabibu wa Mifugo. 

Programu Ndogo ya Uzalishaji Mifugo 
Mhe. Mwenyekiti, Programu hii ina lengo la kuongeza uzalishaji na ubora wa 

mifugo na mazao yake.  

 

Shabaha Zilizotolewa na Programu Ndogo ya Uzalishaji Mifugo kwa 

Mwaka 2015/2016 

Mhe. Mwenyekiti, kwa mwaka wa fedha 2015/2016 programu ililenga 

kutekeleza shabaha zifuatazo: 

 Kuimarisha utoaji wa huduma za elimu kwa wafugaji katika 

nyanja zote za utunzaji na uzalishaji wa mifugo kwa wafugaji 20,000; 

 Kufanya ziara 5 za kimasomo kwa wafugaji; 

 Kuendeleza ujuzi na utaalamu wa watumishi 10 wa Idara 

katika nyanja tofauti;  

 Kuimarisha kazi za utafiti wa mifugo kwa huduma za kinga 

na tiba kwa wanyama 74 walioko mashamba ya Mifugo ya Pangeni, 

Kitumba na Chamanangwe na upandaji wa malisho eka 7 katika Kituo 

cha Mbegu za Majani Kizimbani; 

 Kuimarisha utoaji huduma za mifugo kwa jamii kwa 

kuimarisha mazingira ya utendaji kazi na; 

 Kuimarisha mahusiano na mashirikiano ya kitaalamu na 

taasisi na mashirika ya kimataifa, kikanda na ndani ya nchi katika 

masuala ya mifugo kwa kuhudhuria vikao 10 vya kikazi.  

 

Utekelezaji wa Shabaha kwa Mwaka 2015/2016 

Kwa mwaka 2015/2016 programu imetekeleza shabaha zake kama ifuatavyo; 

 Tafiti tatu zimefanyika ambazo ni; uchunguzi wa awali wa 

utumiaji wa mwani kama kirutubisho katika utengenezaji wa chakula 

cha kuku; uangaliaji wa ulishaji wa vyakula vinavyopatikana nchini 

katika unenepeshaji wa kondoo na uwezekano wa kuanzisha ufugaji 

wa mbuzi katika kijiji cha Kiuyu-Mbuyuni wilaya ya Micheweni 

Kisiwani Pemba;  

 Wafugaji 15,975 wametembelewa na kupatiwa ushauri wa 

kitaalamu juu ya ufugaji bora wa ng‟ombe, mbuzi, kuku na mifugo 

mengineyo. Aidha, ziara 12 za tathmini ya utendaji kazi kwa 

mabwana/mabibi mifugo zilifanyika;  

 Uhamasishaji wa uanzishaji na uimarishaji wa 

vikundi/jumuiya za wafugaji unaendelea katika Wilaya sita za Uguja 

na Pemba; 

 Huduma za upandishaji wa ng`ombe kwa sindano (AI) 

zimetolewa ambapo ng‟ombe 2,122 wamepandisha ikiwa ni asilimia 

53 ya lengo lililowekwa, kati yao 903 wameangaliwa mimba na 528 

(58%) waligundulika wana mimba baada ya kupandishiwa mara ya 

mwanzo. Aidha, uzalishaji wa gesi ya kuhifadhi mbegu umefanyika 

ambapo jumla ya lita 1,965 za gesi zilizalishwa na kusambazwa katika 

vituo vya upandishaji mawilayani; 

 Mitambo 2 ya Biogesi imejengwa katika azma ya kuongeza 

matumizi mazuri ya samadi kama nishati mbadala na; 

 Kituo cha majani cha Kizimbani kiliendelea kutoa huduma za 

mbegu kwa wafugaji ambapo matayarisho ya upandaji wa majani 

yameanza kwa ununuzi wa mbegu tofauti za majani na mikundekunde, 

pia uburugaji na utifuaji wa eneo la eka 3 umekamilika. Aidha, 

miundombinu ya maji kituoni umeimarishwa. Huduma za uendeshaji 

katika vituo vya Pangeni, Kitumba na Chamanangwe zimetolewa kwa 

kutoa huduma za kinga na matibabu kwa wanyama 95 walioko 

kituoni. 

Mhe. Mwenyekiti, kwa mwaka wa  fedha 2015/2016 programu ilisimamia 

tekelezaji wa Mradi wa uzalishaji wa maziwa (Kiambatanisho Nam 14). 

 

Mhe. Mwenyekiti, kwa mwaka wa fedha 2015/2016 programu ndogo hii  

iliombewa jumla ya Tsh. 620,259,000 kutoka Serikalini. Hadi kufikia Mei, 

2016 programu hii imepatiwa Tsh. 581,997,802 kati ya hizo (mishahara Tsh. 

536,389,802 na kwa matumizi mengineyo Tsh. 45,608,000) sawa na asilimia 

46.  Fedha za maendeleo ilitarajiwa kupata Tsh. 430,000,000 kutoka Serikalini. 

Hadi kufikia Mei program imepata Tsh, 15,000,000 SMZ sawa na asilimia 3. 

 

b) Programu Ndogo Maendeleo ya Huduma za Utabibu wa Mifugo 

Mhe. Mwenyekiti, Programu ndogo hii imetekelezwa kupitia Idara ya Huduma 

za Maendeleo ya Mifugo na ina lengo la kuimarisha huduma za utabibu wa 

mifugo.   

 

Shabaha ya Programu kwa Mwaka 2015/2016 

Mhe. Mwenyekiti, kwa mwaka wa fedha 2015/2016, programu ililenga 

kutekeleza yafuatayo: 

 Kuimarisha uchunguzi juu ya ubora wa maziwa 

yanayozalishwa na wafugaji kwa kuchunguza idadi ya sampuli  za 

maziwa 128; 

 Kuimarisha huduma ya ugani kwa jamii kwa kuwapatia 

mafunzo watendaji kumi; 

 Kudhibiti maradhi yanayoambukizwa na kupe: 

 Kukusanya sampuli  328 na; 

 Kuwapatia kinga wanyama 19,820 dhidi ya  kupe. 

 Kudhibiti magonjwa ya kuku na jamii ya ndege; 

 Kudhibiti maradhi ya minyoo;   

 Kuimarisha huduma na kupunguza maradhi na; 

 Kudhibiti maradhi ya kichaa cha mbwa. 

 

Utekelezaji wa Shabaha kwa Mwaka 2015/2016 

Mhe. Mwenyekiti, kwa mwaka wa fedha 2015/2016, program kupitia Idara 

imetekeleza yafuatayo: 

 Sampuli 720 za maziwa zilichunguzwa kwa lengo la 

kuimarisha ubora wa maziwa, kati ya hizo 102 sawa na asilimia 

28.6 zilionekana na vimelea vya maradhi ya kiwele;  

    Wanyama 38,713 walikogeshwa kwa kuwakinga magonjwa 

ya kupe na wadudu wengine. Kati ya hao ng‟ombe 21,100, mbuzi 

na kondoo 4,517, punda 144, mbwa 2,068, paka 574 na kuku wa 

kienyeji ni 10,310; 

 Sampuli 190 za kuku  zilichunguzwa magonjwa ya kuku. 

Kuku 71 walionekana na  ugonjwa wa kuharisha na kuku 73  

walichunguzwa ugonjwa wa mafua; 

 Kuku 94,759 walitibiwa magonjwa ya aina tofauti ikiwemo 

koksidia. Jumla ya wanyama 101,559  walitibiwa magonjwa ya 

minyoo. Kati ya hao ng‟ombe ni 3,110, mbuzi na kondoo 3,192, 

punda 10, mbwa 1,014, paka 549 na kuku ni 93,684; 

 Kuku 42,924  walikingwa dhidi ya ugonjwa wa mahepe; 

 Wanyama 15,890 walikingwa dhidi ya magonjwa ya minyoo. Kati 

ya hao ng‟ombe ni 2,998, mbuzi na kondoo 1,907, punda 119, 

mbwa 879, paka 277 na kuku ni 9,710; 

 Ng‟ombe 2,738  na mbuzi 60 walikingwa dhidi ya ugonjwa wa 

ngozi na; 

    Ng‟ombe 2,898  walikingwa ugonjwa wa kimeta na 

chambavu. 

 

Mhe. Mwenyekiti, kwamwaka wa  fedha 2015/2016 programu ilisimamia 

utekelezaji wa mradi mmoja: 

 Mradi wa kudhibiti Kichaa cha Mbwa (Kiambatanisho Nam 

15); 

Mheshimiwa Spika, kwa mwaka wa fedha 2015/2016 programu iliombewa 

jumla ya Tsh. 736,077,000 kutoka Serikalini. Hadi kufikia Mei, 2016 programu 

imepatiwa jumla ya Tsh.609,850,448  (Mishahara Tsh. 585,350,448 na 

matumizi mengineyo Tsh. 24,500,000). Kwa upande wa fedha za maendeleo 

ilitarajiwa kupata Tsh. 147,284,000 (Tsh. 40,000,000 kutoka SMZ na Tsh. 

107,284,000 kutoka kwa washirika wa maendeleo. Hadi kufikia Mei program 

imepata Tsh. 7,000,000 kutoka SMZ sawa na asilimia 18 na jumla ya Tsh 

63,900,000 kutoka kwa washirika wa maendeleo sawa na asilimia 60.   

 

PROGRAMU YA MAENDELEO YA UVUVI 

Mhe. Mwenyekiti, Programu ya Maendeleo ya Uvuvi dhumuni lake kubwa ni 

kuendeleza uvuvi na kuongeza uzalishaji wa samaki na mazao ya baharini kwa 

njia ya ufugaji.  

Pragramu hii imegawika katika program ndogo mbili nazo ni: 

iii. Programu Ndogo ya Maendeleo ya Uvuvi na Uhifadhi wa 

Bahari. 

iv. Programu Ndogo ya Ufugaji wa Mazao ya Baharini. 

 

a) Programu Ndogo Maendeleo ya Uvuvi na Uhifadhi 

 

Shabaha ya Programu kwa Mwaka 2015/2016 

 

Mhe. Mwenyekiti, kwa mwaka wa fedha wa 2015/2016 Programu Ndogo ya 

Maendeleo ya Uvuvi na Uhifadhi imelenga kutekeleza shabaha zifuatazo: 

 Kuendeleza kazi za doria katika maeneo ya hifadhi kwa 

kufanya doria 174 kwa kushirikiana na jamii ili kudhibiti uvuvi 

haramu;                                                                                                                                                              

 Kufanya utafiti juu ya kiwango cha samaki katika maeneo ya 

maji ya ndani; 

 Kufanya ufuatiliaji na tathmini ya matumbawe yaliyowekwa 

Chwaka na Marumbi; 

 Kuongeza matumbawe ya kienyeji katika maeneo mapya ya 

hifadhi ili kuongeza mazalio na maficho ya samaki; 

 Kuainisha maeneo maalum yenye umuhimu kwa uhifadhi wa 

rasilimali za bahari; 

 Kuwashajiisha wavuvi vijana kuwacha kuvua katika maeneo 

ya hifadhi na badala yake kwenda kuvua katika kina kirefu 

 Kushirikiana na Washirika wa Maendeleo ndani na nje ya 

nchi katika kukuza sekta ya Uvuvi; 

 Kuweka matumbawe ya kienyeji katika maeneo ya hifadhi ili 

kuongeza mazalio na maficho ya samaki; 

 Kusimamia maeneo mapya ya hifadhi; 

 Kuainisha maeneo maalum yenye umuhimu kwa uhifadhi wa 

rasilimali za baharini na; 

 Kushirikiana na washirika wa maendeleo katika kukuza 

/kuendeleza sekta ya uvuvi. 

Utekelezaji kwa Mwaka 2015/2016 

 

Mhe. Mwenyekiti, mwaka wa fedha 2015/2016 Programu ndogo ya Maendeleo 

ya Uvuvi na Uhifadhi hii kupitia Idara ya Maendeleo ya Uvuvi imetekeleza 

shabaha kama ifuatavyo: 

 Taaluma ya uhifadhi ilitolewa kwa kufanya mikutano 12 

Unguja na mitano kwa Pemba kwa kamati za wavuvi juu ya 

kuimarisha hifadhi za bahari juu ya athari za uvuvi haramu ili 

kupunguza wimbi la utumiaji mbaya wa nyavu ambao hupelekea 

kuwepo kwa migogoro katika maeneo ya ukanda wa pwani;  

  Ufuatiliaji na ukusanyaji wa Takwimu za samaki ulifanyika 

ambapo tani 34,104 za samaki zenye thamani ya Tsh. 135,885,958 

zilirekodiwa kwa mwaka 2015; 

 Kuimarishwa na kusimamia maeneo ya hifadhi kwa 

kuwashirikisha wanajamii kushiriki kivitendo katika kazi za uhifadhi 

kwa kufanya mikutano na doria kwa maeneo ya Hifadhi za MBCA, 

MIMCA na PECCA na;  

 Zaidi ya doria 130 zilifanyika maeneo ya hifadhi, 75 ni za 

kuangalia leseni za vyombo na za uvuvi.  Doria 45 za ukaguzi wa 

tiketi katika maeneo ya kisiwani cha Mnemba, Kizimkazi Mkunguni 

na Dimbani na Fumba, maeneo ambayo hutembelewa zaidi na watalii 

baharini. 

 

Mhe. Mwenyekiti, kwa mwaka wa  fedha 2015/2016 programu ilisimamia 

utekelezaji wa miradi miwili: 

 Mradi wa kuimarisha uvuvi wa kina kirefu cha maji 

(Kiambatanisho Nam 16)na; 

 Mradi wa SWIOFish (Kiambatanisho Nam 17). 

 

Mhe. Mwenyekiti, kwa mwaka wa fedha 2015/2016 programu  iliombewa Tsh. 

452,921,000 kutoka Serikalini. Hadi kufikia Mei, 2016 imepatiwa 

Tsh.396,374,050 (mishahara Tsh. 375,494,050 na Tsh. 20,880,000 matumizi 

mengineyo) sawa na asilimia 34. Kwa upande wa fedha za maendeleo 

ilitarajiwa kupata Tsh. 11,500,717,000 (Tsh. 200,000,000 kutoka Serikalini na 

Tsh. 11,300,717,000 kutoka kwa washirika wa maendeleo. Hadi kufikia Mei 

program imepatiwa Tsh.78,000,000 kutoka SMZ sawa na asilimia 39 na Tsh. 

2,168,921,865 kutoka kwa Washirika wa maendeleo sawa na asilimia 19. 

b) Programu Ndogo Mazao ya Baharini  

 

Shabaha ya Programu kwa Mwaka 2015/2016 

 

Mhe. Mwenyekiti, Programu ndogo ya mazao ya Baharini inalenga kuongeza 

uzalishaji wa samaki na mazao mengine ya baharini. Programu ndogo hii 

inapanga kuimarisha huduma za ugani kwa wafugaji samaki; kuimarisha 

upatikanaji wa vifaranga vya samaki; kuimarisha ufugaji wa mazao ya baharini; 

kuimarisha kilimo cha mwani; kuimarisha usarifu na uongezaji thamani wa zao 

la mwani; na kuimarisha fursa za uekezaji katika ufugaji wa samaki na mazao 

ya baharini. 

 

Mhe. Mwenyekiti, kwa mwaka wa fedha wa 2015/2016 Programu ndogo ya 

Kuimarsha ufugaji wa mazao ya baharini imelenga kutekeleza yafuatayo: 

 Kuimarisha huduma za ugani kwa wafugaji; 

 Kuimarisha upatikanaji wa vifaranga vya samaki; 

 Kuimarisha ufugaji wa samaki na mazao mengine ya baharini 

 Kuimarisha kazi za kilimo cha mwani Zanzibar; 

 Kuimarisha usarifu na uongezaji thamani wa zao la mwani na  ; 

       Kuimarisha fursa za uekezaji katika sekta ya ufugaji wa samaki na 

mazao mengine ya baharini; 

 

Utekelezaji wa Huduma kwa Mwaka 2015/2016 

 

Mhe. Mwenyekiti, mwaka wa fedha 2015/2016 Programu ndogo hii kupitia 

Idara ya Mazao ya Baharini imetekeleza shabaha kama ifuatavyo: 

 Huduma za ugani kwa wafugaji wa samaki, kaa, chaza, 

majongoo na mazao mengine ya baharini pamoja na samaki wa maji 

baridi zimeimarika ambapo vikundi 144 vya ufugaji wa viumbe vya 

baharini vimepatiwa taaluma  Unguja na Pemba;  

 Jumla ya vifaranga 18,237 vya samaki wamepatiwa wafugaji 

wa samaki (17,057 Pemba na 1,180 Unguja) ili kuinua uzalishaji wa 

samaki na kuongeza kipato cha wafugaji; 

 Wafugaji 64 wamepatiwa mafunzo ya ufugaji wa samaki na 

utengenezaji wa chakula cha samaki; 

 Wakulima wa mwani vijiji 70 wametembelewa na kupatiwa 

elimu ya kilimo bora cha mwani, uhifadhi, pamoja na kushajiishwa 

juu ya matumizi ya mwani; 

 Wizara kwa kushirikiana na Kampuni ya C-weed 

Coorporation LTD iliwasaidia vifaa vya kulimia mwani wakulima 

(kamba roli 624, boti ndogo za fibre 160, fibre glass boti moja na 

mashine yake) kwa ajili ya kufuatilia na uangalizi wa mashamba kwa 

wakulima wake. Mahitaji ya vihori ni 6,000 kwa nchi nzima; 

 Kikundi kimoja kimepatiwa vifaa na taaluma ya usarifu wa 

zao la mwani (kutengeneza sabuni na mafuta ya mgando) kwa lengo la 

kuongeza thamani na kuinua kipato. Wizara inalenga kuwasaidia zaidi 

wakulima hao ili waweze kuzalisha bidhaa nyengine zinazotokana na 

mwani na;  

 Idara ya Mazao ya Baharini imeendelea na juhudi za 

kuwahamasisha wawekezaji kutoka katika sekta binafsi ndani na nje 

ya nchi kuwekeza katika sekta ya ufugaji wa samaki na viumbe 

vyengine vya baharini na viwanda vya kusindika samaki.  

 

Mhe. Mwenyekiti, kwa  mwaka wa  fedha 2015/2016 programu ilisimamia 

utekelezaji wa mradii mmoja wa ufugaji wa mazao ya baharini (Kiambatanisho 

Nam 18). 

 

Mhe. Mwenyekiti, kwa mwaka wa fedha 2015/2016 programu  iliombewa Tsh. 

220,611,000 kutoka Serikalini. Hadi kufikia Mei, 2016 imepatiwa 

Tsh.176,443,648 kati ya hizo (mishahara Tsh. 153,443,648 na matumizi 

mengineyo Tsh. 23,000,000) sawa na asilimia 31. Kwa upande wa fedha za 

maendeleo ilitarajiwa kupata Tsh. 662,099,000 (Tsh. 150,000,000 kutoka SMZ 

na Tsh. 512,099000 kutoka kwa washirika wa maendeleo. Hadi kufikia Mei 

program haijapatiwa fedha kutoka SMZ na imepatiwa Tsh, 48,420,899 kutoka 

kwa washirika wa maendeleo sawa na asilimia 9. 

 

PROGRAMU YA UTAWALA WA MAENDELEO YA MIFUGO NA 

UVUVI 

Mhe. Mwenyekiti, Programu ya Utawala wa Maendeleo ya Mifugo na Uvuvi 

dhumuni lake kubwa ni kutoa huduma za kiofisi kwa ufanisi kwa ustawi wa 

sekta za mifugo na uvuvi. Pragramu hii imegawika katika program ndogo tatu 

nazo ni: 

iv. Programu Ndogo ya Uratibu wa Mipango Sera na Utafiti; 

v. Programu Ndogo ya Utawala na Mafunzo na; 

vi.  Programu ndogo ya Uratibu wa Afisi Kuu Pemba. 

  

Shabaha za Programu Ndogo ya Mipango Sera na Utafiti kwa Mwaka 

2015/2016  

 

Mhe. Mwenyekiti, Programu ndogo ya uratibu wa Mipango Sera na Utafiti ina 

lengo la kuratibu kazi za mipango sera na utafiti kwa maendeleo ya sekta za 

mifugo na uvuvi. Programu ndogo hii inatoa huduma ya kuandaa na kuratibu 

mipango na ufuatiliaji na tathmini ya malengo ya Wizara, kuratibu kazi za 

utafiti za mifugo na Uvuvi pamoja na kuendeleza miundombinu ya mifugo.   

 

Mhe. Mwenyekiti, Idara ya Mipango Sera na Utafiti kwa mwaka wa fedha 

2015/16 imepanga kutekeleza malengo yafuatayo: 

 Kuandaaa na kuratibu Mipango ya Wizara; 

 Kufanya ufuatiliaji na Tathimni ya malengo ya Wizara 

pamoja na miradi ya maendeleo kuratibu kazi za utafiti wa sekta ya 

mifugo na uvuvi; 

 Kuimarisha upatikanaji wa takwimu sahihi za mifugo na 

uvuvi; 

 Kusambaza taarifa za Wizara kupitia Jarida la Mvuvi na 

Mfugaji na; 

 Kuendeleza miundombinu ya mifugo. 

 

Utekelezaji waShabaha Mwaka 2015/2016 

 

 Programu imekamilisha Mpango Kazi wa Wizara wa mwaka 

2015/16 na kutayarisha ripoti za utekelezaji wa malengo ya robo 

mwaka na mwaka; 

 Kazi za utafiti wa mifugo na uvuvi zimeratibiwa; 

 Rasimu ya Jarida la 5 la Mvuvi na mfugaji imetayarishwa 

hatua zilizosalia ni kulichapisha na kulisambaza kwa wadau; 

 Ukusanyaji wa takwimu za mifugo na uvuvi umeendelea 

kufanyika. Aidha, Wizara ilishiriki kikamilifu katika zoezi la utafiti 

wa takwimu za kilimo na mifugo (Annual Agricultural Sample 

Survey) mwaka 2015/16 ambalo liliendeshwa Tanzania kote kwa 

kushirikiana na NBS na OCGS.; 

 Ufuatiliaji wa miradi ya maendeleo ulifanyika pamoja na 

kutayarisha ripoti zake na; 

 Idara imeendeleza mashirikiano baina ya Wizara, taasisi za 

ndani na nje ya nchi kwa kushiriki katika mikutano ya ndani ya nchi, 

T.Bara, Kenya, Uganda, Rwanda Msumbiji, Srilanka, China, Geneva 

na Austria. 

 

Mhe. Mwenyekiti, kwa mwaka wa fedha 2015/2016 proramu ndogo hii  

iliombewa jumla ya Tsh. 206,961,000 kutoka Serikalini. Hadi kufikia Mei, 

2016 programu hii imepatiwa jumla ya Tsh. 141,647,088 (Mishahara Tsh. 

113,647,088 na matumizi mengineyo Tsh. 28,000,000) sawa na asilimia 41.  

Kwa upande wa fedha za maendeleo program ilitengewa Tsh. 170,000,000 hadi 

kufika mwezi wa Mei 2016 imepatiwa Tsh. 10,000,000 sawa na asilimia 6.  

Mhe. Mwenyekiti, Programu hii inasimamia utekelezaji wa Mradi mmoja wa 

kuimarisha Miundombinu ya mifugo (Kiambatanisho Nam 19). 

 

Shabaha za Programu Ndogo ya Utawala na Mafunzo kwa Mwaka 

2015/2016  

 

Mhe. Mwenyekiti, Programu ndogo ya utawala na mafunzo ina lengo la 

kuimarisha mazingira bora ya utendaji kazi kwa ufanisi na maendeleo ya sekta 

za mifugo na uvuvi. Programu ndogo hii inapanga kutoa huduma za utumishi 

za Wizara na kuwajengea uwezo wa kitaaluma wafanyakazi. 

 

Mhe. Mwenyekiti, kwa mwaka wa fedha 2015/2016, Idara ya Uendeshaji na 

Utumishi ilikusudia kutekeleza yafuatayo: Kuendelea na uimarishwaji wa 

mazingira ya utendaji kazi kwa kuwapatia watumishi nyenzo 

zitakazowawezesha kufanya kazi kwa ufanisi. Kuendelea kusimamia udhibiti 

wa mali za Serikali na kuyapatia hatimiliki maeneo yaliyobaki ya Wizara,  

 Kuratibu ukusanyaji wa mapato yanayotokana na sekta za 

Mifugo na Uvuvi; 

 Kusimamia uratibu wa mashirikiano baina ya Wizara na 

Taasisi za ndani na nje ya nchi; 

 Kuendelea kufanya ukaguzi wa hesabu za mapato na 

matumizi ya fedha na zana za Serikali; 

 Kuendelea kusimamia haki na wajibu wa watumishi; 

 Kuwaendeleza watumishi 9 kitaaluma kwa kuwapatia 

mafunzo ya muda mrefu katika fani pamoja na mambo mtambuka. 

na kuwapatia watumishi mafunzo ya muda mfupi; 

 Kuendelea kusimamia program ya kuwasomesha vijana 15 

fani ya udaktari wa wanyama (Veterinary medicine);  

 Kupunguza deni la matrekta kwa asilimia 20; 

 Kushiriki katika maadhimisho na sherehe za Kiserikali na za 

taasisi za Kitaifa na; 

 Kuendeleza programu ya kuwasomesha vijana wenye sifa 

kwa kada ya udaktari wa mifugo ili kupunguza tatizo la wataalam 

wa kada hiyo. 

 

Utekelezaji wa Shabaha Mwaka 2015/2016 

 

Mhe. Mwenyekiti, Kwa mwaka wa fedha wa 2015/2016 Idara imetekeleza 

malengo yake kama ifuatavyo: 

 Idara imewapatia watumishi  nyenzo za kufanyia kazi kwa 

ufanisi zaidi, pia imefanyia matengenezo madogo ya Ofisi na baadhi 

ya vyombo vya usafiri kulipia gharama za umeme na mawasiliano;  

 Idara imesimamia na kulipia baadhi ya gharama za mafunzo 

ya muda mfupi watumishi 124 ndani na nje ya nchi katika fani za 

mifugo na uvuvi na; 

 Vijana 10 wanasomeshwa udaktari wa mifugo nchini China 

kupitia program maalumu ya kuongeza madaktari wa mifugo. 

 

Mheshimiwa Spika, kwa mwaka wa fedha 2015/2016 proramu ndogo hii  

iliombewa jumla ya Tsh. 1,010,377,000 kutoka Serikalini. Hadi kufikia Mei, 

2016 programu hii imepatiwa jumla ya Tsh.678,462,350  (Mishahara Tsh. 

501,475,350 na matumizi mengineyo Tsh. 176,987,000 sawa na asilimia 41.  

 

URATIBU AFISI KUU PEMBA 

 

Mhe. Mwenyekiti, Programu hii inatekelezwa na Ofisi Kuu Pemba, lengo lake 

ni kuratibu na kusimamia kazi na rasilimali za Wizara kwa kufuata misingi ya 

Sheria. Programu hii ndogo inatoa huduma za utumishi za Wizara, kuwajengea 

uwezo wa kitaaluma watumishi na kuratibu kazi za mipango za Wizara ya 

Kilimo, Mifugo na Uvuvi. 

Mhe. Mwenyekiti, kwa mwaka wa fedha 2015/2016 proramu ndogo Pemba 

iliombewa jumla ya Tsh. 970,201,000 kutoka Serikalini. Hadi kufikia Mei, 

2016 programu hii imepatiwa jumla ya Tsh. 796,292,050 (Mishahara Tsh. 

713,792,050 na matumizi mengineyo Tsh. 82,500,000 sawa na asilimia 32.  

 

CHANGAMOTO 

 

Mhe. Mwenyekiti, Pamoja na jitihada za Wizara na Serikali kwa ujumla wake, 

baadhi ya changamoto zilizojitokeza katika kutekeleza malengo yaliyowekwa 

ni kama zifuatazo: 

 Mabadiliko ya hali ya hewa yanayoathiri kilimo hasa cha 

mpunga wa kutegemea mvua kutokana na kutokuwa na miongo 

isiyotabirika ambapo katika msimu huu wa mvua za masika 2016 

ekari 374.8 za mpunga zimeathirika Unguja na Pemba kutokana na 

mvua hizo; 

 Ushiriki mdogo wa Sekta binafsi katika kutoa huduma za 

kilimo; 

 Migogoro ya ardhi katika mashamba ya kilimo na misitu ya 

hifadhi ; 

 Upungufu wa vifaa vya maabara na kemikali za uchunguzi 

wa mifugo na mimea; 

 Upotevu wa mazao ya mifugo, kilimo na uvuvi (post 

harvesting loss) kwa asilimia 40 kutokana na usarifu mdogo;  

 Upatikanaji mdogo wa pembejeo kulingana na mahitaji 

halisi. Katika ekari 33,590 zinazolimwa Mpunga, Mahitaji halisi ya 

mbolea (Urea na TSP) ni tani 3,360, kilichopatikana ni tani 700. Dawa 

ya kuulia magugu lita 30,000 kilichopatikana lita 15,000 na mbegu ya 

mpunga tani 922 zilizopatikana tani 228; 

 Uvamizi wa maeneo ya kilimo kwa kazi za maendeleo ya 

jamii; 

 Matumizi mabaya ya msumeno wa moto ambapo kanuni 

mpya ya udhibiti wa misumeno imetungwa na jumla ya misumeno ya 

moto 35 imekamatwa Unguja 21 na Pemba 14; 

 Wakulima kutokuchangia ama kuchelewa kuchangia katika 

huduma za kilimo; 

 Uhaba wa mifumo ya kifedha kusaidia kilimo na; 

 Upungufu wa wataalamu wa kada maalumu za kilimo na 

mifugo mahitaji halisi 468, waliopo kazini 215 sawa na asilimia 46, 

kati ya hao 52 (24%) wanatarajiwa kustaafu ndani ya miaka 3-5 ijayo.  

 

MUELEKEO WA MAPATO NA MATUMIZI YA BAJETI 

INAYOZINGATIA PROGRAMU KWA MWAKA WA FEDHA 

2016/2017 

 

MAKADIRIO YA MAPATO 2016/2017 

 

Mhe Mwenyekiti, kwa mwaka wa fedha wa 2016/2017, Wizara inakadiria 

kukusanya mapato ya jumla ya Tsh. 2,817,599,000 kutoka vianzio vyake vya 

Unguja na Pemba. (Kiambatanisho Nam 20). 

 

MAKADIRIO YA MATUMIZI 2016/2017 

 

Mhe. Mwenyekiti, Wizara ya Kilimo, Maliasili, Mifugo na Uvuvi kwa mwaka 

wa fedha 2016/2017 itatekeleza malengo yake kupitia programu zake kuu tano 

ambazo ni: 

i. Programu ya Maendeleo ya Kilimo; 

ii. Programu ya Maendeleo ya Rasilimali za Misitu na Maliasili 

Zisizorejesheka;  

iii. Programu ya Maendeleo ya Mifugo;  

iv. Programu ya Maendeleo ya Uvuvi na;  

v. Programu ya Mipango na Utawala wa Kazi za Kilimo, 

Maliasili, Mifugo na Uvuvi.  

 

Mhe. Mwenyekiti, kwa kutekeleza programu hizi tano Wizara imepanga 

kutumia jumla ya Tsh.  48,977,300,000 kwa mwaka wa fedha wa 2016/2017 

Kati ya fedha hizo Tsh. 15,743,300,000 ni kwa ajili ya kazi za kawaida (Tsh. 

10,955,400 Mishahara, Tsh. 4,236,400,000 matumizi ya kazi za kawaida na 

Tsh. 551,500,000 ikiwa ni Ruzuku kwa ajili ya Chuo cha Kilimo Kizimbani. 

(Kiambatisho Nam 21). Kwa upande wa fedha za maendeleo jumla ya Tsh. 

1,068,000,000 ni kutoka SMZ na jumla ya Tsh. 32,166,000,000 ni kutoka kwa 

washirika wa maendeleo (Kiambatisho Nam 22). 

 

Mhe. Mwenyekiti, pamoja na juhudi zinazochukuliwa na Wizara katika 

kuendeleza kilimo, Maliasili, Mifugo na Uvuvi, kwa mwaka wa fedha 

2016/2017 Wizara imejiwekea malengo yafuatayo:  

 

Uhamasishaji wa wakulima kwa dhamira ya kuwaongezea kipato na tija kwa 

kutumia taaluma na teknolojia za kisasa ikiwemo umwagiliaji maji kwa matone 

na green houses; 

 

Kuongeza uzalishaji wa mafuta ya alizeti kutoka lita 719 mwaka 2015 hadi 

kufikia lita 48,294 mwaka 2016/2017 (mahitaji halisi kwa mwaka ni tani 

32,000). Kupunguza uagiziaji wa mazao ya mboga na matunda kutoka asilimia 

30 mwaka 2015 hadi 20 mwaka 2017, na kuongeza usafirishaji wa mazao ya 

viungo kutoka tani 250 mwaka 2015 hadi kufikia tani 500 mwaka 2016; 

 

Kuendeleza ujenzi wa miundombinu ya umwagiliaji maji kutoka hekta 800 za 

sasa hadi kufikia hekta 1,560 kati ya hekta 8,521 zilizoainisha katika Mpango 

Mkuu wa Umwagiliaji maji Zanzibar; 

 

Kushajiisha wafugaji wa kuku kwa lengo la kuongeza nyama kutoka kilo 

570,623 mwaka 2015 hadi kufikia kilo 663,279 mwaka 2016/2017 (mahitaji 

halisi ni kilo 98,861,538), uzalishaji wa mayai kutoka 184,731,543 mwaka  

2015  hadi kufikia  184,547,096 mwaka 2017 na maziwa kutoka lita 34,983,044 

mwaka 2015 hadi kufikia lita 36,732,196 mwaka 2017 (mahitaji halisi ni lita 

70,000,000);  

 

Kuimarisha huduma za kinga na tiba ya mifugo kwa kupunguza maradhi; 

 Kuimarisha uwekezaji katika uvuvi wa bahari kuu, pamoja na 

kuwashajiisha wawekezaji kujenga viwanda vya kusarifu mwani  na 

viwanda vya kusindika samaki ili kuimarisha fursa za ajira kwa vijana 

na kuongeza mchango wa sekta ya uvuvi katika pato la Taifa; 

 Wizara itakamilisha ukarabati wa ghala moja la akiba ya 

chakula; 

 Kuendelea kusomesha wanafunzi 104 waliopo (Diploma 47 

na Cheti 57) na kuchukua wanafunzi wapya 100 (Diploma 50 na Cheti 

50) kupia Chuo cha Kilimo cha Kizimbani. Aidha, itaendelea 

kuwasomesha wafanyakazi wanaoendelea na masomo yao 49 pamoja 

na kuwasomesha wanafunzi 10 wapya wa kada adimu (Rare 

Proffessional)katika fani ya Udaktari wa wanyama; 

 Kuendeleza utafiti kwa kufanya majaribio 12 ya mazao ya 

chakula na biashara; 

 Wizara itaendelea na kukamilisha upimaji na upatikanaji wa 

hatimiliki ya mashamba, nyumba pamoja na mali nyengine za Wizara 

na; 

 Kushajiisha na kuwaunganisha  wakulima, wafugaji na 

wavuvi katika masoko ya ndani na nje ya nchi pamoja na kuwapatia 

mikopo kutoka taasisi za kifedha. 

 

Mhe. Mwenyekiti, Wizara ya Kilimo, Maliasili, Mifugo na Uvuvi itaweka 

msisitizo kutekeleza mambo yafuatayo: 

 

 Wizara kwa kushirikiana na Wizara ya Biashara, Viwanda na 

Masoko itaendelea na jitihada za kuwatafutia soko wakulima wa 

mwani, mkazo ukiwa ni kutafuta wawekezaji katika usarifu, kuongeza 

thamani na kufanya utafiti wa namna bora ya mwani utakavyoweza 

kutumiwa kwa chakula cha mifugo na binaadamu; 

 Wizara itaendelea kupiga vita uvuvi haramu kwa kuimarisha 

mfumo wa doria kwa kushirikiana na kamati za uvuvi pamoja na 

kutoa taaluma za uvuvi wa kisasa; 

 Wizara itaendelea kudhibiti wimbi la uvamizi wa maeneo 

yote ya kilimo, misitu na mifugo na inatoa wito kwa wale wote 

wanaojenga katika maeneo hayo hasa katika mabonde ya mpunga 

waache mara moja. Wizara itashirikiana na taasisi za ulinzi 

kuhakikisha kwamba sheria, sera na mikakati inatekelezwa; 

 Wizara itaandaa utaratibu mzuri wa kupatikana kwa huduma 

za matrekta mapema na kuhakikisha kuwa pembejeo muhimu za 

kilimo ikiwemo mbolea, mbegu na madawa ya kuulia magumu 

yanapatikana kwa wakati unaohitajika ili kuweza kuleta mabadiliko ya 

tija na uzalishaji kwa kilimo cha mpunga. Aidha, Wizara itaendelea na 

suala la utoaji wa ruzuku za pembejeo za kilimo katika utaratibu 

utakaokuwa endelevu na utakaowashirikisha wakulima kupitia jumuia 

zao;  

 Wizara itaendelea na utoaji wa miche ya mikarafuu 

1,000,000 bila ya malipo; 

 Wizara itaendelea kusimamia karantini za mifugo, mazao na 

mimea ili kuhakikisha haiingizwi kwa njia ya haramu kwa lengo la 

kuinusuru nchi na majanga ya maradhi ya mifugo na mazao ya kilimo 

na; 

 Wizara itashajiisha wakulima, wafugaji na wavuvi kutumia 

mizani kwa lengo la kupata vipimo sahihi kulingana na bei. 

 

SHABAHA ZITAKAZOTOLEWA 2016/2017 

 

PROGRAMU YA MAENDELEO YA KILIMO 

 

Mhe. Mwenyekiti, Programu ya Maendeleo ya Kilimo Pragramu hii imegawika 

katika programu ndogo nne ambazo ni: 

i. Programu ndogo ya Maendeleo ya Umwagiliaji Maji; 

ii. Programu ndogo ya Utafiti na Mafunzo ya Kilimo; 

iii. Programu ndogo ya Maendeleo ya Huduma za Kilimo na 

Karakana ya Matrekta na; 

iv.  Programu ndogo ya Uhakika wa Chakula na Lishe. 

 

Mhe. Mwenyekiti, kwa mwaka wa fedha wa 2016/2017, Programu ya 

Maendeleo ya Kilimo inaombewa jumla ya Tsh.  6,615,744,000 kati ya fedha 

hizo Tsh. 6,430,744,000 (Tsh. 4,158,312,000 mshahara na Tsh. 2,272,432,000 

kazi za kawaida. Kwa kazi za maendeleo program inaombewa Tsh. 

185,000,000 kutoka SMZ. (Kiambatisho Nam. 23) 

 

Shabaha Zitakazotolewa na Programu ndogo ya Maendeleo ya 

Umwagiliaji Maji kwa Mwaka 2016/2017 

 

Mhe. Mwenyekiti, kwa mwaka wa fedha 2016/2017, Programu inalenga 

kutekeleza shabaha zifuatazo:  

 Ukarabati wa pampu na visima katika vituo vya Kibokwa, 

Bumbwisudi, Cheju na Makombeni;  

 Kuunga umeme wa laini kubwa (high tension) katika vituo 

vya Machigini, Mchangani, Kirindunda (Bumbwisudi) na 

Kibonde Mzungu; 

 Kukarabati majengo na vituo vitatu vya Umwagiliaji maji 

(Mtwango, Weni, Bumbwisudi na Mbweni) pamoja na kujenga 

kituo kipya cha Kianga na; 

 Kutengeneza ploti za majaribio juu ya uvunaji wa maji ya 

mvua katika skimu 4 ambazo ni Muyuni, Kiboje Mkwajuni, 

Kiongweni na Msaani. 

 

Mhe. Mwenyekiti, Kwa mwaka wa fedha 2016/2017 Programu Ndogo hii 

inaombewa jumla ya Tsh. 883,660,000 kwa kazi za kawaida (Tsh. 603,660,000 

Mishahara na Tsh. 280,000,000 kwa matumizi mengineyo). Aidha, programu 

inatarajia kupata fedha Tsh. 185,000,000 kwa kazi za maendeleo kutoka SMZ.   

 

Shabaha Zitakazotolewa na Programu ndogo ya Utafiti na Mafunzo ya 

Kilimo kwa mwaka 2016/2017 

 

Mheshimiwa Spika, kwa mwaka wa fedha 2016/2017, Programu Ndogo hii ina 

sehemu mbili ambazo ni Utafiti na ile ya Mafunzo ya Kilimo. Programu Ndogo 

hii inalenga kutekeleza yafuatayo: 

 

Shabaha Zitakazotolewa Sehemu ya Utafiti kwa Mwaka 2016/2017 

 

Mheshimiwa Spika, Programu ndogo ya utafiti inalenga kutekeleza shabaha 

zifuatazo: 

 Kuanzisha na kuendeleza tafiti 12 za mbinu za uzalishaji wa 

mazao makuu ya chakula na biashara yakiwemo mpunga, muhogo, 

viazi vitamu, mboga mboga, nazi na karafuu; 

 Kukarabati maabara moja ya utafiti wa mazao ya 

Matangatuani, Kujenga uzio katika maabara mpya ya Utafiti 

Kizimbani na ununuzi wa madawa na vifaa vya mabara za Utafiti kwa 

lengo la kuongeza ufanisi wa utafiti wa mazao na; 

 Kusambaza matokeo ya utfiti kupitia vishamba darasa 10, 

vipindi vya TV 3, Redio 3 na Vipeperushi 1,000.  

 

Mhe. Mwenyekiti, Kwa mwaka wa fedha 2016/2017 sehemu ya utafiti 

inaombewa jumla ya Tsh. 1,268,658,000 kwa kazi za kawaida (Tsh. 

1,140,826,000 mishahara na Tsh. 127,832,000 kwa matumizi mengineyo). 

 

Shabaha Zitakazotolewa na Sehemu ya chuo cha Kilimo Kizimbani kwa 

Mwaka 2016/2017 

 

Mhe. Mwenyekiti, katika mwaka wa fedha 2016/2017, Chuo kimelenga 

kutekeleza shabaha zifuatazo: 

 Kuendelea kutoa mafunzo kwa wanafunzi 104 (ngazi ya 

Diploma 47 na ngazi ya Cheti 57 na kuchukua wanafunzi wapya 100 

(ngazi ya Diploma 50 na ngazi ya Cheti 50); 

 Kutekeleza mpango wa matumizi ya shamba la RAZABA na;  

 Kutoa mafunzo ya kilimo bora cha mpunga wa Umwagiliaji 

maji na wa kutegemea mvua kwa wakulima 196. Mafunzo haya 

yatatolewa kwa kushirikiana na mradi wa TANRICE2.  

 

Mhe. Mwenyekiti, Kwa mwaka wa fedha 2016/2017 Programu ndogo hii 

inaombewa jumla ya Tsh. 551,500,000 (Ruzuku) kwa kazi za kawaida (Tsh. 

446,900,000 Mishahara na Tsh. 104,600,000 kwa matumizi mengineyo).  

 

Shabaha Zitakazotolewa na Programu ndogo ya Matrekta na Maendeleo 

ya Huduma za Kilimo kwa Mwaka 2016/2017 

 

Mhe. Mwenyekiti, kwa mwaka wa fedha 2016/2017, Programu ndogo ya 

Maendeleo ya Huduma za Kilimo inalenga kutekeleza yafuatayo: 

 

Shabaha Zitakazotolewa na Programu Ndogo ya Maendeleo ya Huduma 

za Kilimo  na Matrekta kwa mwaka 2016/2017 

 

 Kutoa huduma za kilimo cha matrekta kwa  kulima ekari 

33,590 (Unguja 12,790 na Pemba 20,800); 

 Kuzalisha tani 250 za mbegu ya mpunga kutoka kwa 

wakulima wa mikataba na kununua tani 100 kutoka Tanzania Bara, 

kuzalishwa tani 4 za NERICA, tani 5 za mahindi, tani 2 za mtama 

katika Kituo cha Uzalishaji Mbegu Bambi;  

 Kununua na kusambaza tani 700 za mbolea (TSP tani 100 na 

UREA tani 600) na lita 15,000 za dawa ya kuulia magugu; 

 Kukamilisha Mpango Mkakati wa Idara ya Kilimo; 

 Kutoa elimu kwa wakulima 400 juu ya kilimo bora na 

udhibiti wa wadudu waharibifu wa mazao na; 

 Kuendeleza kazi za Karantini na ukaguzi wa mazao 

yanayoingia na kutoka nje ya nchi ikiwemo karafuu. 

 

Mhe. Mwenyekiti, kwa mwaka wa fedha 2016/2017 Programu ndogo hii 

inaombewa jumla ya Tsh. 3,382,472,000 (Tsh. 1,802,472,000 Mishahara na 

Tsh. 1,580,000,000 kwa matumizi mengineyo. 

 

 

 



140 

 

Shabaha Zitakazotolewa na Programu Ndogo ya  Uhakika wa Chakula na 

Lishe kwa Mwaka 2016/2017 

  

Mhe. Mwenyekiti, kwa mwaka wa fedha 2016/2017, programu inalenga 

kutekeleza shabaha zifuatazo:  

 Kukamilisha ukarabati wa ghala la hifadhi ya chakula, 

ununuzi wa vifaa na kutoa mafunzo kwa watendaji juu ya usumamizi 

na uendeshaji wa Hifadhi ya Chakula;  

 Kuanzisha rasmi Hifadhi ya Chakula kwa kununua mchele 

kiasi cha tani 500 za mchele na kuzihifadhi;  

 Kuendeleza mafunzo ya lishe kwa kamati mpya 71; 

 Kuendelea na ufuatiliaji wa hali ya chakula na kutoa ripoti na 

kuwasilisha Serikalini. 

 

Mhe. Mwenyekiti, Kwa mwaka wa fedha 2016/2017 Programu ndogo hii 

inaombewa jumla ya Tsh. 344,454,000 kwa kazi za kawaida (Tsh. 164,454,000 

Mishahara na Tsh. 180,000,000 kwa matumizi mengineyo).  

 

PROGRAMU YA MAENDELEO YA RASLIMALI ZA MISITU NA 

MALIASILI ZISIZOREJESHEKA. 

 

Mhe. Mwenyekiti, Programu ya Maendeleo ya Rasilimali za misitu na maliasili 

zisizorejesheka. Programu ya Maendeleo ya inaombewa jumla ya Tsh.  

1,667,436,000. (Tsh. 1,421,436,000 mishahara na Tsh. 246,000,000 kwa ajili 

ya matumizi mengineyo. (Kiambatisho Nam. 23) 

Pragramu hii imegawika katika programu ndogo mbili ambazo ni: 

i. Maendeleo ya Uhifadhi wa Rasilimali za Misitu na;  

ii. Uhifadhi na Usimamizi wa Maliasili Zisizorejesheka. 

 

Shabaha zitakazotolewa na Programu ndogo ya Maendeleo ya Uhifadhi 

wa Rasilimali za Misitu kwa Mwaka 2016/2017 

 

Mhe. Mwenyekiti, kwa mwaka wa fedha 2016/2017, Programu hii inalenga 

kutekeleza shabaha zifuatayo: 

 

Programu Ndogo ya Maendeleo ya Uhifadhi wa Raslimali za Misitu 

 

Mhe. Mwenyekiti, Programu hii lengo lake ni kusimamia na kuhifadhi misitu 

na viumbe vilivyokuwemo na mazingira yao. Huduma zitakazotolewa kwa 

mwaka wa fedha 2016/2017 ni pamoja na; 

 Kuimarisha utalii endelevu wa kimazingira katika Hifadhi 

nne  za Serikali; 

 Kuhifadhi na kusimamia misitu ya hifadhi, mashamba ya 

 Serikali, mikoko na wanyamapori;  

 Kuotesha na Kupanda miche ya misitu, matunda, minazi, 

Mikarafuu na viungo; 

 Kuimarisha na kuendeleza hekta 17,000 za misitu ya jamii 

katika kuhifadhi na kulinda pamoja na kushajiisha uoteshaji wa miche; 

 Kuratibu shughuli za uzalishaji na matumizi endelevu ya 

raslimali za misitu na; 

 Udhibiti wa matumizi ya msumeno wa moto.  

 

Programu ndogo ya Uhifadhi na Usimamizi wa Maliasili Zisizorejesheka 

 

Mhe. Mwenyekiti, Programu hii ina lengo la kuhifadhi na kusimamia maliasili 

zisizorejesheka kwa kuratibu maeneo yote ya uchimaji mawe, kokoto, 

mchanga, udongo pamoja na matofali ya mawe. Viashiria vya utekelezaji 

katika programu hii ndogo ya pili vikiwemo idadi ya maeneo yaliochimbwa 

rasmi, idadi ya hekta zilizochimbwa rasmi, idadi ya hekta zilizorejeshewa, 

idadi ya tani zamaliasili zisiszorejesheka zilizosafirishwa na idadi ya doria za 

ukaguzi zilizofanyika. 

 

Shabaha Zitakazotolewa kwa Mwaka wa Fedha 2016/2017 ni kama 

Zifuatazo: 

 

 Kusimamia na kudhibiti maeneo ya uchimbaji wa maliasili 

zisizorejesheka kwa mujibu sheria na; 

 Kuratibu matumizi endelevu ya raslimali zisizorejesheka. 

 

Mhe. Mwenyekiti, Kwa mwaka wa fedha 2016/2017 Programu ndogo hii 

inaombewa jumla ya Tsh. 1,667,436,000 (Tsh. 1,421,436,000 Mishahara na 

Tsh. 246,000,000 kwa kazi za kawaida).  

 

PROGRAMU YA MAENDELEO YA MIFUGO 

 

Mhe. Mwenyekiti, Programu ya Maendeleo ya Mifugo jukumu lake kubwa ni 

kuendeleza sekta ya mifugo na kuongeza uzalishaji na ubora wa mifugo na 

mazao yake. Kwa mwaka wa fedha 2016/2017, Programu ya Maendeleo ya 

Mifugo inaombewa jumla ya Tsh. 1,760,746,000 kati ya fedha hizo Tsh. 

1,573,996,000 (Tsh. 1,320,496,000 mishahara na Tsh. 253,500,000 kwa ajili ya 

matumizi mengineyo). Tsh. 256,750,000  kutoka SMZ kwa kazi za maendeleo 

Aidha, programu inaombewa Tsh. 186,750,000 kwa kazi za maendeleo fedha 

za SMZ. (Kiambatisho Nam. 23) 

 

Programu hii imegawika katika programu ndogo mbili: 
i  Programu ndogo ya uzalishaji mifugo na; 

ii  Programu ndogo ya utabibu wa mifugo. 

 

Programu Ndogo ya Uzalishaji wa Mifugo 

 

Mhe. Mwenyekiti, Programu Ndogo ya uzalishaji wa Mifugo inalenga 

kuongeza uzalishaji na ubora wa mifugo na mazao yake.  

 

Shabaha Zitakazotolewa na Programu Ndogo ya Uzalishaji wa Mifugo 

kwa Mwaka 2016/2017.  

 

  Kutoa taaluma ya ufugaji bora katika nyanja za utunzaji wa wanyama 

wafugwao kwa wafugaji 20,000 Unguja na Pemba; 

  Kufanya utafiti mmoja wa kuangalia matumizi ya mwani kama moja ya 

kirutubisho katika chakula cha kuku;  

  Kuimarisha huduma katika vituo vya utafiti kwa kukarabati banda moja la 

ng‟ombe katika Kituo cha Chamanangwe, kutoa huduma za kinga na tiba kwa 

wanyama 75 walioko katika vituo vya Pangeni, Kitumba na Chamanangwe;  

  Kuongeza ubora wa mifugo ya ng‟ombe na kuku wetu wa asili ili 

kuongeza uzalishaji kwa kupandisha ng‟ombe 4,000  na kutoa majogoo bora 

300; 

  Kutoa mafunzo kwa wafugaji wateule 200 wa ngombe wa maziwa katika 

wilaya za Magharibi A na B, Kati na Kaskazini B kwa Unguja, Wete na Chake 

Chake kwa Pemba;  

  Uhamasishaji wa uanzishaji wa jumuia/vikundi vya ufugaji kwa kufanya 

mikutano 6 katika wilaya 6 za Unguja na Pemba;  

  Kukiimarisha kituo cha Upandishaji ng‟ombe kwa sindano Maruhubi kwa 

kuongeza urefu wa ukuta unaozunguka kituo;  

  Kutengeneza na kurusha hewani vipindi 2 vya Tv na 2 vya Radio juu ya 

umuhimu wa kuzalisha maziwa yaliyo bora;  

  Kuhamasisha matumizi ya samadi kama nishati mbadala kwa kujenga 

mitambo 20 ya biogesi kwa wafugaji walio tayari kuchangia gharama za ujenzi 

na;  

  Kufatilia na kufanya utafiti mdogo juu ya uzalishaji na ubora wa maziwa. 

 

Mhe. Mwenyekiti, Programu ndogo ya uzalishaji wa mifugo itatekelezwa na 

Idara ya Maendeleo ya Mifugo. Kwa mwaka wa fedha wa 2016/2017, 

inaombewa jumla ya Tsh. 833,792,000. Tsh. 647,042,000 kwa kazi za kawaida 

(Tsh. 520,759,000 mishahara na Tsh. 126,283,000 matumizi mengineyo). Kwa 

kazi za maendeleo jumla ya Tsh.186,750,000 zinaombwa kutoka SMZ 

kutekeleza Mradi wa Kuimarisha Uzalishaji wa Maziwa kwa Wafugaji 

Wadogo. 

 

Programu Ndogo ya Huduma za Utabibu wa Mifugo 

 

Mhe. Mwenyekiti, Programu ndogo ya pili ya Huduma za Utabibu wa Mifugo 

inalenga kuimarisha utabibu wa mifugo, kutoa huduma ya kuimarisha 

uchunguzi juu ya ubora wa maziwa yanayozalishwa na wafugaji; kuimarisha 

huduma ya ugani kwa jamii; kudhibiti maradhi yanayoambukizwa na kupe; 

kudhibiti magonjwa ya kuku na jamii ya ndege; kudhibiti maradhi ya minyoo; 

kuimarisha huduma za maradhi; na kudhibiti kichaa cha mbwa.  

 

Mheshimiwa Spika, kwa mwaka wa fedha 2016/2017, Programu ndogo hii 

inalenga kutekeleza shabaha zifuatao: 

 Kuimarisha huduma ya chanjo kwa kudhibiti magonjwa ya kuku na 

 jamii ya ndege; 

 Kuimarisha huduma za uchunguzi wa maradhi ya mifugo katika 

 maabara; 

 Kuimarisha huduma za karantini  na ukaguzi wa mifugo kwa  lengo la 

 kuzuia magonjwa yasiyo na mpaka (TADs) na;  

 Kudhibiti kichaa cha mbwa. 

 

Mhe. Mwenyekiti, Programu ndogo ya Huduma za Utabibu wa Mifugo 

itatekelezwa na Idara ya Mifugo. Kwa mwaka wa fedha wa 2016/2017, 

Programu Ndogo hii inaombewa jumla ya Tsh. 926,954,000 kwa kazi za 

kawaida (Tsh. 799,737,000 mshahara na Tsh. 127,217,000 kwa matumizi 

mengineyo).  

 

PROGRAMU YA MAENDELEO YA UVUVI 

 

Mhe. Mwenyekiti, Programu ya Maendeleo ya Uvuvi dhumuni lake kubwa ni 

kuendeleza uvuvi na kuongeza uzalishaji wa samaki na mazao ya baharini kwa 

njia ya ufugaji.  

 

Mhe. Mwenyekiti, kwa mwaka wa fedha wa 2016/2017, Programu ya 

Maendeleo ya Uvuvi inaombewa Tsh. 19,416,727,000 kati ya hizo 

Tsh.881,409,000 zinaombwa kwa kazi za kawaida (mishahara Tsh. 

611,409,000 na matumizi mengineyo Tsh. 270,000,000). Tsh.18,535,318,000 

kwa kazi za maendeleo na Tsh. 218,215,000 ni kutoka SMZ na 

Tsh.18,317,103,000 ni kutoka kwa Washirika wa Maendeleo (Kiambatisho 

Nam. 23). 

 

Pragramu hii imegawika katika program ndogo mbili: 

 

i. Programu ndogo ya Maendeleo ya Uvuvi na Uhifadhi wa Bahari na; 

ii. Programu ndogo ya Ufugaji wa Mazao ya Baharini. 

 

Programu Ndogo ya Maendeleo ya Uvuvi na Uhifadhi wa Bahari. 

Mhe. Mwenyekiti, Programu ndogo ya Maendeleo ya Uvuvi na Uhifadhi wa 

bahari inalenga kuendeleza uvuvi wa kienyeji na kusimamia rasilimali za 

baharini kwa matumizi endelevu. 

  

Mhe. Mwenyekiti, kwa mwaka wa fedha 2016/2017, Programu ndogo hii 

inalenga kutekeleza shabaha zifuatao: 

 Kuendelea kutoa elimu ya uhifadhi wa mazingira ya bahari kwa 

 jamii ya ukanda wa pwani juu ya uvuvi endelevu; 

 Kuendeleza kazi za doria katika maeneo ya hifadhi kwa 

 kushirikiana na jamii ili kudhibiti uvuvi haramu; 

 Kufanya utafiti juu ya kima cha samaki katika maeneo ya maji ya 

ndani; 

 Kufuatilia na kukusanya takwimu za samaki wanaovuliwa na; 

 Kushirikiana na washirika wa maendeleo katika kukuza 

 /kuendeleza sekta ya uvuvi. 

 

Mhe. Mwenyekiti, Programu ndogo ya Uvuvi na Uhifadhi wa Bahari 

itatekelezwa na Idara ya Maendeleo ya Uvuvi. Kwa mwaka wa fedha wa 

2016/2017, Programu ndogo hii inaombewa jumla ya Tsh.624,798,000 kwa 

kazi za kawaida (Tsh. 464,798,000 mishahara na Tsh.160,000,000 kwa 

matumizi mengineyo. Kwa upande wa kazi za maendeleo programu 

inaombewa jumla ya Tsh. 15,120,208,000 (Tsh. 149,215,000 kutoka SMZ na 

Tsh. 14,970,993,000 kutoka kwa washirika wa maendeleo JICA na Benki ya 

Dunia. Miradi itakayotekelezwa na Programu ndogo hii ni mradi wa 

Kuimarisha Uvuvi wa Bahari Kuu na mradi wa Usimamizi wa kazi za Uvuvi 

wa Kanda ya Kusini Mashariki mwa Bahari ya Hindi  

 

Programu Ndogo ya Ufugaji wa Mazao ya Baharini 

 

Mhe. Mwenyekiti, Programu ndogo ya Mazao ya Baharini inalenga kuongeza 

uzalishaji wa samaki na mazao mengine ya baharini.  

Mhe. Mwenyekiti, kwa mwaka wa fedha 2016/2017, Programu inalenga 

kutekeleza shabaha zifuatao: Kuimarisha huduma za ugani kwa wafugaji; 

 

 Kuimarisha upatikanaji wa vifaranga vya samaki; 

 Kuimarisha ufugaji wa samaki na mazao mengine ya baharini 

 Kuimarisha upatikanaji wa vifaranga vya samaki; 

 Kuimarisha ufugaji wa samaki na mazao mengine ya baharini; 

 Kuimarisha usarifu na uongezaji thamani wa zao la mwani  na; 

 Kuimarisha fursa za uekezaji katika sekta ya ufugaji wa samaki na 

 mazao mengine ya baharini. 

 

Mhe. Mwenyekiti, Programu ndogo ya Mazao ya Baharini itatekelezwa na 

Idara ya Maendeleo ya Uvuvi. Kwa mwaka wa fedha wa 2016/2017, Programu 

ndogo hii inaombewa jumla ya Tsh.3,820,936,000 kati ya fedha hizo Tsh. 

256,611,000 kwa kazi za kawaida (Tsh.146.611,000 kwa mishahara na 

Tsh.110,000,000 kwa matumizi mengineyo). Kwa upande wa fedha za 

maendeleo jumla ya Tsh. 69,000,000 zinaombwa kutoka SMZ na Tsh. 

3,495,325,000 kutoka “KOICA” kutekeleza mradi mmoja wa Kuimarisha 

Ufugaji wa Samaki. 

 

Programu ya Mipango na Utawala wa Kazi za Kilimo, Maliasili, Mifugo 

na Uvuvi 

 

Mhe. Mwenyekiti, Programu ya Mipango na Utawala wa Kazi za Kilimo, 

Maliasili, Mifugo na Uvuvi dhumuni lake kubwa ni kutoa huduma za kiofisi 

kwa ufanisi kwa ustawi wa sekta za Kilimo, maliasili, mifugo na uvuvi.  

 

Mhe. Mwenyekiti, kwa mwaka wa fedha wa 2016/2017, Programu ya Mipango 

na Utawala wa Kazi za Kilimo, Maliasili, Mifugo na Uvuvi inaombewa jumla 

ya Tsh. 19,516,467,000 kati ya fedha hizo Tsh. 5,189,715,000 (Tsh. 

3,890,647,000 mishahara na Tsh.1,299,068,000 kwa matumizi mengineyo) na 

Tsh. 14,326,932,000 kwa kazi za maendeleo (Tsh. 478,035,000 kutoka SMZ na 

Tsh.13,848,897,000 kutoka washirika wa maendeleo  (Kiambatisho Nam. 23). 

 

Pragramu hii imegawika katika program ndogo tatu nazo ni: 

i.  Programu Ndogo ya Uratibu wa Mipango Sera na Utafiti; 

ii.  Programu Ndogo ya Utawala na Mafunzo na;  

iii. Programu ndogo ya Uratibu wa Afisi Kuu Pemba.  

Programu  Udogo ya Uratibu wa Mipango,  Sera na Utafiti 

 

Mhe. Mwenyekiti, Programu Ndogo ya Uratibu wa Mipango Sera na Utafiti ina 

lengo la kuratibu kazi za mipango sera na utafiti kwa maendeleo ya sekta za 

kilimo, maliasili, mifugo na uvuvi. Programu ndogo hii itatekelezwa na Idara 

ya Mipango, Sera na Utafiti.  

 

Shabaha Zitakazotolewa na Programu Ndogo ya Mipango, Sera na Utafiti 

kwa Mwaka 2016/2017 

 

Mhe. Mwenyekiti, kwa mwaka wa fedha 2016/2017, Programu inalenga 

kutekeleza shabaha zifuatayo: 

 Kuendelea na ukusanyaji wa takwimuza kilimo, ukamilishaji  wa 

 takwimu za kilimo pamoja na utekelezaji wa miradi wa 

 takwimu (SAE) kupitia FAO; 

 Kuendesha semina/warsha 2 kwa wadau juu ya 

 maendeleo/changamoto za sekta ya kilimo nchini; 

 Kufanya mapitio ya Sera ya kilimo ya mwaka 2002; 

 Kufanya Tafiti 2 za kiuchumi na Kijamii ili kutatua changamoto 

 zinazowakabili wakulima, wavuvi na wafugaji; 

 Kukamilisha matayarisho  ya mfumo wa pamoja wa kitaasisi  katika 

 Sekta ya Kilimo (ASP-Z) kwa kushirikiana na Washirika wa 

 Maendeleo (DPG-AWG); 

 Kupitia Mikakati 2 pamoja na kukamilisha Sheria ya  pembejeo; 

 Idara itaendelea kusimamia Programu ya MIVARF, Mradi wa  ERPP, 

 ZANRICE, WETLAND Cultivation na Mradi wa miundombinu ya 

 mifugo na;  

 Kutoa nakala 2000 za jarida la kilimo, mifugo na uvuvi. 

 

Mhe. Mwenyekiti, Kwa mwaka wa fedha 2016/2017 Programu ndogo hii 

inaombewa jumla ya Tsh. 14,800,449,000. Tsh. 473,517,000 kwa kazi za 

kawaida (Tsh. 298,017,000 mishahara na Tsh. 175,500,000  kwa kazi za 

kawaida). Kwa upande wa fedha za maendeleo programu imepangiwa Tsh. 

14,326,932,000 (Tsh. 478,035,000 kutoka SMZ na Tsh. 13,848,897,000 kutoka 

kwa washirika wa maendeleo). 

 

Programu Ndogo ya Utawala na Mafunzo 

 

Mhe. Mwenyekiti, Programu ndogo ya utawala na mafunzo ina lengo la 

kuimarisha mazingira bora ya utendaji kazi kwa ufanisi na maendeleo ya sekta 

za kilimo, misitu, mifugo na uvuvi.  

Shabaha Zitakazotolewa na Programu Ndogo ya Utawala na Mafunzo kwa 

Mwaka 2016/2017  

 Kuendelea kuwajengea uwezo wa kitaaluma wafanyakazi 54 

 wanaoendelea na masomo kwa viwango tofauti;  

 Kuendeleza program ya kuwasomesha vijana 15 udaktari wa  mifugo;    

 Kuendelea kuhakiki mali za Serikali zilizo chini ya Wizara na 

 kuzipatia hatimiliki;  

 Kusimamia maslahi ya wafanyakazi na kuwawekea mazingira  mazuri 

ya kazi;  

 Kuratibu na kusimamia manunuzi wa Wizara kwa mujibu wa  sherai 

no 9 ya mwaka 2005 na;  

 Kukusanya mapato yanayotokana na sekta ya mifugo na uvuvi. 

 

Mhe. Mwenyekiti, Programu ndogo ya utawala na mafunzo itatekelezwa na 

Idara ya Uendeshaji na Utumishi. Kwa mwaka wa fedha wa 2016/2017, 

Programu ndogo hii inaombewa jumla ya Tsh. 1,752,406,000 kwa kazi za 

kawaida (Tsh.1,108,838,000 mishahara na Tsh. 643,568,000 kwa matumizi 

mengineyo). 

 

Programu Ndogo ya Uratibu wa Ofisi Kuu Pemba 

 

Mhe. Mwenyekiti, Programu ndogo ya uratibu wa Ofisi Kuu Pemba ina lengo 

la kuratibu maendeleo ya sekta ya kilimo, maliaisli, mifugo na uvuvi.  

Programu ndogo hii inatoa huduma za utumishi za Wizara; kuwajengea uwezo 

wa kitaaluma watumishi na kuratibu kazi za mipango ya Wizara ya Kilimo 

Maliasili, Mifugo na Uvuvi.  

 

Mhe. Mwenyekiti,  Programu ndogo ya uratibu wa Ofisi Kuu Pemba, 

itatekelezwa na Ofisi Kuu Pemba. Kwa mwaka wa fedha wa 2016/2017, 

Programu Ndogo hii inaombewa kutumia jumla ya Tsh. 2,963,792,000 (Tsh. 

2,483,792,000 mishahara na Tsh.480,000,000 ni matumizi mengineyo). 

 

Mhe. Mwenyekiti, kwa mwaka wa fedha 2016/2017 Programu ya Mipango ya 

Utawala na Kazi za Kilimo, Maliasili, Mifugo na Uvuvi imeombewa jumla ya 

Shs.19,516,467,000/-. Kati ya fedha hizo Shs.5,189,715,000/- na Shs.3,890,647 

mishahara na Shs.1,216,068,000/-  kwa matumizi mengineyo. Shs.14,376,932 

kwa kazi za maendeleo na Shs.478,075,000/- kutoka SMZ na 

Shs.13,448,997,000/- kutoka kwa washirika wa maendeleo (Kiambatisho Nam. 

23).   

Mhe. Mwenyekiti, pamoja na juhudi zilizochukuliwa na Wizara katika 

kuendeleza kwa mwaka wa fedha 2016/2017, wizara imejiwekea malengo 

yafuatayo:- 

 

1. Uhamasishaji wakulima kwa dhamira ya kuongeza kipato na 

 tija kwa kutumia taaluma na teknolojia za kisasa ikiwemo 

 umwagiliaji wa matone (drips irrigation na green house)  

2. Kuongeza uzalishaji wa mafuta ya alizeti kutoka lita 719  kutoka 

 mwaka 2015 hadi lita 44,994 mwaka 2016 hadi  2018. Mahitaji 

 halisi kwa mwaka ni tani 32,000 

3. Kupunguza uagiziaji wa mazao ya muhogo, ya mboga mboga na 

 matunda kutoka asilimia 30 ya mwaka 2015 hadi asilimia 20 mwaka 

 2017. 

4. Kuongeza usafirishaji wa mazao ya viungo kutoka tani 250  mwaka 

 2015 hadi tani 500 mwaka 2016. 

5. Kuendeleza ujenzi wa miundo mbinu ya umwagiliaji maji kutoka 

 hekta 800 za sasa hadi kufikia hekta 1560. Kati ya  hekta 8521 

 zilizoainishwa katika mpango mkuu wa umwagiliaji maji Zanzibar. 

6. Kushajihisha wafugaji wa kuku kwa lengo la kuongeza nyama 

 kutoka kilo 550,622 mwaka 2015 hadi kufikia kilo  663,276 mwaka 

 2016/2017.  Mahitaji halisi ya kuku ni kilo 98,661,518.  

7. Uzalishaji wa mazao kutoka 184,547,096,000 mwaka 2015 hadi 

 kufikia 184,731,543 mwaka 2017.   

8. Maziwa kutoka lita 34,983,044 mwaka 2015 hadi kufikia lita 

 36,732,199 mwaka 2017. Mahitaji halisi ni lita 70,000,000. 

9. Kuimarisha Huduma za Kinga na Tiba ya Mifugo kwa 

 kupunguza maradhi. 

10. Kuimarisha uwekezaji katika uvuvi wa bahari kuu pamoja na 

kuwashajihisha wawekezaji kujenga viwanda vya  kusarifu mwani 

na viwanda vya kusindika samaki ili kuimarisha fursa za ajira kwa 

vijana  na kuongeza mchango wa sekta ya uvuvi katika pato la taifa. 

11. Wizara itakamilisha utaratibu wa ghala moja la akiba ya chakula 

12. Kuendeleza kusomesha wanafunzi 104 waliopo; Diploma 47 

 na  cheti 57 na kuchukua wanafunzi wapya 100; Diploma 50 

 na cheti 50. 

13 Kukipa Chuo cha Kilimo kupitia Chuo cha Kilimo cha Kizimbani. 

Aidha itaendeleza kuwasomesha wafanyakaziwanaoendelea na 

masomo yao 49 pamoja na kuwasomesha  wanafunzi 10 wapya wa 

kada  ya hadimu (rear professional) katika fani ya udaktari wa 

wanyama. 

 14. Kuendeleza utafiti kwa kufanya majaribio 12 ya mazao ya chakula 

na biashara.  

 

15. Wizara itaendelea kukamilisha upimaji na upatikanaji wa hati miliki 

 ya mashamba, nyumba pamoja na mali nyengine za wizara. 

 

16 Kushajihisha na kuwaunganisha wakulima, wafugaji na wavuji 

 katika masoko ya ndani na nje ya nchi pamoja na kuwapatia mikopo 

 kutoka taasisi za fedha. 

 

Mhe. Mwenyekiti, Wizara ya Kilimo, Maliasili, Mifugo na Uvuvi itaweka 

msisitizo katika mambo yafuatayo:- 

 

Wizara kwa kushirikiana na Wizara ya Biashara, Viwanda na Masoko 

itaendelea na jitihada za kuwatafutia soko wakulima wa mwani. Hata kama 

itawezekana kutumia Shirika letu la ZSTC. Mkazo ikiwa ni kutafuta 

wawekezaji katika usarifu, kuongeza thamani na kufanya utafiti wa namna bora 

ya mwani utakavyoweza kutumiwa kwa chakula cha mifugo na binadamu.  

 

Mhe. Mwenyekiti, na leo ninafikiri tutakuwa tayari mumeshaona keki, kama 

nilivyotangulia kusema, dawa kusugulia misuli, sabuni. Na sabuni hizi Mhe. 

Mwenyekiti, za mwani kuna mtu alikwenda kununua moja akaitumia siku 

mbili, badala yake akenda akanunua arobaini. (Makofi) 

 

Unga wa mwani unaotekelezwa hapa Kaskazini, sasa hivi kuna demand kubwa 

sana kuliko hata mwani wenyewe. Kwa hivyo kama tunaweka kiwanda na huko 

chini kabisa mwani utakuwa ni bidhaa kubwa sana. Na supu ya mwani 

ingelikuwa siyo kipindupindu leo mungelikunywa supu ya mwani hapa ndani, 

lakini kwa bahati mbaya kutokana na kipindupindu imeshindikana. (Makofi) 

 

Mhe. Mwenyekiti, supu ya mwani ni nzuri sana, ina protein asilimia 40. 

Nawaomba sana wananchi na hasa waendekeze ili waweze kuwekeza katika 

zao hili la mwani, kwani ni zao za tatu linalotoa mapato katika uchumi wetu wa 

Zanzibar. (Makofi) 

 

Wizara yetu inaendelea kupiga vita uvuvi haramu kwa kuimarisha mfumo wa 

doria kwa kushirikiana na Kamati za Uvuvi pamoja na kutoa taaluma za uvuvi 

wa kisasa. Wizara itaendelea kudhibiti wimbi la uvamivi wa maeneo yote ya 

kilimo, misitu na mifugo. Ninatoa wito kwa wale wote wanaojenga katika 

maeneo hayo, hasa katika mabonde ya mpunga waache mara moja. (Makofi) 

Wizara itashirikiana na taasisi za ulinzi kuhakikisha kwamba sheria, sera na 

mikakati inatekelezwa. Wizara itaandaa utaratibu mzuri wa kupatikana kwa 

huduma za matrekta mapema na kuhakikisha kwamba pembejeo muhimu za 

kilimo, ikiwemo mbolea, mbegu na madawa ya kuulia magugu yanapatikana 

kwa wakati unaohitajika ili kuweza kuleta mabadiliko ya tija na uzalishaji wa 

kilimo cha mpunga. 

 

Aidha, Wizara itaendelea na suala la utoaji wa ruzuku za pembejeo za kilimo 

katika utaratibu utakaokuwa endelevu na utaowashirikisha wakulima kupitia 

jumuiya zao. Wizara itaendelea na utoaji wa miche ya mikarafuu bure milioni 

moja bila ya malipo kila mwaka. (Makofi) 

 

Wizara itaendelea kusimamia karantini za mifugo, mazao na mimea ili 

kuhakikisha haingizwi kwa njia za haramu kwa lengo la kuinusuru nchi na 

majanga ya maradhi ya mifugo na mazao ya kilimo. Wizara itashirikisha 

wakulima, wafugaji na wavuvi kutumia mezani kwa lengo la kupata vipimo 

sahihi kulingana na bei.  

 

Mhe. Mwenyekiti, Waheshimiwa Wajumbe nchi yetu bado watu wanatumia 

mafungu. Nchi zilizoendelea sasa hivi zinatumia mezani. Tunataka mazao yetu 

yote yatumie mezani badala ya kutumia mafungu kama inavyofanyika. 

(Makofi) 

 

Mhe. Mwenyekiti, naomba sasa nitoe muhtasari wa mapato ya bajeti yangu. 

 

MUHTASARI WA MAKADIRIO YA MAPATO NA MATUMIZI YA 

WIZARA KWA MWAKA WA FEDHA 2016/2017 

 

Mhe. Mwenyekiti, kwa mwaka wa fedha wa 2016/2017 Wizara inaomba 

kuidhinishiwa kutumia jumla ya Tsh.  48,977,300,000 kutekeleza Programu 

tano, Kati ya hizo Tsh. 15,743,300,000 kwa kazi za kawaida (Tsh. 

10,955,400,000 Mishahara, Tsh. 4,236,400,000 matumizi mengineyo na Tsh. 

551,500,000 ikiwa ni Ruzuku kwa ajili ya Chuo cha Kilimo Kizimbani kwa 

upande wa fedha za maendeleo). Kwa upande wa fedha za maendeleo Wizara 

inaombewa jumla ya Tsh. 33,234,000,000  ambapo Tsh. 1,068,000,000 ni 

kutoka SMZ na jumla ya TSh. 32,166,000,000 kutoka kwa washirika wa 

maendeleo. (Kiambatisho Nam. 21, 22 na 23). 

SHUKURANI 

 

Mhe. Mwenyekiti, Baada ya uwasilishaji naomba nitumie nafasi hii 

kuzishukuru nchi na Mashirika ya Kimataifa ambayo yamesaidia sana Wizara 

katika juhudi za kuendeleza Kilimo, Mifugo na Uvuvi, zikiwemo nchi za Japan, 

Finland, Norway, Ireland, China, India, Israel, Mauritius, Korea ya Kusini, 

Marekani, Misri na Uholanzi, Oman na Uholanzi, kwa kushirikiana nasi katika 

kuendeleza sekta ya Kilimo nchini.  

 

Vilevile nayashukuru Mashirika na Taasisi za Kimataifa zifuatazo: Benki ya 

Dunia, Benki ya Maendeleo ya Afrika, IFAD, UNDP, FAO, JICA, UNICEF, 

WFP, USAID, KOICA, IITA, IRRI, CFC, AVRDC, AGRA, Rockfeller 

Foundation na Bill and Melinda Gates Foundation, GIZ, “WAP”, “WHO”, 

Shirika la Mionzi la Ulimwengu (IAEA),  Indian Ocean Rim, Indian Ocean 

Tuna Commission (IOTC) na Umoja wa nchi za Ulaya - “EU” Ushirikiano na 

misaada ya Nchi na Mashirika hayo bado tunauhitaji ili tuweze kuendeleza 

sekta ya kilimo nchini.  

 

Pia tunazishukuru taasisi za ndani kwa kuendeleza mashirikiano katika kutoa 

huduma za kilimo, maliasili, Mifugo na Uvuvi zikiwemo ZSTC, TAHA, 

UWAMWIMA, ZAIDI, COSTECH, Milele Foundation, Kilimo Trust, CARE,  

Wizara ya Kilimo, Chakula na Ushirika T/Bara, CARI, Wizara ya Mifugo na 

Uvuvi T/Bara, Wizara ya Maliasili na Wizara ya Ushirikiano ya Afrika 

Mashariki, Mamlaka ya Uvuvi wa Bahari Kuu ya Tanzania, Taasisi ya Sayansi 

ya Baharini, “State Oceanic Administration” (SOA) ya China, Heifer Project 

Tanzania, Zanchick, “ZAASO”, “ZSPCA” na “WIOMSA” (Makofi) 

 

Mhe. Mwenyekiti, napenda kutoa shukrani za pekee, kwa wakulima, wafugaji, 

wavuvi na wanakamati za hifadhi za hifadhi ya maliasili zetu wa nchi hii, kwa 

kazi kubwa wanayoifanya katika uzalishaji wa mazao ya chakula na biashara, 

mifugo na mazao ya baharini, pamoja na mazingira magumu waliyonayo.  

 

Pia napenda kuwashukuru Katibu Mkuu bwana Juma na Naibu Katibu Mkuu bi 

Maryam, kwa kazi nzuri waliyofanya pamoja na wakurugenzi wao wa Wizara 

ya Kilimo na Maliasili na Wizara ya Mifugo na Uvuvi, maofisa wadhamini 

Wakuu wa Mikoa pamoja na Wakurugenzi wa Idara, Taasisi na Asasi zote 

zilizo chini ya Wizara hii; watumishi wote wa Wizara pasi na kuwasahau 

wadau wote wa Sekta ya Kilimo, Mifugo na Uvuvi kwa juhudi, ushirikiano na 

ushauri uliowezesha kutekelezwa kwa majukumu ya Wizara kwa mwaka 

2015/2016 kama nilivyofafanua katika hotuba hii. Ni matarajio yangu kwamba 

Wizara itaendelea kupata ushirikiano wao katika mwaka 2016/2017.  

Mhe. Mwenyekiti, napenda kuwashukuru Wakuu wa Mikoa, Wakuu wa 

Wilaya, Madiwani, Masheha, Kamati za Maendeleo za Shehia, Kamati za 

Wakulima, Wafugaji na Wavuvi, Vikosi vya SMZ na vyombo vya habari kwa 

mashirikiano yao mazuri waliyoyatoa kusaidia utekelezaji wa kazi zetu.  

 

Mwisho natoa shukrani kwa Mpiga Chapa Mkuu wa Serikali kwa kufanikisha 

kuchapishwa kwa hotuba hii. 

 

Mhe. Mwenyekiti, baada ya kusema hayo naomba sasa Baraza lako tukufu 

lipokee na liunge mkono mapendekezo ya bajeti ya mwaka huu. Naomba kutoa 

hoja. (Makofi) 

VIAMBATISHO 

KIAMBATISHO. NA.1.  

Takwimu za Uzalishaji wa Mazao ya kilimo, Mifugo na Baharini kwa  Mwaka 2014/2015 

MAZAO KIPIMO MWAKA 2014 MWAKA 2015 

 Mahindi Tani 1,598.58 2,826.8  

Mtama Tani 231.38 541.72 

Mpunga Tani 29,564.00 29,082.70  

Muhogo Tani 158,703.55      132,641.32 

Ndizi Tani 57,437.42 47,494.68 

Viazi Vitamu Tani 65,136.61 55,765.1 

Viazi Vikuu Tani   2,115.85 2,408.5 

Mboga Tani 14,442.43 15514.76 

Njugu Nyasa Tani 634.66 786.55 

Mananasi Tani 13,258.50 12,739 

Matikiti Tani      8,293.00       9,267.28  

Mwani Tani 13,302 16,724 

Samaki Tani 32,974 34,104 

Nyama ya Ng`ombe Kilo 5,135 5,315 

Nyama ya mbuzi Kilo 40.9 43 

Maziwa Lita 29,912,421 34,983,043 

Nyama ya Kuku Idadi 629,333 1,110,004 

   Chanzo: Mtakwimu Mkuu wa Serikali (2014) 

 

 

KIAMBATISHO NAM. 2 

MAZAO YA MISITU NA MALIASILI ZISIZOREJESHEKA (Tons) 

Nam Mazao 
Mwaka 2014 (cubic 

mita) 
Mwaka 2015 (cubic mita) 

1 

Mazao ya Misitu 

Nguzo 4360 3372 

2 Boriti 2215.4 2325 

3 Mapau 4472 3451 

4 Kuni 18765 18573 

5 Fito 3232 2830 

 

Nam Mazao 
Mwaka 2014 

(tani) 
Mwaka 2015 (tani) 

1 

Mazao ya maliasili 

zisizorejesheka 

Mawe 75327 74373 

2 Mchanga 413973 490576 

3 Kokoto 44852 54891 

4 Kifusi 43759 45982 

KIAMBATISHO NAM.3 

UPATIKANAJI WA MAPATO JULAI, 2015 HADI APRILI, 2016 

 WIZARA YA KILIMO NA MALIASILI  

PROGRAM PROGAM NDOGO KASMA CHANZO CHA MAPATO 
MAKADIRIO 

2015/16 

MAKUSANYO 

HALISI  HADI 

APRILI 2016 

ASILIMIA YA 

MAKUSANYO 

Programu ya 

Maendeleo ya 

Kilimo 

 Programu ndogo ya Utafiti na 

Mafunzo ya Kilimo  

1423002 Mauzaji ya mazao na miche -  Pemba                 1,200,000  

                   

657,500                  54.79  

Mauzaji ya mazao na miche -Unguja               20,000,000               22,827,000                114.14  

1422061 Mapato ya Mashamba            230,000,000             217,373,000                  94.51  

1422068 
Ada ya Uingizaji Watalii               15,000,000  

                

7,141,000                  47.61  

 Programu ndogo ya 

Maendeleo ya Huduma za 

Kilimo na Karakana ya 

Matrekta  

1422049 
Ukaguzi wa Mazao Pemba                 6,000,000  

                

4,412,500                  73.54  

Ukaguzi wa Mazao Unguja               25,000,000               20,073,220                  80.29  

Programu ya 

Maendeleo ya 

Rasilimali za 

Misitu na 

Maliasili 

 Programu ndogo ya 

Maendeleo ya Misitu  

1422023 
Mazao ya Misitu Pemba               25,300,000               18,796,550                  74.29  

Mazao ya Misitu Unguja            150,393,000             203,793,200                135.51  

1422024 

Ada ya Uuzaji wa Mawe na mchanga 

Pemba               83,000,000               74,056,600                  89.22  

Ada ya Uuzaji wa Mawe na mchanga 

Unguja            398,000,000             418,744,750                105.21  

1421001 Mauzo ya uzalishaji wa Miche Pemba                 2,500,000  

                     

35,100                    1.40  

Mauzo ya uzalishaji wa Miche Unguja               10,000,000               18,350,600                183.51  

        966,393,000  1,006,261,020  104.13  

 

KIAMBATISHO 4 

UPATIKANAJI MAPATO JULAI, 2015 HADI APRILI, 2016 

 WIZARA YA MIFUGO NA UVUVI   

PROGRAM PROGAM NDOGO KASMA CHANZO CHA MAPATO 
MAKADIRIO 

2015/16 

MAKUSANYO 

HALISI  HADI 

APRILI 2016 

ASILIMIA YA 

MAKUSANYO 

Maendeleo ya 

Uvuvi 

Maendeleo ya Uvuvi na 

Uhifadhi wa Bahari 

1422026 
Leseni  za uvuvi Pemba               10,000,000                  4,357,000  43.57 

Leseni  za uvuvi Unguja               36,000,000                  8,888,000  24.69 

1422067 
Mapato ya Bahari Kuu            640,362,000             482,175,784  75.30 

Ufugaji wa Mazao ya 

Baharini 
1422027 

Ada ya Mazao ya Baharini Pemba               37,500,000                  2,710,000  7.23 

Ada ya Mazao ya Baharini Unguja            112,500,000             120,494,172  107.11 

Maendeleo ya 

Mifugo 

Huduma za Utabibu wa 

Mifugo 
1421011 

Huduma za utabibu wa Wanyama Pemba               20,000,000                  9,605,800  48.03 

Huduma za utabibu wa Wanyama 

Unguja               80,000,000               40,987,900  51.23 

Uzalishaji wa Mifugo 1422068 
Mapato ya mifugo Pemba                 8,000,000                  1,655,800  20.70 

Mapato ya mifugo Unguja               12,000,000                  3,655,360  30.46 

        956,362,000       674,529,816  70.53 

KIAMBATISHO 5:  

UPATIKANAJI WA FEDHA ZA MATUMIZI YA KAWAIDA WIZARA YA KILIMO NA MALIASILI KUANZIA JULAI 2015 - MEI 2016 

  

 Programu 

  

 Programu 

ndogo 

Makadirio 2015-2016 Jumla ya fedha zilizopatikana julai 2015-Mei, 2016 
Asilimia 

ya 

upatikanaj

i matumizi 

mengineyo 

Asilimi

a ya 

upatika

naji wa 

fedha 

zote 

Matumizi 

mengineyo 
Mishahara 

Jumla ya 

makadirio 

Matumizi 

mengineyo 
Mishahara 

Jumla ya fedha 

zilizopatikana 

julai hadi 

Mei,2016 

KILIMO 

U/MAJI         77,000,000  
             

603,660,000  
       680,660,000  

             

11,050,000  
     661,628,500  

            

672,678,500  
14 110 

Kilimo 
   2,250,400,000  

          

1,966,926,000      4,217,326,000  

      

1,544,120,850      1,688,701,143  

         

3,232,821,993  
72 94 

UHAKIKA WA 

CHAKULA 
113,400,000 164,454,000 277,854,000 10,000,000 163,793,607 173,7935,607 9 100 

TAASIS       155,000,000  1,140,826,000  1,295,826,000  11,150,000  1,237,288,615  1,248,438,615  7 108 

  2,482,400,000  3,711,412,000  6,193,812,000  1,576,320,850  3,751,411,865  5,327,732,715  63 101 

RUZUKU 
      309,200,000  

             

686,400,000         995,600,000  

         

198,522,000         380,318,050  

            

578,840,050  
64 55 

     2,791,600,000  4,397,812,000  7,189,412,000  1,774,842,850  4,131,729,915  5,906,572,765  64 94 

MALIASILI MISITU 
236,800,000  1,421,436,000  1,658,236,000  16,980,000  1,231,331,750  1,248,311,750  7 87 

236,800,000  1,421,436,000  1,658,236,000  16,980,000  1,231,331,750  1,248,311,750  7 87 

UTAWALA 

MIPANGO       199,330,000  181,680,000  381,010,000  31,457,000  154,072,500  185,529,500  16 85 

UTUMISHI       731,170,000  829,872,000  1,561,042,000  288,447,250  715,356,250  1,003,803,500  39 86 

PEMBA       510,800,000  

          

1,890,600,000      2,401,400,000  

           

109,000,000      1,781,900,250  

         

1,890,900,250  21 94 

  
 JUMLA 

NDOGO 
   1,441,300,000  2,902,152,000  4,343,452,000  428,904,250  2,651,329,000  3,080,233,250  30 91 

   JUMLA KUU 4,469,700,000  8,721,400,000    13,191,100,000  2,220,727,100  8,014,390,665  10,235,117,765  50 92 

KIAMBATISHO NAM 6. 

UPATIKANAJI WA FEDHA ZA MAENDELEO WIZARA YA KILIMO NA MALIASILI KUANZIA JULAI 2015 HADI MEI 2016 

Programu Programu ndogo Mradi 
Makadirio 

2015/2016 

Fedha 

zilizopatikana 

julai 2015 hadi 

Mei,2016 

Asilimia ya 

upatikanaji 

wa fedha 

SMZ:  
 

Programu ya Idara ya Umwagiliaji maji Programu ya Umwagiliaji maji 500,000,000                           -    - 

Programu Programu ndogo Mradi 
Makadirio 

2015/2016 

Fedha 

zilizopatikana 

julai 2015 hadi 

Mei,2016 

Asilimia ya 

upatikanaji 

wa fedha 

Maendeleo ya Kilimo  Taasisi ya Utafiti wa Kilimo Programu ya Utafiti wa Kilimo na Maliasili 300,000,000                           -    - 

      800,000,000                           -    - 

Programu ya 

Maendeleo ya 

Rasilimali za Misitu na 

Maliasili 

 Programu ndogo ya 

Maendeleo ya Misitu  
Mrdi wa Mpango wa Taifa wa Uimarishaji Mikarafuu. 360,000,000 10,000,000 3 

Mpango wa usimamizi 

wa Kilimo na Maliasili 
Mipango sera na Utafiti 

Programu ya Miundombinu ya masoko,Uongezaji Thamani na 

Huduma za kifedha Vijijini 
60,000,000 50,000,000 83 

Programu ya Kuendeleza Sekta ya Kilimo /Mifugo (ASDP-L) 400,000,000                           -    - 

Programu ya Kusaidia Kilimo na Uhakika wa chakula na Lishe 

(GAPSP - ERPP) 
40,000,000 40,000,000 100 

  500,000,000 90,000,000 18 

      
JUMLA SMZ 1,660,000,000 100,000,000 6 

    
WASHIRIKA WA MAENDELEO: 

 
Programu ya 

Maendeleo ya Kilimo 

na Uhakika wa Chakula 

na lishe 

Umwagiliaji maji 
Programu ya Umwagiliaji maji 26,516,666,666 2,070,000,000 8 

Mradi wa Umwagiliaji maji - Muyuni 247,280,000 130,500,000 53 

Uhakika wa chakula na lishe Mradi wa Iishe wa Mwanzo bora 61,888,000 61,888,000 100 

  
 

26,825,834,666 2,262,388,000 8 

Mpango wa usimamizi 

wa Kilimo na Maliasili 
Mipango sera na Utafiti 

Programu ya Miundombinu ya masoko,Uongezaji Thamani na 

Huduma za kifedha Vijijini (MIVARF) 
4,458,500,000 3,815,073,846 86 

Programu ya Kuendeleza Sekta ya Kilimo /Mifugo (ASDP-L) 3,818,862,500 3,413,608,630 89 

Programu ya Kusaidia Kilimo na Uhakika wa chakula na Lishe 

(GAPSP - ERPP) 
1,609,834,850 2,150,000,000 134 

 
9,887,197,350 9,378,682,476 95 

      
Jumla washirika  36,713,032,016 11,641,070,476 32 

     
Jumla smz-washirika   38,373,032,016 11,741,070,476 31 

KIAMBATISHO. NAM 7 

UPATIKANAJI WA FEDHA ZA MATUMIZI YA KAWAIDA KATIKA WIZARA YA MIFUGO NA UVUVI KUANZIA JULAI 2015 - MEI 2016 

Programu Idara 

Makadirio 2015-2016 
Jumla ya fedha zilizopatikana julai 2015-Mei, 

2016 

Asilimia 

ya 

upatuka

naji 

matumiz

i 

mengine

yo 

Asilimia 

ya 

upatikan

aji wa 

fedha 

zote 

Matumizi 

mengineyo 
Mishahara 

Jumla ya 

makadirio 

Matumizi 

mengineyo 
Mishahara 

Jumla ya fedha 

zilizopatikana 

julai hadi 

Mei,2016 

Maendeleo 

ya Mifugo 

101- Uzalishaji wa wanyama 99,500,000 520,759,000   620,259,000  45,608,000   536,389,802  581,997,802  46 93.8 

102- Utabibu wa mifugo 99,800,000  636,270,000  736,070,000  24,500,000  585,350,448  609,850,448  25 82.9 

 Jumla ndogo 199,300,000  1,157,029,000  1,356,329,000  70,108,000  1,121,740,250  1,191,848,250  40 90 

          

Maendeleo 

ya Uvuvi 

201- Mazao ya baharini 74,000,000  146,611,000  220,611,000  23,000,000  153,443,648  176,443,648  31 80 

202- Maendeleo ya uvuvi  60,780,000  392,141,000  452,921,000  20,880,000  375,494,050  396,374,050  34 87.5 

 Jumla ndogo 134,780,000  538,752,000  673,532,000  43,880,000  528,937,698  573,147,698  30 90 

          

Utawala wa 

Maendeleo 

ya Mifugo 

na Uvuvi 

301- Uendeshaji na utumishi 427,669,000  582,708,000  1,010,377,000  176,987,000  501,475,350  678,462,350  41 67.1 

302- Mipango,sera na utafiti 88,060,000  118,901,000  206,961,000  28,000,000  113,647,088  141,647,088  32 68.4 

Uratibu wa afisi kuu Pemba 260,291,000  709,910,000  970,201,000  82,500,000  713,792,050  796,292,050  32 82.1 

 Jumla ndogo 776,020,000  1,411,519,000  2,187,539,000  287,487,000  1,328,914,488 1,616,401,488 40 70 

JUMLA KUU 1,110,100,000  3,107,300,000  4,217,400,000  
401,475,000 2,979,592,436 3,381,397,436           36  

          

80.2  

KIAMBATISHO 8: 

UPATIKANAJI WA FEDHA ZA MAENDELEO KATIKA WIZARA YA MIFUGO NA UVUVI KUANZIA JULAI 2015 HADI MEI 2016  

Programu Smz: Programu ndogo Mradi 
Makadirio 

2015/2016 

Fedha 

zilizopatikana 

julai 2015 hadi 

Mei,2016 

Asilimia ya 

upatikanaji 

wa fedha 

Maendeleo ya Uvuvi 

Maendeleo ya Uvuvi na Uhifadhi 

wa bahari 
Kuimarisha Uvuvi wa bahari kuu 200,000,000 

        

78,000,000  
39 

Ufugaji wa Mazao ya Baharini Kuimarisha Ufugaji wa Samaki 150,000,000 
                          

-    
               -    

Programu ya Utawala wa 

Maendeleo ya Mifugo 
 Uratibu wa Mipango Sera na Utafiti Kuimarisha Miundo mbinu ya Mifugo 170,000,000 

        

10,000,000  
6 

Maendeleo ya Mifugo 

 

Huduma za Utabibu wa Mifugo 
Kudhibiti Mafua ya Ndege 40,000,000 

           

7,000,000  
18 

Uzalishaji wa Mifugo 
Kuimarisha Uzalishaji wa Maziwa kwa Wafugaji 

Wadogo Wadogo 
430,000,000 

        

15,000,000  
3 

JUMLA SMZ     990,000,000 110,000,000 11 

WASHIRIKA WA MAENDELEO:          

Huduma za Utabibu wa 

Mifugo 
  Kudhibiti kichaa cha Mbwa 107,284,000 

        

63,900,000  
60 

Maendeleo ya Uvuvi 

Huduma za Utabibu wa Mifugo 
Mradi wa kuimarisha Uvuvi wa Bahari kuu ( 

JICA) 
8,000,000,000 

                          

-    
               -    

Maendeleo ya Uvuvi na Uhifadhi 

wa bahari 
SWIOFish 3,300,717,000 

   

2,168,921,865  
66 

Ufugaji wa Mazao ya Baharini Kuimarisha Ufugaji wa Samaki (FAO) 512,099,000 
        

48,420,899  
9 

JUMLA WASHIRIKA     11,920,100,000 2,281,242,764 19 

JUMLA SMZ -WASHIRIKA    12,910,100,000 2,391,242,764 19 

KIAMBATISHO. NAM 9  

Mradi wa Uimarishaji Mikarafuu 

Lengo kuu:Kuongeza pato la mkulima na taifa kwa ujumla. 

 

Gharama za mradi kwa mwaka 2015/2016: Kwa mwaka 2015/2016 Mradi uliombewa Tsh 300,000,000 kutoka 

SMZ. Hadi kufikia Mei 2016 imepata Tsh. 10,000,000. 

Malengo ya mwaka 2015/2016 Utekelezaji 

Kuzalisha miche 1,000,000 ya mikarafuu Jumla ya miche 347,650 (sawa na asilimia 34.76) ya 

mikarafuu imeoteshwa. Kati ya hiyo miche 106,350 

imeoteshwa Unguja na miche 241,300 imeoteshwa 

Pemba 

Kuendelea na ujenzi  na matengenezo ya  mabanda ya 

kuoteshea miche katika vitalu vya Selem, Machui na 

Mwanakombo kwa Unguja na  Weni, Mkatamaini na 

Chanjaani kwa Pemba; 

Ujenzi wa mabanda katika vitalu vya kuoteshea miche 

haukuweza kutekelezwa kutokana na uhaba wa fedha. 

Kufanya tathmini ya miche ya mikarafuu iliopandwa 

katika msimu uliyopita; 

Tathmini ya uotaji wa mikarafuu imeanza kwa 

ukusanyaji wa taarifa za awali na tathmini hiyo 

inatarajiwa kukamilika mwishoni mwa mwezi wa April.  

Kutoa elimu ya utunzaji wa mikarafuu kwa wakulima 

350 katika Wilaya saba za Unguja na Pemba na 

kuanzisha mashamba darasa; 

Mafunzo kwa wakulima 300 (Unguja 100 na Pemba 200) 

wa mikarafuu hayakuweza  kutolewa kutokana na uhaba 

wa fedha 

Kuhamasisha upandaji wa mikarafuu katika Wilaya 

saba za Unguja na Pemba (Upandaji wa Mikarafuu 

Kitaifa, Vipindi vinane vya redio na TV, Mikutano 

minane ya wadau); 

Uhamasishaji wa upandaji mikarafuu  haukuweza 

kufanyika kutokana na uhaba wa Fedha. Hata hivyo 

upandaji wa Mikarafuu Kitaifa umepangwa kufanyika 

Kijiji Cha Mkanyageni Shehia ya Mzambarau Takao 

wilaya ya Wete  Kisiwani Pemba.  

Kupima na kuchora ramani za mashamba 100 ya 

Mikarafuu pamoja na Kuyasafisha; 

Kazi ya upimaji, uchoraji ramani  na usafishaji 

mashamba ya mikarafuu haikuweza kutekelezwa 

kutokana na uhaba wa fedha. 

 

 

KIAMBATISHO.NAM 10.  

Programu ya Miundombinu ya Masoko Uongezaji wa Thamani na Huduma za Kifedha Vijijini- MIVARF  

 

MWAKA ULIOANZA: 2011/2012 

 

Kwa mwaka 2015/2016 Programu iliombewa Tsh. 60,000,000 kutoka SMZ na Tsh. 4,458,500,000 kutoka 

IFAD/AfDB. Hadi kufikia Mei 2016 fedha zilizopatikana kutoka Serikalini ni Tsh. 50,000,000 na Tsh. 

396,375,000 kutoka IFAD/AfDB na jumla ya TZS 3,418,698,846 zimelipwa moja kwa moja kwa wakandarasi na 

watoa huduma kwa ajili ya kazi ukarabati wa barbara na kuwawezesha wazalishaji na kuwaunganisha na masoko. 

MALENGO 2015/2016 UTEKELEZAJI 

Kukarabati kilomita 100 za barabara za 

mashambani (feeder roads) kwa kiwango 

cha kifusi; 

Ukarabati wa barabara kilomita 100 umefanyika na kukamilisha 

ukarabati wote wa kilomita 148.5 za barabara za mashambani kwa 

kiwango cha kifusi. 

Kujenga masoko matatu yenye vyumba 

vya baridi; 

Ujenzi wa masoko haukufanyika kutokana na kuchelewa kwa hatua 

za kumpata mshauri muelekezi (Consultant) wa kutayarisha michoro 

ya masoko.  Kwa utayarishaji wa michoro umekamilika na mshauri 

elekezi anatayarisha “Bidding Documents” ili kuendelea na hatua ya 

kutoa matangazo ya kupata wakandarasi wa ujenzi.  

Ununuzi na mitambo miwili ya kuzalisha 

barafu; 

Mitambo bado haijanunuliwa. Ununuzi na kufungwa kwa mitambo 

hii kunategemea kukamilika kwa ujenzi wa masoko ya Malindi 

(linalojengwa na JICA) na Chake Chake (linalojengwa na MIVARF). 

Ujenzi wa masoko hayo bado haujaanza. Soko la MIVARF liko 

katika hatua ya kuandaliwa “Bidding Documents”. 

Kutoa mafunzo kwa vitendo kwa 

wakulima na wasindikaji (vikundi 100 

na mmoja mmoja 2,150; 

Kazi hii inafanywa na mtoa huduma kutoka sekta binafsi kampuni ya 

DELIGENT CONSULTING Ltd.  Jumla ya vikundi 66 vya 

wakulima vikijumuisha wakulima 1,359 (wanaume 886 na 

wanawake 473)  wamepatiwa mafunzo mbali mbali ya kuwajengea 

uwezo na kuwaunganisha na masoko.    
Kuwawezesha watoa huduma na 

kuwaunganisha na masoko wazalishaji 

wadogo wadogo 2,500; 

Kuchangia kwa asilimi 75 ununuzi wa 

vifaa vya usarifu wa mazao; 

Taasisi moja iliyoweza kuchangia asilimia 25 inayotakiwa imepokea 

mashine yake ya usindikaji wa tungule. Mashine hio ilikuwa ya 

thamani ya shilingi milioni 55 na asilimia iliolipwa ni shilingi milioni 

13.75.  Taasisi hio Gando Entrepreneurs Programme ya Pemba. 

Kuwawezesha watoa huduma kuzijengea 

uwezo asasi ndogo ndogo za kifedha 

vijijini kwa mujibu wa matokeo ya 

utafiti wa mahitaji ya mafunzo; 

Kazi ya kuzijengea uwezo asasi ndogo ndogo za kifedha vijijini 

inafanywa na Idara ya Ushirika kama mdau mshiriki badala ya watoa 

huduma.   Jumla ya asasi 100 za kifedha vijijini zimekuwa 

zikijengewa uwezo mbali mbali kulingana na matokeo ya utafiti wa 

mahitaji ya mafunzo yaliofanywa na Idara ya Ushirika. 

Kuimarisha Kitengo cha Microfinance 

cha Wizara ya Fedha na kuisaidia Idara 

ya Ushirika;  

Mradi umeendelea kukiimarisha Kitengo cha Microfinance cha 

Wizara ya Fedha ili kutekeleza mpangokazi wake wa kuandaa sera 

ya “Microfinance”. Jumla ya shilingi milioni 77 zilitolewa kwa 

kufanikisha mpango huo. Vile vile Idara ya Ushirika nayo 

imeendelea kusaidiwa ili kutekeleza mpango kazi wake uliopitishwa 

na Programu. Idara ilipatiwa jumla Tsh. 189,000,000 kutekeleza 

mipango yake. 

Kuratibu kazi za wadau wanaotekeleza 

kazi za Programu 

Programu ilitekeleza kazi za uratibu kama ilivyopangwa.  

  

Gharama Mwaka 2016/2017: Programu inatarajiwa kupata Tsh. 60,000,000 kutoka SMZ na Tsh. 3,339,512,000 

kutoka IFAD/AfDB. 

MALENGO KWA MWAKA 2016/2017 

 Ujenzi masoko 3 yenye vyumba vya baridi (cold storage facilities) na chumba kimoja cha baridi cha 

kuhifadhia mboga mboga; 

 Ujenzi wa kituo kimoja cha mafunzo na utoaji wa mafunzo ya uhifadhi wa mazao kwa wazalishaji; 

 Uwezeshwaji na kujengewa uwezo vikundi 70 vya wazalishaji na kuunganishwa na masoko; 

 Kujenga uwezo wa vikundi na taasisi ndogo ndogo za fedha 40 ili kuongeza wigo wa huduma za kifedha 

vijijini 

 Kuchangia kwa asilimia 75 ununuzi wa vifaa vidogo vidogo vya usarifu wa mazao;. 

KIAMBATISHO. NAM 11.  

Programu ya Kuendeleza Sekta za Mifugo (ASDP-L) 

 

MWAKA ULIOANZA: Programu ilianza mwezi Juni ya mwaka wa fedha 2006/2007 

 

Gharama za mradi kwa mwaka 2015/2016: Kwa mwaka 2015/2016 Programu iliombewa Tsh 400,000,000 

kutoka SMZ, na Tshs 5,189,346,151 kutoka IFAD. Hadi kufikia Mei 2016 hakuna fedha zilizopatikana kutoka 

Serikalini na Tshs 3,413,638,630.46 zimepatikana kutoka IFAD. 

 

MALENGO 2015/2016 UTEKELEZAJI 

Kununua mashine 3 za kutotolea vifaranga na 

mashine 5 za kusarifu maziwa kwa ajili ya 

wafugaji;  

Mashine mbili (2) za kutotolea vifaranga zimenunuliwa na 

mashine tano (5) za kusarifu maziwa hazijanunuliwa  

 

Kuendelea kutoa taaluma za kilimo na 

ufugaji bora kwa vikundi 300 kwa awamu ya 

nne;  

 

Taaluma za kilimo na ufugaji bora kwa vikundi 300 kwa awamu 

ya nne zimetolewa 

Kuendelea kutoa taaluma za kilimo na 

mifugo kwa vikundi 180 kwa awamu ya tatu.  

 

Taaluma za kilimo na mifugo kwa vikundi 180 kwa awamu ya tatu 

zimetolewa 

Kuwapatia mafunzo msasa ya siku 10 watoa 

huduma za msingi 40 za mifugo;  

 

Mafunzo msasa ya siku 10 kwa watoa huduma za msingi  za tiba 

ya mifugo 90 zimetolewa 

 

Kutoa mafunzo kwa wawezeshaji kuhusu 

uvunaji wa maji ya mvua, kilimo mseto na 

uhifadhi wa malisho ya ng‟ombe;  

 

Mafunzo kwa wawezeshaji kuhusu uvunaji wa maji ya mvua, 

kilimo mseto na uhifadhi wa malisho ya ng‟ombehayakufanyika 

Kufanya utafiti, ufuatiliaji na tathmini wa 

athari za utekelezaji wa programu;  

 

Kazi hii bado haijafanyika kutoka na kuengezwa muda wa 

utekelezaji wa Programu 

Kutayarisha vipindi kwa njia ya video 

kuhusu utekelezaji na mafanikio ya skuli za 

wakulima;  

 

Vipindi kwa njia ya video kuhusu utekelezaji na mafanikio ya 

skuli za wakulima hazikufanyika 

Kuandaa mapendekezo ya kuendelea na kazi 

za Programu kwa awamu ya pili.  

 

Mapendekezo ya kuendelea na kazi za Programu kwa awamu ya 

pili hayajafanyika kutoka na kuengezwa muda wa utekelezaji wa 

Programu . 

Gharama Mwaka 2016/2017: Programu inatarajia kupata Tshs 148,000,000 kutoka SMZ na Tshs. 

2,536,529,129.10.kutoka Shirika la IFAD 

 

Malengo kwa mwaka 2016/2017 

 Kuendelea kutoa taaluma za kilimo na ufugaji bora kwa skuli mpya za wakulima 300 kwa mzunguko wa 

pili. 

 Kuandaa kalenda na vipeperushi vinavyo husika na ukulima na ufugaji bora. 

 Kusaida katika kuanzisha ufugaji wa pamoja wa n'gombe na mbuzi wa maziwa(community goat and cow 

sheds) 

 Kuwezesha uundaji wa Baraza Kuu la wakulima Unguja na Pemba (Apex organization) 

 Kuwawezesha wakulima na wafugaji kutengeneza mipango ya biashara  

 Kutoa mitaji kwa vikundi vya wakulima ambavyo vitakuwa na mpango bora ya biashara ili kuweza 

kuanzisha biashara za kilimo na mifugo. 

 Kutoa mafunzo kwa wakulima yanayohusu Business Management na utunzaji mzuri wa fedha (financial 

Administration). 

 Kutoa mafunzo ya kuhalalisha  skuli za wakulima(FFS) na mabaraza ya wakulima(DFF) 

 Kununua vifaa vya umwagiliaji maji ya kwa njia ya matone (drip Irrigation) kwa wakulima. 

 Kutoa mafunzo kwa mabwana/ mabibi Shamba yanayo husu ukusanyaji wa taarifa  

 Kununua mbegu za kupandisha n'gombe (AI) na chanjo za vibuma. 

 Kuaanda riport ya tathmini ya programu (Impact Assessment), ripoti ya mwisho ya utekelezaji wa 

programu (completion report) na ripoti ya mkaguzi mkuu wa hesabu (Audit report). 

KIAMBATISHO. NAM 12   

Mradi wa Kuimarisha Uzalishaji wa Mpunga (ERPP) 

 

Maelezo ya Mradi: Mradi huu ni wa miaka mitano (5) kuanzia Mei, 2015 hadi Mei 2020. Mradi wa ERPP 

(kwa upande wa Zanzibar) umetengewa jumla ya Dola za Kimarekani milioni 6.41 kutoka Benki ya Dunia na 

Shillingi milioni 900 kutoka Serikalini.  

Sehemu Kuu za Mradi (Project Components): ERRP Zanzibar imegawika katika Sehemu Kuu tatu (3) ambazo 

ni:  

1. Mfumo endelevu wa uzalishaji na usambazaji wa mbegu (Sustainable seed systems); Sehemu hii imetengewa 

Jumla ya Dola za Kimarekani milioni 1.1. 

2. Uimarishaji wa uzalishaji wa mpunga kwa kuimarisha miundombinu ya umwagiliaji na kutumia teknolojia 

bora za uzalishaji; Sehemu hii imetengewa Jumla ya Dola za Kimarekani milioni 3.7, na 

3. Uratibu na Uendeshaji wa Mradi (Project management and coordination) ambayo imetenge wa Jumla ya 

Dola za Kimarekani milioni 1.6. 

NB. Mabonde yatakayohusika na ujenzi/ukarabati wa miundombinu ya umwagiliaji ni:    Kibonde mzungu, 

Mtwango, Koani, Mchangani na Bandamaji kwa Unguja na Ole, Kwalempona, Machigini, Dobi 1 na Dobi 2 

kwa upande wa Pemba..   

Lengo Kuu: Kuongeza tija na uzalishaji wa mpunga kwa maeneo ya Zanzibar. 

Gharama kwa Mwaka 2016/2017: Mradi unatarajia kupata jumla ya Dola za Kimarekani milioni 1,780,603 

kutoka Benki ya Dunia na Shillingi milioni 356,120,600/= kutoka Serikalini. 

Malengo kwa Mwaka 2016/2017: 

 Kuhamasisha matumizi ya mbegu bora za mpunga kwa kutumia mashamba ya maonesho, vipindi vya 

Redio/TV, vipeperushi na ziara za kimafunzo; 

 Kufanya mashamba ya maonesho ya mbegu bora za mpunga; 

 Kuimarisha mfumo wa udhibiti wa viwango vya ubora wa mbegu; 

 Kununua vifaa vya maabara ya mbegu iliyopo Kizimbani; 

 Kutoa mafunzo ya uendeshaji na usimamizi wa Jumuiya za Umwagiliaji Zanzibar; 

 Kuandaa Mpango wa Utoaji wa Ruzuku ya pembejeo kwa maeneo ya umwagiliaji; 

 Kutayarisha michoro, ramani pamoja na gharama za ukarabati/ujenzi wa muindombinu ya umwagiliaji katika 

mabonde 10 Unguja na Pemba; 

 Kutoa mafunzo kwa wakulima juu ya matumizi ya mbinu bora za uzalishaji wa mpunga; 

 Kuandaa warsha, mikutano na ziara za kimafunzo kwa wadau wa mradi; 

 Kutambua maeneo ya mradi ambayo yanahitaji tafiti za kimazingira; 

 Kuainisha wakulima ambao wataathirika kutokana na ujenzi/ukarabati wa miuondombinu ya umwagiliaji na 

kujua namna ya watakavyofidiwa. 

KIAMBATISHO. NAM 13  

Mradi wa Uendelezaji kilimo cha Mpunga na kuongeza thamani ZANRICE (MPYA) 

Maelezo ya Mradi: Mradi ZANRICE ni wa miaka miwili (2) kuanzia Decemba, 2015 hadi Decemba 2017. 

Mradi huu unafadhiliwa na Deutsche Gesellschaft fur Internaionale Zausammenarbeit (GIZ) kutoka Serikali ya 

Shirikisho la Ujerumani na unasimamiwa na Shirika la Kilimo Trust –Tanzania kupitia mpango wa Competitive 

Africa Rice Initiatives (CARI). Mradi umetengewa jumla ya Euro kutoka 194,144 na Shilingi za Kitanzaia 

400,000 kutoka SMZ. Hata hivyo, mchango wa SMZ unajumuisha fedha taslimu, gharama za matumizi ya gari, 

ofisi na wafanyakazi wa mradi kwa muda wanaotumikia kwenye mradi.     

Lengo Kuu: Kuweka mfumo endelevu wa soko la mchele wa Zanzibar ambao utakuwa ni chachu ya kuongeza 

uzalishaji wa mpunga kwa wakulima wapatao 4,573 katika mabonde ya Unguja 

Malengo Mahsusi 
i. Kuongeza uzalishaji wa mpunga kwa eneo kutoka 1MT/ha hadi 3MT/ha kwa mpunga wa kutegemea 

mvua na 3MT/ha hadi 6MT/ha kwa mpunga wa umwagiliaji ifikapo mwaka 2017.  

ii. Kuongeza idadi ya wakulima wa mazao ya ziada (kunde na alizeti) baada ya kuvuna mpunga kwa 

asilimia ifikapo mwaka 2017. 

iii. Kuanzisha Mfumo wa Teknolojia ya Habari na Mawasiliano utakaowaunganisha wazalishaji na 

wanunuzi wa mpunga ili kuwezesha tani 7,500 za mchele wa Zanzibar kuingia sokoni ifikapo 2017. 

iv. Kuimarisha upatikanaji wa huduma za kifedha kwa wakulima, wasagishaji na wafanyabiashara ya 

mpunga kwa asilimia 50 ifikapo mwaka 2017 

Sehemu Kuu za Mradi (Project Components) 

Mradi unatekelezwa katika sehemu kuu tatu ambazo ni: 

i. Kuongeza uzalishaji na tija kwa zao la mpunga. 

ii. Kuongeza ufanisi katika kusarifu, uuzaji/biashara upatikanaji, kuongeza ufanisi katika mnyororo wa 

thamani na kuekeza katika teknolojia bora ya kusarifu mpunga. 

iii. Kuimarisha upatikanaji wa huduma za kifedha kwa wakulima, wasarifu na wafanyabiashara wa 

mpunga. 

Gharama kwa Mwaka 2016/2017: Mradi umeidhinishiwa jumla ya Euro 72,024 kutoka GIZ na unaombewa 

jumla Tsh. 106,071 kutoka Serikalini. 

Malengo kwa Mwaka 2016/2017: 

 Kufanya utafiti wa kupata taarifa za mwanzo za Mradi (Baseline Study) 

 Kutoa mafunzo kwa maafisa wa kilimo (TOT) juu ya mbinu bora za uhifadhi wa mazao baada ya 

kuvunwa 

 Kutoa mafunzo kwa wakulima juu mbinu bora za uhifadhi wa mazao baada ya kuvunwa 

 Kutoa mafunzo kwa wakulima juu ya mbinu bora za kilimo (GAPs),  

 Kutoa mafunzo kwa wakulima juu ya Kilimo Shadidi (System for Rice Intensification -SRI) 

 Kuandaa ziara ya kimafunzo kwa wakulima 30 kwenda Mkindo-Morogoro kujifunza Kilimo Shadidi 

 Kutoa mafunzo kwa wakulima juu ya kilimo cha majalbe (bunds farming) kuvuna maji ya mvua. 

 Kutoa mafunzo kwa wakulima juu ya Kilimo Biashara kwa kutumia mfumo wa Farmer Business 

School. 

 Kuandaa, vipeperushi, na vifaa vya kufundishia wakulima. 

 Kuwaunganisha wakulima na watoaji wa huduma za pembejeo (mbegu bora, viatilifu na madawa ya 

kuulia magugu).  

 Kutoa elimu na pembejeo za kuanzia (start-up inputs) kwa uzalishaji wa mazao ya kulimwa katika 

mabonde baada ya kuvuna mpunga (complementary crops). 

 Kuanzisha Jukwaa la kuwaunganisha wazalishaji na wafanyabiashara wa Mpunga kwa kutumia 

Teknolojia ya Habari na Mawasilino. 

 Kutoa elimu kwa jumuiya za wakulima kuimarisha uwezo wao wa kununua pembejeo na kuuza 

mpunga kwa pamoja. 

 Kutoa mafunzo kwa wasagishaji na wafanya bishara juu ya mbinu za kuongeza ubora wa mpunga 

unaozalishwa Zanzibar. 

 Kuandaa ziara ya kimafunzo Tanzania Bara kwa wasagishaji ili kuwashajihisha kuekeza katika mshine 

za kisasa za usagishaji. 

 Kuandaa maonesho ya mchelewa Zanzibar ili kuutangaza kwa wafanyabiashara na walaji 

 Kuandaa warsha zitakazowakutanisha wakulima, wasagishaji na wafanyabishara pamoja na taasisi za 

kifedha. 

 Kufanya tathmini na kufuatilia utekelezaji wa Mradi. 

KIAMBATISHO NO 14:   

MRADI WA KUIMARISHA UZALISHAJI WA MAZIWA KWA WAFUGAJI WADOGO    

MWAKA ULIOANZA: 2015/2016 ni wa Miaka 5 

Gharama za mradi ni Tsh. 6,737,675,000. Kwa mwaka 2015/2016 Mradi uliombewa Tsh.430,000,000 kutoka 

SMZ Hadi kufikia Mei, 2016 mradi ulipatiwa Tsh. 15,000,000. Kutoka SMZ      

LENGO KUU: Kupunguza umasikini kwa kuinua kipato cha wafugaji wadogo kwa kuongeza uzalishaji wa 

ng‟ombe wa kiasili kwa kupandisha madume bora yenye sifa za uzalishaji wa maziwa na kuzalisha ng‟ombe 

chotara. 

Malengo kwa mwaka 2015/2016 Utekelezaji wa Malengo 

Kufanya mikutano 5 mmoja katika kila wilaya 

(Wilaya ya Kaskazini B, Magharibi, Kati, Chake na 

Wete) ya kuhamasisha na kuanzisha Jumuia ya/za 

wafugaji wa ng‟ombe wa maziwa na kituo cha 

ukusanyaji maziwa. 

Uhamasishaji wa uanzishaji na uimarishaji wa 

vikundi/jumuiya za wafugaji katika wilaya 5 za Unguja 

na Pemba unaendelea. 

Kuongeza ufanisi wa upandishaji wa ng‟ombe kwa 

sindano kufikia kupandisha ng‟ombe 1,750. Kwa 

kuwapatia mafuzo wapandishaji 20, 

Mabwana/Mabibi mifugo 40, kupatikana kwa mbegu 

za kupandishia, kuzalisha gesi ya kuhifadhia mbegu, 

usafiri na nyenzo nyengine muhimu.  

Ng‟ombe 2,122 wamepandisha kwa njia ya sindano 

ikiwa ni asilimia 53 ya lengo lililowekwa, kati yao 903 

wameangaliwa mimba na 528 (58%) walishika mimba 

baada ya mpandisho wa mwanzo. Aidha, uzalishaji wa 

gesi ya kuhifadhi mbegu umefanyika ambapo jumla ya 

lita 1,965 za gesi zilizalishwa na kusambazwa katika 

vituo vya upandishaji mawilayani.  

Kuhamasisha matumizi ya biogesi kama nishati 

mbadala na kujenga mitambo 20 kwa wafugaji 

wataohitaji huduma hiyo. 

Mitambo 2 ya Biogesi imejengwa katika azma ya 

kuongeza matumizi mazuri ya samadi kama nishati 

mbadala.  

Gharama kwa mwaka 2016/2017: Tsh. 186,750,000 kutoka SMZ 

Malengo kwa mwaka 2016/2017 

 Kutoa mafunzo kwa wafugaji wateule 200 wa ng‟ombe wa maziwa Wilaya za Magharibi A na B, Kati 

na Kaskazini B - Unguja, Wete na Chake Chake kwa Pemba. 

 Uhamasishaji wa uanzishaji wa jumuia/vikundi vya ufugaji kwa kufanya mikutano 6 katika Wilaya 6 za 

Unguja na Pemba. 

 Kukiimarisha kituo cha Upandishaji ng‟ombe kwa sindano Maruhubi kwa kuongeza urefu wa ukuta 

unaozunguka kituo. 

 Kutengeneza na kurusha hewani vipindi 2 vya TV na 2 vya Redio juu ya umuhimu wa kuzalisha maziwa 

yaliyo bora. 

 Kuhamasisha matumizi ya samadi kama nishati mbadala kwa kujenga mitambo 20 ya biogesi kwa 

wafugaji walio tayari kuchangia gharama za ujenzi. 

 Kutoa huduma ya utabibu wa mifugo kwa kuchanja ng‟ombe 10,000 dhidi ya maradhi ya chambavu, 

kimeta, ngozi; na kuchanja ng‟ombe 600 chambavu, kuchunguza mwenendo wa maradhi ya kiwele ng‟ombe 

180 na kutoa mafunzo kwa wafugaji 200 wa ng‟ombe wa maziwa. 

 

KIAMBATISHO NAM 15:  
MRADI WA KUDHIBITI KICHAA CHA MBWA 

 
MUDA WA MRADI: 2005/2006 – 2015/2016 

Gharama za mradi:  Mradi huu hupangwa kila mwaka na kuidhinishwa na mfadhili (WAP) na Serikali. Kwa 

mwaka 2015/2016 Jumla ya Tsh. 40,000,000 kutoka SMZ na dola za kimarekani 60,000 (sawa Tsh. 107,280,000) 

kutoka kwa washirika wa maendeleo zimetengwa kwa kutekeleza malengo ya mradi. Hadi kufikia mwezi wa Mei 

2016 mradi umepata Tsh. 63,900,000 kutoka kwa washirika wa maendeleo na Tsh. 7,000,000 kutoka SMZ 

LENGO KUU:  Kudhibiti na hatimae kutokomeza kichaa cha mbwa kwa mbwa kwa lengo la kutokomeza 

maambukizi ya kichaa kwa binaadamu. 

Lengo Mwaka 2015/2016 Utekelezaji wa Malengo 

Kutekeleza kampeni za chanjo dhidi ya kichaa 

cha mbwa katika Wilaya zote za Unguja. 

Jumla ya mbwa 3,431 na paka 670 walichanjwa kujikinga na 

kichaa cha mbwa 

Kutekeleza kampeni ya tiba na kuwafunga 

uzazi mbwa 500 na paka 1,200 katika Wilaya 

zote za Unguja 

 Jumla ya mbwa 800 na paka 390 waliogeshwa kwa 

kuwakinga na wadudu wakiwemo kupe. 

 Jumla ya mbwa 770 na paka 409 walitibiwa magonjwa 

ya ngozi, minyoo na pneumonia; 

 Jumla ya mbwa 188 na paka 284 walifungwa uzazi; 

 Mbwa 556 na paka 399 walikingwa dhidi ya minyoo. 

TANBIHI:    MRADI HUU UMEMALIZA MUDA WAKE DISEMBA 2015 

KIAMBATISHO NAM 16:  

MRADI WA KUIMARISHA UVUVI WA KINA KIREFU CHA MAJI. (Mradi wa Uvuvi wa Bahari Kuu) 

 

MWAKA ULIOANZA: 2012/2013 wa miaka mine 

 

Gharama za mradi ni Tsh. Dola za Kimarekani 9,292,176 sawa na Tsh. 14,866,500,000 Kwa mwaka 

2015/2016 Mradi uliombewa na Tsh. 261,000,000 kutoka SMZ. Hadi kufikia Mei, 2016 mradi umepata Tsh. 

78,000,000 kutoka SMZ. 

Lengo kuu la mradi Kuwawezesha vijana kuvua katika maji ya kina kirefu 

MALENGO YA  MWAKA 2015/2016: 

1. Kujenga diko na soko jipya la samaki la Malindi kwa:- 

 Kupeleka umeme; Maji;Kutathmini mazingira; na 

 Kuanza ujenzi wa diko na jengo la soko. 

2. Kutoa mafunzo ya uvuvi wa bahari kuu kwa wavuvi 

Utekelezaji halisi kwa mwaka 2015/2016 

 Kufanya malipo ya kuweka miundombinu ya umeme katika eneo litakalojengwa diko na soko la samaki 

Malindi. 

 Jumla ya wavuvi 13 wameanza masomo chuo cha Uvuvi Mbegani mwezi wa Aprili kwa ufadhili wa 

Mamlaka ya Bahari Kuu.  

 Ujenzi wa diko na soko la kisasa la samaki katika eneo la Malindi unatarajiwa kuanza u mwezi wa 

November 2016. 

GHARAMA KWA MWAKA 2016/2017  Tsh. 15,120,208,000 (Tsh. 149,215,000 kutoka SMZ na Tsh. 

14,970,993,000 kutoka kwa washirika wa maendeleo  

MALENGO YA  MWAKA 2016/2017: 

1. Kujenga diko na soko jipya la samaki la Malindi kwa: 

 Usafishaji wa eneo; 

 Kuendelea kuhamasisha wavuvi na wauzaji samaki wa eneo la soko; 

 Kutayarisha eneo la ofisi na ghala kwa mkandarasi; 

 Kufanya tathmini ya kimazingira wakati wa ujenzi;  

 Kuanza ujenzi wa diko na jengo la soko. 

KIAMBATISHO. NAM 17 

MRADI WA USIMAMIZI WA SHUGHULI ZA UVUVI WA KANDA YA KUSINI MASHARIKI MWA 

BAHARI YA HINDI (SWIOFish)  

Mradi umeanza Mwaka: 2015/2016 ï 2022 

Gharama za mradi:   Mradi una jumla ya gharama ya Dola za Kimaraekani 11,520,000. Kwa mwaka 2015/2016 

Mradi uliombewa Tsh.3,300,717,000 kutoka SMZ na Dola za Kimarekani 1,846,000). Hadi kufikia Mei, 2016 mradi 

ulipatiwa Tsh. 6,737,675,000.   

   

Lengo Kuu la  mradi:  ni kuimarisha usimamaizi wa shughuli za uvuvi. 

 

Malengo ya mwaka 2015/2016 Utekelezaji wa Malengo 

 

Mpango wa manunuzi ya huduma za washauri 

elekezi, miongozo na tafiti  

Jumla ya hadudi rejea 30 na maelezo ya vifaa na zana mbali mbali 

yametayarishwa na kupelekwa Benki ya Dunia kwa kuangaliwa 

 

Kuwezesha mikutano ya usimamizi, utafiti ya 

uvuvi na mkutano wa uendeshaji wa mradi 

Mikutano ya usimamizi, utafiti ya uvuvi na mkutano wa uendeshaji 

wa mradi imefanyika ikiwemo kamati za uvuvi za vijiji, kamati 

tendaji za vijiji, vikundi kazivya utafiti na kamati za uendeshaji wa 

mradi 

 

Kufanya ukaguzi wa kudhibiti viwango vya 

uhifadhi kwa samaki wa kipaumbele katika 

madiko  

Mpango wa utekelezaji wa uvuvi wa Pweza, Samaki wa 

mwambani na wa dagaa imetengenezwa. 

 

Kuziwezesha kamati za uvuvi za vijiji kukutana 

mara nne kwa mwaka.   

 

Kumefanyika uteuzi wa kamati za vijiji 60 kwa ajili ya uongozi wa 

pamoja na kamati za uvuvi kwa kuende leza uvuvi wa kipaumbele 

katika maeneo ya uhifadhi. 

 

Kuimarisha habari, mawasiliano na ufahamu. Mradi umechapisha jumla ya T shirts 200 na vipeperushi 2,000 na 

diary 150,  kwa ajili ya kuutangaza. 

 

Gharama kwa mwaka 2016/2017 131,214,800 

 

Malengo kwa mwaka 2016/2017 

 Kuboresha usimamizi wa uvuvi maalumu (uliopewa kipaumbele). 

 Kuongeza kipato kutokana na shughuli za uvuvi maalum wa kanda. 

 Uratibu na Usimamizi wa Mradi wa SWIOFish. 

KIAMBATISHO NAM.18:  

JINA LA MRADI: MRADI WA KUIMARISHA UFUGAJI WA MAZAO YA BAHARINI MWAKA  

 

ULIOANZA: 2012/2013 – 2018/2019. Mradi wa miaka minne. 

 

Gharama za mradi: Tsh. 733,200,000 kutoka kwa KOICA na Tsh. 78,000,000 kutoka SMZ.  kwa mwaka 

2015/2016: Kwa mwaka 2015/2016 Mradi uliombewa Tsh. 176,000,000 kutoka SMZ na Tsh. 384,680,000  kutoka 

KOICA na FAO. Hadi kufika Mei 2016 mradi umepata Tsh. 48,300,000 kutoka kwa washirika wa maendeleo. 

LENGO KUU la mradi ni kuimarisha ufugaji wa samaki na mazao mengine ya baharini. 

Malengo 2015/2016 Utekelezaji wa  Malengo 

Kuendelea na mchakato wa kupitia 

rasimu ya tano ya Mkakati 

(ZADSAP) 

Rasimu ya tano ya Mkakati (ZADSAP) imefanyiwa mapitio na 

kuwasilishwa makao makuu ya FAO Rome kwa ajili ya kuipitia na kutoa 

andiko la mwisho (Final document).  

Kuandaa ramani ya maeneo 

yanayofaa kwa ajili ya ufugaji wa 

mazao ya baharini. 

Barua ya makubaliano kati ya Wizara ya Ardhi Makaazi Maji na Nishati 

na Shirika la Chakula na Kilimo la Umoja wa Mataifa imeshasainiwa. 

Utekelezaji wa kazi hii utaanza rasmi baada ya kuingiziwa fedha.   

Kuratibu safari ya mafunzo na 

masoko ya bidhaa za mwani nchini 

Philippine. 

Watendaji watatu wa Idara ya Mazao ya Baharini walipata fursa ya 

kushiriki katika ziara ya kimafunzo nchini Philippines kwa lengo la 

kupata uzoefu na teknolojia ya kilimo bora cha mwani. 

Kuviwezesha vikundi vya wakulima 

wa  viumbe vya majini kuweza kuinua 

masoko na mpango wa biashara na 

usimamizi. 

Jumla ya Vikundi vinne vya ushirika vya wakulima wa mwani 

vimeanzishwa na kupewa taaluma kwa kushirikiana na Idara ya vyama 

vya Ushirika na Jumuiya ya Wakulima wa mwani Zanzibar 

(JUWAMWAZA). 

 

Gharama Mwaka 2016/2017: Programu inatarajiwa kupata Tsh.69,000,000 kutoka SMZ na dola za 

kimarekani 1,668,413 kutoka kwa washirika wa maendeleo (KOICA). 

 

Malengo ya mwaka wa fedha 2016/2017: 

 Kujenga kituo cha kuzalisha vifaranga vya samaki (Hatchery) katika eneo la Beit el Ras 

 

 Kujenga uwezo wa wafanyakazi katika kuendeleza ufugaji wa mazao ya baharini. 

 

 

KIAMBATISHO NAM 19:  

Mradi wa Kuimarisha Miundombinu ya Mifugo  

MWAKA ULIOANZA: 2011/12 unamaliza 2015/16 

 

Gharama za mradi: Mradi huu umepangiwa Tsh. 7,200,000,000 kutoka SMZ. Kwa mwaka wa fedha 2015/2016 

uliombewa Tsh 80,000,000 kutoka SMZ. Hadi kufikia Mei 2016 mradi umepata Tsh. 10,000,000 kutoka SMZ. 

LENGO KUU 

Kuimarisha miundombinu ya mifugo ya uzalishaji na masoko ili kuongeza uzalishaji na thamani ya mazao 

yatokanayo na mifugo na bidhaa za mifugo.  

Malengo na utekelezaji wa mwaka 2015/2016 

 Kumalizia ujenzi wa kituo cha mifugo Unguja Ukuu. 

 Kufanya ukarabati wa Kituo cha Kutolea Huduma cha Utabibu na Uzalishaji wa Mifugo (AHPCs) huko 

Makangale na Mbweni. 

 Kufuatilia shughuli za mradi. 

Utekelezaji halisi kwa mwaka 2015/2016 

 Ukamilishaji wa ujenzi wa Kituo cha mifugo Unguja Ukuu umeendelea kwa kununua vifaa vya ujenzi na 

shughuli ya ujenzi inatarajiwa kuanza wakati wowote. 

Gharama za Mradi kwa mwaka 2016/2017 Shilingi 70,000,000 

Malengo ya mwaka 2016/2017 

 Kukamilisha ujenzi wa Kituo cha mifugo Unguja Ukuu. 

 Kukarabati Kituo cha mifugo cha Makangale. 

 Kujenga Kituo kipya cha karantini ya mifugo Donge Mwanda.  

KIAMBATISHO 20:  

WIZARA YA KILIMO, MALIASILI, MIFUGO,NA UVUVI 

MAKADIRIO YA UKUSANYAJI WA MAPATO KWA MWAKA WA FEDHA 2016/2017 

PROGRAM PROGAM NDOGO CHANZO CHA MAPATO 
MAKADIRIO 

2016/17 

Maendeleo ya 

Uvuvi 

Maendeleo ya Uvuvi na 

Uhifadhi wa Bahari 

Leseni  za uvuvi Pemba 15,820,000  

Leseni  za uvuvi 46,000,000  

Mapato ya Bahari Kuu 1,000,000,000  

Ufugaji wa Mazao ya 

Baharini 

Ada ya Mazao  ya Baharini Pemba 40,000,000  

Ada ya Mazao  ya Baharini  140,000,000  

Maendeleo ya 

Mifugo 

Huduma za Utabibu wa 

Mifugo 

Huduma za utabibu wa Wanyama Pemba 30,000,000  

Huduma za utabibu wa Wanyama 50,000,000  

Uzalishaji wa Mifugo 
Mapato ya mifugo Pemba 4,600,000  

Mapato ya mifugo 9,200,000  

Programu ya 

Maendeleo ya 

Kilimo 

Programu ndogo ya Utafiti 

na Mafunzo ya Kilimo  

Mauzaji ya mazao na miche -  Pemba 3,000,000  

Mapato ya Mashamba 218,000,000  

Mauzaji ya mazao na miche -Unguja 40,000,000  

Ada ya Uingizaji Watalii 50,000,000  

Programu ndogo ya 

Maendeleo ya Huduma za 

Kilimo na Karakana ya 

Matrekta  

Ukaguzi wa Mazao Unguja 65,000,000  

Ukaguzi wa Mazao Pemba 12,000,000  

    Mazao ya Misitu Pemba 50,000,000  

Programu ya 

Maendeleo ya 

Rasilimali za 

Misitu na 

Maliasili 

 Programu ndogo ya 

Maendeleo ya Misitu  

Ada ya Uuzaji wa Mawe na mchanga Pemba 150,000,000  

Mauzo ya uzalishaji wa Miche Pemba 50,000,000  

Mazao ya Misitu Unguja 349,830,000  

Ada ya Uuzaji wa Mawe na mchanga Unguja 600,000,000  

Mauzo ya uzalishaji wa Miche Unguja 20,000,000  

JUMLA YA WIZARA   2,817,599,000  

KIAMBATISHO 21: 

MAKADIRIO YA FEDHA KWA KAZI ZA KAWAIDA MWAKA 2016/2017 WIZARA YA KILIMO, MALIASILI, MIFUGO NA UVUVI 

Programu Programu Ndogo Mishahara 
Matumizi 

Mengineyo 

 Ruzuku  
 Jumla Programu 

ndogo   Mishahara  
 Matumizi 

mengineyo  

Programu ya 

Maendeleo ya 

Kilimo 

Programu Ndogo ya Umwagiliaji maji       603,660,000       280,000,000                -                   -      883,660,000  

Programu ndogo ya Utafiti na Mafunzo 

ya Kilimo  
   1,140,826,000        127,832,000  446,900,000  104,600,000  1,820,158,000  

Programu ndogo ya Maendeleo ya 

Huduma za Kilimo na Karakana ya 

Matrekta  

    1,802,472,000    1,580,000,000               -               -    3,382,472,000  

Programu Ndogo ya Chakula na Lishe        164,454,000       180,000,000      344,454,000  

Jumla ya Programu     3,711,412,000     2,167,832,000  446,900,000  104,600,000  6,430,744,000  

Programu ya 

Maendeleo ya 

Rasilimali za 

Misitu na Maliasili 

Programu ndogo ya Uhifadhi wa Misitu                         -            96,711,000         -          -    96,711,000  

Programu ndogo ya Maendeleo ya 

Misitu  
   1,421,436,000        149,289,000  -                -    1,570,725,000  

       1,421,436,000       246,000,000           -              -    1,667,436,000  

 Programu ya 

Mipango na 

Usimamizi wa 

Kilimo, Maliasili, 

Mifugo na Uvuvi  

Programu ndogo ya Utawala na 

Uendeshaji wa Kazi za Kilimo, 

Maliasili, Mifugo na Uvuvi  

   1,108,838,000       643,568,000          -                  -     1,752,406,000  

Programu ndogo ya Mipango Sera na 

Utafiti wa Kilimo, Maliasili, Mifugo na 

Uvuvi  

      298,017,000  175,500,000          -          -     473,517,000  

Programu ndogo ya Uratibu wa Kazi za 

Kilimo, Maliasili, Mifugo na Uvuvi 

Afisi kuu Pemba  

    2,483,792,000  480,000,000           -            -    2,963,792,000  

Jumla ya Programu   3,890,647,000     1,299,068,000       -          -     5,189,715,000  

 Programu ya 

Maendeleo ya 

Mifugo  

Programu Ndogo ya Uzalishaji wa 

Mifugo  
     520,759,000        126,283,000      647,042,000  

Programu Ndogo ya Huduma za 

Utabibu wa Mifugo  
     799,737,000        127,217,000      926,954,000  

Jumla ya Programu    1,320,496,000    253,500,000         -             -     1,573,996,000  

 Programu ya 

Maendeleo ya 

Uvuvi  

 3.1 Programu ndogo ya Ufugaji wa 

Mazao ya Baharini  
       146,611,000        110,000,000                256,611,000  

 3.2 Programo ndogo ya Maendeleo ya 

Uvuvi na Uhifadhi wa bahari  
     464,798,000       160,000,000               624,798,000  

Jumla ya Programu 611,409,000  270,000,000  -     -     881,409,000  

 Jumla Kuu    10,955,400,000  4,236,400,000  446,900,000  104,600,000  15,743,300,000  

KIAMBATISHO NAM. 22 

MAKADIRIO YA FEDHA KWA KAZI ZA MAENDELEO 2016/2017 

WIZARA YA KILIMO, MALIASILI, MIFUGO NA UVUVI 

PROGRAMU PROGRAMU NDOGO MRADI SMZ 
WASHIRIKA WA 

MAENDELEO 

JUMLA YA 

MAKADIRIO 

Maendeleo ya 

Uvuvi 

Maendeleo ya Uvuvi na 

Uhifadhi wa Bahari 

Kuimarisha Uvuvi wa Bahari kuu         18,000,000          8,000,000,000  8,018,000,000  

Mradi wa SWIOFISH       131,215,000          6,821,778,000  6,952,993,000  

Ufugaji wa Mazao ya Baharini Kuimarisha Ufugaji wa Samaki         69,000,000          3,495,325,000  3,564,325,000  

Jumla ya Programu   218,215,000  18,317,103,000  18,535,318,000  

Maendeleo ya 

Mifugo 
Uzalishaji wa Mifugo 

Kuimarisha Uzalishaji wa 

Maziwa kwa Wafugaji Wadogo 

Wadogo 

186,750,000                           -    186,750,000  

Jumla ya Programu   186,750,000                           -    186,750,000  

Programu ya 

Maendeleo ya 

Kilimo 

 Programu Ndogo ya 

Umwagiliaji maji  
Mradi wa Umwagiliaji       185,000,000                           -    185,000,000  

Jumla ya Programu         185,000,000                           -    185,000,000  

 Programu ya 

Mipango na 

Usimamizi wa 

Kilimo, Maliasili, 

Mifugo na Uvuvi  

Huduma za Utabibu wa Mifugo 
Kuimarisha Miundo mbinu ya 

Mifugo 
70,000,000                           -    70,000,000  

 Programu ndogo ya Mipango 

Sera na Utafiti wa Kilimo, 

Maliasili, Mifugo na Uvuvi  

ASDP-L 148,000,000  4,155,000,000  4,303,000,000  

MIVARF 22,200,000  1,755,000,000  1,777,200,000  

ZANRICE 106,071,000  179,029,000  285,100,000  

ERPP 131,764,000                           -    131,764,000  

GAFSIP                     -    7,759,868,000  7,759,868,000  

Jumla ya Programu   478,035,000  13,848,897,000  14,326,932,000  

JUMLA 1,068,000,000  32,166,000,000  33,234,000,000  

 

 

KIAMBATISHO 23 

 

WIZARA YAKILIMO, MALIASILI, MIFUGO NA UVUVI 

MUHUTASARI WA MAKADIRIO YA KAZI ZA KAWAIDA NA ZA 

MAENDELEO KWA MWAKA WA FEDHA 2016/2017  

Programu Programu Ndogo Kazi za Kawaida 

 Miradi    

 Mradi    Kima cha Fedha  

 Jumla Kawaida na 

Mradi  

Programu ya 

Maendeleo ya 

Kilimo 

 Programu Ndogo ya Umwagiliaji maji         883,660,000  Mradi wa Umwagiliaji        185,000,000         1,068,660,000  

 Programu ndogo ya Utafiti na Mafunzo ya 

Kilimo  

    1,268,658,000                         -           1,268,658,000  

       551,500,000                         -             551,500,000  

    2,703,818,000                             -           185,000,000         2,888,818,000  

 Programu ndogo ya Maendeleo ya 

Huduma za Kilimo na Karakana ya 

Matrekta  

    3,382,472,000                         -          3,382,472,000  

 Programu Ndogo ya Chakula na Lishe         344,454,000                         -             344,454,000  

Jumla ya Programu     6,430,744,000                             -           185,000,000  6,615,744,000  

Programu ya 

Maendeleo ya 

Rasilimali za 

Misitu na 

Maliasili 

 Programu ndogo ya Uhifadhi wa Misitu           96,711,000                             -                         -    96,711,000  

 Programu ndogo ya Maendeleo ya Misitu  

    1,570,725,000                             -                         -            1,570,725,000  

Jumla ya Programu     1,667,436,000                             -                         -    1,667,436,000  

 Programu ya 

Mipango na 

Usimamizi wa 

Kilimo, Maliasili, 

Mifugo na Uvuvi  

 Programu ndogo ya Utawala na 

Uendeshaji wa Kazi za Kilimo, Maliasili, 

Mifugo na Uvuvi  

    1,752,406,000                            -                         -     1,752,406,000  

 Programu ndogo ya Mipango Sera na 

Utafiti wa Kilimo, Maliasili, Mifugo na 

Uvuvi  

       473,517,000      473,517,000  

                    -     ASDP-L     4,303,000,000  4,303,000,000  

                    -     MIVARF     1,777,200,000  1,777,200,000  

                    -     ZANRICE        285,100,000  285,100,000  

                    -     ERPP        131,764,000  131,764,000  

                    -     GAFSIP     7,759,868,000  7,759,868,000  

    
Kuimarisha Miundo mbinu ya 

Mifugo 
         70,000,000             70,000,000  

 Programu ndogo ya Uratibu wa Kazi za 

Kilimo, Maliasili, Mifugo na Uvuvi Afisi 

kuu Pemba  

    2,963,792,000                         -            2,963,792,000  

Jumla ya Programu     5,189,715,000   -     14,326,932,000  19,516,647,000  

 Programu ya 

Maendeleo ya 

Mifugo  

 Programu Ndogo ya Uzalishaji wa Mifugo  

       647,042,000  

Kuimarisha Uzalishaji wa 

Maziwa kwa Wafugaji Wadogo 

Wadogo 

       186,750,000         833,792,000  

 Programu Ndogo ya Huduma za Utabibu 

wa Mifugo  
       926,954,000                         -     926,954,000  

Jumla ya Programu     1,573,996,000                            -            186,750,000  1,760,746,000  

 Programu ya 

Maendeleo ya 

Uvuvi  

 3.1 Programu ndogo ya Ufugaji wa Mazao 

ya Baharini   256,611,000  Kuimarisha Ufugaji wa Samaki  3,564,325,000  3,820,936,000  

 3.2 Programo ndogo ya Maendeleo ya 

Uvuvi na Uhifadhi wa bahari  

    624,798,000            624,798,000  

  Kuimarisha Uvuvi wa Bahari kuu  8,018,000,000  8,018,000,000  

 

Mradi wa SWIOFISH     6,952,993,000  6,952,993,000  

Jumla ya Programu        881,409,000                            -        18,535,318,000  19,416,727,000  

 Jumla Kuu       15,743,300,000                             -      33,234,000,000  48,977,300,000  

(Hoja ilitolewa ijadiliwe) 

Mhe. Mwenyekiti: Waheshimiwa Wajumbe, sasa nimwite Mwenyekiti wa 

Kamati ya Fedha, Biashara na Kilimo Mhe. Yussuf Hassan Iddi, ili atowe 

maoni ya kamati Mheshimiwa karibu. 

 

Mhe. Hamad Abdalla Rashid: (Kny: Mwenyekiti wa Kamati ya Fedha, 

Biashara na Kilimo): Ahsante Mhe. Mwenyekiti. Kwa niaba ya Mwenyekiti 

wa Kamati ya Fedha, Biashara na Kilimo, naomba kutoa hotuba ya maoni ya 

kamati hiyo ya Makadirio ya Mapato kwa Matumizi ya Wizara ya Kilimo, 

Maliasili, Mifugo na Uvuvi kwa mwaka wa fedha 2016/2017. 

 

Mhe. Mwenyekiti, kwanza kabisa, naomba nianze kwa kumshukuru Mwenyezi 

Mungu mtukufu , Mwingi wa Rehema, ambaye ametujaalia neema ya uzima na 

afya njema na kutuwezesha kukutana hapa leo tukiwa ndani ya Baraza lako 

tukufu, tukitekeleza majukumu yetu mbali mbali ya kuwatumikia wananchi 

wetu.   

 

Mhe. Mwenyekiti, kwa dhati kabisa, napenda pia kukushukuru wewe binafsi 

kwa kunipa nafasi hii ya kuwasilisha maoni ya Kamati ya Fedha, Biashara na 

Kilimo kuhusu Makadirio ya Mapato na Matumizi ya Wizara ya Kilimo, 

Maliasili, Mifugo na Uvuvi   kwa mwaka wa fedha 2016/2017. 

 

Mhe. Mwenyekiti, baada ya maelezo hayo, napenda kuchukua nafasi hii 

kuishukuru na kuipongeza Wizara ya Kilimo, Maliasili, Mifugo na Uvuvi kwa 

kuweza kuwasilisha mbele ya Baraza lako tukufu Bajeti ya Wizara hiyo kwa 

mwaka wa fedha 2016/2017 kwa ufanisi mkubwa katika mfumo mpya wa 

bajeti unaozingatia programu ñProgram Based Budget” (PBB). 

  

Mhe. Mwenyekiti, aidha, nitakuwa mkosefu wa fadhila kama sitatoa shukrani 

zangu za dhati kwa Wajumbe na Makatibu Kamati ya Fedha, Biashara na 

Kilimo kwa mashirikiano tuliyokuwa nayo kwa pamoja katika kutekeleza 

jukumu hilo kwa pamoja, pamoja na mashirikiano tuliyoyapata kwa Wizara ya 

Kilimo, Maliasili, Mifugo na Uvuvi. Naomba niwatambue kwa kuwataja kwa 

majina Waheshimiwa Wajumbe hao  pamoja na Makatibu wake kama 

ifuatavyo:- 

1. Mhe. Yussuf Hassan Iddi  - Mwenyekiti 

2. Mhe. Hamida Abdalla Issa  - Makamo Mwenyekiti 

3. Mhe. Ussi Yahya Haji  - Mjumbe 

4. Mhe. Hamad Abdalla Rashid - Mjumbe 

5. Mhe. Shadya Mohammed Suleiman - Mjumbe 

6. Mhe. Ali Salum Haji  - Mjumbe 

7. Mhe. Bihindi Hamad Khamis - Mjumbe 

8. Mhe. Moh‟d Mgaza Jecha  - Mjumbe 

9. Ndg. Abuubakar Mahmoud Iddi - Katibu 

10. Ndg. Salum Khamis Rashid - Katibu 

 

Mhe. Mwenyekiti, ni ukweli usiopingika kuwa, wizara hii ndio uti wa mgongo 

kwa wananchi wa Zanzibar kwani imebeba sekta muhimu sana ambazo ni sekta 

ya Kilimo, Mifugo na Uvuvi ambapo wananchi wengi huzitegemea kwa ajili ya 

kuongeza kipato chao na kwa ajili ya mahitaji yao ya kila siku. Bado ipo haja 

kubwa sana kwa Serikali kupitia wizara hii kuelekeza nguvu zake zaidi ili 

kuimarisha sekta hizi nchini. Hii inatokana na ukweli kwamba, tathmini 

inaonesha kuwa mchango wa sekta hizi katika pato la Taifa kwa mwaka 2015 

umeshuka kutoka asilimia 27.9 ya mwaka 2014 hadi kufikia asilimia 19.2 

mwaka 2015.  

  

Mhe. Mwenyekiti, pamoja na umuhimu mkubwa wa sekta hizi nchini, bado 

uingizwaji wa fedha katika sekta hizi ni wa wastani jambo ambalo 

linazorotesha utekelezaji wa mipango iliyojipangia Wizara. Kwa mwaka wa 

fedha 2015/2016 iliyokuwa Wizara ya Kilimo na Maliasili imeidhinishiwa 

jumla ya Shilingi Bilioni Arobaini na Nane, Milioni Mia Moja Sabiini na Nne 

na Laki Tatu (48,174,300,000) hadi kufikia mwezi wa Aprili, 2016 Wizara 

imepata jumla ya Shilingi Bilioni Tisa, Milioni Mia Moja Themanini na Tano 

na Laki Tano Elfu Arubaini na Moja, Mia Saba na Hamsini (9,185,541,750) 

sawa na asilimia 69.6. na kwa upande wa fedha za maendeleo wizara 

ilikadiriwa kutumia jumla ya TZS Bilioni Thelathini na Nne, Milioni Mia Tisa 

themanini na tatu na laki mbili (34,983,200,000/-) hadi kufikia aprili, 2016 

fedha zilizopatikana ni TZS 11,641,070,476. 

 

Mhe. Mwenyekiti, kwa iliyokuwa Wizara ya Mifugo na Uvuvi imeidhinishiwa 

jumla ya TZS Bilioni Nne,Milioni Mia Mbili na Elfu Kumi na Saba na Laki 

Nne (4,217,400,000) ambapo hadi kufikia mwezi wa aprili, 2016 Wizara 

imepata jumla ya TZS Bilioni Mbili, Milioni Mia Nne Tisiini na Nane, Laki 

Sita na Elfu Ishirini na tano, Mia Nne na thelathini na Sita (2,498,625,436) 

sawa na asilimia 59. Na kwa upande wa fedha za maendeleo Wizara ilikadiriwa 

kutumia jumla ya TZS 12,910,100,000 hadi kufikia Aprili fedha zilizopatikana 

ni TZS Bilioni Mbili, Milioni Mia Tatu Tisiini na Moja, Laki Mbili Arubaini 

Mbili Elfu, Mia Saba Sitini na Nne (2,391,242,764) sawa na asilimia 19. 

 

Mhe. Mwenyekiti, pamoja na nia njema ya Serikali kuimarisha sekta hizi 

juhudu za ziada zinahitajika khasa kuipatia wizara hii fedha kwa wakati, ili 

wazisimamie sekta hizi kwa lengo la kuziimarisha kwa maslahi ya wananchi na 

kupunguza malalamiko kwa wadau wa sekta hizi nchini. 

  

Mhe. Mwenyekiti, wizara hii ni moja kati ya wizara ambazo zinategemewa 

kukusanya mapato kupitia sekta zake inazozisimamia, katika mwaka mwaka 

wa fedha 2015/2016 Wizara ilikadiriwa kukusanya mapato ya TZS Bilioni 

Moja, Milioni Mia Tisa na Ishirini na Mbili, Laki Saba na Hamsini na Tano 

(922,755,000)hadi kufikia Aprili,2016 Wizara kwa ujumla imekusanya mapato 

ya TZS Bilioni Moja,Milioni Mia Nane na Thamanini, Laki Saba na Tisini, 

Mia Nane Thelasini na Sita(1,680,790,836) sawa na asilimia 87.4 ya malengo 

ya Wizara. 

 

Mhe. Mwenyekiti, pamoja na jitihada kubwa inayofanywa na Wizara katika 

ukusanyaji wa mapato, Kamati yangu haijaridhishwa na asilimia ya ukusanyaji 

iliyofikiwa na wizara. Kwa hivyo, kamati inaitaka wizara kuangalia upya 

vianzio vyake vya mapato na kufanya tathmini katika suala zima la uvujaji wa 

mapato ili kuhakikisha miyanya yote inayopelekea kuvuja kwa mapato ya 

wizara hii inazibwa na hatua kali za kisheria zichukuliwe kwa yeyote 

atakayehusika na eidha kukwepa kodi au kusababisha kuvuja kwa mapato ya 

wizara.   

 

Mhe. Mwenyekiti, wizara imetoa takwimu kadhaa katika sekta ya kilimo, 

mifugo na uvuvi ili kutoa mwelekeo wa sekta hizi kujifahamu wapi tulipotoka, 

wapi tulipo na wapi tunaelekea katika sekta hizi. Ni dhahiri kuwa takwimu za 

mifugo na uvuvi zinazotolewa na Wizara bado zinatolewa kienyeji sana kwani 

maeneo mengi yanayohusika na mifugo na uvuvi hayafikiwi na hivyo 

kupelekea takwimu zinatolewa ni za kubahatisha na sio sahihi. Kamati yangu 

inaitaka wizara kuangalia upya vyanzo vya takwimu zinazotolewa na Wizara ili 

takwimu zinazotolewa zionekane kuwa vipo vianzio vya upatikanaji wa 

takwimu sahihi katika sehemu zinazohusika. 

 

Mhe. Mwenyekiti, kamati yangu inaipongeza sana Wizara kwa kuliangalia 

suala la bei ya mwani kwa jinsi wakulima wa zao hili wanavyopata tabu juu ya 

kilimo hiki ukilinganisha na bei ya zao lenyewe. Jitahada za wizara kutaka 

kuandaa utaratibu maalum wa ununuzi wa zao la mwani kupitia Shirika la 

Biashara la taifa la Zanzibar (ZSTC) kwa lengo la kuwahakikishia soko la 

uhakika la zao hili linaungwa mkono na kamati yangu kwani litaondoa kabisa 

tatizo la bei ya mwani kwa wakulima na kuwapatia soko la uhakika. Kamati 

inaiomba sana serikali iharakishe suala hili ili kupunguza kilio kwa wakulima 

wa zao la mwani. 

Mhe. Mwenyekiti, Kamati pia imeridhika kwa jitihada za uanzishaji wa vikundi 

144 vya wafugaji wa samaki, lakini Kamati inaishauri Wizara isiishie kwenye 

uanzishaji tu lakini pia iwe na ufuatiliaji juu ya maendeleo ya vikundi hivyo ili 

kujuwa mafanikio yao na changamoto zao. Kwani katika utendaji wetu jitihada 

zinaonekana sana kwenye uanzishaji wa mambo mbali mbali ya kimaendeleo 

katika jamii lakini hakuna ufuatiliaji, jambo ambalo hupelekea kutokuendelea 

kwa yale yanayoanzishwa. Hivyo, kurudisha nyuma jitihada za Serikali na 

jitihada za wananchi. 

 

Mhe. Mwenyekiti, katika kuimarisha sekta ya kilimo nchini, kamati yangu pia 

inaipongeza sana Wizara kwa ununuzi wa mbolea na dawa za kuulia magugu, 

lakini bado Kamati inasikitishwa sana na utaratibu wa ugawaji wa mbolea na 

dawa pamoja na zinavyotumiwa. Aidha, wizara ni vyema kufanya utafiti zaidi 

ili kuelewa mahitaji ya mbolea kwa wakulima wetu kwani ni dhahiri kuwa 

mbolea inayotolewa haitoshi na hivyo kusababisha malalamiko kwa wakulima 

wetu na kurudisha nyuma sekta hii ya kilimo. 

 

Mhe. Mwenyekiti, kamati yangu ililijadili kwa kina suala la ununuzi wa 

matrekta na matumizi yake kwa wakulima, kwa mujibu wa tathmini ya wizara 

ili kukidhi mahitaji ya wakulima yanahitajika matrekta 80, lakini sasa hivi yapo 

matrekta 48 (Unguja 29 na Pemba 19). Lakini kati ya matrekta hayo si chini ya 

matrekta 10 hayafanyi kazi na yanahitaji matengenezo. Kamati inaendelea 

kuishauri wizara iwe makini sana na iwatumie wataalamu wake kabla ya 

ununuzi wa matrekta ili yatumike kwa muda mrefu na kuipunguzia gharama 

serikali. 

 

Mhe. Mwenyekiti, kamati yangu pia ilijadili sana suala la uendelezwaji wa 

mashamba ya mipira, ni dhahiri kuwa mashamba haya yanaingizia mapato 

makubwa katika Serikali na kwa sasa hivi mashamba haya yamekodishwa kwa 

watu binafsi, lakini hayashughulikiwi ipasavyo jambo ambalo linapelekea miti 

mingi inakufa, mashamba yanavamiwa lakini pia hayaendelezwi kwa 

kupandwa miti mipya. Kamati inaitaka wizara kuliangalia vizuri suala hili na 

kama aliyekodishwa hayaendelezi basi mashamba haya yarudi kwenye mikono 

ya Serikali. 

 

Mhe. Mwenyekiti, kamati imefurahishwa kwa kupewa taarifa ya kukamilika 

kwa ujenzi wa kituo cha usarifu wa mazao, lakini kamati imesikitishwa sana na 

udanganyifu uliofanywa wa kutokukamilika kwa kufungwa kwa mashine na 

vifaa vya ujenzi huo na hatimae kushindwa kukamilika kama ilivyokusudiwa. 

Tunaomba sana hatua za kisheria zichukuliwe kwa yeyote aliyehusika na 

udanganyifu huo. 

Mhe. Mwenyekiti, kamati yangu inaipongeza sana Wizara kwa ujenzi wa 

Barabara za mashamba kilomita 148.5 kwa Unguja na Pemba chini ya mradi 

wa MIVARF kwa kiwango cha fusi, hata hivyo, kamati inaishauri serikali 

kupitia Wizara ya Mawasiliano kuzikamilisha barabara hizi kwa kiwango cha 

lami kwani kubakia kama zilivyo zitaharibika na hivyo kushindwa kufikia 

malengo yaliyokusudiwa na kuitia gharama kubwa serikali ya kuzijenga tena 

upya barabara hizo au kuzifanyia ukarabati. 

 

Mhe. Mwenyekiti, kamati ilifurahishwa sana baada ya kupata taarifa kuwa 

yapo mabonde mengi ya mpunga hapa Zanzibar ambapo kama yatalimwa 

mpunga yote basi yatakidhi mahitaji ya chakula kwa asilimia 80% kwa 

wananchi wa Zanzibar, Kamati yangu inaendelea kuitaka Serikali kuongeza 

juhudi katika kilimo ili tupunguze kununua vyakula kutoka nje ya nchi. 

 

Mhe. Mwenyekiti, kamati yangu inaipongeza Wizara kwa kuotesha miche ya 

mikarafuu 347,650 kwa Unguja na Pemba kwa lengo la kuimarisha kilimo na 

zao la karafuu nchini. Lakini Kamati inaiomba sana Wizara baada ya kugawa 

miche kuwe na ufuatiliaji ili kufahamu ni miche mingapi ilipandwa na mingapi 

imeshika na mingapi imekufa ili isijekuwa tathmini yetu inakuwa kubwa katika 

kuotesha miche lakini karafuu zinazovunwa hazionekanwi kuongezeka, hapo 

itakuwa hatujafanya kitu. 

 

Mhe. Mwenyekiti, tuna tatizo la bandari bubu ambazo kwa kiasi kikubwa sana 

linaathiri kupungua kwa mapato ya nchi lakini pia linaathiri katika sekta mbali 

mbali zikiwemo kilimo na mifugo kwasabubu wanyama na mbegu za mimea 

huingizwa kiholela na hatimae kupelekea kutokea kwa maradhi ya mimea na 

mifugo. Kamati yangu inaitaka serikali kwa kushirikiana na vikosi vyake vya 

SMZ kukomesha moja kwa moja tatizo hili ili kuokoa mapato ya nchi na 

madhara yote yanayotokana na tatizo hili. Lakini pia mashirikiano baina ya 

wananchi na serikali yanahitajika ili kukomesha tatizo hili. 

 

Mhe. Mwenyekiti, tatizo la matumizi ya msumeno wa moto bado lipo Zanzibar 

na linaendelea kuathiri sana miti katika maeneo tofauti ya Zanzibar, pamoja na 

jitihada zinazochukuliwa na wizara kukomesha matumizi ya msumeno wa 

moto lakini bado jitihada za ziada zinahitajika kwa wananchi kutoa 

mashirikiano kwa vyombo na taasisi husika ili kuinusuru miti yetu na hatimaye 

nchi yetu isijekuwa jangwa. 

 

Mhe. Mwenyekiti, uvuvi haramu ni tatizo jengine lipo katika visiwa vyetu 

ambalo kwanza hupoteza mapato ya nchi na kuharibu mazalia ya samaki na 

hivyo kusababisha madhara makubwa katika sekta ya uvuvi nchini. Tunaiomba 

serikali na tunaamini kuwa inaweza kukomesha moja kwa moja jambo hili ili 

tuokoe mapato yetu na kuweka matumizi mazuri ya rasilimali yetu ya bahari. 

 

Mhe. Mwenyekiti, kamati yangu inaipongeza sana serikali pamoja na wizara hii 

kwa kufikia pahala pazuri katika ujenzi wa soko la Malindi ambapo mwanzo 

lilishindwa kuanza kujengwa kwasababu michoro ya awali kutoendana na 

majengo ya Mji Mkongwe ambao upo kwenye urithi wa dunia.Tunaimani kuwa 

kwakuwa hatua zote zimeshakamilika ujenzi huu utaanza muda wowote 

kuanzia sahivi ili kuimarisha sekta ya uvuvi nchini. 

 

Mhe. Mwenyekiti, hotuba ya Mhe. Waziri imezungumzia mambo mengi sana 

na hayo ni machache tu kati ya mambo yaliyojadiliwa na Kamati yangu 

naamini yapo mengi Waheshimiwa Wajumbe watayazungumza, kwahivyo sasa 

baada ya mchango huo wa jumla naomba kwa ruhusa yako niende kwenye 

Makadirio ya Mapato na Matumizi kwa mwaka wa fedha 2016/2017 kwa 

Wazara hii ya Kilimo, Maliasili, Mifugo na Uvuvi. 

 

Mhe. Mwenyekiti, kwa ujumla kamati yangu ilipitishia Bajeti ya Wizara hii 

pamoja na marekebisho ambapo marekebisho haya yalipendekezwa na Wizara 

kwa kuongeza fedha katika baadhi ya vifungu ambavyo vilisahaulika. 

Marekebisho haya yamebadilisha jumla ya fedha katika matumizi ambapo 

kabla ya marekebisho ilikuwa ni TZS Bilioni Arobani Nane, Milioni Mia Tisa 

Arobani na Mbili, Laki Tatu (48,942,300,000) na baada ya marekebisho ni TZS 

Bilioni Arobani Nane, Milioni Mia Tisa Sabini na Saba, Laki Tatu 

(48,977,300,000).  

 

Vifungu ambavyo vimefanyiwa marekebisho ni hivi vifuatavyo:- 
Kifungu L0105  Kabla ya Marekebisho Baada ya Marekebisho 

Program Kuu ya Mipango 

na usimamizi wa Kilimo, 

Maliasili, Mifugo na 

Uvuvi 

19,481,687,000 19,516,647,000 

 

Kifungu L010502 

  

Program Kuu ya 

Mipango, Sera na Utafiti 

wa Kilimo, Maliasili, 

Mifugo na Uvuvi 

14,765,449,000 14,800,449,000 

 

Kifungu L01050205 

  

Mradi wa Kuimarisha           1,873,964,000 

Miundombinu ya masoko 

ya mazao ya Kilimo                                           

1,908,964,000 

Mhe. Mwenyekiti, katika mwaka huu wa fedha 2016/2017 Wizara inakadiria 

kukusanya TZS 2,817,599,000/. Ni imani yetu kuwa makusanyo haya 

yatakusanywa zaidi endapo kutakuwa na mikakati mizuri katika kukusanya wa  

mapato na udhibiti wa uvujaji wa mapato. Tunaiomba sana Wizara katika 

kuhakikisha kuwa tufanikisha malengo tuliyojipangia kwanza tusiwe na muhali 

katika suala la ukusanyaji wa mapato nahatua kali zichukuliwe kwa yeyote 

atakaye kwepa kulipa kodi au atakae sababisha kuvuja kwa mapato, na hilo 

tunaomba sana lizingatiwe katika maeneo yote ya ukusanyaji kodi. Lakini pia 

Kamati inaendelea kuishauri wizara isiridhike na vianzio tulivyonavyo itumie 

wataalamu wake kubuni vyanzo vipya vya mapato na jambo hili tunaamini 

linawezekana. 

 

Mhe. Mwenyekiti, katika Kifungu L0105 jumla ya TZS 28,641,000 

zimetengwa kwa ajili ya Kusimamia mapato na matumizi ya Wizara. Kwakuwa 

zipo fedha maalumu ambazo zimetengwa kwa ajili ya kusimamia mapato, 

tunaamini kuwa suala la uvujaji wa mapato katika Wizara hii halitakuwepo. 

 

Mhe. Mwenyekiti, Kamati yangu inaitaka Wizara kuyasimamia mapato ya 

Wizara hii kwa nguvu zake zote lakini maeneo yafuatayo yanahitaji usimamizi 

zaidi kwani ni maeneo ambayo yanafanyiwa udanganyifu sana na kusababisha 

kuvuja kwa mapato, maeneo yenyewe ni haya yafuatayo: 

 Ada za uuzaji wa mawe,mchanga na kokoto 

 Leseni za uvuvi 

 Mapato ya mashamba 

 Ada ya uingizaji wa wageni 

 Mapato ya mifugo 

 Mapato ya uvuvi wa bahari kuu 

  

Mhe. Mwenyekiti, kama ilivyoelezwa na Mheshimiwa Waziri kuwa Wizara ya 

Kilimo, Maliasili, Mifugo na Uvuvi ambayo Fungu lake ni L01 inazo Programu 

Kuu 5 na Programu ndogo 13. Katika utekelezaji wa Programu hizo tano 

Wizara imepanga kutumia jumla ya TZS  48,977,300,000 kwa mwaka 

2016/2017 kati ya fedha hizo TZS 15,743,300,000/ kwa ajili ya kazi za 

kawaida na 33,234,000,000/ kwa ajili ya kazi za Maendeleo ambapo katika 

fedha hizi za maendeleo TZS 1,068,000,000/ kutoka kwa Serikali ya 

Mapinduzi ya Zanzibar na 32,168,000,000/ kutoka kwa washirika wa 

maendeleo. 

Programu Kuu ya Maendeleo ya Kilimo 

 

Mhe. Mwenyekiti, katika kifungu L0101 Programu Kuu ya Maendeleo ya 

Kilimo ambayo imetengewa jumla ya TZS 6,615,744,000, ndani yake 

zimetengwa TZS 3,382,472 kwa ajili ya Maendeleo ya Huduma za Kilimo na 

Karakana ya Matrekta. Naomba sana fedha hizi ziingizwe kwa wakati ili 

kuboresha na kuimarisha kilimo na kuindeleza karakana yetu ya matrekta na 

kuacha kutengeza vyombo vya Seriklai kwa watu binafsi. Suala hili la 

kutengeneza vyombo vya Serikali kwa watu binafsi siku hizi limekuwa ni la 

kawaida sana wakati Serikali inayo maeneo yake maalum ya kutengeneza 

vyombo vyake, tunaomba sana karakana ya Serikali iwezeshwe kwa kupewa 

vifaa vya kutosha ili tuzilinde fedha zinazotumika kwa ajili ya kutengeneza 

vyombo nje ya karakani zetu.  

 

Mhe. Mwenyekiti  aidha katika Programu hii jumla ya TZS 1,068,660,000/= 

zimetengwa kwa ajili ya umwagiliaji maji. Wakati Kamati ikijadili suali hili 

ilielezwa kuwa, Wizara inadaiwa takriban TZS 600,000,000/- na Shirika la 

Umeme la Zanzibar (ZECO) kwa gharama za umeme, na umeme mwingi 

unatumika kwa ajili ya umwagiliaji maji. Kamati yangu inaishauri Wizara 

iangalie njia mbadala ya matumizi ya umeme wa jua (solar power) ili 

kupunguza gharama za matumizi ya umeme katika shughuli hii ya umwagiliaji 

maji na kuwapunguzia gharama wakulima wetu. 

 

Mhe. Mwenyekiti vile vile katika Programu hii jumla ya TZS 344,454,000/= 

zimetengwa kwa ajili ya Uhakika wa Chakula na Lishe. Kamati yangu 

inaiomba sana Serikali kuhakikisha fedha hizo zinapatika kwa wakati ili ghala 

yetu tuliyonayo iweze kutumika kwa kuhifadhia chakula hicho na kupunguza 

usumbufu kwa wananchi ikitokea kuadimika kwa chakula nchini. 

 

Mhe. Mwenyekiti katika Programu hii vile vile jumla ya TZS 1,425,000,000/= 

zimetengwa kwa ajili ya Kuimarisha Upatikanaji wa Pembejeo za Kilimo. 

Kamati yangu inaiomba sana Serikali kuingiza fedha hizi mara tu baada ya 

kupitisha bajeti hii, kwani kuna wakulima ambao wanaidai fedha kwa Wizara  

hii ambazo walikopeshwa mbegu na wakulima. Deni hili ni la muda mrefu na 

kutokuwalipa wakulima fedha zao tutakuwa tuna wavunja moyo sana 

wakulima wetu na hivyo kurudisha nyuma sekta ya Kilimo. Kamati yangu 

haitaridhia endapo madeni haya itafika bajeti ya mwakani hayajalipwa kwa 

wakulima wanaoidai Wizara. Wanaodai fedha hizo wameshalalamika mpaka 

kwenye vyombo vya habari kuonesha hisia zao. 

 

Programu Kuu ya Maendeleo ya Rasilimali za Misitu na Maliasili 

Zisizorejesheka 

Mhe. Mwenyekiti katika kifungu L0102 Programu Kuu ya Maendeleo ya 

Rasilimali za Misitu na Maliasili Zisizorejesheka jumla ya TZS 1,667,436,000 

zimetengwa. Dhumuni la Programu ni kuhifadhi na kuendeleza misitu, kupitia 

Programu hii tunaiomba sana Wizara ihakikishe kuwa misitu inahifadhiwa na 

kuendelezwa ili iwe ni kivutio kikubwa cha watalii wanaotembelea katika 

misitu hiyo, na iweze kuingiza mapato zaidi katika nchi. Lakini pia pamoja 

nakuihafadhi na kuilinda misitu yetu, Kamati inaitaka Wizara pia iitangaze 

misitu yetu ndani na nje ya nchi ili tupate wageni wengi wanaotembelea katika 

misitu yetu. Kwa maana kwamba isiishie kwenye kuhifadhi na kuendeleza 

lakini iitangaze pia ili ijulikane ndani na nje ya nchi. 

 

Mhe. Mwenyekiti katika programu hii kiasi cha TZS 1,570,725,000/= 

zimetengwa kwa ajili ya Uhifadhi na Kusimamia  Misitu na Mashamba ya 

Serikali. Kamati yangu wakati inajadili Programu hii  ilitaka kujua kuhusu 

uwepo wa hati miliki kwa mashamba ya Seriklai kama ni njia moja ya 

kuhifadhi na kusimamia mashamba hayo, Kamati ilielezwa kuwa Serikali inayo 

jumla ya mashamba 52, kati ya hayo mashamba 12 yameshapatiwa hati miliki 

na mashamba 40 bado hayajapatiwa. Kamati inaitaka Serikali kwa kushirikiana 

na Wizara ilifuatilie suala hili la upatikanaji wa hati miliki ya mashamba ya 

Serikali yaliyobaki kwani uvamizi wa mashamba haya unaendelea siku hadi 

siku. 

 

Programu Kuu ya Maendeleo ya Mifugo 

 

Mhe. Mwenyekiti katika kifungu L0103 Programu Kuu ya Maendeleo ya 

Mifugo jumla ya TZS 1,760,746,000/= zimetengwa. Fedha hizi zimetengwa 

kwa ajili uzalisahji wa mifugo na huduma za utabibu wa mifugo.  

 

Mhe. Mwenyekiti naomba nieleze kuwa Wizara hii kupitia Idara ya Mifugo ina 

mifugo 95 kati ya hiyo 75 ni ng‟ombe ambao kati ya hao shamba la Pangeni 

lina ng‟ombe 44 na Chamanangwe 31 na Kitumba mbuzi 20. Kwakuwa, 

Wizara kupitia Idara hii ambayo ndio tegemeo kwa wafugaji tulitarajia tuone 

idadi kubwa ya mifugo ili iweze kuwasaidia wafugaji wengine, lakini Kamati 

yangu inasikitishwa sana kuona kuwa katika mashamba haya wapo 

wafanyakazi wa Serikali ambao wanalipwa mishahara na Serikali 

kushughulikia mashamba hayo lakini idadi ya mifugo iliyopo hairidhishi. 

Tunaomba Serikali kupitia Wizara ya fedha iipatie idara hii fedha ili idadi ya 

mifugo iongezeke na  izalishe mifugo kwa wingi na hatimae kuweza 

kuwasaidia wafugaji. 

 

Mhe. Mwenyekiti Katika Programu hii jumla ya TZS 106,540,000/= 

zimetengwa kwa ajili ya Kudhibiti Maradhi ya Mifugo. Maradhi ya mifugo 

yapo na yanaathiri sana sekta hii ya mifugo kwa wafugaji wote walioko Unguja 

na Pemba. Tunaamini fedha hizi zitapatikana ili kudhibiti moja kwa moja 

maradhi ya mifugo. Lakini Kamati yangu imesikitishwa sana baada ya kuona 

kuwa katika Idara hii ya mifugo kwa upande wa Unguja wapo madaktari 10 na 

kwa Pemba yupo (1) mmoja tu. Tunaomba sana Wizara iliangalie sana suala 

hili kwani wataalamu wanahitajika kwa wingi kwa pande zote mbili ili 

kuinusuru mifugo yetu na maradhi. 

 

Programu Kuu ya Maendeleo ya Uvuvi 

 

Mhe. Mwenyekiti katika L0104 Programu Kuu ya Maendeleo ya Uvuvi jumla 

ya TZS 19,416,727,000/= zimetengwa. Fedha hizi zimetengwa kwa ajili ya 

kuimarisha ufugaji wa mazao ya baharini na Maendeleo ya uvuvi na hifadhi za 

baharini, katika fedha hizo jumla ya TZS 15,045,000/= kwa ajili ya Kuimarisha 

Kilimo cha Mwani lakini pia TZS 2,297,000/= zimetengwa kwa ajili ya 

kuimarisha Usarifu na Uongezaji Thamani wa Zao la Mwani. Tunaimani kuwa 

fedha hizi zitaingizwa kwa wakati ili kupunguza kilio kwa wakulima wa mwani 

na ni matarajio yetu kuwa uzalisaji wa mwani utaongezeka zaidi endapo fedha 

hizi zitapatikana. 

 

Mhe. Mwenyekiti vile vile katika Program hii jumla ya TZS 9,000,000/= 

zimetengwa kwa ajili ya Kusimamia Mali za Wizara na Manunuzi kwa Mujibu 

wa Sheria. Mhe. Mwenyekiti kwa ujumla Wizara hii ni Wizara pekee ambayo 

inazo mali nyingi sana za Serikali hasa vyombo vya moto kama vile magari, 

pikipiki, matrekta nakadhalika ambavyo vinahitaji kusimamiwa vizuri ili 

vitumike kwa madhumuni yaliyokusudiwa na Serikali. Kamati yangu inapata 

mashaka sana juu ya fedha hizi zilizotengwa kwa ajili ya usimamizi wa mali za 

Wizara ukilinganisha na idadi ya vyombo vilivyomo ndani ya Wizara hii. 

Pamoja na ufinyu wa fedha hizo Kamati yangu inaitaka Wizara kuhakikisha 

kuwa mali za Wizara zinatumika kwa madhumuni yaliyokusudiwa na sio 

vyenginevyo. 

 

Mhe. Mwenyekiti Aidha, katika Programu hii jumla ya TZS 14,970,993,000/= 

zimetengwa kwa ajili ya Kuimarisha Uvuvi wa Bahari Kuu. Mheshimiwa Spika 

suala hili la uvuvi wa bahari kuu limekuwa likizungumzwa sana katika Baraza 

lako tukufu, tunaomba sana Serikali iharakishe kuanzishwa kwa uvuvi wa 

bahari kuu kwani rasilimali yetu kubwa visiwani ni bahari. Kamati yangu 

pamoja na Wajumbe wa Baraza lako tukufu tunaamini kuwa kuanzishwa uvuvi 

huu kutaimarisha uchumi wa Zanzibar kwani kutaingiza mapato mengi katika 

nchi na kutaongeza ajira kwa vijana. 

 

Mhe. Mwenyekiti matumizi ya rasilimali ya bahari katika kisiwa chetu bado ni 

madogo sana hususan katika suala la uvuvi, kwani bado tunatumia uvuvi wa 

kienyeji, jambo hili limepelekea sasa hivi katika visiwa vyetu tunaagiza samaki 

kutoka nje jambo ambalo ni la kusikitisha sana, takwimu za upatikanaji wa 

samaki kwa Zanzibar kwa mwaka 2015 ni tani 34,104 wakati nchi kama China 

inavua samaki tani 49,467,463 Peru inavua samaki tani 9,416,285 na India 

6,318,639 na zipo nchi nyigi ambazo zinavua samaki wengi sana na 

zimeendelea kupitia sekta hii ya uvuvi. 

 

Tunaiomba sana Serikali suala hili sasa sio la kuzungumzwa tena bali ni la 

kuanza kufanyiwa kazi kwani tumeshuhudia kuwa zipo nchi nyingi ambazo 

zimeendelea kwa matumizi mazuri ya rasilimali ya bahari na sisi tuwe ni 

miongoni mwa nchi hizo. 

 

Tunaishauri Serikali itafute wawekezaji wa ndani au nje katika suala hili la 

uvuvi wa bahari kuu ili rasilimali yetu ya bahari itumike kwa maslahi ya 

wananchi wa Zanzibar na kuinua uchumi wetu. Tunaomba sana katika Wizara 

hii kipaombele cha Wizara katika bajeti ya mwaka huu iwe ni kuanzishwa kwa 

uvuvi wa bahari kuu. 

 

Programu Kuu ya Mipango na Usimamizi wa Kilimo,Maliasili,Mifugo na 

Uvuvi 

 

Mhe. Mwenyekiti katika kifungu L0105 Programu Kuu ya Mipango na 

Usimamizi wa Kilimo, Maliasili, Mifugo na Uvuvi jumla ya TZS 

19,481,647,000/= zimetengwa, ambapo ndani yake zipo programu ndogo za 

utawala na uendeshaji wa kazi za kilimo, maliasili, mifugo na uvuvi. Katika 

Programu hii jumla ya TZS 352,830,000/= zimetengwa kwa ajili ya 

kuwajengea uwezo wa kitaaluma wafanyakazi. Mhe. Mwenyekiti katika 

kifungu hiki Kamati yangu ilichukuwa muda mrefu kujadiliana na Wizara ili 

kupatiwa maelezo ya fedha hizo kuzielekeza kwenye kusomesha wafanyakazi 

badala ya kuimarisha kwenye kilimo chenyewe. Tatizo lilipo ni kuwa, Zanzibar 

tunayo Bodi yetu ya Mikopo kwanini wafanyakazi hawa wasisomeshwe na 

Bodi ya Mikopo ili kuokoa fedha hizo kwenda kwenye kilimo, na kwakuwa 

wanaosomeshwa ni wafanyakazi ingekuwa rahisi fedha hizo kurudishwa ili 

wasomeshwe watu wengine.  

 

Mhe. Mwenyekiti Kamati imeelezwa kuwa wafanyakazi wengi ambao 

wanasomeshwa na Wizara wana umri zaidi ya miaka 35 ambapo moja ya 

vigezo vya kupata mkopo mtu awe na umri usiopungua miaka 35. Kwa msingi 

huo, Kamati yangu inashauri kuwa Wizara ya Elimu kupitia Bodi ya Mikopo 

sasa iangalie uwezekano wa kusomesha  wafanyakazi ambapo faida mbili 

zitapatikana; kwanza fedha zitakazotumika kwa ajili kuwafundisha zitakuwa na 

uhakika wa kuwarudishwa na la pili tutaokoa fedha nyingi katika mawizara 

ambazo zinatumika kuwasomesha wafanyakazi, jambo ambalo baadhi yao 

wakishakusomeshwa huwa wanahama kwenye zile taasisi na hivyo malengo 

yaliyokusudiwa kutokufikiwa. 

 

Mhe. Mwenyekiti katika Programu hii jumla ya TZS 8,044,968,000/= 

zimetengwa kwa ajili ya Kuimarisha uzalishaji wa mpunga. Kamati yangu 

inaipongeza sana Wizara kwa kutenga fedha maalum kwa ajili ya kuzalishaji 

mpunga, na kama tunavyofahamu kuwa chakula kikuu kwa wananchi wa 

Zanzibar ni wali ambao unatokana na mpunga. Kamati yangu inaiomba sana 

Serikali iipatie Wizara fedha hizo huku ikizingatia kuwa mabonde yetu 

tuliyonayo yatumike ipasavyo na kwa utaalamu ili tuzalishe mpunga kwa wingi 

na tupunguze kuagiza mchele kutoka nje ya nchi. 

 

Mhe. Mwenyekiti naomba nitoe angalizo kwa Serikali kuwa katika miradi ya 

maendeleo iliyomo ndani ya Wizara hii ambapo jumla ya TZS 

33,234,000,000/= zimetengwa kwa ajili ya kazi za Maendeleo, katika fedha hizi 

za maendeleo TZS 1,068,000,000/= kutoka kwa Serikali ya Mapinduzi ya 

Zanzibar na 32,168,000,000/= kutoka kwa washirika wa maendeleo. Katika 

sekta hii muhimu fedha nyingi tumeziweka kwa washirika wa maendeleo 

ambazo upatikanaji wake sio wa uhakika, kwa maana kuwa zikikosekana hizo 

fedha miradi hii haitafanyika na kutokufanyika kwa miradi hii tutakuwa 

tunazirudisha nyuma sana sekta hizi. Kwahiyo, kuna haja kwa Serikali 

kuingalia miradi hii kwa jicho jengine ili tuhakikishe kuwa miradi inatekelezwa 

hata kama fedha hizi hazikupatikana kutoka kwa washirika wa maendeleo.  

 

HITIMISHO 

Mhe. Mwenyekiti  Kamati ya Fedha, Biashara na Kilimo imeyakubali  

mapendekezo ya Makadirio ya Mapato na Matumizi ya Wizara ya 

Kilimo,Maliasili, Mifugo na Uvuvi  kwa mwaka wa fedha 2016/2017, na 

inawaomba Waheshimiwa Wajumbe wako wote waijadili, watoe  mapendekezo 

yao na hatimae kuipitisha Bajeti hii muhimu. Pia Napenda kuwashukuru 

Waheshimiwa Wajumbe wa Baraza lako tukufu kwa kunisikiliza kwa makini 

na utulivu wa hali ya juu wakati wote nilipokuwa nikiwasilisha hotuba hii. 

Mhe. Mwenyekiti  naomba kuwasilisha. (Makofi) 

 

Mhe. Ali Suleiman Ali: Ahsante sana Mhe. Mwenyekiti, awali ya yote 

namshukuru Mwenyezi Mungu kwa kuniwezesha kusimama hapa kuchangia 

hotuba ya Mhe. Waziri wa Kilimo, Maliasili na Uvuvi. 

Mhe. Mwenyekiti, kwa dhati kabisa nampongeza Mhe. Waziri na Naibu 

Waziri, Katibu Mkuu, Naibu Katibu Mkuu na watendaji wote wa Wizara hii 

kwa juhudi zao kubwa kuhakikisha kwamba Zanzibar inakuwa salama juu ya 

upatikanaji wa chakula cha kutosha kwa manufaa ya nchi yetu. Pia nimshukuru 

sana au nimpongeze sana Mhe. Rais wa Zanzibar na Mwenyekiti wa Baraza la 

Mapinduzi kwa kumteua Mhe. Hamad Rashid Mohammed na kuona kwamba 

uwezo wake na mwelekeo wake unalingana na kazi aliyompa, nampongeza 

sana kwa juhudi hii hasa tukizingatia kwamba baadhi ya maeneo yakitangazwa 

utasikia kwenye mawio wapi ashafika. Mimi nampongeza sana yeye na Naibu 

wake na watendaji wake. (Makofi) 

 

Mhe. Mwenyekiti, tunaamini kwamba katika nchi yetu au nchi yoyote duniani 

chakula ni silaha kubwa sana kwa maisha ya binaadamu duniani, bila ya 

chakula huwa ni tafaruki katika nchi hiyo niseme kwamba juhudi kubwa 

zinaendeshwa katika nchi yetu juu ya kuhakikisha kwamba kilimo kinapatikana 

na kinaendelezwa kwa maslahi ya wananchi wetu.  

 

Bahati mbaya Mhe. Mwenyekiti kwa hapa kwetu Zanzibar ni miaka mingi 

ukiacha wakati huo sisi wanafunzi tunashuhudia maeneo mbali mbali mabonde 

ya Kibokwa, Nguli, Cheju na kwengineko wanafunzi tulitolewa Upenja 

tunapelekwa kuvuna tu mpunga ulikuwa unashindikana kuvunwa lakini bahati 

mbaya kila muda unavyokwenda hatima ile inapungua. Tukiri kwamba bado 

tuna kazi kubwa hasa tukiangalia kwamba kilimo chetu hakitoshelezi kwa watu 

wetu hapa Zanzibar. 

 

Mhe. Mwenyekiti, kuna mambo ambayo yalikuwa yanafanyika hapo zamani na 

sasa hivi Serikali inajitahidi yafanyike ili kuwasaidia wakulima wetu, matrekta 

ni silaha kubwa sana ya kilimo au ni zana muhimu sana ya kilimo bila ya 

matrekta Mhe. Mwenyekiti, tutakuja hapa tutaleta programu hii na nyengine, 

lakini bado chakula hakitoshelezi au mpunga hautoshelezi kutokana na kilimo 

chetu kuwa finyu. Naiomba sana Serikali tuliangalie hili la matrekta tukiwa na 

matrekta ya kutosha kilimo kitaongezeka, wakati wa uhai wake Mhe. Rais wetu 

wa kwanza Mzee Abeid Amani Karume, akichukua matrekta kila eneo ya 

kutosha lakini tunasema kwamba wakati umebadilika sasa hivi matrekta yale 

yamepungua. 

 

Kwa mfano Mhe. Mwenyekiti, ukienda Cheju, Kilombero au bonde lolote la 

mpunga katika nchi yetu kilio kikubwa kilichokuwepo matrekta hayatoshi na 

matrekta hakuna baadhi ya maeneo. Kwa hivyo namuomba Mhe. Waziri kwa 

juhudi yake hii aliyoionesha na mbio zake hizi kwa kilio hichi tunaamini 

mafanikio yakipatikana matrekta ya kutosha zao la mpunga litafanikiwa katika 

nchi yetu, naiomba Serikali isaidie kwa hali na mali juu ya suala hili. 

 

Jengine Mhe. Mwenyekiti, suala la kilimo linaambatana na mbolea leo 

imakuwa kero mbolea haitoshi na baadhi ya maeneo haipatikani kabisa, 

nimuombe sana Mhe. Waziri, Naibu Waziri na watendaji wao hili waliangalie 

kwa hali na mali, kwa sababu bila ya mbolea mafanikio pia hakuna,  ardhi yetu 

imeshachoka na ardhi yetu ya miaka tokea mababu na mababu zetu hadi leo 

tunaendelea na miundombinu hiyo hiyo. Kwa hivyo, naiomba Wizara hili iende 

mbio ijitahidi mbolea ipatikane ya kutosha na kwa wakati ili wananchi wetu 

wanufaike katika kilimo chao wanacholima siku hadi siku. 

 

Mhe. Mwenyekiti, kuna jengine kubwa ambalo tunashukuru au nawashukuru 

sana wakulima wetu wanajitahidi katika kilimo cha muhogo, viazi vitamu, 

migomba kwa hivyo hilo linasaidia katika chakula chetu cha kila siku hasa 

ukizingatia kama mwezi huu mtukufu wa Ramadhani wenzetu hawa 

wanajitahidi kulima kilimo hicho ili kuwanufaisha wananchi wetu katika siku 

hizi na nyenginezo za kawada. Lakini nina masikitiko makubwa sana Mhe. 

Mwenyekiti, serikali ilitoa azimio la kuzuia ukataji wa minazi, lakini bado hilo 

lipo na linaendelea na ukipita katika viwanda vya kutengeneza milango, 

madirisha, minazi michanga utaikuta imekatwa au inatengenezewa mbao hizo 

ambazo hazistahiki.  

 

Niiombe serikali kama kweli tulizuia mambo kwa manufaa ya nchi isiingizwe 

mifuko ya plastiki hali imeonekana imenawiri serikali inaweza lolote inalotaka 

lakini na hili tuliangalie kwa macho ya mbali kabisa kwa sababu Mhe. 

Mwenyekiti, leo pamoja na kusema baadhi ya watu kwamba tuna mafanikio 

katika kilimo, tuna mafanikio katika chakula bado tuna matatizo kwa jamii yetu 

wanaotumia nazi.  

 

Leo nazi bei ya kawaida unainunua shilingi elfu moja mia tatu au elfu moja na 

mia mbili kwa kuanzia hii ni adha na shida kwa sababu zanzibar, hii hii ilikuwa 

inasafirisha mafuta ya nazi na nazi zenyewe kupeleka nje. Leo tunaagiza nazi 

kutoka Bara kuja hapa si mbaya, kwa sababu tunapeana yule analeta na sisi 

tunapeleka hiki. Lakini niseme tu kwamba hili ni suala sugu na wizara lazima 

ilikalie kidete minazi yetu isikatwe ovyo. 

 

Mhe. Mwenyekiti, jengine maendeleo ya uvuvi mara nyingi husema 

nikisimama hapa uvuvi kama serikali itajitahidi na kama serikali itatafuta rai 

mbali mbali bado uvuvi wetu wa zanzibar unaweza kukua na wananchi wetu na 

vijana wakapata ajira ya kutosha. Bahati mbaya hivi sasa havi Mheshimiwa hali 

ya samaki ngumu na wananchi wana shida sana kumla samaki, ziko siku 

huwezi kumnunua samaki. Kwa hivyo niiombe wizara itafute kila njia au 

ijiandae kwa kila hali kutafuta wataalam wetu kutoka nje tuliambiwa kuna 

Veitnam kuna wengine wanatoka wapi waje wawasaidie vijana wetu 

wawapatie boti za kutosha, zana za kuvulia ili zao hili la samaki liwanufaisha 

wananchi wetu. Tatizo la samaki limezidiwa na walaji mahoteli na 

kwengineko, si vibaya kwanza tunatafuta ajira kwa wananchi wetu. Lakini 

niiombe serikali au wizara hili iliangalie itafute zana za kutosha. 

 

Jengine nitaliuliza Mhe. Waziri ninafikiri na yeye atakuwa na kumbukumbu 

kwama hii Idara ya Uvuvi iliwahi kupeleka matumbawe ambayo yalikufa wao 

wakapachika matumbao yao mapya je, yameleta manufaa kiasi gani katika 

harakati za uvuvi au kwa kuzalisha samaki. Kwa sababu matumbawe mengi 

Serikali ilitumia pesa nyingi kuyatoa huko nchi kavu kuyapeleka baharini au 

bahari kuu kuhakikisha, kwamba yanazalisha samaki kwa wingi. Hili nitataka 

nije nipate jibu ili wananchi wetu waelewe kwamba yale matumbawe 

yaliyopelekwa yamenufaisha.  

 

Mhe. Mwenyekiti, suala la ufugaji, ufugaji ni uti wa mgongo wananchi wetu 

wanajitahidi kufuga ng'ombe, mbuzi, kondoo, kuku na kadhalika. Lakini 

nimuombe sana Mhe. Waziri bado wananchi wetu wasaidiwe kutokana na rai 

mbali mbali, baadhi ya maeneo watu wanalalamika ng'ombe wanaachiwa ovyo 

na hasa tukizingatia kweli Zanzibar yaani Unguja na Pemba naweza kusema 

hatuna maeneo ya kutosha kuwalisha wanyama wetu.  

 

Kwa hivyo huu ufugaji ni mzuri lakini ningeomba sana Serikali pia itoe kauli 

kwamba wakati huu ni wa harakati za kila mtu na maslahi yake na maisha 

yake. Mkulima anategemea mazao yake na mfugaji anategemea wanyama 

wake, kwa hivyo twende sambamba, tusiingiliane katika maeneo yetu. Hili 

nalishukuru au ninamshukuru sana Mhe. Waziri na hili analiona, pia yuko 

katika harakati za kufatilia. 

 

Lakini katika ufugaji pia kuna samaki wenzetu wamenufaika hasa Pemba kule 

na hususan maeneo ya Micheweni na kwengineko, kwamba samaki wanafugwa 

na mazao mazuri wanapata na wanapata mahitaji ya kila siku katika maisha 

yao. Hapa Zanzibar tuna mikoko mingi baadhi ya maeneo, hebu tutafute tukae 

vizuri katika ufugaji huu tunaweza kufanikiwa. 

 

La mwisho Mhe. Mwenyekiti, ufugaji wa nyuki ni ufugaji muhimu sana lakini 

kwa hapa kwetu Zanzibar hatujaupa kipa umbele sana sasa hivi. Niiombe 

wizara vijana wetu wengi na wakulima wetu wengi kama watapewa taaluma ya 

kutosha wataingia katika ufugaji huu wa nyuki kuliko kwenda baharini kuvua. 

Ninamuomba sana Mhe. Waziri tukamuige Mhe. Waziri Mkuu Mstaafu 

aliyepita alikuwa rafiki yako sana Mheshimiwa, Mhe. Pinda. Mheshimiwa 

aliifanya kazi kubwa na kafanya kazi nzuri mpaka leo watu wanakwenda 

kusoma kwake kutoka sehemu mbali mbali.  

 

Ninamuomba sana Mhe. Waziri tunayo baadhi ya maeneno hata katika sehemu 

mbali mbali kama vijana wetu tutawaelimisha vizuri na watapata mafunzo 

watapata ajira nzuri na serikali pia itapata manufaa kwa sababu asali 

inasafirishwa nje ya nchi.  

 

Kwa hivyo, Mhe. Mwenyekiti, mimi baada hayo machache mimi mwenyewe 

binafsi na naamini kwa niaba ya wananchi wangu wa Jimbo la Kijitoupele, 

tunaitakia kheri hotuba hii ya Mhe. Waziri na ninaiunga mkono asilimia mia 

moja na nawaomba wamshauri wamsaidie. Ahsante sana. 

 

Mhe. Nadir Abdul-latif Yussuf Al-Wardy: Ahsante sana Mhe. Mwenyekiti, 

kwanza kama kawaida yangu nimshukuru Mwenyezi Mungu sana, kwa 

kunijaalia uzima, afya na kila lililokuwa zuri. Vile vile, nimpongeze sana 

Mheshimiwa Rais wetu wa Zanzibar Mhe. Dkt. Ali Mohammed Shein kwa 

uteuzi wake makini wa kumteua Mhe. Waziri Mhe. Hamad Rashid Mohamed, 

kuwa waziri wa wizara hii. Vile vile nimpongeze Naibu Waziri pamoja na 

viongozi wote wa wizara kwa kazi zao nzuri na ushirikiano wao mzuri.  

 

Mimi nitaende kwenye ushauri pamoja na mambo ya kilimo, nitayazungumzia 

mifugo, uvuvi na maliasili. Mimi ningemuomba kumwambia Mhe. Waziri 

kwamba wizara yake ingekuwa inahusika na viwanda basi ingekuwa moja ya 

wizara tajiri sana Zanzibar au ina uwezo mkubwa sana. Lakini ninachomuomba 

ashirikiane na Waziri wa Biashara, Viwanda na Masoko ili wizara yake ije juu 

zaidi kuliko tunavyoona katika masuala ya bajeti yake. 

 

Nitaanza na suala la mifugo; suala hili kuna masuala ambayo nyama nimeona 

hapa kama nyama ya ng'ombe 2015, kuna karibu tani 5,300, hizi nyama Mhe. 

Waziri, kwa kushirikiana na Waziri wa biashara na Viwanda, basi 

kingefunguliwa kiwanda (small industry and medium industry) tungeweza 

kuuza nyama kwenye mahoteli makubwa makubwa Zanzibar pamoja na 

Pemba. Hata na watu binafsi wanaotaka kununua.  

 

Kwa sababu gani nikasema hivyo, mahoteli yote Zanzibar wananua nyama 

kutoka nchi za nje, zinaletwa mahoteli makubwa. Zinatoka South Africa, 

zinatoka nchi tofauti lakini kiwanda kidogo kama hiki ambacho sio kikubwa 

mimi naanamini serikali kwa kushirikiana na hata mtu binafsi, inao uwezo wa 

kutengeneza nyama ya ng'ombe, ya mbuzi, ya kondoo zikawa supplied katika 

mahoteli na pia kusafirisha nje ya nchi, hasa nchi za karibu karibu za kiarabu. 

Wengi wananunua kutoka Somalia na sehemu nyenginezo. Sisi tungefaidika na 

suala hili basi hata na wizara yake ingefaidika zaidi kimapato. 

 

Vile vile, nitaenda kwenye masuala ya viwanda, nimshauri Mheshimiwa waziri 

ninajua sio wizara yake lakini kutokana na vitu alivyokuwanavyo vinaafaa 

kufanya viwanda.  

 

Suala la samaki, vile vile, tuna bahari kubwa sana lakini cha ajabu Mhe. Waziri 

inasikitisha na sijui nani aliyeruhusu mambo haya kwamba leo tunakula Perdue 

wa samaki. Tumeanza kuku sasa hivi kuna samaki. Wafanyabiashara wote wale 

wanaouza samaki wadogo hawanunui tena kwa wavuvi wetu  local yaani 

nimekusudia wazanzibari wenyewe. Wananunua pale kwenye makontena, 

asubuhi wameshafika na vihonda na baskeli wanauzia watu samaki wabovu 

waliokuwa washakaa sana.  

 

Mhe. Waziri ningekuomba sana kama upo uwezekano wa samaki wale 

wakakaguliwe kiwango chao kwa sababu mimi binafsi nimeshawahi kumtuma 

mtu wangu akaninunulie nakula kama pira lile, sio samaki test yake. Yaani 

unahisi test ya rubber kabisa. Mhe. Mwenyekiti, tuna samaki wa kutosha la 

kama hawa wavuvi wadogo serikali kwa kupitia wizara yako itasaidia wavuvi 

kupata boti japo moja moja kila mkoa, ili wakaenda deep sea wenyewe watu 

local wakavua, basi mimi ninaamini tutapata samaki fresh na wazuri wenye 

afya na vile vile tutaweza kufanya kiwanda kidogo vile vile kwa kushirikiana 

na Wizara yaViwanda. Kwa sababu tuna samaki wa kutosha wa kutumia 

wenyewe na wa kupeleka nje ya nchi. Haijafika hatua ya kutumia samaki wa 

kutoka nchi za nje. Tunatakiwa sisi ndio tutoe sio tuletewe. 

 

Mhe. Waziri, samaki wale wako chini ya kiwango. Vile vile Mhe. Waziri 

ningekuomba sana mkashirikiana mkawasaidia hawa wafugaji wa kuku. Kwa 

sababu kama nilivyosema sasa hivi imekuwa hatari tunauziwa mapeduu, kuku 

mpaka unamuogopa kumla kwa ukubwa wake kwa masindano. Wakati 

Zanzibar tuna kuku wazuri tu, watu wanaozalisha kuku wapo na kama hawana 

uwezo wasaidiwe hata kwa njia ya mkopo lakini tule vitu fresh. Watu wanatoka 

nchi za nje wanaisifu Zanzibar, ina vyakula vizuri, ina mambo mazuri lakini 

sasa tumeshakuwa sisi ndio tunauziwa vitu fake  vile vitu original hatuvipati. 

 

Mhe. Waziri, mimi ushauri wangu niliingia kwenye mada mbili tofauti; 

masuala ya viwanda kwa kumshauri, vile vile nchi za wenzetu hasa za uarabuni 

fruits kama matikiti, mihogo ni vitu ambavyo tunaweza kufanya wenyewe 

viwanda vidogo hivi, kwa kupitia wizara yako hii hii ya mifugo, kilimo na 

mambo mengine kufanya viwanda tukapeleka nchi za nje. Haina haja sisi vitu 

kama matikiti siku za season mpaka yanaoza Zanzibar yalivyokuwa mengi. 

Tupelekeni nchi za nje - Oman, Dubai,Qatar, Kuwait wananunua kutoka 

Thailand, wakati Thailand na Oman ni mbali kuliko kutoka Zazibar kwenda 

Oman.  

 

Zanzibar kwenda mpaka Oman kama masaa 5 kwa ndege, wakati Oman 

kwenda Thailand si chini ya masaa saba mpaka saba na nusu, lakini zile fruits 

zote zinatoka Thailand kupelekwa nchi za kiarabu. Kwa nini sisi tusipeleke 

wenyewe, mihogo tukawauzia, mafenesi wanapenda, shoki shoki tukazipeleka 

kule kwa njia kama hizo, ili wananchi upande wa kilimo wakafaidika. 

 

Mhe. Mwenyekiti, vile vile, ninende kwenye suala la uvuvi haramu, kwa kweli 

uvuvi haramu ni mwingi sehemu nyingi. Mimi ningeomba sana Mhe. Waziri 

kwa wizara yako ungeidhibiti sana kwa hawa wote wanaovua bila ya kibali au 

bila ya amri ya serikali kupitia wizara yako wanaovua kwa njia ya mabomu, 

kwa njia ya sumu wanaharibu kweli kweli samaki na bahari yetu na itafika 

hatua tunaweza tukaja tukala samaki wakatuathiri afya zetu bila kujijua. 

 

Mhe. Waziri, vile vile ningekushauri wizara yako ikashirikiana pia na baadhi 

ya vikosi kama KMKM mbali ya wizara yako kupata angalau speed bot  ikawa 

wale watendaji wako wanapiga doria bila hata kupata taarifa kutoka kwa watu 

binafsi, wizara yako ifanye doria vile vile ikakamata hawa watu au wawe na 

boti ndogo tu zenye speed zinazoweza kuchukua watu sita, watano zikafanya 

kazi sio lazima boti kubwa zinayokunywa mafuta sana. Ni boti ndogo zipo 

zinachukuwa watu sita lakini speed boat na bei zake ni between 30,000,000 

mpaka 40,000,000, hazina bei kubwa sana hata hivyo. 

 

Mhe. Mwenyekiti, vile vile niende kwenye maliasili, kwa kweli mimi 

nazungumzia masuala ya makobe. Hili suala lazima tulizungumze na ninaamini 

inawezekana ikawa hulijui na siwezi kukulaumu, kwa sababu wizara hii 

ulikuwa hupo, lakini natoa wasia wangu, natoa ushauri wangu kwako na wizara 

yako. Kobe Mhe. Waziri wanaibiwa, kobe wa Zanzibar wanapelekwa nchi za 

nje na wanauzwa. Vile vile  colobus monkeys tunaambiwa wapo Zanzibar tu 

dunia nzima lakini nchi za nje mimi nishawakuta colobus monkey sijui 

wamefika vipi.  

 

Mhe. Waziri, ningekuomba sana hawa kobe na hawa kima punju tunaowaita 

colobus monkeys mufanye ziara maalum ya kwenda nchi za nje zenye zoo 

mkenda mkakagua kwanza kama wakaguzi tu halafu mkawakamata wale 

wenye zile zoo au serikali yenyewe mkawashtaki wamefikaje kule wakati hawa 

tunazungumza kobe wa Zanzibar na colobus monkeys wa Zanzibar. 

 

Mhe. Waziri, mimi colobus monkeys nimewaona mwenyewe, nitakumbuka 

nchi gani nimewaona lakini nimeshangaa sana kwamba kima wetu nimewakuta 

kule nje. Kuhusu kobe wanauzwa Asia, kobe wa Zanzibar wengi sana 

wameshaondoshwa, si chini kobe 1000 na huko nje wanauzwa pair ndogo tu, 

wale wawili si chini ya dola 30 wanauziana.  

 

Sasa Mhe.Waziri ninakupa habari kwa sababu inawezekana kuna mambo 

yanafichwa lakini naliweka hadharani na mimi binafsi kama Mwakilishi wa 

Jimbo la Chaani nawapa onyo sana wanaofanya kazi hizo za kutuondoshea 

maliasili zetu, wakenda kuzipeleka nje. Kwa sababu itafika hatua mtu anataka 

kuja Zanzibar kuona monkey itakuwa haji tena Zanzibar, atahiari ende nchi za 

Asia karibu akawaangalie. Kwa sababu kama mimi naweza kwenda nchi moja 

pengine nimependa yale majumba ya ghorofa nikayaangalie, sasa kuna wageni 

wanakuja Zanzibar kwa ajili ya wale kima tu na wale kobe itakuwa hawaji.  

 

Mimi ningeomba sana mngefanya ziara maalum nchi ambazo zina zoo 

mnazijua, kawakagueni ikiwa kwa njia ya serikali ikiwa kwa njia ya 

private.Vile vile muwashtaki na penalty kubwa sana ifanyike na wale 

wanaokamatwa wachukuliwe hatua. Hili nimesema Mhe. Waziri nikueleze na 

lipo na nina uhakika nalo. 

 

Vile vile masuala ya kwenye maliasili tuna forest kama Jozani forest, tuna 

Ngezi forest Pemba na kuna misitu mengine. Hii Mhe. Waziri mimi 

ningeshauri vile vile ikatumika kwa njia ukashirikiana wewe binafsi Mhe. 

Waziri na Mhe. Waziri wa Habari Utalii na Michezo mkafanya hii misitu, hata 

mkaitengeneza watu wakaja ku-act michezo. Michezo kama mfano hollywood 

wana-act michezo ya kivita ndani ya misitu; michezo kama majini, gorilla, 

wale wanapokwenda ku-act inakuwa hakuna gorilla kweli ni kompyuta zile, 

lakini ile misitu tuitengeneze kwa njia ya kupata masoko. 

 

Vile vile, kuna nchi kama United State of America wana kitu wanaita 

hollywood film city na vile vile ukenda India Hydrabad kuna ramuj film city 

hapo ukenda katika mji huu umetengenezwa special kwa ajili ya ku-act 

michezo. Unaweza ukakuta hapa mji kama mji Mkongwe hapa ukakuta sijui 

kuna train, hapa kuna garden, hapa kuna maji, kuna mamba alimradi 

ningeomba Zanzibar tuna maeneo mengi tumeyaweka hayana kazi yoyote. 

Serikali kwa kushirikiana na investors ambao wanataka kufanya masuala haya, 

basi ijitolee iwape haya maeneo yatengenezwe, ili Zanzibar ipendeze zaidi 

yasikae tu na misitu. 

 

Mhe. Mwenyekiti, vile vile ningezungumzia suala la mifugo. Mhe. Waziri nchi 

nyingi kama kufuga ng'ombe wanajengewa kila state au kila mji au kila vijiji 

wanajengewa kama sehemu ambayo wale wafugaji wanaweza kuweka ng'ombe 

wao wakawa kama community. Kuliko mtu mmoja ana ng'ombe wawili kaweka 

huku, ngombe wanne huku, wajengewe sehemu iwe nzuri, ndani wakienda 

wanashirikiana wale wafugaji; wanapeana mawazo ng'ombe wao wanakaa 

sehemu nzuri kwa uhakika. 

 

Vile vile, kuna masuala ya mifugo ya hawa mbwa tunazugumzia mbwa vichaa, 

paka na kadhalika mimi. Mhe. Waziri, ningekushauri sana wizara yako 

ingewakamata mbwa wanaotembea mjini waliokuwa si wa watu 

wakawaondosha hata kama hawana kichaa wasingojee wawe na kichaa. Kuna 

paka wanakera wageni hasa sehemu za Forodhani na mahoteli mazuri mazuri 

mjini mpaka Hayatt, kuna siku nimekaa basi kuna paka kanijia kwenye Hayatt, 

Hoteli nzima ya five star anakuja paka ndani. 

 

Mhe. Waziri, ningekushauri sana hawa, tusingojee wakamatwe waondoshwe na 

kama mnao uwezo wa kuwafanya wakawa wazuri baadae wauzeni, msiwaue 

mimi sijasema wauliwe wachukuliwe tu wadhibitiwe. Lakini hawa hawa paka 

waliokuwa wamedharauliwa na mbwa wakitibiwa watakuwa wazuri halafu 

watauzwa, mtafanya biashara kwa njia yoyote ile. Au nchi kama China 

wanakula, nchi nyengine wanakula mbwa, sijui dini kama inaruhusu, lakini 

siwezi kusema kwamba waliwe. Dini yangu inawezekana hairuhusu wanyama 

hawa kuliwa. 

 

Mhe. Mwenyekiti, vile vile, mimi nilisema kwamba nitachangia lakini nikatoa 

na mawazo pia mambo ya viwanda vidogo vidogo. Suala la maziwa, Mhe. 

Waziri maziwa tunazalisha lita milioni thalathini na nne laki tisa na thamanini 

na tatu na arubaini na tatu. Haya inaonesha dhahiri kwamba basi Zanzibar upo 

uwezekano wa kufanya hata kiwanda cha maziwa, hata kama kilikuwepo 

kimekufa kifufuliwe tena. Huu ni ushauri wangu hata kama Mheshimiwa 

ndugu yetu Bakhresa kafungua kwani Zanzibar haimaanishi kwamba kiweko 

kiwanda kimoja, serikali yenyewe wafungue kiwanda kidogo wanunue kwa 

wananchi ili maziwa fresh yauzwe. Mhe. Mwenyekiti, mimi naamini ndugu 

yetu Bakhresa pengine ananunua unga tu wa maziwa kutoka nje, hapa 

inaonesha kwamba ni maziwa fresh. Lakini kikianzishwa kiwanda hapa 

yatakuwa maziwa mazuri.  

Mhe. Mwenyekiti, pia kuhusu suala la asali ni kwamba ukienda maduka mengi 

sasa hivi kunauzwa vichupa vidogo, vinauzwa asali ati ni kutoka nje tunauziwa 

sisi wakati imeshachunjwa, imeshatiwa masukari na vitu vyengine. Kwa nini 

sukari yetu ya Zanzibar tusifanye wenyewe hivi viwanda wakati tuna asali ya 

kutosha na nzuri. Mimi ningeshauri asali hizi tuzitengeneze wenyewe, halafu 

sisi ndio tuwauzie huko nje, hizo zao zisiingie nchini.  

 

Mhe. Waziri, vitu kama hivi ambavyo viko ndani ya uwezo wako mimi 

ningekushauri sana hasa masuala haya ya samaki, kuku wa perdue na masuala 

ya asali na vitu vyengine, ungejitahidi hata ukavi-block ili tukavifanya 

wenyewe, tukapeleka huko nje, kwa sababu sisi tuna asali fresh kuliko hizo 

nchi za nje.  

 

Mimi Mhe. Waziri napigia kelele sana suala la hawa samaki wa perdue, 

kwanza wangeenda kukaguliwa mwanzo kwa sababu haiwezekani kabisa 

Zanzibar kwamba tuuziwe samaki hawa.  

 

Mhe. Mwenyekiti, leo ni Ramadhani sitaki kuzungumza sana, lakini 

nitamuomba sana Mhe. Waziri nafikiri amefahamu vizuri ushauri wangu na 

ashirikiane na baadhi ya hizi wizara nilizozitaja, ili wizara yake ije ijibu na 

wizara yake ni tajiri sana ukiiangalia kuliko hata Wizara ya Habari. Mimi 

naweza nikasema, kwa sababu ina vitu vya kuzalisha kama viwanda, kuzalisha 

kwa kupitia wizara yake. Sasa mimi Mhe. Waziri nikushukuru na naipongeza 

hotuba yako asilimia mia kwa mia. Naikubali na naiyunga mkono bajeti hii na 

kwa niaba ya Jimbo la Chaani tumefurahi sana kukupata wewe waziri wa 

wizara hii. Ahsante sana. (Makofi) 

 

Mhe. Masoud Abrahman Masoud: Mhe. Mwenyekiti, kwanza nimshukuru 

Mwenyezi Mungu kwa kunijaalia kusimama hapa katika kikao cha Baraza hili 

tukufu.  

 

Mhe. Mwenyekiti, kwanza nimpongeze Rais wa Zanzibar na Mwenyekiti wa 

Baraza la Mapinduzi, lakini pia nimpongeze Mhe. Rais kwa kumteua Mhe. 

Hamad Rashid kuwa Waziri wa Kilimo na Mhe. Lulu Msham kuwa Naibu 

Waziri na rafiki yangu Shekhe Juma kuwa Katibu Mkuu wa Wizara ya Kilimo 

pamoja na watendaji wengine.  

 

Mhe. Mwenyekiti, kwanza niwashukuru kwa maandalizi ya taarifa hii nzuri 

ambayo imepangika kitaalamu. Ni kweli watu wa Wizara ya Kilimo ni 

wataalamu wazuri na ndio maana taarifa yao inaonekana imeandaliwa 

kitaalamu.  

Mhe. Mwenyekiti, kwanza niseme juzi tulikuwa kwenye semina, na semina ile 

kuna baadhi ya wajumbe walilalamikia viongozi wa serikali ambao wako 

madarakani waliokuwa tukienda Waheshimiwa Wawakilishi kidogo inakuwa 

hawaweki nidhamu nzuri sana. Mimi niseme tu jimbo langu liko katika eneo la 

kilimo Kizimbani; Kizimbani kuna Wakurugenzi wengi. Niwapongeze sana 

wanaheshimu viongozi wote wanaokwenda pale. Mimi mwenyewe binafsi 

nilikuwa diwani lakini nikienda pale huwa wananipokea vizuri na 

wananisikiliza matatizo yote ambayo nawapelekea pale.  

 

Mhe. Mwenyekiti, kwanza mimi nimpongeze Mhe. Waziri baada ya 

kuchaguliwa tu mwenzangu kasema hapa akisikia taarifa kwenye mawio basi 

ameshafika. Kwa hiyo, nimpongeze sana kwa hilo, lakini nataka niseme wizara 

hii ni wizara ngumu ambayo ina changamoto nyingi. Mhe. Waziri kila 

anapopata muda na hasa kwa wakulima aweze sana kuwatembelea huko, kwa 

sababu atakapowatembelea wakulima ndio atajua matatizo yao.  

 

Mhe. Mwenyekiti, mimi nianze na eneo langu la Kizimbani; Kizimbani 

wanaingia watalii wengi sana kuja kuangalia lile eneo la kilimo. Lakini pale 

wanapoingia katika eneo la Kizimbani watalii wote huwa wanatoa dola mbili 

mbili, serikali inafaidika lakini wananchi wa Shehia ya Kizimbani ambao wao 

ndio walinzi wa eneo lile hawafaidiki. Nimuombe Mhe. Waziri sasa hivi yeye 

ndie waziri wa wizara ile na Sheikh Juma Katibu Mkuu yeye ni mwenyeji wa 

eneo lile, basi kuna kamati ya maendeleo pale iwe angalau wanaipa percent 

japo ndogo ili wananchi wa Kizimbani wapate kuchangia katika maendeleo yao 

shehia ile.  

 

Mhe. Mwenyekiti, nikiondoka hapo niende kwenye hoja ambayo Mhe. 

Mwenyekiti aliposoma taarifa ameisema; suala la uzalishaji wa mpunga. Ni 

kweli Zanzibar tunazalisha mpunga, juzi tulipokuwa tunajadili hotuba ya Mhe. 

Rais nilisema huu mwelekeo wa Wizara ya Kilimo ambao wanategemea kuwa 

watazalisha mchele mwingi hapa Zanzibar. Sasa hivi unaanza kupotea kwa 

sababu maeneo mengi sasa hivi yanaanza kulimwa miwa. Nataka akija hapa 

Mhe. Waziri aniambie ni hekta ngapi sasa hivi zilikuwa zinategemewa zilimwe 

mpunga lakini zimelimwa miwa.  

 

Mhe. Mwenyekiti, nikiondoka hapo niende kwenye suala la maliasili; ni kweli 

mwenzangu Mhe. Ali Suleiman (Shihata) amesema pale kuwa sasa hivi miti 

mingi inakatwa. Niseme kwa shehia yangu ya Bumbwisudi wananchi wa 

maeneo tofauti kutoka Mjini, Dole, Kizimbani na maeneo mengine ilikuwa kila 

siku ya Jumamosi na Jumapili skuli zikiwa vijana hawaendi kule unakuta foleni 

za vijana wanakuja kutafuta embe. Lakini kwa masikitiko makubwa Mhe. 

Mwenyekiti, sasa hivi wananchi wa Bumbwisudi inabidi waende Mjini 

kununua embe.  

 

Kwa hiyo, niombe sana Mkurugenzi wa Misitu siku moja nilikwenda katika 

ofisi yake, katika camera yake kanionesha gari la Halmashauri linapakia 

magogo na linateremsha magogo. Sasa ni kazi nzuri ambayo anaifanya 

Mkurugenzi, lakini niombe sasa kazi hii aifanye kwa wale vijana wake 

alowaweka kuweka doria, hii miti isikatwe.  

 

Sasa hivi Zanzibar tukifanya masihara itakuwa jangwa kwa ukataji wa miti. 

Kwa hivyo, naomba sana Mkurugenzi aongoze juhudi na bidii ili kuzungumza 

na hawa vijana wake wa doria wakikamata wakamate kweli kweli, wasikamate 

kwa kutisha. Sasa hivi unapokata mti eneo lolote baada ya dakika tano askari 

wa doria watafika, kwa sababu wana askari nao wadogo wadogo waliowaweka 

kwenye maeneo, lakini sasa utekelezaji au hatua nyengine haipo. Kwa hiyo, 

naomba sana kwa heshima na taadhima tujitahidi hawa vijana wa doria sasa 

wakamate kikweli kweli, wasikamate kimasihara.  

 

Mhe. Mwenyekiti, nikitoka hapo niende katika upatikanaji wa mbolea, Mhe. 

Shihata kasema upatikanaji wa mbolea ni mdogo sana, lakini mimi nataka 

niseme upatikanaji wa mbolea haufai kabisa. Mimi mwenyewe ni mkulima 

lakini mara hii kuna mbolea iliyoletwa katika kituo cha Bumbwisudi kila 

mfuko mmoja wa mbolea wanaambiwa wagawane wakulima wanne. Mtu 

aliyekuwa amelima heka mbili anaambiwa achukue kilo kumi na mbili na nusu, 

kwa kweli inasikitisha, inasikitisha sana. Serikali inafidia fedha kuilipia hii 

mbolea, lakini hatima yake mkulima amelima hekta tatu au hekta mbili 

anapewa kilo kumi na mbili na nusu, haifai.  

 

Lakini lakusikitisha zaidi mbolea hii ni mbovu haifai, nikisema haifai ni mbovu 

sina uhakika Wizara hii ya Kilimo kama ina mtaalamu wake ambaye 

anakwenda kununua mbolea. Kuna mfanyabiashara anapewa pesa hizi kwenda 

kununua mbolea, sina uhakika na hilo. Lakini Mhe. Waziri aje atwambie kuna 

wataalamu ambao wanakwenda kununua mbolea huko inakopatikana au ni 

wafanyabiashara wanapewa pesa na serikali kwenda kununua mbolea.  

 

Mhe. Mwenyekiti, kwenye eneo hili hili kuna tetesi inasemekana serikali 

iliagizishia mbolea nyingi sana kwa ajili ya kuwauzia wakulima, lakini mbolea 

hii imefika nusu na nusu mpaka leo haijafika. Kwa hiyo, namuomba Mhe. 

Waziri atakapokuja hapa atuambie mbolea hii imefika yote. Kwanza 

imenunuliwa kwa thamani gani na imefika mifuko mingapi na mifuko mingapi 

mpaka leo haijafika.  

Mhe. Mwenyekiti, nikiondoka hapo niende kwenye suala la matrekta. Mhe. 

Mwenyekiti, ni suala la kusikitisha sana kila wakati wa msimu wa kilimo cha 

mpunga Mhe. Rais anaagizishia matrekta, lakini inapofika msimu mwengine 

matrekta yale huwa hayapo. Sasa ninalomuomba Mhe. Waziri kwanza akija 

hapa atuambie toka mwaka 2010 mpaka sasa hivi mwaka 2016 serikali 

imeagizishia matrekta mangapi kutoka nje, na mangapi yanafanya kazi, na 

yaliyokuwa hayafanyi kazi, kwa nini? 

 

Bahati nzuri sisi tunakaa kwenye jamii, hao madereva wa matrekta, wataalamu, 

watu wanaofanya kazi kwenye karakana ya kilimo, sote tuko pamoja 

inasemekana kuna vipuri vya trekta vimeagizishiwa lakini vipuri vyote havifai 

kwa matrekta badala ya kutiwa kwenye matrekta, sasa yamewekwa ghalani. 

Kwa hiyo, nimuombe Mhe. Waziri atakapokuja hapa atuambie vipuri hivi 

vimeagizishiwa na nani, vimenunuliwa kiasi gani na kwa nini havijaingizwa 

kwenye matrekta mpaka leo hii.  

 

Mhe. Mwenyekiti, nikiondoka hapo niende kwenye suala la TASAF, nilisema 

kwenye hotuba ya Mhe. Rais kuwa kule Bumbwisudi kuna eneo ambalo 

limefanywa mpango wa kilimo cha umwagiliaji maji. Serikali kupitia TASAF 

iligharimu pesa nyingi sana, lakini mpaka leo eneo lile limebakia kufungwa 

ng‟ombe tu hakuzalishwi mpunga kwa sababu umeme haujafika. Nilijaribu 

kuuliza suala kwenye hotuba ya Mhe. Rais, lakini Naibu Waziri alinijibu 

umeme tayari umeshafika.  

 

Mimi naishi Bumbwisudi mazingira ya Bumbwisudi nayaelewa na hilo eneo 

nalielewa lakini bado halijafikishwa umeme mpaka leo. Nataka Mhe. Waziri 

utakapokuja hapa utuambie ni lini eneo hilo utalifikisha umeme ili zile fedha 

ambazo tumepewa na wafadhili ziwe zinafanya kazi, isiwe zimekuja zimeenda 

kuwekwa mabondeni hakuna faida kwa serikali, hakuna faida kwa hao 

wafadhili ambao wametusaidia.  

 

Mhe. Mwenyekiti, nikiondoka hapo niende kwenye suala la barabara ambazo 

wenzetu watu wa kilimo wametusaidia. Kwanza nimshukuru Mhe. Rais halafu 

niishukuru na Wizara ya Kilimo Tanzania Bara kwa kupitia Halmashauri zetu 

wametusaidia barabara nyingi, ikiwemo barabara ya Mwachealale, 

Bumbwisudi, Kinu Moshi, Fuoni na maeneo mengine. Barabara hizi kwa nia 

nzuri sana wamejitahidi kutengeneza, lakini Mhe. Waziri kwa bahati mbaya 

barabara hizi hazijawekwa culvert wala madaraja.  

 

Juzi nilipata bahati nilitembea eneo la Kiwengwa kwa kupitia Ndagaa kwenda 

Kiwengwa, huko ndio hatari tupu maana yake barabara imeshachimbika yote 

ikinyesha mvua gari haziwezi kupita. Kwa hiyo, labda Mhe. Waziri 

inawezekana Mkandarasi alipopewa ile kazi kaahidi kwa muda fulani 

inawezekana ikitokezea tatizo zile barabara atazitengeneza, kwa sababu fedha 

hizi ni nyingi ambazo serikali ya wenzetu imetusaidia. Kwa hiyo nayo aje 

atwambie uwezekano wa kutengenezwa barabara hizo upo au la.  

 

Mhe. Mwenyekiti, jengine niseme kwamba Wizara ya Kilimo ilikuwa na ghala 

la kuhifadhia vifaa vyote… 

 

Mhe. Mwenyekiti: Mhe. Mjumbe muda umebakia dakika tatu, kwa hiyo panga 

masuala kwenye uchangiji wako.  

 

Mhe. Masoud Abrahman Masoud: Mhe. Mwenyekiti, niseme Wizara ya 

Kilimo ina ghala lake eneo la Malindi, wakati huo ilikuwa ikipatikana mbolea 

na vitu vyengine vinahifadhiwa pale. Lakini kwa bahati mbaya sasa hivi au 

bahati nzuri mbolea na vitu vyengine vinapowasili Zanzibar, vinapakiwa 

kwenye magari ya watu binafsi vinapelekwa kwenye maghala mengine huko. 

Sasa atakapokuja Mhe. Waziri atwambie lile ghala la kilimo pale amepewa mtu 

kwa njia ya kukodishwa, kagaiwa au ana mkataba gani na Wizara ya Kilimo.  

 

Mhe. Mwenyekiti, mwisho niseme mimi na wananchi wangu Jimbo langu la 

Bububu nikipata maelezo mazuri ya hoja ambazo nimezitoa nitaiunga mkono 

asilimia mia moja Wizara hii ya Kilimo na Maliasili. (Makofi) 

 

Mhe. Mwenyekiti: Waheshimiwa Wajumbe, kwa leo kwa muda wetu 

hautaturuhusu tena kuendelea kuchangia, sasa naomba niwataje watakaoanza 

kesho tukijaaliwa asubuhi ni Mhe. Simai Mohammed Said (Mpakabasi), 

akifuatiwa na Mhe. Suleiman Sarahan Said. Baada ya hapo naomba niliahirishe 

Baraza hadi kesho asubuhi 3:00 inshaallah.  

 

(Saa 8:54 mchana Baraza liliahirishwa hadi 

 tarehe 09/06/2016 saa 3:00 asubuhi) 


